ಅಭಿವೃದ್ದಿ ಪತ್ರಿಕೋದ್ಯಮ ಮತ್ತು ಹಂಪಿ ಪರಿಸರ: ಶಬ್ದಪಾರಮಾರ್ಗಮಶಕ್ಯಂ
ಕರ್ನಾಟಕದ ಆಧುನಿಕ ಚರಿತ್ರೆಯಲ್ಲಿ ಕರ್ನಾಟಕ ಏಕೀಕರಣ ಒಂದು ಮಹತ್ವಪೂರ್ಣ ಐತಿಹಾಸಿಕ ಘಟನೆ. ಹಾಗೆಯೇ ಕನ್ನಡ ವಿಶ್ವವಿದ್ಯಾಲಯದ ಸ್ಥಾಪನೆಯೂ ಮತ್ತೊಂದು ಮಹತ್ವದ ಘಟನೆ. ಕನ್ನಡ-ಕನ್ನಡಿಗ-ಕರ್ನಾಟಕ ಸಂಸ್ಕೃತಿಯ ಕಲ್ಪನೆಯಡಿಯಲ್ಲಿ ಅಸ್ತಿತ್ವಕ್ಕೆ ಬಂದ ಕನ್ನಡ ವಿಶ್ವವಿದ್ಯಾಲಯದ ಹರವು ವಿಸ್ತಾರವಾದದ್ದು. ಈ ಕಾರಣದಿಂದ ಕನ್ನಡ ವಿಶ್ವವಿದ್ಯಾಲಯದ ಆಶಯ ಮತ್ತು ಗುರಿ ಇತರ ವಿಶ್ವವಿದ್ಯಾಲಯಗಳಿಗಿಂತ ಭಿನ್ನ ಹಾಗೂ ಪ್ರಗತಿಪರ. ಕನ್ನಡದ ಸಾಮರ್ಥ್ಯವನ್ನು ಎಚ್ಚರಿಸುವ ಕಾಯಕವನ್ನು ಉದ್ದಕ್ಕೂ ಅದು ನೋಂಪಿಯಿಂದ ಮಾಡಿಕೊಂಡು ಬಂದಿದೆ. ಕರ್ನಾಟಕತ್ವದ ‘ವಿಕಾಸ’ ಈ ವಿಶ್ವವಿದ್ಯಾಲಯದ ಮಹತ್ತರ ಆಶಯವಾಗಿದೆ.
ಕನ್ನಡ ಅಧ್ಯಯನ ಮೂಲತಃ ಶುದ್ಧ ಜ್ಞಾನದ, ಕಾಲ, ದೇಶ, ಜೀವನ ತತ್ವದ ಪರವಾಗಿರುವುದರ ಜೊತೆಗೆ ಅಧ್ಯಯನವನ್ನು ಒಂದು ವಾಗ್ವಾದದ ಭೂಮಿಕೆ ಎಂದು ನಾವು ಭಾವಿಸಬೇಕಾಗಿದೆ. ಕನ್ನಡ ಬದುಕಿನ ಚಿಂತನೆಯ ಭಾಗವೆಂದೇ ಅದನ್ನು ರೂಪಿಸಿ ವಿವರಿಸಬೇಕಾಗಿದೆ. ಅಂದರೆ : ದೇಸಿ ಬೇರುಗಳ ಗುರುತಿಸುವಿಕೆ ಕನ್ನಡ ಅಧ್ಯಯನದ ಮುಖ್ಯ ಭಿತ್ತಿಯಾಗಬೇಕಾಗಿದೆ. ಕನ್ನಡ ಸಂಸ್ಕೃತಿಯು ಬಹುತ್ವದ ನೆಲೆಗಳನ್ನು ಆಧರಿಸಿ ರೂಪುಗೊಂಡಿದೆ. ಸಮಾಜಮುಖಿ ಚಿಂತನೆಗಳ ವ್ಯಾಪಕ ಅಧ್ಯಯನ ಬದುಕಿನ ಸಂಕೀರ್ಣ ಲಕ್ಷಣಗಳ ಸ್ವರೂಪವನ್ನು ಇದು ಪರಿಚಯಿಸುತ್ತದೆ. ನಾವು ಇದನ್ನು ಎಲ್ಲ ವಲಯಗಳಲ್ಲಿ ಕನ್ನಡದ ಅನುಷ್ಠಾನದ ಮೂಲಕ ಉಳಿಸಿ, ಬೆಳೆಸಬೇಕಾಗಿದೆ. ಆಗ ಕನ್ನಡ ಸಂಸ್ಕೃತಿಯು ವಿಶ್ವಪ್ರಜ್ಞೆಯಾಗಿ ರೂಪುಗೊಳ್ಳಲು ಸಾಧ್ಯವಾಗುತ್ತದೆ. ‘ಕನ್ನಡದ್ದೇ ಮಾದರಿ’ಯ ಶೋಧ ಇಂದಿನ ಮತ್ತು ಬರುವ ದಿನಗಳ ತೀವ್ರ ಅಗತ್ಯವಾಗಿದೆ.
ಕನ್ನಡ ಸಂಸ್ಕೃತಿಯ ಭಾಗವಾಗಿರುವ ಕನ್ನಡ ಅಧ್ಯಯನವು ಕಾಲದಿಂದ ಕಾಲಕ್ಕೆ ಹೊಸ ತಿಳಿವಳಿಕೆಯನ್ನು ತನ್ನ ತೆಕ್ಕೆಗೆ ಜೋಡಿಸಿಕೊಳ್ಳುತ್ತ ಬಂದಿದೆ. ಹೀಗಾಗಿ ವಿದೇಶಿ ಮತ್ತು ದೇಶಿ ವಿದ್ವಾಂಸರು ತೊಡಗಿಸಿಕೊಂಡ ಈ ವಿದ್ವತ್‌ಕ್ಷೇತ್ರದಲ್ಲಿ ಮುಂದಿನ ವಿದ್ವಾಂಸರು ಕಾಲದಿಂದ ಕಾಲಕ್ಕೆ ಹೊಸಬೆಳೆಯನ್ನು ತೆಗೆಯುತ್ತ ಬಂದಿದ್ದಾರೆ. ಕನ್ನಡ ಅಧ್ಯಯನ ಪಳೆಯುಳಿಕೆಯ ಶಾಸ್ತ್ರವಾಗದೆ, ಬದಲಾಗುತ್ತಿರುವ ಕಾಲಮಾನದಲ್ಲಿ ಎದುರಾಗುತ್ತಿರುವ ಆಹ್ವಾನಕ್ಕೆ ತಕ್ಕಂತೆ ತನ್ನ ಗತಿಯನ್ನು ಬದಲಾಯಿಸಿಕೊಳ್ಳುತ್ತ ಬಂದಿರುವುದು ಗಮನಿಸತಕ್ಕ ಅಂಶ. ಸಾಂಪ್ರದಾಯಿಕ ಚಿಂತನೆಗಳು ಆಧುನೀಕರಣದ ಈ ಕಾಲಘಟ್ಟದಲ್ಲಿ ಸಕಾಲಿಕಗೊಳ್ಳುವುದು ಅನಿವಾರ್ಯವಾಗಿದೆ. ಮಾಹಿತಿ ತಂತ್ರಜ್ಞಾನದ ಮೂಲಕ ಜಗತ್ತಿನ ಜ್ಞಾನಪ್ರವಾಹವೇ ನಮ್ಮ ಅಂಗೈಯೊಳಗೆ ಚುಳುಕಾಗುವ ಈ ಸಂದರ್ಭದಲ್ಲಿ ಕನ್ನಡದ ಚಹರೆ ಮತ್ತು ಕನ್ನಡ ಭಾಷೆಯ ಚಲನಶೀಲತೆ ಯನ್ನು ಶೋಧಿಸಲಿಕ್ಕೆ ಭಾಷಾ ಆಧುನೀಕರಣ ಮತ್ತು ಪ್ರಮಾಣೀಕರಣದ ಪ್ರಕ್ರಿಯೆಗಳ ನೆಲೆಯಲ್ಲಿ ಅಧ್ಯಯನದ ಹೊಸ ಸಾಧ್ಯತೆಗಳನ್ನು ಅನುಲಕ್ಷಿಸಿ, ಭಾಷಾನೀತಿ, ಭಾಷಾಯೋಜನೆ ರೂಪಿಸುವುದು ಅನಿವಾರ್ಯ ಹಾಗೂ ಅವಶ್ಯವಾಗಿದೆ. ಆಗ ಅಧ್ಯಯನದ ಸ್ವರೂಪ ಹಾಗೂ ಬಳಕೆಯ ವಿಧಾನದಲ್ಲಿ ಪರಿವರ್ತನೆ ಸಾಧ್ಯವಾಗುತ್ತದೆ.
ನಮ್ಮೆದುರು ನುಗ್ಗಿ ಬರುತ್ತಿರುವ ಜಾಗತೀಕರಣಕ್ಕೆ ಪ್ರತಿರೋಧವಾಗಿ ನಮ್ಮ ದೇಶೀಯ ಜ್ಞಾನಪರಂಪರೆಯನ್ನು ಮರುಶೋಧಿಸಿ ಆ ಮೂಲಕ ಕುಸಿಯುತ್ತಿರುವ ನಮ್ಮ ಬೇರುಗಳನ್ನು ಬಲಗೊಳಿಸಿಕೊಳ್ಳಬೇಕಾಗಿದೆ. ಭಾಷೆ, ಸಾಹಿತ್ಯ, ವ್ಯಾಕರಣ, ಛಂದಸ್ಸು, ಚರಿತ್ರೆ, ಕೃಷಿ, ವೈದ್ಯ, ಪರಿಸರ ಮುಂತಾದ ಅಧ್ಯಯನ ವಿಷಯಗಳನ್ನು ಹೊಸ ಆಲೋಚನೆಯ ನೆಲೆಯಲ್ಲಿ ವಿಶ್ಲೇಷಿಸಬೇಕಾಗಿದೆ. ಆಧುನಿಕ ವಿಜ್ಞಾನ, ತಂತ್ರಜ್ಞಾನವೇ ‘ಜ್ಞಾನ’ ಎಂದು ರೂಪಿಸಿರುವ ಇಂದಿನ ಆಲೋಚನೆಗೆ ಪ್ರತಿಯಾಗಿ ಈ ಜ್ಞಾನಶಾಖೆಗಳಲ್ಲಿ ಹುದುಗಿರುವ ದೇಶಿ ಪರಂಪರೆಯ ಜ್ಞಾನದ ಹುಡುಕಾಟ ನಡೆಯಬೇಕಾಗಿದೆ. ಅಂತಹ ಪ್ರಯತ್ನಗಳಿಗೆ ಬೇಕಾದ ಮಾರ್ಗದರ್ಶಕ ಸೂತ್ರಗಳ ಹಾಗೂ ಆಕರ ಪರಿಕರಗಳ ನಿರ್ಮಾಣದ ನೆಲೆ ತುಂಬ ಮುಖ್ಯವಾಗಿದೆ. ಕನ್ನಡ ವಿಶ್ವವಿದ್ಯಾಲಯವು ಕಳೆದ ಹದಿನಾರು ವರ್ಷಗಳಿಂದ ಈ ಕೆಲಸಗಳನ್ನು ಹಲವು ಯೋಜನೆಗಳ ಮೂಲಕ ರೂಪಿಸಿಕೊಂಡಿದೆ, ರೂಪಿಸಿಕೊಳ್ಳುತ್ತಿದೆ. ಇದೊಂದು ಚಲನಶೀಲ ಪ್ರಕ್ರಿಯೆಯಾಗಿದೆ. ಸಮಕಾಲೀನ ಭಾಷಿಕ, ಸಾಂಸ್ಕೃತಿಕ ಸಮಸ್ಯೆಗಳಿಗೆ ಮುಖಾಮುಖಿಯಾಗುತ್ತ ಕನ್ನಡ ನಾಡುನುಡಿಯನ್ನು ಹೊಸದಾಗಿ ಶೋಧಿಸುತ್ತಾ, ವಿವರಿಸುತ್ತಾ ಬಂದಿದೆ. ಅಂದರೆ : ಕನ್ನಡದ ಅರಿವಿನ ವಿಕೇಂದ್ರೀಕರಣವೇ ವರ್ತಮಾನದ ಹೊಸ ಬೆಳವಣಿಗೆ. ಇದು ಕನ್ನಡ ವಿಶ್ವವಿದ್ಯಾಲಯದ ಜೀವಧಾತುವಾಗಿದೆ.
ಪತ್ರಿಕೋದ್ಯಮವು  ಪ್ರಬಲವಾದ  ಮಾಧ್ಯಮವಾಗಿದೆ. ನಾಡಿನ ಅಭಿವೃದ್ದಿಗೆ ಪತ್ರಿಕೋದ್ಯಮವು ಪರೋಕ್ಷವಾಗಿ ದಿಕ್ಸೂಚಿ ನೀಡುತ್ತಿದೆ. ರಾಷ್ಟ್ರದ ಮತ್ತು ರಾಜ್ಯದ ಸರ್ವಾಂಗೀಣ ಅಭಿವೃದ್ದಿಯಲ್ಲಿ ಪತ್ರಿಕೆಯ ಸ್ಥಾನ ಆಗ್ರಗಣ್ಯವಾದುದು. ಶ್ರೀ ಕೆ. ರಾಮಚಂದ್ರ ಅವರು ಪತ್ರಕರ್ತರಾಗಿ, ಅಧ್ಯಾಪಕರಾಗಿ ಹೆಸರು ಪಡೆದವರು. ಅವರು ಪ್ರಜಾವಾಣಿ ದಿನಪತ್ರಿಕೆಗೆ ಬಹುಕಾಲ ವರದಿಗಾರರಾಗಿ ಕಾರ್ಯನಿರ್ವಹಿಸಿದವರು. ಹೊಸಪೇಟೆ ಅರ್ಥಾತ್ ಹಂಪಿಯನ್ನು ಕೇಂದ್ರವಾಗಿಟ್ಟುಕೊಂಡು ಸಾಂಸ್ಕೃತಿಕ ಕ್ರಿಯೆಗಳಲ್ಲಿ ತೊಡಗಿಕೊಂಡವರು. ಇವರು ಅಭಿವೃದ್ದಿ ಪತ್ರಿಕೋದ್ಯಮ ಮತ್ತು ಹಂಪಿ ಪರಿಸರ ಎಂಬ ಗ್ರಂಥವನ್ನು ರಚಿಸಿಕೊಟ್ಟಿದ್ದಾರೆ. ಈ ಗ್ರಂಥವು ಹಂಪಿ ಪರಿಸರವನ್ನು ಕೇಂದ್ರವಾಗಿ ಇಟ್ಟುಕೊಂಡಿದೆ. ಹಂಪಿ ಪರಿಸರದ ಅಭಿವೃದ್ದಿ ಚಲನಶೀಲತೆಯನ್ನು ಪತ್ರಿಕೆಗಳ ಮೂಲಕ ಪುನಾರೂಪಿಸುವ ಲೇಖಕರ ಪ್ರಯತ್ನವು ಶ್ಲಾಘ್ಯವಾಗಿದೆ. ಹಂಪಿಯು ಪುನಾರೂಪಣಗೊಳ್ಳುವಲ್ಲಿ ಪತ್ರಿಕೆಗಳು ಹಲವು ಬಗೆಯ ದಿಕ್ಸೂಚಿ ನೀಡಿರುವುದು ಈ ಗ್ರಂಥದ ಮೂಲಕ ತಿಳಿದುಬರುತ್ತದೆ. ಬಿಡಿ ಬಿಡಿಯಾದ ಶೀರ್ಷಿಕೆಗಳ ಮೂಲಕ ಹಂಪಿ ಪರಿಸರವನ್ನು ಕಟ್ಟುವ ಇಲ್ಲಿನ ವಿಷಯ ರಚನೆ ಸಮಗ್ರವಾಗಿದೆ. ಪ್ರಾಚೀನ ಇತಿಹಾಸದಿಂದ ಮೊದಲುಗೊಂಡು ವರ್ತಮಾನದ ಹಂತದವರೆಗೆ ಹಂಪಿಯ ವಿವಿಧ ಸ್ತರಗಳನ್ನು ಲೇಖಕರು ಬಹು ಶ್ರಮಪಟ್ಟು ವಿಷಯಗಳನ್ನು ಕಲೆಹಾಕಿ ಈ ಕೃತಿಯನ್ನು ರಚಿಸಿದ್ದಾರೆ. ಇಂಥ ಉತ್ತಮ ಕೃತಿಯನ್ನು ರಚಿಸಿಕೊಟ್ಟ ಶ್ರೀ ಕೆ. ರಾಮಚಂದ್ರ ಅವರಿಗೆ ವಿಶ್ವವಿದ್ಯಾಲಯದ ಪರವಾಗಿ ಅಭಿನಂದನೆಗಳು.
ಈ ಗ್ರಂಥವನ್ನು ಅಚ್ಚುಕಟ್ಟಾಗಿ ಹೊರತರುತ್ತಿರುವ ಪ್ರಸಾರಾಂಗದ ನಿರ್ದೇಶಕರಾದ  ಪ್ರೊ. ಮಲ್ಲೇಪುರಂ ಜಿ. ವೆಂಕಟೇಶ ಮತ್ತು ಸಹಾಯಕ ನಿರ್ದೇಶಕರಾದ ಶ್ರೀ ಬಿ. ಸುಜ್ಞಾನಮೂರ್ತಿ ಅವರಿಗೆ ಅಭಿನಂದನೆಗಳು.
ಡಾ. ಎ. ಮುರಿಗೆಪ್ಪ
ಕುಲಪತಿ
ಅಭಿವೃದ್ದಿ ಪತ್ರಿಕೋದ್ಯಮ ಮತ್ತು ಹಂಪಿ ಪರಿಸರ: ಲೇಖಕರ ಮಾತು
ಹಂಪಿಯೊಂದು ಸ್ಫೂರ್ತಿಯ, ಶಾಂತಿಯ ತಾಣ. ಅಲ್ಲಿಯ ಸ್ಮಾರಕಗಳ ಬಳಿ ಸುಳಿದಾಡುವಾಗ ಧನ್ಯತಾಭಾವ, ಆನಂದ ಹಾಗೂ ನೆಮ್ಮದಿ ಮನದಲ್ಲಿ ಮೂಡುತ್ತದೆ. ಅನೇಕರು ಹಂಪಿಗೆ ಭೇಟಿ ನೀಡಿದಾಗ ಒಂದಿಲ್ಲಾ ಒಂದು ಹೊಸ ವಿಚಾರ ಮನದಲ್ಲಿ ಮೂಡಿಸಿಕೊಳ್ಳುತ್ತಾರೆ. ಹರಿಯುತ್ತಿರುವ ತುಂಗಭದ್ರಾನದಿಯ ಚಕ್ರತೀರ್ಥ, ಶಿಲ್ಪ ರೂಪದಲ್ಲಿ ಕುಳಿತಿರುವ ದೇವ ದೇವತೆಗಳು, ಚಾರಿತ್ರಿಕ ಮಹಾಪುರುಷರು ನಡೆದಾಡಿದ, ಲಕ್ಷಾಂತರ ಸಾಮಾನ್ಯ ಜನರು ಬದುಕಿ ಬಾಳಿದ ನೆಲೆ, ಕನ್ನಡಿಗರ ಸಾಂಸ್ಕೃತಿಕ ರಾಜಧಾನಿ, ವಿಶ್ವಪರಂಪರೆಯ ಸ್ಥಳಗಳಲ್ಲಿ ಒಂದಾದ ಹಂಪಿ ಪರಿಸರದ ಬಗ್ಗೆ ಬರೆಯಲು ಕನ್ನಡ ವಿಶ್ವವಿದ್ಯಾಲಯ ಕುಲಪತಿಗಳಾಗಿದ್ದ ಡಾ. ಬಿ.ಎ. ವಿವೇಕ ರೈ ಸೂಚಿಸಿದಾಗ ನನಗೆ ಅತೀವ ಆನಂದವಾಯಿತು. ಕಾರಣವೇನೆಂದರೆ, ನಾನು ಹಂಪಿಯನ್ನು ಅತಿಯಾಗಿ ಪ್ರೀತಿಸುತ್ತೇನೆ, ಹಾಗೂ ಕಳೆದ ೫೦ ವರ್ಷಗಳಿಂದ ಹಂಪಿಯ ವಿಚಾರದಲ್ಲಿ ಎಲ್ಲಿಲ್ಲದ ಅಭಿಮಾನ. ಹಂಪಿ ನನಗೆ ಅನೇಕ ವಿಚಾರಗಳ ಅರಿವು ಮೂಡಿಸಿದೆ, ಸ್ಫೂರ್ತಿ ನೀಡಿದೆ.
ಒಮ್ಮೆ ಹೊಸಪೇಟೆಗೆ ಭೇಟಿ ನೀಡಿದ ಜ್ಞಾನಪೀಠ ಪ್ರಶಸ್ತಿ ಪುರಸ್ಕೃತ ಡಾ. ಯು.ಆರ್. ಅನಂತಮೂರ್ತಿಯವರಿಗೆ ಪತ್ರಕರ್ತನಾಗಿ ಒಂದು ಪ್ರಶ್ನೆ ಕೇಳಿದ್ದೆ, ಅದಕ್ಕೆ ಉತ್ತವಾಗಿ ಅವರು “ಹಂಪಿ, ಕಲೆಯ ಬದುಕಿನ ದೃಷ್ಟಿಕೋನ ಬೆಳಗುವಂತಾಗಬೇಕು, ವಿವಿಧ ವಿಚಾರಗಳ ಅಧ್ಯಯನ ಕೇಂದ್ರವಾಗಬೇಕು. ಚಾರಿತ್ರಿಕವಾಗಿ, ಕಲಾತ್ಮಕವಾಗಿ ಅಧ್ಯಯನ ಮಾಡುವವರಿಗೆ ಹಲವು ಅರ್ಥಗಳನ್ನು ಹಂಪಿ ನೀಡುತ್ತದೆ. ಇದರ ಅಭಿವೃದ್ದಿಯ ಕಡೆಗೂ ಗಮನಹರಿಸಲು ಕನ್ನಡ ವಿಶ್ವವಿದ್ಯಾಲಯ ಇಲ್ಲಿಗೆ ಬಂದದ್ದು” ಎಂದು ತಿಳಿಸಿದ್ದರು.
ಹಂಪಿ ಪರಿಸರದ ಅಭಿವೃದ್ದಿ ನಿರೀಕ್ಷಿಸಿದ ಮಟ್ಟದಲ್ಲಿ ಆಗಿಲ್ಲ. ಹಂಪಿಯ ಸಮಗ್ರ ಅಭಿವೃದ್ದಿಗೆ ರಾಜಕಾರಣಿಗಳ ಇಚ್ಛಾಶಕ್ತಿ, ವಿಚಾರವಂತರ ಪ್ರಯತ್ನ, ಸಂಘ-ಸಂಸ್ಥೆಗಳ ಸಹಕಾರ ಹಾಗೂ ಸಾರ್ವಜನಿಕರ ಸಕ್ರಿಯ ಪಾಲುಗಾರಿಕೆ ಅಗತ್ಯವಾಗಿದೆ. ಪತ್ರಿಕೆಗಳು ಹಂಪಿಯ ವಿಚಾರವಾಗಿ ಮೂಡಿಸಿದ ಬೆಳಕು ಸಾಲದು, ಅವು ಇನ್ನಷ್ಟು ತೇಜ – ಸಂಕರ್ಷ ಕೇಂದ್ರಗೊಳಿಸಬೇಕಾಗಿದೆ ಎನಿಸುತ್ತದೆ.
ಈ ಪುಸ್ತಕವನ್ನು ಬರೆಯಲು ಅವಕಾಶ ನೀಡಿದ ಹಂಪಿ, ಕನ್ನಡ ವಿಶ್ವವಿದ್ಯಾಲಯದ ಅಂದಿನ ಕುಲಪತಿಗಳಾದ ಡಾ. ಬಿ.ಎ. ವಿವೇಕ ರೈ ಅವರಿಗೆ ನಾನು ಚಿರಋಣಿ. ಈಗಿನ ಕುಲಪತಿಗಳಾದ ಡಾ. ಎ. ಮುರಿಗೆಪ್ಪ ಹಾಗೂ ಕುಲಸಚಿವರಾದ ಡಾ. ಹಿ.ಚಿ. ಬೋರಲಿಂಗಯ್ಯ ಅವರು ಈ ಪ್ರಕಟಣೆ ಹೊರಬರಲು ಆಡಳಿತಾತ್ಮಕವಾಗಿ ನೆರವಾಗಿದ್ದಾರೆ, ಅವರಿಗೆ ನನ್ನ ಕೃತಜ್ಞತೆಗಳು. ಸಲಹೆ-ಸಹಕಾರ ನೀಡಿದ ವಿಮರ್ಶಕ ಹೆಚ್.ಎಸ್. ರಾಘವೇಂದ್ರರಾವ್, ಕಥೆಗಾರ ಡಾ. ಕರೀಗೌಡ ಬೀಚನಹಳ್ಳಿ, ಅಭಿಪ್ರಾಯ ವ್ಯಕ್ತಪಡಿಸಿದ ಉಪ ಮುಖ್ಯಮಂತ್ರಿ ಎಂ.ಪಿ. ಪ್ರಕಾಶ್, ಲೇಖಕ ಡಾ. ಮೊಗಳ್ಳಿ ಗಣೇಶ್, ವಿಚಾರವಂತ ಡಾ.ಟಿ.ಆರ್. ಚಂದ್ರಶೇಖರ ಅವರಿಗೆ ಧನ್ಯವಾದಗಳು.
ನನ್ನ ಪೂಜ್ಯ ಗುರುಗಳಾದ ದಿವಂಗತ ಹೆಚ್. ತುಕಾರಾಂ ರಾವ್ ಇವರಿಗೆ ಸ್ಮರಿಸಿ, ನನ್ನ ಪತ್ನಿ ಸರೋಜನಿ, ಮಗ ಪ್ರದೀಪ ಆರ್.ಜಿ., ಕೆನಡದಲ್ಲಿ ಇರುವ ಅಳಿಯ ಸುಧಾಕರ, ಮಗಳು ರಜನಿ ಜರ್ಮನಿಯಲ್ಲಿರುವ ಪ್ರಶಾಂತ ಆರ್.ಜಿ. ಹಾಗೂ ‘ಪ್ರಜಾವಾಣಿ’ ಬಳಗ ಇವರ ನೆರವಿಗೆ ನಾನು ಕೃತಜ್ಞನಾಗಿದ್ದೇನೆ.
ಕೆ. ರಾಮಚಂದ್ರ
ಹೊಸಪೇಟೆ
ಅಭಿವೃದ್ದಿ ಪತ್ರಿಕೋದ್ಯಮ ಮತ್ತು ಹಂಪಿ ಪರಿಸರ: ಗ್ರಂಥಋಣ
೧. ‘ಹೊಸಪೇಟೆ ತಾಲ್ಲೂಕು ದರ್ಶನ’, ಪ್ರಸಾರಾಂಗ, ಕನ್ನಡ ವಿಶ್ವವಿದ್ಯಾಲಯ, ಹಂಪಿ,     ವಿದ್ಯಾರಣ್ಯ ೫೮೩ ೨೭೬.
೨. ‘ಪತ್ರಿಕಾ ನೀತಿ’, ಸಿ.ಟಿ. ಜೋಶಿ, ಕರ್ನಾಟಕ ಮಾಧ್ಯಮ ಅಕಾಡೆಮಿ, ಬೆಂಗಳೂರು.
೩. ಅಭ್ಯುದಯ ಪತ್ರಿಕೋದ್ಯಮ, ಈಶ್ವರ ದ್ವೆತೋಟ.
೪. ಡಾ. ಟಿ.ಸಿ. ಪೂರ್ಣಿಮಾ, ಪ್ರಸಾರಾಂಗ, ಕನ್ನಡ ವಿಶ್ವವಿದ್ಯಾಲಯ, ಹಂಪಿ, ವಿದ್ಯಾರಣ್ಯ ೫೮೩ ೨೭೬.
೫. ‘ಹೊಸತು-ಹೊಸತು’, ಡಾ. ಎಂ. ಚಿದಾನಂದ ಮೂರ್ತಿ, ಪ್ರಸಾರಾಂಗ, ಕನ್ನಡ ವಿಶ್ವವಿದ್ಯಾಲಯ, ಹಂಪಿ, ವಿದ್ಯಾರಣ್ಯ ೫೮೩ ೨೭೬.
೬. ‘ಹಂಪಿ’ ಜಾನ್.ಎಂ. ಫ್ರಿಟ್ಜ್ ಹಾಗೂ ಜಾರ್ಜ್‌ಮಿಷಲ್.
೭. ಪ್ರವಾಸೋದ್ಯಮ ಇಲಾಖೆ, ಹೊಸಪೇಟೆ.
೮. ಎಂ.ಎಂ. ಶಿವಪ್ರಕಾಶ, ಕನ್ನಡ ವಿಶ್ವವಿದ್ಯಾಲಯ, ಹಂಪಿ, ವಿದ್ಯಾರಣ್ಯ ೫೮೩ ೨೭೬.
೯. ಹಂಪಿ ಉತ್ಸವ ೨೦೦೫ ಲೇಖನ, ಪ್ರೇಮಕುಮಾರ ಹರಿಯಬ್ಬೆ ಪ್ರಜಾವಾಣಿ.
೧೦. ಅಭಿಪ್ರಾಯ ೧ –  ಎಂ.ಪಿ. ಪ್ರಕಾಶ, ಉಪಮುಖ್ಯಮಂತ್ರಿ
೧೧. ಅಭಿಪ್ರಾಯ ೨ – ಡಾ. ಟಿ.ಆರ್. ಚಂದ್ರಶೇಖರ, ಕನ್ನಡ ವಿಶ್ವವಿದ್ಯಾಲಯ, ಹಂಪಿ, ವಿದ್ಯಾರಣ್ಯ ೫೮೩ ೨೭೬.
೧೨.     ಅಭಿಪ್ರಾಯ ೩ – ಡಾ. ಮೊಗಳ್ಳಿ ಗಣೇಶ್, ಕನ್ನಡ ವಿಶ್ವವಿದ್ಯಾಲಯ, ಹಂಪಿ, ವಿದ್ಯಾರಣ್ಯ ೫೮೩ ೨೭೬.
೧೩. ‘ಪ್ರಜಾವಾಣಿ’ ದಿನಪತ್ರಿಕೆ, ಬೆಂಗಳೂರು.
೧೪. ‘ಸುಧಾ’ ವಾರಪತ್ರಿಕೆ, ಬೆಂಗಳೂರು.
೧೫. ‘ಡೆಕ್ಕನ್ ಹೆರಾಲ್ಡ್, ದಿನಪತ್ರಿಕೆ ಬೆಂಗಳೂರು.
ಅಭಿವೃದ್ದಿ ಪತ್ರಿಕೋದ್ಯಮ ಮತ್ತು ಹಂಪಿ ಪರಿಸರ: ೧. ಪ್ರಾಸ್ತಾವಿಕ ಮಾತು
ಈ ಪ್ರಪಂಚದಲ್ಲಿ ಯಾವುದೂ ಶಾಶ್ವತವಲ್ಲ; ಆದರೆ ಬದಲಾವಣೆ ಮಾತ್ರ ಶಾಶ್ವತವಾದುದು. ಕಳೆದ ೫೦ ವರ್ಷಗಳಿಂದ ಹಂಪಿ ಪರಿಸರದಲ್ಲಿ ಆಗಿರುವ ಬದಲಾವಣೆ, ಅಭಿವೃದ್ದಿಯ ಮೇಲೆ ಪತ್ರಿಕೆಗಳ ಪ್ರಭಾವ ಅವಲೋಕಿಸಿದರೆ ಮೇಲಿನ ಮಾತಿಗೆ ಪುಷ್ಠಿ ಬರುತ್ತದೆ. ಮಗು ಅಳದಿದ್ದರೆ ತಾಯಿ ಹಾಲು ಕುಡಿಸಲು ಮುಂದಾಗುವುದಿಲ್ಲ, ಅದೇ ರೀತಿ ಪತ್ರಿಕೆಗಳಲ್ಲಿ ಬೇಕು-ಬೇಡಗಳ, ಅಭಿವೃದ್ದಿಯ ಹಾಗೂ ಹೋರಾಟಗಳ ಸುದ್ದಿ, ಲೇಖನಗಳು ಪ್ರಕಟವಾಗಿದ್ದರಿಂದ ಹಂಪಿ ಪರಿಸರದಲ್ಲಿ ಅಗಾಧ ಬೆಳವಣಿಗೆ ಆಗಿದೆ, ಆದರೆ ಇನ್ನೂ ಸಾಕಷ್ಟು ಆಗಬೇಕಿದೆ.
ಅರ್ಧ ಶತಮಾನದ ಹಿಂದೆ ಈ ಭಾಗದ ಜನರ ಏಳಿಗೆ; ಬವಣೆ, ಕಷ್ಟ-ನಷ್ಟಗಳನ್ನು ಬೆಳಕಿಗೆ ತರಲು ಪತ್ರಿಕೆಗಳಾಗಲಿ ಹೋರಾಟದ ಸಂಘ-ಸಂಸ್ಥೆಗಳಾಗಲಿ ಅಷ್ಟು ಇರಲಿಲ್ಲ. ಚರಿತ್ರೆಯ ಮೇಲೆ ಬೆಳಕು ಚೆಲ್ಲುವವರಾಗಲಿ ಅಪರೂಪವಾಗಿದ್ದಿರು. ವಿಜಯನಗರ ಸಾಮ್ರಾಜ್ಯದ ಅವಶೇಷಗಳ ಮಹತ್ವ, ಅದ್ಭುತ ವಿಶ್ವಕ್ಕೆ ತಿಳಿಸಲು ಬ್ರಿಟಿಷ್ ಅಧಿಕಾರಿ ರಾಬರ್ಟ್ ಸಿವೆಲ್ ‘ಮರೆತು ಹೋದ ಸಾಮ್ರಾಜ್ಯ’ ಎಂಬ ಪುಸ್ತಕ ಬರೆಯಬೇಕಾಯಿತು. ಇಂದು ಹಂಪಿ ಅವಶೇಷಗಳನ್ನು ವಿಶ್ವಸಂಸ್ಥೆಯ “ಯುನೋಸ್ಕೊ” ಗುರುತಿಸಿ ವಿಶ್ವಪರಂಪರೆಯ ಸ್ಥಳಗಳಲ್ಲಿ ಒಂದು ಎಂದು ಗುರುತಿಸಿದೆ.
ಈ ಭಾಗದ ರೈತರ ಜೀವನಾಡಿ ನೀರಾವರಿ, ವಿಜಯನಗರ ಕಾಲದಿಂದಲೂ ನೀರಾವರಿಗೆ ಆದ್ಯತೆ ನೀಡಲಾಗಿದೆ. ಆ ಕಾಲದ ೮ ಕಾಲುವೆಗಳು ಈಗಲೂ ರೈತರ ನೀರಿನ ಬೇಡಿಕೆ ಪೂರೈಸುತ್ತಿವೆ. ಬತ್ತ, ಕಬ್ಬು, ಬಾಳೆ ಹೆಚ್ಚಾಗಿ ಬೆಳೆಯುವ ಈ ಪ್ರದೇಶದಲ್ಲಿ ೬೫ ವರ್ಷಗಳ ಹಿಂದೆಯೇ ಸಕ್ಕರೆ ಕಾರ್ಖಾನೆಯೊಂದನ್ನು ಸ್ಥಾಪಿಸಲಾಗಿತ್ತು. ಕಬ್ಬು ಬೆಳೆಗಾರರಿಗೆ ಇದು ಭಾಗ್ಯದ ಬಾಗಿಲಾಗಿಯೂ ನಷ್ಟದ ಬಿಸಿ ಮುಟ್ಟಿಸಿಯೂ ಈವರೆಗೂ ಬದುಕಿ ಉಳಿದುಕೊಂಡು ಬಂದಿದೆ.
ಭಾರತ ಸ್ವಾತಂತ್ರ್ಯ ಪಡೆದ ಹೊಸದರಲ್ಲಿ ಭಾರತ ಒಕ್ಕೂಟ ಸರ್ಕಾರ ಬೃಹತ್ ಪ್ರಮಾಣದ ತುಂಗಭದ್ರಾ ವಿವಿಧೋದ್ದೇಶ ಯೋಜನೆಯ ಜಲಾಶಯ ಒಂದನ್ನು ಹೊಸಪೇಟೆ ಬಳಿ ನಿರ್ಮಿಸಿತು. ೧೯೫೩ರಲ್ಲಿ ಪ್ರಥಮ ಪ್ರಧಾನಿ ಜವಾಹರಲಾಲ್ ನೆಹರು ತಮ್ಮ ಅಮೃತ ಹಸ್ತದಿಂದ ಉದ್ಘಾಟಿಸಿದರು. ಈ ಭಾಗದ ಜನರ ಅದೃಷ್ಟ ಬದಲಾಯಿಸಿತು.
ಮನೆ-ಮನೆಗೆ ಮಾಹಿತಿ-ಮನರಂಜನೆ ಒದಗಿಸುವ ಪ್ರಾದೇಶಿಕ ಸಾಧನ ಎಫ್.ಎಂ. ಆಕಾಶವಾಣಿ ಹೊಸಪೇಟೆಯಲ್ಲಿ ಸ್ಥಾಪನೆಗೊಂಡು ಹಂಪಿ ಪರಿಸರದ ಜನರ ಆಶೋತ್ತರ ಗಳನ್ನು ಶ್ರೋತೃಗಳ ಅಭಿಲಾಷೆಗಳನ್ನು ಬಿಂಬಿಸಲು ಪ್ರಾರಂಭಿಸಿತು.
ಹಂಪಿ ಪರಿಸರದಲ್ಲಿ ೧೯೯೧ರಲ್ಲಿ ವಿಶಿಷ್ಟವಾದ ಹಾಗೂ ಕನ್ನಡಿಗರ ಅಭಿಮಾನದ ಸಂಕೇತವಾದ ಕನ್ನಡ ವಿಶ್ವವಿದ್ಯಾಲಯ ಪ್ರಾರಂಭಗೊಂಡಿತು. ಅದು ಉನ್ನತವಾದ – ಆಳವಾದ ಸಂಶೋಧನೆ ಮುಂತಾದ ಮಹತ್ವದ ಕಾರ್ಯಗಳಲ್ಲಿ ತೊಡಗಿ ಈ ಭಾಗದಲ್ಲಿ ವಿಶ್ವದ ಜ್ಞಾನ ಕೇಂದ್ರವಾಗಿ ಬೆಳಗುತ್ತಿದೆ.
ಶ್ರೇಷ್ಠ ಗುಣಮಟ್ಟದ ಅಪಾರ ಪ್ರಮಾಣದಲ್ಲಿ ಶೇಖರವಾಗಿರುವ ಕಬ್ಬಿಣ ಅದುರಿನ ನಿಕ್ಷೇಪ ಈ ಭಾಗದಲ್ಲಿ ಪ್ರಕೃತಿದತ್ತವಾಗಿ ಲಭ್ಯವಾಗಿದೆ. ಅಲ್ಪ ಪ್ರಮಾಣದಲ್ಲಿ ಸಾಗಣೆ ಯಾಗುತ್ತಿದ್ದ ಕಬ್ಬಿಣ ಅದಿರಿಗೆ ಇಂದು ಬಂಗಾರದ ಬೆಲೆ ಬಂದಿದೆ. ಈ ನಿಕ್ಷೇಪದಿಂದಾಗಿ ಕೈಗಾರಿಕೋದ್ಯಮಗಳು ಬೆಳೆದು ಈ ಭಾಗದ ಜನರಿಗೆ ಉದ್ಯೋಗಾವಕಾಶ ಗಳನ್ನು ಒದಗಿಸಿವೆ. ಜಿಂದಾಲ್ ವಿಜಯನಗರ ಉಕ್ಕಿನ ಕಾರ್ಖಾನೆ ಜೊತೆಗೆ ಇತರ ಕೈಗಾರಿಕೆಗಳು ತಲೆ ಎತ್ತಿ ನಿಂತಿವೆ. ಪರಿಸರದ ಮತ್ತು ಜನರ ಆರೋಗ್ಯದ ಮೇಲೆ ತೀವ್ರ ಪರಿಣಾಮ ಬೀರುತ್ತಿವೆ.
ಹಂಪಿ ಪುಣ್ಯಕ್ಷೇತ್ರ ಜೊತೆಗೆ ವಿಜಯನಗರ ಸಾಮ್ರಾಜ್ಯದ ಅವಶೇಷಗಳನ್ನು, ಶಿಲ್ಪಕಲಾ ಆಗರವನ್ನು ಹೊಂದಿರುವ ಪ್ರದೇಶ. ಇಲ್ಲಿಗೆ ಪ್ರತಿ ದಿನ ಸಾವಿರಾರು ದೇಶ-ವಿದೇಶಗಳ ಪ್ರವಾಸಿಗರು ಭೇಟಿ ನೀಡುತ್ತಿದ್ದಾರೆ. ಈ ಪ್ರದೇಶದ ಅಭಿವೃದ್ದಿ ಕುಂಠಿತವಾಗಿದೆ ಎಂದರೆ ತಪ್ಪಾಗಲಾರದು. ಪ್ರವಾಸೋದ್ಯಮಕ್ಕೆ ಹೆಚ್ಚು ಅವಕಾಶ ಕಲ್ಪಿಸುವ ಈ ಪ್ರದೇಶದ ಅಭಿವೃದ್ದಿಗೆ ಪತ್ರಿಕೆಗಳು ಆಗಾಗ ಉಲ್ಲೇಖಿಸುತ್ತಾ ಬಂದಿವೆ.
ಸ್ಪಂದಿಸುವಲ್ಲಿ, ಪ್ರತಿಕ್ರಿಯಿಸುವುದರಲ್ಲಿ ಹಿಂದೆ ಬಿದ್ದಿರುವ ಈ ಭಾಗದ ಜನರಲ್ಲಿ ರಾಜಕೀಯ, ಆಡಳಿತ ಕ್ಷೇತ್ರಗಳಲ್ಲಿಯೂ ಸಾಕಷ್ಟು ಬದಲಾವಣೆಯಾಗುತ್ತಿದೆ. ಪಂಚಾಯ್ತಿ ಆಡಳಿತ ಜಾರಿಗೆ ಬಂದಿರುವುದರಿಂದ ರಾಜಕೀಯದಲ್ಲಿ ಆಸಕ್ತಿ ಮೂಡಿ ಮೂಲಭೂತ ಸೌಕರ್ಯ ಪಡೆಯಲು ಗಮನಾರ್ಹ ಬದಲಾವಣೆಗಳಾಗುತ್ತಿವೆ. ಗ್ರಾಮಾಂತರ ಪ್ರದೇಶದಲ್ಲಿ ರಾಜಕೀಯ ಚಟುವಟಿಕೆಗಳು ಬೆಳೆಯುತ್ತಿರುವುದರಿಂದ ಅಪರಾಧಗಳು, ಭ್ರಷ್ಟಾಚಾರಗಳು ಹೆಚ್ಚಾಗುವುದರ ಜೊತೆಗೆ ರಾಜಕೀಯ ಪ್ರಜ್ಞೆ ಬೆಳೆಯುತ್ತಿರುವುದು ಸಮಿಶ್ರ ಲಕ್ಷಣ.
ಸಾಂಸ್ಕೃತಿಕ ರಾಜಧಾನಿ ಎಂದು ಹೆಸರಾಗಿರುವ ಹಂಪಿಯಲ್ಲಿ ಪ್ರತಿವರ್ಷ ‘ಹಂಪಿ ಉತ್ಸವ’ ಕಳೆದ ಹನ್ನೊಂದು ವರ್ಷಗಳಿಂದ ಆಚರಿಸುತ್ತಾ ಬರಲಾಗಿದೆ. ಕನ್ನಡ ನಾಡಿನ ಗತಕಾಲದ ಹಾಗೂ ಇಂದಿನ ಕಲೆ ಸಾಂಸ್ಕೃತಿಕಗಳ ಉತ್ಸವನ್ನು ಎಲ್ಲ ಭಾಗದ ಕಲಾವಿದರಿಂದ ರೂಪುಗೊಳ್ಳುವಂತೆ ಮಾಡಿ, ಕಲಾ ವೈಭವವನ್ನು ಜನತೆಯ ಮುಂದೆ ಪ್ರದರ್ಶಿಸುವ ಯೋಜನೆ ಇದಾಗಿದೆ. ಇದರಿಂದ ಲಲಿತ ಕಲೆಗಳ ಏಳಿಗೆ ಕಲಾವಿದರಿಗೆ ಅವಕಾಶ, ಪ್ರೇಕ್ಷಕರಿಗೆ ರಸದೌತಣ ಲಭಿಸುವಂತೆ ಆಚರಿಸಲಾಗುತ್ತಿದೆ.
ಈ ಹಂಪಿ ಉತ್ಸವದ ರೂವಾರಿ ಈ ಭಾಗದ ಪ್ರಜ್ಞಾವಂತ ರಾಜಕಾರಣಿ ಎಂ.ಪಿ. ಪ್ರಕಾಶ್ ಎಂದರೆ ತಪ್ಪಾಗಲಾರದು. ಅವರು ಈ ಉತ್ಸವಕ್ಕೆ ತೋರಿದ ಇಚ್ಛಾಶಕ್ತಿ, ಆಸಕ್ತಿಯ ಕಾರಣವಾಗಿ “ಹಂಪಿ ಪ್ರಕಾಶ” ಎಂಬ ಉಪನಾಮ ಪಡೆದಿದ್ದಾರೆ. ಹಂಪಿ ಬಳಿಯೇ ಉಪನಗರ ‘ಪ್ರಕಾಶ ನಗರ’ವೂ ಅಸ್ತಿತ್ವದಲ್ಲಿ ಬಂದಿದೆ.
ಹಂಪಿ ಉತ್ಸವದ ನೆಪದಲ್ಲಿ ಹಂಪಿ ಪರಿಸರದ ಅಭಿವೃದ್ದಿ ಕಾರ್ಯಕ್ರಮಗಳನ್ನು ಹಮ್ಮಿಕೊಂಡು ಪ್ರತಿವರ್ಷ ಹಂತ ಹಂತವಾಗಿ ಜನಹಿತ ಕಾರ್ಯಗಳು ನಡೆದಿರುವುದನ್ನು ಕಾಣಬಹುದು.
ಕರ್ನಾಟಕ ರಾಜ್ಯ ಸರ್ಕಾರ ‘ಹಂಪಿ ಪ್ರದೇಶಾಭಿವೃದ್ದಿ ಪ್ರಾಧಿಕಾರವನ್ನು’ ರಚಿಸಿ ವಿಶೇಷ ಆಯುಕ್ತರನ್ನು ನೇಮಿಸಿ ಹಂಪಿ ಪ್ರದೇಶದ ಅಭಿವೃದ್ದಿಗೆ ಮುಂದಾಗಿರುವುದು ಒಂದು ಹರ್ಷದ ಸಂಗತಿಯಾಗಿದೆ.
ಹಂಪಿ ಪರಿಸರ ಪುರಾಣ ಕಾಲದಿಂದ ಇಂದಿನವರೆಗೂ ಹಲವು ಉಲ್ಲೇಖಾರ್ಹ ವೈಶಿಷ್ಟ್ಯವನ್ನು ಹೊಂದಿದೆ. ವಿಜಯನಗರ ಕಾಲದಲ್ಲಿ ಮಾತ್ರವಲ್ಲ, ಪ್ರಾಗೈತಿಹಾಸಿಕ ಕಾಲದಲ್ಲಿಯೂ ಇತರ ದೇಶಗಳೊಡನೆ ನಾಗರಿಕತೆಯ ಕೊಂಡಿಗಳನ್ನು ಬೆಸೆದುಕೊಂಡಿತ್ತು. ಈ ಪ್ರದೇಶ ಗಟ್ಟಿಮುಟ್ಟಾದ ಮೂಲ ಜೀವ ದ್ರವ್ಯವನ್ನು ಉಳಿಸಿಕೊಂಡು ಬಂದಿದೆ. ಇಲ್ಲಿಯ ಜನರ ಬದುಕು ಹಸನಾಗಲು ಪತ್ರಿಕೆಗಳು ಸಾಕಷ್ಟು ತಮ್ಮ ಪ್ರಯತ್ನ-ಪ್ರಭಾವ ಬೀರುತ್ತಿರುವುದನ್ನು ನಾವು ಗಮನಿಸಬಹುದು.
ಪ್ರಜಾತಂತ್ರ ವ್ಯವಸ್ಥೆಯಲ್ಲಿ ಮಹತ್ವದ ಪಾತ್ರವಹಿಸುವ ಪತ್ರಿಕೆಗಳು ಸಮಾಜವನ್ನು, ಸರ್ಕಾರವನ್ನೂ ಬಹು ಎಚ್ಚರಿಕೆಯಿಂದ ಕಾಯುತ್ತವೆ. ಪತ್ರಿಕೆಗಳ ಪಹರೆಯಿಂದಾಗಿಯೇ ಸಮಾಜ ಪ್ರಗತಿಯ ದಿಕ್ಕಿನಲ್ಲಿ ಮುನ್ನಡೆಯುತ್ತದೆ. ಸರ್ಕಾರವೂ ಉತ್ತರದಾಯಿತ್ವವನ್ನು ಹೊಂದಿ ಆಡಳಿತ ನಡೆಸುತ್ತದೆ. ಪತ್ರಿಕೆಗಳು ಬೀರುವ ವಿವಿಧ ಪರಿಣಾಮಗಳು ಮಹತ್ವದ್ದಾಗಿದೆ.
ಪತ್ರಿಕೆಗಳು ಇರದಿದ್ದರೆ ಜಗತ್ತು ಕತ್ತಲಿನಲ್ಲಿ ತೊಳಲಾಡಬೇಕಾಗುತ್ತಿತ್ತು. ಅಭಿವೃದ್ದಿಯ ಮಾತು ಇನ್ನೂ ದೂರ. ಜಗತ್ತು ಈಗಿರುವ ಪ್ರಮಾಣದ ಪ್ರಖರ ಬೆಳಕಿಗೆ ಬರುತ್ತಿರಲಿಲ್ಲ.  ಪತ್ರಿಕೆಗಳೆ ಇಲ್ಲದಿದ್ದಾಗ ಚಿಕ್ಕ ಚಿಕ್ಕ ಹಳ್ಳಿಗಳಂತ ಸಾವಿರಾರು ಪ್ರಪಂಚಗಳಿರುತ್ತಿದ್ದವು. ಈಗ ಎಲ್ಲವೂ ಏಕತ್ರಗೊಂಡು ಇಂದು ಇಡಿ ಪ್ರಪಂಚವೇ ಒಂದು ಗ್ರಾಮವಾಗಲು ಸಂಪರ್ಕ ಸಾಧನಗಳೇ ಕಾರಣ.
ಅಭಿವೃದ್ದಿ ಪತ್ರಿಕೋದ್ಯಮ ಮತ್ತು ಹಂಪಿ ಪರಿಸರ: ೨. ಸ್ಥಳೀಯ ಪತ್ರಿಕೆಗಳು
ಹಂಪಿ ಪರಿಸರದ ಹೊಸಪೇಟೆಯಲ್ಲಿ ಪತ್ರಿಕೋದ್ಯಮದ ಇತಿಹಾಸವು ೧೯೨೬ರಿಂದ ಆರಂಭವಾಗುತ್ತದೆ. ಆ ಕಾಲದಲ್ಲಿ ಆರ್. ನಾಗನಗೌಡರು ಮತ್ತು ಎ. ರಂಗನಾಥ ಮೊದಲಿಯಾರ್ ಎಂಬುವವರು ಸೇರಿ “ಪ್ರಜಾಬಂಧು” ಎನ್ನುವ ವಾರ ಪತ್ರಿಕೆಯನ್ನು ಪ್ರಾರಂಭಿಸಿದರು. ಇದು ಈ ಭಾಗದ ಪತ್ರಿಕೋದ್ಯಮಕ್ಕೆ ನಾಂದಿಯಾದ ಮೊದಲ ವಾರ ಪತ್ರಿಕೆ. ಈ ಪತ್ರಿಕೆ ಎರಡು ವರ್ಷ ಕಾಲ ಅಸ್ತಿತ್ವದಲ್ಲಿತ್ತು.
ನಂತರ ೧೯೨೯ರಲ್ಲಿ ಬಿ.ಟಿ. ಪಂಪಾಪತಿ ಎಂಬುವವರ ಸಂಪಾದಕತ್ವದಲ್ಲಿ ‘ಸುಬೋಧ’ ಎನ್ನುವ ಪತ್ರಿಕೆ ಆರಂಭವಾಗಿ ನಾಲ್ಕು ವರ್ಷ ಬಾಳಿತು. ಅಲ್ಲಿಂದ ಸುಮಾರು ೨೫ ವರ್ಷಗಳ ಕಾಲ ಪತ್ರಿಕೋದ್ಯಮ ಜೀವ ಕಳೆ ಕಳೆದುಕೊಂಡಿತು.
ಮುಂದೆ ೧೯೫೨ ರಿಂದ ಮತ್ತೆ ಪತ್ರಿಕೋದ್ಯಮಕ್ಕೆ ಜೀವ ತುಂಬಿ ಬಂತು. ಹೆಚ್. ಸರ್ದೇಶ್ವರ ಇವರ ಸಂಪಾದಕತ್ವದಲ್ಲಿ ‘ಜ್ಯೋತಿ’ ಎಂಬ ತ್ರೈಮಾಸಿಕ ಸಾಹಿತ್ಯ ಪತ್ರಿಕೆ ಪ್ರಾರಂಭವಾಯಿತು. ಈ ಪತ್ರಿಕೆ ‘ಪ್ರಬುದ್ಧ ಕರ್ನಾಟಕ’ ಮಾದರಿಯ ಪತ್ರಿಕೆಯಾಗಿ ಗೋವಿಂದ ಪೈ, ಶಿವರಾಮ ಕಾರಂತ ಮೊದಲಾದ ನಾಡಿನ ಹೆಸರಾಂತ ಸಾಹಿತಿಗಳ ಬರಹಗಳನ್ನೊಳ ಗೊಂಡಿತ್ತು. ಆದರೆ ಈ ಪತ್ರಿಕೆ ಕೇವಲ ಎರಡೆ ಎರಡು ಸಂಚಿಕೆ ಬಿಡುಗಡೆಗೊಂಡು ಮಾಯವಾಯಿತು.
೧೯೫೩ರಲ್ಲಿ ಎಸ್.ಎಂ. ಕೊಟ್ರಯ್ಯನವರ ಸಂಪಾದಕತ್ವದಲ್ಲಿ ‘ಸ್ವತಂತ್ರ’ ಎಂಬ ವಾರ-ಪತ್ರಿಕೆ ಪ್ರಸಿದ್ಧವಾಗಿತ್ತು. ಇದು ಬಹಳ ಕಾಲ ಅಸ್ತಿತ್ವದಲ್ಲಿದ್ದು ಈ ಭಾಗದ ಬೆಳವಣಿಗೆಗೆ ಕಾರಣವಾಯಿತು. ಅನೇಕ ಲೇಖಕರು ಕವಿಗಳು ಈ ಪತ್ರಿಕೆಯ ಮೂಲಕ ಬೆಳಕಿಗೆ ಬಂದರು. ನನ್ನ ಮೊದಲ ಸಣ್ಣಕಥೆ ಹಾಗೂ ಕವನ ಪ್ರಕಟವಾಗಿದ್ದು ಈ ಪತ್ರಿಕೆಯಲ್ಲಿಯೆ.
ಸದ್ಯ ಎಸ್.ಎಂ. ಮನೋಹರ ಇವರ ಸಂಪಾದಕತ್ವದಲ್ಲಿ ‘ಹೋರಾಟ’ ಎಸ್.ಎಂ. ಪ್ರಕಾಶ ಅವರ ಸಂಪಾದಕತ್ವದಲ್ಲಿ ‘ಹೊಸಪೇಟೆ ಟೈಮ್ಸ್’ ಹಾಗೂ ಎಂ. ವಿರೂಪಾಕ್ಷ ನಾಯಕ ಇವರ ಗೌರವ ಸಂಪಾದಕತ್ವದಲ್ಲಿ ‘ಈನ್ಯೂಸ್’ ದಿನಪತ್ರಿಕೆಗಳು ನಾಗರಿಕರಿಗೆ ಸುದ್ದಿ ಪೂರೈಸುವ ಕೆಲಸ ಮಾಡುತ್ತಿವೆ.
ಹಂಪಿ ಕನ್ನಡ ವಿಶ್ವವಿದ್ಯಾಲಯದಿಂದ ‘ಚೆಲುವ ಕನ್ನಡ’, ‘ಪುಸ್ತಕ ಮಾಹಿತಿ’, ‘ವಿಜ್ಞಾನ ಸಂಗಾತಿ’, ‘ಕನ್ನಡ ಅಧ್ಯಯ’ ಹಾಗೂ ‘ಮಹಿಳಾ ಅಧ್ಯಯನ’ ಪತ್ರಿಕೆಗಳು ಹೊರಬರುತ್ತಿವೆ.
ಕನ್ನಡದಲ್ಲಿ ಪ್ರಥಮವಾಗಿ ಪತ್ರಿಕೆ ಪ್ರಕಟವಾಗಿದ್ದು “ಕನ್ನಡ ಸಮಾಚಾರ” ಬಳ್ಳಾರಿಯಲ್ಲಿ ಮುದ್ರಿತವಾಗಿತ್ತು. ನಂತರ ಅದು ‘ಮಂಗಳೂರು ಸಮಾಚಾರ’ವಾಯಿತು. ಬಾಸೆಲ್ ಮಿಷನ್‌ನ ರೆವರೆಂಡ್ ಹರ್ಮನ್ ಪ್ರೆಡ್ರಿಕ್ ಮೋಗ್ಲಿಂಗ್ ಸಂಪಾದಕತ್ವದಲ್ಲಿ ಈ ಮೊದಲ ಕನ್ನಡ ಪತ್ರಿಕೆ ೧೮೪೨ರಲ್ಲಿ ಪ್ರಕಟವಾಗಿದ್ದನ್ನು ಇಲ್ಲಿ ಸ್ಮರಿಸಬಹುದು.
ಹಂಪಿ ಪರಿಸರದ ಹೊಸಪೇಟೆಯಲ್ಲಿ ಪ್ರಕಟವಾಗುತ್ತಿರುವ ಸ್ಥಳೀಯ ಪತ್ರಿಕೆಗಳು ಈ ಭಾಗದ ಆಗು-ಹೋಗು ಹಾಗೂ ರಾಜಕೀಯದ ಬಗ್ಗೆ ತನ್ನದೇ ಆದ ಇತಿ-ಮಿತಿಗಳಲ್ಲಿ ಬೆಳಕು ಚೆಲ್ಲುತ್ತಾ ಬಂದಿವೆ. ರಾಜ್ಯಮಟ್ಟದ ಪತ್ರಿಕೆಗಳೂ ಈ ಭಾಗದ ಸುದ್ದಿ-ಸಮಾಚಾರ ಹಾಗೂ ಅಭಿವೃದ್ದಿ ಕುರಿತು ಲೇಖನಗಳನ್ನು ಪ್ರಕಟಿಸುತ್ತಿರುವುದು ಗಮನಾರ್ಹವಾಗಿದೆ.
 
ಅಭಿವೃದ್ದಿ ಪತ್ರಿಕೋದ್ಯಮ ಮತ್ತು ಹಂಪಿ ಪರಿಸರ: ೩. ಅಭಿವೃದ್ದಿಯ ಪರಿಕಲ್ಪನೆ
‘ಅಭಿವೃದ್ದಿ’ ಎಂಬ ಪರಿಕಲ್ಪನೆ ಎರಡನೆ ಮಹಾಯುದ್ಧದ ನಂತರ ಹುಟ್ಟಿ ಕೊಂಡಿತು. ಮೂಲತಃ ಒಬ್ಬ ವ್ಯಕ್ತಿಯ, ಕುಟುಂಬದ, ಸಮುದಾಯದ, ರಾಜ್ಯದ, ರಾಷ್ಟ್ರದ ಸಮಗ್ರ ಅಭಿವೃದ್ದಿಗೆ ದೇಶದ ಪ್ರಗತಿ ಎಂದು ಪರಿಗಣಿಸಲಾಗಿದೆ. ಈ ಅರ್ಥದಲ್ಲಿ ಸರ್ವತೋಮುಖ ಅಭಿವೃದ್ದಿ ಕುರಿತು ವಿಶ್ಲೇಷಣೆಯನ್ನು ಪತ್ರಿಕೆಗಳು ಆಗಾಗ ಓದುಗರ ಗಮನಕ್ಕೆ ತಂದದ್ದು ಉಂಟು.
ದೇಶದ ತಲಾ ಆದಾಯ ಹೆಚ್ಚುವುದರಿಂದ ಪ್ರಗತಿ ಸಾಧ್ಯವಾಗುತ್ತದೆ. ಆರ್ಥಿಕ ಪ್ರಗತಿಯ ಜೊತೆಗೆ ಸಾಮಾಜಿಕ ಬದಲಾವಣೆ ತರುವುದರಿಂದ ಬದುಕಿನ ಗತಿ ಉನ್ನತವಾಗಲು ಸಾಧ್ಯವಿದೆ. ಮನುಷ್ಯನ ಮೂಲಭೂತ ಹಕ್ಕು ಮತ್ತು ಸಂರಕ್ಷಣೆ ಮುಖ್ಯವಾಗುವುದೇ ‘ಅಭಿವೃದ್ದಿ’, ಧಾರಣಶಕ್ತಿ, ಸಾಮಾಜಿಕ ಬದಲಾವಣೆಯ ಪ್ರಜ್ಞೆ, ಗ್ರಾಮಾಂತರ ಪ್ರದೇಶದ ಜನರಲ್ಲಿ ಮೂಡುವುದರಿಂದ ಸಮಗ್ರ ಭಾರತದ ಪ್ರಗತಿಗೆ ಮಾರ್ಗ ಸುಲಭವಾಗುತ್ತದೆ. ಅವರ ಮಟ್ಟಕ್ಕೆ ಜ್ಞಾನ ಪ್ರಸಾರಣದ ಮಾರ್ಗ ಕಂಡು ಹಿಡಿಯಬೇಕು. ಇದು ಪತ್ರಿಕಾ ಪ್ರಸಾರದಿಂದ ಸಾಧ್ಯ. ಆದರೆ ಶಿಕ್ಷಣ ಮಟ್ಟ ಎತ್ತರಿಸಬೇಕಾಗುತ್ತದೆ.
ಬೇಸಾಯ, ಆರೋಗ್ಯ, ಆಹಾರ, ಶಿಕ್ಷಣ ಕುಡಿಯುವ ನೀರು, ಪರಿಸರ ನೈರ್ಮುಲ್ಯ, ವಿಜ್ಞಾನ, ತಂತ್ರಜ್ಞಾನ, ಸಾಮಾಜಿಕ ಪಿಡುಗುಗಳ, ಪ್ರಚಲಿತ ವಿದ್ಯಾಮಾನಗಳ ವಿಚಾರವಾಗಿ ಪ್ರತಿ ಗ್ರಾಮಕ್ಕೂ ಮಾಹಿತಿ ಮುಟ್ಟಿಸುವ ಮಹತ್ತರ ಕಾರ್ಯ ಪತ್ರಿಕೆಗಳು ಮಾಡಬಲ್ಲವು.
ರಾಷ್ಟ್ರದ ಅಬಿವೃದ್ದಿಗೆ ಪೂರಕವಾಗಿ ಕೆಲಸ ಮಾಡುವ ಪತ್ರಿಕೆಗಳು ಎಷ್ಟಿವೆ? ಅದೇ ಸಂದರ್ಭದಲ್ಲಿ ಸ್ವಾರ್ಥ ಸಾಧನೆ, ಧನದಾಸೆಯಿಂದ ಕೆಲಸ ಮಾಡುವ ಪತ್ರಿಕೆಗಳು ಇವೆ ಎಂಬುದನ್ನು ನಾವು ಮರೆಯಬಾರದು. ಈ ಕಾರಣಕ್ಕಾಗಿ ರಾಷ್ಟ್ರೀಯ ಸಂವಹನ ನೀತಿ ರೂಪಿಸುವುದು ಅಗತ್ಯವಾಗಿದೆ.
ಶಿಸ್ತು, ಸಂಯಮ, ಸದಾಚಾರಗಳು ವೃತ್ತಿ ಧರ್ಮವನ್ನು ಎತ್ತರಿಸುತ್ತವೆ. ಪತ್ರಿಕೆಗಳ ಗುಣಮಟ್ಟ ಕಾಪಾಡಿಕೊಂಡು ಬರಲು ಇವುಗಳ ಅಗತ್ಯವಿದೆ. ಸಾರ್ವಜನಿಕ ಅಭಿಪ್ರಾಯವನ್ನು ರೂಪಿಸುವಲ್ಲಿ, ಒಳ್ಳೆಯ ಸಂಪ್ರದಾಯ ಹಾಕುವಲ್ಲಿ ಪತ್ರಿಕೆಗಳು ಶಿಷ್ಟಾಚಾರ ಸಂಹಿತೆಯನ್ನು ಪಾಲಿಸುವುದು ಮುಖ್ಯವಾಗುತ್ತದೆ.
ಕರ್ನಾಟಕ ಮಾಧ್ಯಮ ಅಕಾಡೆಮಿ, ಬೆಂಗಳೂರು. ಈ ನಿಟ್ಟಿನಲ್ಲಿ ಮುಂದಾಗಿ “ಪತ್ರಿಕಾ ನೀತಿ” ಎಂಬ ಕಿರುಹೊತ್ತಿಗೆಯನ್ನು ಸಿ.ಟಿ. ಜೋಶಿಯವರ ಸಂಪಾದಕತ್ವದಲ್ಲಿ ಹೊರತಂದಿದೆ. ಅದರ ಪ್ರಕಾರ ನಿಖರವಾದ, ವಾಸ್ತವವಾದ ಹಾಗೂ ಅಧಿಕೃತವಾದ ಮಾಹಿತಿಯನ್ನು ಸಂಯಮ ಹಾಗೂ ಸಮತೋಲನದೊಂದಿಗೆ ಜನತೆಗೆ ಒದಗಿಸುವುದು ಪತ್ರಿಕಾವೃತ್ತಿಯ ಉದ್ದೇಶವಾಗಿರ ಬೇಕು ಎಂದು ಸೂಚಿಸುತ್ತದೆ. ಮಾರ್ಗಸೂಚಿಗಳನ್ನು ಪತ್ರಕರ್ತರು ಹಾಗೂ ಪತ್ರಿಕೆಗಳು ಅನುಸರಿಸಿದರೆ ಅಭಿವೃದ್ದಿ ಪತ್ರಿಕೆಯ ಮೂಲ ಉದ್ದೇಶಕ್ಕೆ ನೆರವು ನೀಡಿದಂತಾಗುತ್ತದೆ.
ಕೋಗಿಲೆ ಹಾಡಲೇ ಬೇಕು. ಕೋಳಿ ಕೂಗಲೇ ಬೇಕು, ಜಿಂಕೆ ಹಾರಲೇ ಬೇಕು, ನಾಯಿ ಬೊಗಳಲೇ ಬೇಕು, ಮಗು ಅಳಲೇ ಬೇಕು. ಇವು ಪ್ರಕೃತಿಯ ನಿಯಮ ಹೀಗಿರುವಾಗ ಮನುಷ್ಯನ ಅಭಿವ್ಯಕ್ತಿ ಸ್ವಾತಂತ್ರ್ಯವನ್ನು ತಡೆಯಲು ಯಾರಿಂದಲೂ ಸಾಧ್ಯವಿಲ್ಲ. ಸಂವಿಧಾನ ೧೯ (೧) (ಕ) ಅನುಚ್ಛೇದದಂತೆ ಸಮಸ್ತ ನಾಗರಿಕರಿಗೆ ವಾಕ್ ಸ್ವಾತಂತ್ರ್ಯಕ್ಕೆ ಮತ್ತು ಅಭಿವ್ಯಕ್ತಿ ಸ್ವಾತಂತ್ರ್ಯಕ್ಕೆ ಹಕ್ಕು ನೀಡಿರುವುದನ್ನು ಘೋಷಸಲಾಗಿದೆ. ಆದರೆ ಪತ್ರಿಕೆಗಳಿಗೆ ನೇರವಾಗಿ ಈ ಸ್ವಾತಂತ್ರ್ಯ ನೀಡಲಾಗಿಲ್ಲ. ನಾಗರಿಕರಿಗೆ ನೀಡಿದ ಸ್ವಾತಂತ್ರ್ಯವನ್ನೇ ಪತ್ರಿಕೆಗಳು ಬಳಸುತ್ತಾ ಬಂದಿವೆ. ಜನತೆಯ ಧ್ವನಿಯಾಗಿ ಕೆಲಸ ಮಾಡಲು ೧೯೫೨ರಲ್ಲಿ ಭಾರತೀಯ ಪತ್ರಿಕಾ ಆಯೋಗ ಅವಕಾಶ ನೀಡಿದ್ದನ್ನು ಇಲ್ಲಿ ಗಮನಿಸಬಹುದು. “ಮಾಧ್ಯಮಗಳಿಗೆ ಸ್ವಾತಂತ್ರ್ಯ ಇಲ್ಲದಿದ್ದರೆ ಪ್ರಜಾಪ್ರಭುತ್ವ ಸತ್ತಂತೆಯೇ” ಎಂದು ಡಿ.ಆರ್. ಮಂಕೇಕರ್ ೧೯೫೨ರಲ್ಲಿ ತಿಳಿಸಿದ್ದಾರೆ.
ಭಾರತದ ಪ್ರಥಮ ಪ್ರಧಾನಮಂತ್ರಿ ಜವಾಹರಲಾಲ್ ನೆಹರೂಜಿ ಪ್ರಜಾತಂತ್ರ ವ್ಯವಸ್ಥೆಯಲ್ಲಿ ಪತ್ರಿಕಾ ಸ್ವಾತಂತ್ರ್ಯ ಅವಶ್ಯ ಎಂದು ಪ್ರತಿಪಾದಿಸಿದ್ದಾರೆ.
“ಪತ್ರಿಕೆಗಳು ತೆಗೆದುಕೊಳ್ಳುವ ಸ್ವಾತಂತ್ರ್ಯವನ್ನು ಸರ್ಕಾರ ಇಷ್ಟಪಡದಿದ್ದರೂ, ಅದನ್ನು ಅಪಾಯಕಾರಿ ಎಂದು ಪರಿಗಣಿಸುವುದರಲ್ಲಿ ನನಗೆ ಸಂಶಯವಿಲ್ಲ. ಪತ್ರಿಕಾ ಸ್ವಾತಂತ್ರ್ಯದಲ್ಲಿ ಹಸ್ತಕ್ಷೇಪ ಮಾಡುವುದು ತಪ್ಪು. ಇಂತಹ ಸ್ವಾತಂತ್ರ್ಯವನ್ನು ತಪ್ಪಾಗಿ ಬಳಶಿಕೊಂಡು ಘಟಿಸಬಹುದಾದ ಅಪಾಯಗಳಿದ್ದರೂ ಮುಕ್ತ ಪತ್ರಿಕೋದ್ಯಮವನ್ನು ನಾನು ಬಯಸುತ್ತೇನೆ; ಕುಗ್ಗಿಸಿದ ಅಥವಾ ನಿಯಂತ್ರಿತ ಪತ್ರಿಕೋದ್ಯಮವನ್ನಲ್ಲ.”
ಇತ್ತೀಚಿಗೆ ಭಾರತದ ಪ್ರಧಾನಮಂತ್ರಿ ಮನಮೋಹನಸಿಂಗ್ ಅವರು ‘ದಿ ಟ್ರಿಬ್ಯೂನ್’ ಪತ್ರಿಕೆಯ ೧೨೫ನೇ ವಾರ್ಷಿಕೋತ್ಸವ ಸಂದರ್ಭದಲ್ಲಿ ೨೦೦೫ರ ಸೆಪ್ಟೆಂಬರ್ ೨೪ ರಂದು ಚಂದೀಗಡದಲ್ಲಿ ಪತ್ರಿಕೆಗಳ ಬಗ್ಗೆ ತಮ್ಮ ಭಾಷಣದಲ್ಲಿ ಹೇಳಿದ ಮಾತು.
“ಸಾರ್ವಜನಿಕ ಅಭಿಪ್ರಾಯ ಮೂಡಿಸುವಲ್ಲಿ ಸುದ್ದಿ ಮಾಧ್ಯಮಗಳ ಪಾತ್ರ ಬಲು ದೊಡ್ಡದು. ಹೀಗಾಗಿ ಅವು ಗಾಳಿ ಮಾತು ಇಲ್ಲವೇ ಬರೀ ಪೂರ್ವ ಗ್ರಹಗಳ ವೇದಿಕೆಗಳಾಗ ಬಾರದು. ದೇಶದ ಬೌದ್ದಿಕ ಪ್ರಗತಿಗೆ ಮಾಧ್ಯಮಗಳು ರಚನಾತ್ಮಕ ಮತ್ತು ಅರ್ಥಪೂರ್ಣ ಕೊಡುಗೆ ನೀಡಬೇಕು. ಸಾರ್ವಜನಿಕ ಅಭಿಪ್ರಾಯವನ್ನು ಪ್ರಭಾವಿಸುವ ಶಕ್ತಿ ಇರುವ ರಾಜಕಾರಣಿಗಳು ಮತ್ತು ಸುದ್ದಿ ಮಾಧ್ಯಮಗಳೆಲ್ಲಾ ಒಂದೆಡೆ ಸೇರಿ ರಾಷ್ಟ್ರದ ಅಭಿವೃದ್ದಿಯನ್ನು ನನಸಾಗಿಸಬೇಕು. ಅಲ್ಲದೆ ಅಭಿವೃದ್ದಿಯ ಪಥದಲ್ಲೆ ಮುಂದುವರೆಯುವಂತೆ ನೋಡಿಕೊಳ್ಳಬೇಕು. ಹಾಗೆಯೇ ಆಧುನೀಕರಣಗೊಂಡ ಮನಸ್ಸು ಆರ್ಥಿಕ ವ್ಯವಸ್ಥೆಯ ಆಧುನೀಕರಣದ ಜತೆ ಸಾಗಬೇಕು. ಈ ನಿಟ್ಟಿನಲ್ಲಿ ಸುದ್ದಿ ಮಾಧ್ಯಮಗಳಲ್ಲಿ ಪ್ರಮುಖ ಪಾತ್ರವಹಿಸಬೇಕಿದೆ. ಒಟ್ಟಿನಲ್ಲಿ ನಮ್ಮ ಮುಂದಿನ ತಲೆಮಾರುಗಳನ್ನು ಪ್ರೇರೇಪಿಸುವಂಥ ಕೆಲಸ ಸಾಕಷ್ಟಿದೆ” (ಪ್ರಜಾವಾಣಿ).
ಪತ್ರಿಕೆಗಳು ಓದುಗನಿಗೆ ಬೇಕಾದುದನ್ನು ಎಷ್ಟು? ಯಾವಾಗ ಹೇಗೆ? ಕೊಡಬೇಕು ಎಂಬುದನ್ನು ನಿರ್ಧರಿಸಿ, ಕೊಟ್ಟಾದ ಮೇಲೆ ಓದುಗನ ಅಭಿಪ್ರಾಯ, ಅನಿಸಿಕೆ ಬಿಂಬಿಸುವುದು ಅತಿ ಮುಖ್ಯವಾಗಬೇಕು. ಏಕಮುಖವಾಗಿ ವಿಚಾರ ಹೊರಗೆ ಹಾಕುವುದು ಅಭಿವೃದ್ದಿಯಲ್ಲಿ. ದ್ವಿಮುಖ ಸಂವಹನ ಅತ್ಯಂತ ಮಹತ್ವದಪಾತ್ರವಹಿಸುತ್ತದೆ ಎಂದು ಡಾ. ಟಿ.ಸಿ. ಪೂರ್ಣಿಮಾ ಅಭಿಪ್ರಾಯಪಟ್ಟಿದ್ದಾರೆ.
‘ಅಭ್ಯುದಯ ಪತ್ರಿಕೋದ್ಯಮ’ ಪುಸ್ತಕದಲ್ಲಿ ಈಶ್ವರ ದೈತೋಟ ಅವರು ಅಭಿವೃದ್ದಿ ಪತ್ರಿಕೋದ್ಯಮದ ಬಗ್ಗೆ ಹೀಗೆ ಹೇಳುತ್ತಾರೆ. “ಒಂದು ಸಮಸ್ಯೆಯನ್ನು ಎತ್ತಿಕೊಂಡು ಆ ಬಗ್ಗೆ ತಿಳಿ ಹೇಳಿ ಓದುಗರನ್ನು ಚಿಂತನೆಗೆ ಹಚ್ಚುವುದು, ಅಭಿಪ್ರಾಯ ಸಂಗ್ರಹಿಸುವುದು ಹಾಗೂ ಸಮಸ್ಯೆ ನಿವಾರಣೆಗೆ ಸಾಧ್ಯತೆ ಇರುವ ಎಲ್ಲ ಮಾರ್ಗಗಳನ್ನು ವಿಶ್ಲೇಷಿಸಿ ಯೋಗ್ಯ ಪರಿಹಾರ ಕಂಡು ಹಿಡಿಯುವಲ್ಲಿ ಅಭಿವೃದ್ದಿ ಪತ್ರಿಕೋದ್ಯಮ ಕೆಲಸ ಮಾಡಬಲ್ಲದು”.
ತಾರತಮ್ಯ ರಹಿತ ಸಮಾನತೆ ಹಾಗೂ ಬದುಕಿನ ಮಾರ್ಗಕ್ಕೆ ನೋಟ ಒದಗಿಸಿ, ಪ್ರಗತಿಗೆ ವಿರೋಧ ತಂದೊಡ್ಡುವ ಅಡೆತಡೆಗಳನ್ನು ಭೇದಿಸುವ ಅಸ್ತ್ರವೇ ಅಭಿವೃದ್ದಿ ಪತ್ರಿಕೋದ್ಯಮ ಎನ್ನಬಹುದು.
ಕೈಗಾರೀಕರಣ, ನಗರಾಭಿವೃದ್ದೀಕರಣ ಜಾಗತೀಕರಣ, ಉದಾರೀಕರಣಗಳ ಮಧ್ಯ ದಲ್ಲಿಯೂ ನಮ್ಮ ದೇಶ ‘ಹಳ್ಳಿಗಳ ದೇಶ’ ಎಂಬುದರಲ್ಲಿ ಭೇದವಿಲ್ಲ. ಗ್ರಾಮೀಣ ಸಮಾಜದ ಆಸೆ, ಆಕಾಂಕ್ಷೆ, ಸಾಧನೆ, ಸಂಭ್ರಮಗಳನ್ನು ಓದುಗನಿಗೆ ಒದಗಿಸಬೇಕಾದುದು ಪತ್ರಿಕೆಗಳ ಧರ್ಮ. ಮುಖ್ಯವಾಗಿ ಪತ್ರಕರ್ತನಿಗೆ ತಾನು ಬದುಕುವ ಸಮಾಜ ಮತ್ತು ಪರಿಸರದ ಬಗೆಗೆ ವಿಶೇಷ ಕಳಕಳಿ, ಮಮತೆ, ಸೂಕ್ಷ್ಮಸಂವೇದನೆ ಇರಬೇಕು.
ಮಹಾತ್ಮ ಗಾಂಧೀಜಿಯವರ ಪ್ರಕಾರ “ಪತ್ರಿಕೆಗಳ ಮುಖ್ಯ ಗುರಿ ಸೇವೆಯಾಗಿರಬೇಕು; ಪತ್ರಕರ್ತನಿಗೆ ಸಮಾಜದ ಹಾಗೂ ದೇಶದ ಸೇವೆಗಾಗಿ ದುಡಿಯುವ ಹಂಬಲ ಇರಬೇಕು”.
ಸಮಾಜದ, ದೇಶದ ಅಭಿವೃದ್ದಿಯೇ ನಿಜವಾದ ಹಾಗೂ ಪ್ರತಿ ನಾಗರಿಕನಿಗೆ ತಲುಪುವ ಅಭಿವೃದ್ದಿಯಾಗಿದೆ. ಸರ್ವತೋಮುಖವಾದ ಅಭಿವೃದ್ದಿ ಸಾಧಿಸಲು ಪತ್ರಿಕೆಗಳ ಪಾತ್ರ ಬಹು ದೊಡ್ಡದು.
ಅಭಿವೃದ್ದಿ ಪತ್ರಿಕೋದ್ಯಮ ಮತ್ತು ಹಂಪಿ ಪರಿಸರ: ೪. ಅಭಿವೃದ್ದಿ ಪತ್ರಿಕೋದ್ಯಮ
ಸಾಮಾಜಿಕ ಬದಲಾವಣೆಯ ಸಂಕ್ರಮಣ ಕಾಲದ ಮೇಲೆ ಹೆಚ್ಚು ಬೆಳಕು ಚೆಲ್ಲುವ, ಬೆಳೆಯುತ್ತಿರುವ ಸಮಾಜದಲ್ಲಿ ಅಲಕ್ಷಿತ ಹಾಗೂ ವಸಾಹತುಶಾಹಿಯ ಪದ್ಧತಿ ವಿಚಾರವಾಗಿ ವಿವರಣೆ ನೀಡುವ ಪತ್ರಿಕೋದ್ಯಮಕ್ಕೆ ಅಭಿವೃದ್ದಿ ಪತ್ರಿಕೋದ್ಯಮ ಎನ್ನಬಹುದು. ಅಭಿವೃದ್ದಿ ಪತ್ರಿಕೋದ್ಯಮ ಸಮೂಹ ಮಾಧ್ಯಮದ ವಿಶಾಲವಾದ ಛತ್ರಿಯ ನೆರಳಲ್ಲಿ ಕೆಲಸ ಮಾಡುತ್ತದೆ. ಸಮೂಹ ಮಾಧ್ಯಮ ಅಭಿವೃದ್ದಿಯ ಕಾರ್ಯವಿಧಾನಕ್ಕೆ ಸಾಮರ್ಥ್ಯ ಹಾಗೂ ಬಲ ಒದಗಿಸುತ್ತದೆ. ಅವು ಅಭಿವೃದ್ದಿಯ ಕಲ್ಪನೆಗಳನ್ನು, ರಾಜನೀತಿಗಳನ್ನು, ಕಾರ್ಯಕ್ರಮಗಳನ್ನು, ಚಟುವಟಿಕೆಗಳನ್ನು ಹಾಗೂ ಪರಿಣಾಮಗಳನ್ನು ವಿವರಿಸುತ್ತವೆ. ಆದಕಾರಣ ಅಭಿವೃದ್ದಿ ಪತ್ರಿಕೋದ್ಯಮದ ಜೊತೆಗೆ ಸಮೂಹ ಮಾಧ್ಯಮಗಳ ಕಲ್ಪನೆಗಳನ್ನು ಪರಸ್ಪರ ವಿನಿಮಯ ಮಾಡಿಕೊಳ್ಳುವುದು ಉತ್ತಮ.
ಸಾಮಾಜಿಕ ಲೆಕ್ಕಪತ್ರ ಪರಿಶೋಧನೆ ಹಾಗೂ ಅಭಿವೃದ್ದಿ ಯೋಜನೆಗಳ ವಿಚಾರವಾಗಿ ಅವುಗಳ ಗುಣಮಟ್ಟ ಹಾಗೂ ಅವು ಯಾರಿಗಾಗಿ ಸೇವೆ ಮಾಡಬೇಕಾಗಿತ್ತು. ಅದರ ಪರಿಣಾಮ ಅಂತಿಮವಾಗಿ ಏನಾಗಿದೆ, ಚಾರಿತ್ರಿಕವಾಗಿ ನಿರ್ಲಕ್ಷಕ್ಕೆ ಗುರಿಯಾದ ಸಮಾಜಗಳ ಜನರ ಉದ್ಧಾರದ ಫಲಿತಾಂಶ ವಿವರಿಸುವುದೇ ಅಭಿವೃದ್ದಿ ಪತ್ರಿಕೋದ್ಯಮ.
ಪತ್ರಿಕಾ ಮಾಧ್ಯಮದ ಮೂಲಕ ತುಳಿತಕ್ಕೆ ಒಳಗಾದ ಜನಾಂಗದವರ ಅಭಿವೃದ್ದಿಯ ವರದಿಗಳನ್ನು ಪ್ರಕಟನೆ ನ್ಯಾಯ ದೊರಕಿಸಿ ಕೊಡುವುದು ಮುಖ್ಯ. ಸ್ಥಳೀಯ ತೆರಿಗೆಗಳು, ಸ್ಥಳೀಯ ಸಂಸ್ಥೆಗಳು (ಪಂಚಾಯ್ತಿ, ಪುರಸಭೆ, ನಗರಸಭೆ ಇತ್ಯಾದಿ) ಸ್ಥಳೀಯ ಸಂಘಟನೆಗಳು ಮಠಮಾನ್ಯಗಳು, ಕ್ರೀಡಾಕೂಟಗಳು ಹಾಗೂ ಅಪರಾಧಗಳು ಪತ್ರಿಕೆಗಳಿಗೆ ಮೂಲ ಆಹಾರವಾಗಿವೆ. ಇವುಗಳ ಜೊತೆಗೆ ಅಭಿವೃದ್ದಿಗೆ ಅವಶ್ಯಕವಾದ ಶಿಕ್ಷಣದ ಅನುಕೂಲತೆಗಳು, ಮೂಲಭೂತ ಸೌಕರ್ಯಗಳು, ಸಮಾಜದ ಜನರ ಆಶೋತ್ತರಗಳನ್ನು ಬಿಂಬಿಸುವುದು ಪತ್ರಿಕೆಗಳಿಗೆ ಸೇರಿದ್ದು. ಪತ್ರಿಕೆಗಳು ‘ಕಾವಲು ನಾಯಿ’ಯಾಗಿ ತನ್ನ ತನಿಖಾ ವರದಿಗಳ ಸಂಸ್ಕೃತಿಯ ಮೂಲಕ ನಾಗರಿಕ ಹಿತಿ ಕಾಪಾಡಬೇಕಾಗುತ್ತದೆ.
ಅಧಿಕಾರದಲ್ಲಿರುವವರ ಅವ್ಯವಹಾರ, ಭ್ರಷ್ಟಾಚಾರ, ಅಧಿಕಾರ ದುರುಪಯೋಗ ಬೆಳಕಿಗೆ ತರುವ ಮೂಲಕ ಸಾರ್ವಜನಿಕ ಕ್ಷೇತ್ರದಲ್ಲಿ ಆಗುವ ತಪ್ಪುಗಳು ಲಂಚಕೋರುತನ ನಿಲ್ಲಿಸುವಲ್ಲಿ ಹಾಗೂ ಅಭಿವೃದ್ದಿ ಕಾರ್ಯದಲ್ಲಿ ಬಾಧೆ ತರುವ, ತಿಕ್ಕಾಟ, ಘರ್ಷಣೆ, ಬಡಿದಾಟ ಮುಂತಾದ ಅಡೆ-ತಡೆಗಳ ವಿಚಾರವಾಗಿಯೂ ಸಾರ್ವಜನಿಕ ಅಭಿಪ್ರಾಯ ಮೂಡಿಸುವುದು ಪತ್ರಿಕೆಗಳ ಕರ್ತವ್ಯ. ಚರ್ಚೆ, ಸಂವಾದ, ವಿಚಾರ ಸಂಕಿರಣಗಳ ಮೂಲಕ ನೀತಿ ನಿರೂಪಣೆಗಳು ಬಯಲಿಗೆ ಬರುವಂತೆ ಮಾಡಬೇಕು. ನ್ಯಾಯ ಸಮ್ಮತವಾದ ಹಾಗೂ ಸಮಾಜದಲ್ಲಿ ತುಳಿತಕ್ಕೆ ಒಳಗಾದವರಿಗೆ ಅವಕಾಶ ಕಲ್ಪಿಸುವ ವಾತಾವರಣ ನಿರ್ಮಾಣ ಮಾಡುವುದು ಅಭಿವೃದ್ದಿ ಪತ್ರಿಕೋದ್ಯಮದ ಗುರಿಯಾಗಿದೆ.
ಅಭಿವೃದ್ದಿ ಜನರ ಮೇಲೆ ಹೇರುವ ವಿಚಾರವಲ್ಲ, ಅದು ಒಂದು ಕಾರ್ಯ ವಿಧಾನ ಅದರಲ್ಲಿ ಜನರು ಸ್ವತಃ ಭಾಗಿಯಾಗಬೇಕಾಗುತ್ತದೆ, ಅವರೆ ಪಾತ್ರಧಾರಿಗಳು ಹಾಗೂ ಫಲಾನುಭವಿಗಳಾಗಬೇಕಾಗುತ್ತದೆ. ಪತ್ರಿಕೋದ್ಯಮ ಸೂಕ್ತ ಮಾಹಿತಿ ನೀಡುವಲ್ಲಿ ನೆರವಾಗಬೇಕಾಗುತ್ತದೆ. ಅಭಿವೃದ್ದಿ ಪತ್ರಿಕೋದ್ಯಮ “ವಿರೋಧಾಭಾಸ ಅಲಂಕಾರ”ವಿದ್ದಂತೆ.  ಅಭಿವೃದ್ದಿಪರ ದೇಶಗಳಿಗೆ ಇದರ ಅವಶ್ಯಕತೆ ತುಂಬಾ ಇರುತ್ತದೆ. ಸ್ಥಳೀಯ ಸಂಪನ್ಮೂಲ ಗಳನ್ನು ಗಮನಿಸಿ ಅಭಿವೃದ್ದಿಗೆ ಒತ್ತು ನೀಡಬೇಕಾಗುತ್ತದೆ. ಕಲೆ, ಸಂಸ್ಕೃತಿ ಹಾಗೂ ಶಿಲ್ಪಕಲಾ ಸಂಪತ್ತು ಉಳಿಸಿಕೊಂಡು ಮುಂದಿನ ಪೀಳಿಗೆಗೆ ಕಾದಿಡುವ ಕೆಲಸವನ್ನೂ ಅದು ಮಾಡಬೇಕಾಗುತ್ತದೆ. ಅಭಿವೃದ್ದಿಯ ನೆಪದಲ್ಲಿ ಜನರಿಗೆ ಬರುವ ಸಮಸ್ಯೆಗಳ ಬಗ್ಗೆ ಹೆಚ್ಚು ಗಮನಹರಿಸಬೇಕು. ಸ್ಥಳೀಯ ಬೇಕು-ಬೇಡಗಳ ಸಂಶೋಧನೆ ಅಷ್ಟು ಸುಲಭವಾದುದಲ್ಲ, ಇದಕ್ಕೆ ಎಂಟೆದೆಯ ಧೈರ್ಯ ಬೇಕಾಗುತ್ತದೆ. ಸ್ಥಳೀಯ ಅಭಿವೃದ್ದಿ ಮುಂದಿನ ಪೀಳಿಗೆಗೆ ಧಕ್ಕೆಯಾಗದಂತೆ ವಿಜ್ಞಾನಿಗಳು ಹಾಗೂ ಸಂಶೋಧಕರು ವಿಚಾರ ಮಾಡಿ ಪತ್ರಿಕೆಗಳಿಗೆ ತಮ್ಮ ಅಭಿಪ್ರಾಯ ತಿಳಿಸಬೇಕಾಗುತ್ತದೆ. ಈ ನಿಟ್ಟಿನಲ್ಲಿ ಪತ್ರಿಕಾ ಸ್ವಾತಂತ್ರ್ಯ ಮಿತಿಯಾಗಿರುತ್ತದೆ. ಇದಕ್ಕೆ ವಿಶೇಷ ತರಬೇತಿ ಪತ್ರಕರ್ತರಿಗೆ ಬೇಕಾಗುತ್ತದೆ. ಆಗ ಮಾತ್ರ ಸ್ಥಳೀಯ ಸಮಸ್ಯೆಗಳಿಗೆ ಸ್ಪಂದಿಸಿ ನ್ಯಾಯ ದೊರಕಿಸಬಹುದು.
ನಾಗರಿಕ ಸಮಾಜದ ಬದಲಾವಣೆಗೆ ಹಾಗೂ ಅಭಿವೃದ್ದಿಗೆ ಪತ್ರಿಕೋದ್ಯಮ ಬಹಳ ಮುಖ್ಯವಾಗಿದೆ. ಸಹನೆಗೆ, ಸಕಾರಾತ್ಮಕ ಚಿಂತನೆಗೆ ಮತ್ತು ಜವಾಬ್ದಾರಿತನಕ್ಕೆ ಪತ್ರಿಕೋದ್ಯಮ ಹೆಚ್ಚು ಒತ್ತು ಕೊಡುತ್ತದೆ. ಆದರೆ ‘ಅಭಿವೃದ್ದಿ’ ಎಂಬ ಪದದ ನಿಜವಾದ ಅರ್ಥ ನೀಡುವಲ್ಲಿ ಅದು ಅಸಮರ್ಥವಾಗಿದೆ ಎನ್ನಬಹುದು. ಇದಕ್ಕೆ ಕಾರಣವಿಲ್ಲದೇ ಇಲ್ಲ.
ಎಲ್ಲ ಪತ್ರಕರ್ತರೂ ಸಮಾಜ ಸೇವಾ ಕರ್ತರಲ್ಲ, ಅವರಿಗೆ ಅವರದೇ ಆದ ನಿರ್ಬಂಧ ಗಳಿವೆ. ಹಿರಿಯ ಪತ್ರಕರ್ತರ, ಸಂಪಾದಕರ ಹಾಗೂ ಪತ್ರಿಕೆಯ ಮಾಲಿಕರ ಮೂಗಿನ ನೇರಕ್ಕೆ ಬರೆಯಬೇಕಾಗುತ್ತದೆ. ಮುಖ್ಯವಾಗಿ ಪತ್ರಿಕಾ ಮಾರುಟ್ಟೆಯನ್ನು ಗಮನಿಸಿ ಬರೆಯಬೇಕಾಗುತ್ತದೆ ಎಂಬ ಅಭಿಪ್ರಾಯಗಳು ಚಿಂತಕರಿಂದ ಆಗಾಗ ಮೂಡಿ ಬಂದಿವೆ.
ಆದರೆ ಕೆಲವು ಚಿಂತಕರ ಪ್ರಕಾರ ‘ಅಭಿವೃದ್ದಿ ಪತ್ರಿಕೋದ್ಯಮ’ ಎಂದರೆ ಸಮಾಜದಲ್ಲಿ ಆದ ಪ್ರಗತಿ ವಿಚಾರ, ಇನ್ನೂ ಕೆಲವರ ಪ್ರಕಾರ ಸಾಮಾಜಿಕ, ಆರ್ಥಿಕ ಹಾಗೂ ಸಾಂಸ್ಕೃತಿಕ ಸಮಸ್ಯೆಗಳ ಬಗ್ಗೆ ತಮ್ಮ ಅಭಿಪ್ರಾಯಗಳನ್ನು ವ್ಯಕ್ತಪಡಿಸಲು ನಾಗರಿಕ ವೇದಿಕೆಗಳಲ್ಲಿ ಅವಕಾಶ ನೀಡುವುದಾಗಿದೆ.
ನಾಗರಿಕರಿಗೆ ಮಾಹಿತಿ ನೀಡಿ, ಎಚ್ಚರಿಕೆ ಮೂಡಿಸುವುದರಿಂದ ಜನಸಾಮಾನ್ಯರು ಅಭಿವೃದ್ದಿ ಯೋಜನೆಗಳಿಂದ ವಂಚಿತರಾಗುವುದನ್ನು ಪತ್ರಿಕೆಗಳು ಖಂಡಿತವಾಗಿಯೂ ತಪ್ಪಿಸಬಹುದಾಗಿದೆ.
ಹಂಪಿ ಕ್ಷೇತ್ರದ ತುಂಗಭದ್ರಾ ನದಿ ದಂಡೆಯಲ್ಲಿ ಕಟ್ಟಿಸಿದ್ದ ಸ್ನಾನಘಾಟ ಕಟ್ಟಿಸಿದ್ದ ಕೆಲವೇ ತಿಂಗಳಲ್ಲಿ ನದಿ ನೀರಿನ ಹೊಡೆತಕ್ಕೆ ಕೊಚ್ಚಿ ಹೋಯಿತು. ಇದಕ್ಕೆ ಕಳಪೆ ಕಾಮಗಾರಿಕೆಯೇ ಕಾರಣ ಎನ್ನಲಾಗಿದೆ. ಲಕ್ಷಾಂತರ ರೂಪಾಯಿ ನಷ್ಟವನ್ನು ಸರ್ಕಾರ ಭರಿಸಬೇಕಾಯಿತು. ಈ ವಿಚಾರವಾಗಿ ಪತ್ರಿಕೆಗಳು ತೀವ್ರವಾಗಿ ಟೀಕೆ ಮಾಡಲಿಲ್ಲ. ಅದರ ಹಿನ್ನೆಲೆಯಲ್ಲಿದ್ದವರನ್ನು ಬಯಲಿಗೆ ತರುವ ಪ್ರಯತ್ನ ಆಗಲಿಲ್ಲ. ಸ್ನಾನಘಾಟ ಕಟ್ಟಿಸುವ ಕೆಲಸ ಪಾರದರ್ಶಕವಾಗಿರಲಿಲ್ಲ. ಈ ನಷ್ಟ ತಡೆಯಲು ಸ್ಥಳೀಯರಾಗಲಿ, ಯುವಕರಾಗಲಿ ಹೋರಾಡಲಿಲ್ಲ. ಈ ರೀತಿಯ ನಿರ್ಲಕ್ಷ ಸಾರ್ವಜನಿಕರು ಹಾಗೂ ಪತ್ರಿಕೆಗಳು ತೋರಿದರೆ, ಸರ್ಕಾರದ ಹಣ ಪೋಲಾಗಿ ಹೋಗುವುದರಲ್ಲಿ ಸಂಶಯವೇ ಇಲ್ಲ.
ಸ್ನಾನಘಾಟ ನಿರ್ಮಾಣದಿಂದ ಹಂಪಿ ಕ್ಷೇತ್ರಕ್ಕೆ ಭೇಟಿ ನೀಡಿ ಸ್ನಾನ  ಮಾಡಲು ಬರುವ ಜನರಿಗೆ ರಕ್ಷಣೆ ಒದಗಿಸುವ ಉದ್ದೇಶ ಸಫಲವಾಗದಿದ್ದರೆ ಏನು ಪ್ರಯೋಜನ. ಪ್ರತಿ ವರ್ಷ ಜನ ನದಿಯಲ್ಲಿ ಅಸುರಕ್ಷಿತ ಸ್ಥಳದಲ್ಲಿ ಸ್ನಾನ ಮಾಡಲು ಹೋಗಿ ನದಿಯಲ್ಲಿ ಮುಳಿಗಿ ಪ್ರಾಣ ಕಳೆದುಕೊಂಡ ವರದಿಗಳನ್ನು ಪತ್ರಿಕೆಗಳು ಪ್ರಕಟಿಸಿವೆ. ಆದರೆ ಕಳಪೆ ಕಾಮಗಾರಿಕೆಯ ಬಗ್ಗೆ ತೀವ್ರ ಪ್ರತಿಕ್ರಿಯೆ ನೀಡುವಲ್ಲಿ ಹಿಂದೆ ಬಿದ್ದಿರುವುದು ಏಕೆ? ಎಂಬುದು ಮಾತ್ರ ಅರ್ಥವಾಗುತ್ತಿಲ್ಲ. ಈ ರೀತಿಯ ಅಭಿವೃದ್ದಿ ಕಾಮಗಾರಿಗಳ ಬಗ್ಗೆ ಬೆಳಕು ಚೆಲ್ಲಲು ಪತ್ರಕರ್ತರಿಗೆ ಕೌಶಲ್ಯ, ಕಾನೂನಿನ ಅರಿವು, ಚರಿತ್ರೆ, ಸಾರ್ವಜನಿಕ ಅಭಿಪ್ರಾಯ ಇತ್ಯಾದಿಗಳನ್ನು ತಿಳಿದುಕೊಳ್ಳಬೇಕಾಗುತ್ತದೆ. ಆಗ ಮಾತ್ರ ಅಭಿವೃದ್ದಿ ಕಾಮಗಾರಿಗೆ ಗಟ್ಟಿನೆಲೆ ಸಿಗಲು ಸಾಧ್ಯ.
ಮೌಲ್ಯಗಳಿಗೆ ಬೆಲೆ ಕೊಡುವ ಹಾಗೂ ಪತ್ರಿಕಾ ವರದಿಯ ಕೌಶಲ್ಯ ಅರಿತಿರುವ ಪತ್ರಕರ್ತರು ಅಭಿವೃದ್ದಿ ಪತ್ರಿಕೋದ್ಯಮದ ಬೆಳವಣಿಗೆಗೆ ನೀರು ಹರಿಸಬಲ್ಲರು. ಸ್ನಾನಕ್ಕೆ ಹೋಗುವ ಹೊಸಬರು ನದಿಯಲ್ಲಿ ಮುಳುಗಿ ಸಾಯುವ ಅಪಾಯ ಹೆಚ್ಚಾಗಿರುವುದರಿಂದ ಸ್ನಾನಘಾಟ ಕಟ್ಟಿಸಲು ಅಂದಿನ ವಿದ್ಯಾರಣ್ಯ ಪೀಠದ ಸ್ವಾಮೀಜಿ, ಶ್ರೀನರಸಿಂಹ ಭಾರತಿಯವರು ಸರ್ಕಾರಕ್ಕೆ ಒತ್ತಾಯಿಸಿದ್ದರು. ಭಾರತೀಯ ಪುರಾತತ್ವ ಸರ್ವೇಕ್ಷಣಾ ಇಲಾಖೆಯವರೂ ಇದಕ್ಕೆ ಅನುಮತಿ ನೀಡಿದ್ದರು. ಕಟ್ಟಿಸುವವರು ಮಾತ್ರ ಕಳಪೆ ಕಾಮಗಾರಿ ಹಾಗೂ ಸರಿಯಾದ ಯೋಚನೆ ಇಲ್ಲದೆ ಈ ಕಾಮಗಾರಿಗೆ ಕೈಹಾಕಿ ಹೊಳೆಯಲ್ಲಿ ಹುಣಿಸೆಹಣ್ಣು ತೊಳೆದ ರೀತಿಯಲ್ಲಿ ನಡೆದುಕೊಂಡದ್ದನ್ನು ಗಮನಿಸಿದರೆ ಸಮಾಜದಲ್ಲಿ ಬದಲಾವಣೆ ತರುವ ಕಾರ್ಯಗಳಿಗೆ ಕಲ್ಲು ಹಾಕುವ ಕೃತ್ಯ ಇದು ಎಂಬುದು ತಿಳಿದು ಬರುತ್ತದೆ.
ಈ ಒಂದು ಸಣ್ಣ ಉದಾಹರಣೆಯನ್ನು ತೆಗೆದುಕೊಂಡು ಯಾವ ರೀತಿ ಹಂಪಿಯ ಸಮಗ್ರ ಅಭಿವೃದ್ದಿಗೆ ಕುಂಠಿತವಾದ ಕೆಲಸಗಳು ನಡೆಯುತ್ತಿವೆ ಎಂಬುದನ್ನು ತಿಳಿಯಬಹುದು. ಕರ್ನಾಟಕದಲ್ಲಿ ಅನೇಕ ಪುಣ್ಯ ಕ್ಷೇತ್ರಗಳು ಹಾಗೂ ಚಾರಿತ್ರಿಕ ಸ್ಥಳಗಳು ಅಗಾಧ ಅಭಿವೃದ್ದಿಯನ್ನು ಸಾಧಿಸಿ ಪ್ರೇಕ್ಷಕರಿಗೆ ಅನುಕೂಲ ಕಲ್ಪಿಸಲು ನೆರವಾಗಿವೆ. ಆದರೆ ಹಂಪಿ ಕ್ಷೇತ್ರ ಐತಿಹಾಸಿಕ ಸ್ಮಾರಕಗಳನ್ನು ಹೊಂದಿರುವುದರಿಂದ ಬದಲಾವಣೆಯ ಬೆಳಕು ಕಾಣುವುದರ ಬದಲಿಗೆ ಕತ್ತಲೆಯ ಮಡುವಿನಲ್ಲಿ ಮುಳಿಗಿದ ಹಾಗೆ ಕಾಣುತ್ತಿದೆ. ಸರಿಯಾದ ಒಂದು ಸಾರ್ವಜನಿಕ ಶೌಚಾಲಯದ ಸೌಲಭ್ಯ ಇಲ್ಲದಾಗ ಅಭಿವೃದ್ದಿ ಹೇಗೆ ಸಾಧ್ಯ?
ಹಂಪಿ ಸಮಗ್ರ ಅಭಿವೃದ್ದಿಗೆ ಕಾಡುತ್ತಿರುವ ಸಮಸ್ಯೆಗಳ ಮೇಲೆ ಬೆಳಕು ಹರಿಸಿದರೆ ಎಲ್ಲಿ ಎಡವಲಾಗುತ್ತಿದೆ ಎಂಬುದನ್ನು ಅರಿಯಬಹುದು. ಹಂಪಿಯ ಕವಿ ರಾಘವಾಂಕ ಹೇಳಿದ ಪ್ರಕಾರ “ನಡೆಯುವವರೆಡವದೆ ಕುಳಿತವರೆಡುವುವರೆ?” ಎನ್ನುವ ರೀತಿಯಲ್ಲಿ ಮೊದಲು ಹಂಪಿಯಲ್ಲಿ ಏನಾಗಿದೆ, ಏನಾಗಬೇಕು. ಅದಕ್ಕೆ ಯಾರಾರು ಯಾವ ಕೆಲಸ ವಹಿಸಿಕೊಳ್ಳಬೇಕಾಗುತ್ತದೆ ಎಂಬುದನ್ನು ತಿಳಿಯಬಹುದು.
ಹಂಪಿಯ ಕುಂದು-ಕೊರತೆಗಳ ಬಗ್ಗೆ, ಸಮಸ್ಯೆಗಳ ಬಗ್ಗೆ, ಸಮಸ್ಯೆ ಹುಟ್ಟು ಹಾಕುವವರ ಬಗ್ಗೆ, ಅಭಿವೃದ್ದಿ ಏಕೆ ಕುಂಠಿತವಾಗುತ್ತದೆ ಎನ್ನುವ ಬಗ್ಗೆ, ಹಂಪಿಯ ವೈಭವ, ವಿಶಿಷ್ಟತೆ ಬಗ್ಗೆ ವಿವಿಧ ಲೇಖಕರು ಬರೆದ ಲೇಖನಗಳನ್ನು, ಪತ್ರಿಕಾ ವರದಿಗಳನ್ನು ಅವಲೋಕಿಸಿದರೆ ಒಂದು ಸಮಗ್ರವಾದ ಅಭಿವೃದ್ದಿಗೆ ಮಾರ್ಗದರ್ಶನವಾಗಲು ಸಂದೇಹವೇ ಇಲ್ಲ.
‘ಹಂಪಿ’ ಕನ್ನಡಿಗರ ಸ್ಫೂರ್ತಿಯ ನೆಲೆ, ಕಲ್ಲಿನಲ್ಲಿ ಅರಳಿದ ಕಲೆ, ವೀರಶೂರರ ನೆಲೆ, ಸಾಂಸ್ಕೃತಿಕ ರಾಜಧಾನಿಯ ಸೆಲೆ, ಅದ್ಭುತ ಸಾಹಿತ್ಯದ ಬಲೆ, ತುಂಗಭದ್ರಾ ನದಿಯ ಸಿಹಿನೀರಿನ ಜಲ ಇವು ನಮ್ಮ ಆಸ್ತಿ. ಇವುಗಳನ್ನು ಕಾಪಾಡಿ ಉಳಿಸಿಕೊಂಡು ಮುಂದಿನ ಜನಾಂಗಕ್ಕೆ ಭದ್ರವಾಗಿ ಸಂರಕ್ಷಿಸುವ ಕೆಲಸ ಪತ್ರಿಕೆಗಳಿಂದ ಆಗಬೇಕಿದೆ. ಅದಕ್ಕಾಗಿ ಅಭಿವೃದ್ದಿಯ ಮಾರ್ಗ ಕಂಡು ಹಿಡಿಯುವುದು ಮುಖ್ಯವಾಗಿದೆ. ಅಭಿವೃದ್ದಿಯ ನೆಪದಲ್ಲಿ ಮುಗ್ಗರಿಸಿ ಬೀಳುವುದೂ ಆಗಬಾರದು.
ಜೀವನದಲ್ಲಿ ಪರಸ್ಪರ ಹೊಂದಿಕೆಯ ಬೆಳವಣಿಗೆ ಕಾಣುವುದೇ ‘ಅಭಿವೃದ್ದಿ’. ಸಾಮಾನ್ಯ ಜನರ ಮೂಲಭೂತ ಆಸಕ್ತಿಗಳನ್ನು ಪೂರೈಸುವುದು, ಆರ್ಥಿಕಮಟ್ಟ ಏರಿಸುವುದು, ಧಾರಣಶಕ್ತಿ ಹೆಚ್ಚಿಸುವುದು ಅಭಿವೃದ್ದಿಯ ಮಾರ್ಗಗಳು. ಆರ್ಥಿಕವಾಗಿ ಹಿಂದುಳಿದ ಜನರ ಏಳಿಗೆ ಜೊತೆಗೆ ಪರಂಪರಾಗತವಾಗಿ ಬಳುವಳಿಯಾಗಿ ಬಂದಿರುವ, ಸಂಸ್ಕೃತಿ, ಕಲೆ, ಸಾಹಿತ್ಯ ಸ್ಮಾರಕಗಳು ಇತ್ಯಾದಿ ಉಳಿಸಿಕೊಂಡು ರಕ್ಷಿಸುವುದೂ ಕೂಡಿದೆ. ಸಂರಕ್ಷಣೆಯ ಅಭಿವೃದ್ದಿಗೆ ಹೆಚ್ಚು ಒತ್ತು ನೀಡುವುದು ಅಗತ್ಯವಾಗಿದೆ. ರಾಜನೀತಿಯ ರೂಪ-ರೇಷಗಳು ಬೇಸಾಯ ಮತ್ತು ಕೈಗಾರಿಕೆಗಳಿಗೆ ಬೆಂಬಲವಾಗಿ ಹಾಗೂ ಪೂರಕವಾಗಿ ರಚಿಸಬೇಕಾಗುತ್ತದೆ. ಇದರಿಂದ ಸಾಮಾನ್ಯ ಜನರ ಕೊಳ್ಳುವ ಶಕ್ತಿ ಹೆಚ್ಚಾಗುತ್ತದೆ. ಸ್ಥಳೀಯ ಸಂಪನ್ಮೂಲಗಳನ್ನು ಬಳಸಿ ಬಡತನ ಹೋಗಲಾಡಿಸಲು ಕ್ರಮಕೈಗೊಳ್ಳಬೇಕು. ಕೊಳಚೆ ಪ್ರದೇಶಗಳಲ್ಲಿ ಅಂತರ್‌ವ್ಯವಸ್ಥೆ ಒದಗಿಸುವುದು ಆಹಾರ, ಕುಡಿಯುವ ನೀರು ಪೂರೈಕೆ, ವಸತಿ ಸೌಕರ್ಯ, ಶಿಕ್ಷಣ ಸೌಲಭ್ಯ ಇತ್ಯಾದಿ ಒದಗಿಸುವುದರಿಂದ ‘ಅಭಿವೃದ್ದಿ’ ಸಾಧಿಸಲು ಸಾಧ್ಯ. ಸರ್ಕಾರ ಜನರ ಮೂಲಭೂತ ಹಕ್ಕುಗಳನ್ನು ಆಸಕ್ತಿಯನ್ನು ರಕ್ಷಣೆ, ಸಮಾಜದ ಸ್ಥಿರತೆಯನ್ನು ಕಾಪಾಡಬೇಕು. ಆಗ ಮಾತ್ರ ನಿಜವಾದ ಅಭಿವೃದ್ದಿಯನ್ನು ಕಾಣಲು ಸಾಧ್ಯ. ಆದರೂ ಈ ರೀತಿ ಪೂರ್ಣ ಪ್ರಮಾಣದ ಸ್ಥಿತಿಯನ್ನು ಪ್ರಜಾಪ್ರಭುತ್ವದಲ್ಲಿ ಕಾಣಲು ತುಂಬಾ ಹೆಣಗಾಡಬೇಕಾಗುತ್ತದೆ. ಯಾವ ರೀತಿ ಪೂರ್ಣ ಪ್ರಮಾಣದ ಪ್ರಜಾಪ್ರಭುತ್ವ ಪ್ರಪಂಚದ ಯಾವ ಭಾಗದಲ್ಲಿಯೂ ಜಾರಿಯಲ್ಲಿಲ್ಲವೋ ಅದೇ ರೀತಿ ಪರಿಪೂರ್ಣ ಪ್ರಮಾಣದ ಅಭಿವೃದ್ದಿಗೊಂಡ ಪ್ರದೇಶ ಎಲ್ಲಿಯೂ ಇಲ್ಲ ಎನ್ನಬಹುದು. ಇದನ್ನು ಅಭಿವೃದ್ದಿಯ ಮಿತಿ ಎಂದೂ ಕರೆಯಬಹುದು.
ಅಭಿವೃದ್ದಿ ಪತ್ರಿಕೋದ್ಯಮ ಮತ್ತು ಹಂಪಿ ಪರಿಸರ: ೫. ಹಂಪಿ ಕ್ಷೇತ್ರ
ದೇಶ-ವಿದೇಶಗಳ ಮಟ್ಟದಲ್ಲಿ ಪ್ರಸಿದ್ಧವಾಗಿರುವ ‘ಹಂಪಿ’ಯ ಹೆಸರು ವಿಜಯ ನಗರ ಸಾಮ್ರಾಜ್ಯದ ಜೊತೆಗೆ ತಳಕು ಹಾಕಿಕೊಂಡಿರುವುದರಿಂದ ಬಹುಪಾಲು ಜನಕ್ಕೆ ಹಂಪೆಯ ಇತಿಹಾಸವು ವಿಜಯನಗರ ಸಾಮ್ರಾಜ್ಯದ ಇತಿಹಾಸದೊಂದಿಗೆ (ಕ್ರಿ.ಶ. ೧೩೩೬) ಆರಂಭವಾಗುತ್ತಾದರೂ ಹಂಪಿಯ ಉಲ್ಲೇಖ ಕ್ರಿ.ಶ. ೭-೮ ಶತಮಾನಗಳಷ್ಟು ಹಿಂದಿನ ಶಾಸನಗಳಲ್ಲಿ ದೊರಕುತ್ತದೆ ಎಂದು ಖ್ಯಾತ ಸಂಶೋಧಕ ಡಾ. ಎಂ. ಚಿದಾನಂದಮೂರ್ತಿಯವರು ತಮ್ಮ ‘ಹೊಸತು ಹೊಸತು’ ಎಂಬ ಸಂಪ್ರಬಂಧ ಸಂಪುಟದಲ್ಲಿ ವಿವರಿಸಿದ್ದಾರೆ.
ಹಂಪಿಯ ನಾಲ್ಕು ಗಡಿಗಳನ್ನು ಹರಿಹರನ “ಪಂಪಾಕ್ಷೇತ್ರದ ರಗಳೆ”ಯಿಂದ ಆಯ್ದು ನೀಡಿರುವುದು ಹಂಪಿ ಕ್ಷೇತ್ರದ ವಿಸ್ತಾರ ತಿಳಿಸುತ್ತದೆ. ಹೊಸಪೇಟೆ ತಾಲ್ಲೂಕಿನ ಕಮಲಾಪುರ ದಿಂದ ಕಂಪ್ಲಿಗೆ ಹೋಗುವ ಮಾರ್ಗದಲ್ಲಿ ಬರುವ ಬುಕ್ಕಸಾಗರದ ಬಳಿ ಪೂರ್ವದಲ್ಲಿ ‘ಕಿನ್ನರೇಶ್ವರ’, ಹೊಸಪೇಟೆ ನಗರದ ಕಬ್ಬಿಣ ಅದುರಿನ ಗುಡ್ಡಗಳಲ್ಲಿ ದಕ್ಷಿಣಕ್ಕೆ ‘ಜಂಬುಕೇಶ್ವರ’, ಕೊಪ್ಪಳ ತಾಲ್ಲೂಕಿನ ಶಿವುಪುರದ ಬೆಟ್ಟದ ಮೇಲೆ ಪಶ್ಚಿಮಕ್ಕೆ ‘ಸೋಮನಾಥ’ ಹಾಗೂ ಗಂಗಾವತಿ ತಾಲ್ಲೂಕಿನ ಮಲ್ಲಾಪುರದ ಬಳಿ ಬೆಟ್ಟದ ಮೇಲೆ ಉತ್ತರಕ್ಕೆ ‘ಮಾಣಿ ಭದ್ರೇಶ್ವರ’ ದೇವಸ್ಥಾನಗಳು ಶ್ರೀ ವಿರೂಪಾಕ್ಷ ಸ್ವಾಮಿ ಕ್ಷೇತ್ರದ ಗಡಿಗಳಾಗಿವೆ.
ಬಳ್ಳಾರಿ ಜಿಲ್ಲೆಯ ಜನ ತುಂಗಭದ್ರಾ ನದಿಯನ್ನು ‘ಹಂಪಿ ಹೊಳಿ’ ಎಂದು ಕರೆಯುವುದ ರಿಂದ ಪಂಪಾಕ್ಷೇತ್ರಕ್ಕೆ ‘ಹಂಪಿ’ ಎಂದೂ ಹೆಸರು ಬಂದಿರಬೇಕು. ಪಂಪೆ (ಹಂಪಿ) ಮೂಲತಃ ನದಿಯ ಹೆಸರಾಗಿರುವುದನ್ನು ನಾವು ಗಮನಿಸಬೇಕು.
‘ಹಂಪಿ’ಯನ್ನು ಪಂಪಾಕ್ಷೇತ್ರ, ಕಿಷ್ಕಿಂದಾ ಕ್ಷೇತ್ರ ಹಾಗೂ ಭಾಸ್ಕರ ಕ್ಷೇತ್ರ ಎಂದು ಕರೆಯಲಾಗುತ್ತಿದೆ. ತುಂಗಭದ್ರಾ ನದಿ ದಂಡೆಯ ಮೇಲೆ ಪ್ರಸಿದ್ದ ಹಿಂದೂ ತೀರ್ಥಕ್ಷೇತ್ರವಾಗಿ ಪ್ರಚಲಿತವಾಗಿದೆ.
ಇಂಗ್ಲೆಂಡಿನ ಜಾನ್ ಎಂ. ಫ್ರಿಜ್ಜ್ ಹಾಗೂ ಜಾರ್ಚ್‌ಮಿಷಲ್ ಅವರು ಬರೆದ ‘ಹಂಪಿ’ ಗ್ರಂಥದ ಪ್ರಕಾರ ಕನಿಷ್ಟ ೩೦೦೦ ವರ್ಷಗಳ ಹಿಂದೆ ಪಂಪಾಕ್ಷೇತ್ರದಲ್ಲಿ ರಾಮಾಯಣ ಕಾಲದ ಕಪಿಗಳ ಕಿಷ್ಕಿಂದಾ ರಾಜ್ಯ ಜಾರಿಯಲ್ಲಿತ್ತು. ಭಾರತೀಯ ಪ್ರಾಚ್ಯವಸ್ತು ಸರ್ವೇಕ್ಷಣ ಇಲಾಖೆಯವರು ನಡೆಸಿದ ಉತ್ಖನನದಿಂದ ಹಂಪಿಯಲ್ಲಿ ೨ ಮತ್ತು ೩ನೇ ಶತಮಾನಕ್ಕೆ ಸೇರಿದ ಬೌದ್ಧರ ಶಿಲ್ಪ ಕೃತಿಗಳು ದೊರಕಿರುವುದು ಹಂಪಿಯ ಹಿಂದಿನ ಇತಿಹಾಸದ ಮೇಲೆ ಬೆಳಕು ಬೀರುತ್ತದೆ. ಹಂಪಿಯು ಸಾವು, ನೋವು ಮತ್ತು ಶೂನ್ಯದಿಂದ ಉಳಿದುಕೊಂಡು ಬಂದು ಇಂದಿಗೂ ಎಲ್ಲ ವರ್ಗದ ಜನರ ಚಿತ್ತಾಕರ್ಷಕ ತಾಣವಾಗಿ ಪ್ರಸಿದ್ಧವಾಗಿರುವುದರಲ್ಲಿ ಸಂದೇಹವಿಲ್ಲ. ಈ ಎಲ್ಲ ಸಂಗತಿಗಳನ್ನು ಮೂಕಭಾವದಿಂದ ಹಂಪಿಯ ಬಂಡೆಗಳು ಮೌನವಾಗಿ ಪಿಸುಗುಡುತ್ತಿರುವುದು ಭಾಸವಾಗುತ್ತದೆ.
ಪುರಾಣಗಳಲ್ಲಿ ದೊಡ್ಡದಾದ ಸ್ಕಂದ ಪುರಾಣದಲ್ಲಿ ‘ಪಂಪಾ ಮಹಾತ್ಮೆ’ಯಲ್ಲಿ ಹಂಪಿ ಪರಿಸರವನ್ನು ಕುರಿತು ಪ್ರಸ್ತಾಪಿಸಲಾಗಿದೆ. ಬ್ರಹ್ಮನ ಮಗಳಾದ ಪಂಪಾದೇವಿಯು ಶಿವನನ್ನು ಮದುವೆಯಾಗಲು ಹೇಮಕೂಟದ ಉತ್ತರಕ್ಕಿರುವ ಅರ್ಧಕ್ರೋಶ ದೂರದಲ್ಲಿ ವಿಪ್ರಕೂಟ ಎಂಬ ಪರ್ವತದ ಬಳಿಯ ಸರೋವರದ (ಪಂಪಾ ಸರೋವರ) ದಡದಲ್ಲಿ ಉಗ್ರ ತಪಸ್ಸನ್ನಾಚರಿ ಸುತ್ತಾಳೆ. ಅವಳ ತಪಸ್ಸಿಗೆ ಮೆಚ್ಚಿದ ಶಿವನು ಪ್ರತ್ಯಕ್ಷನಾಗುತ್ತಾನೆ. ಅವಳ ಇಚ್ಛೆಯ ಮೇರೆಗೆ ಹೇಮಕೂಟದಲ್ಲಿ ವಿವಾಹವಾಗಿ ವಿರೂಪಾಕ್ಷನಾಗಿದ್ದವನು ‘ಪಂಪಾಪತಿ’ ಎನಿಸಿಕೊಳ್ಳುತ್ತಾನೆ. ಈ ಕ್ಷೇತ್ರ ಪಂಪಾಕ್ಷೇತ್ರವಾಗಿ ಜನಮನದಲ್ಲಿ ಪ್ರಸಿದ್ಧವಾಗಿ ನಿಲ್ಲುತ್ತದೆ.
ಪಂಪಾದೇವಿ, ಪಂಪಾಪತಿ, ಪಂಪಾಕ್ಷೇತ್ರ, ಪಂಪಾ ಸರೋವರ ಹಾಗೂ ಪಂಪಾಪುರ ಇವು ‘ಪಂಪಾಪಂಚಕ’ ಎಂದು ಖ್ಯಾತಿಯಾಗಿರುವುದನ್ನು ಹಡಗಲಿ ತಾಲ್ಲೂಕಿನ ಹೊಳಗುಂದಿಯ ವೃಷಭಾಶ್ರಮದ ಸಿದ್ಧಲಿಂಗಸ್ವಾಮಿಯವರ ‘ಶೀ ಪಂಪಾಮಹಾತ್ಮ್ಯೆ’ಯಲ್ಲಿ ವಿವರಿಸಲಾಗಿದೆ.
೧೯೮೦ರ ಭಾರತದ ಇಂಪಿರಿಯಲ್ ಗೆಜೆಟಿಯರ್ ಪ್ರಕಾರ ಬಳ್ಳಾರಿ ಜಿಲ್ಲೆಯಲ್ಲಿ ಶಿಲಾಯುಗದ ನೆಲೆಗಳನ್ನು ಗುರುತಿಸಲಾಗಿದೆ. ಹೊಸಪೇಟೆ ತಾಲ್ಲೂಕಿನ ಗಾದಿಗನೂರು, ಕುರೆಕುಪ್ಪೆ ಬೆಟ್ಟಗಳಲ್ಲಿ ಹಳೆ ಶಿಲಾಯುಗದ ಶಿಲಾಯುಧಗಳು ಪತ್ತೆಯಾಗಿವೆ. ಹಂಪಿಯ ವಿಠಲದೇವಾಲಯದ ಪೂರ್ವಕ್ಕಿರುವ ಮೊಸಳಯ್ಯನ ಗುಡ್ಡದಲ್ಲಿ ನವಶಿಲಾಯುಗದ ಅವಶೇಷಗಳ ಪತ್ತೆ ಹಚ್ಚಲಾಗಿದೆ. ಹಂಪಿಯ ಪರಿಸರವು ನವಶಿಲಾಯುಗದ ಕಾಲದಲ್ಲಿ ಜನ ನಿಬಿಡ ಪ್ರದೇಶವಾಗಿದ್ದು, ಮಾನವ ಚಟುವಟಿಕೆಗಳ ಕೇಂದ್ರವಾಗಿ ವಿಕಾಸ ಹೊಂದುತ್ತಾ ಬಂದಿರುವುದು ವ್ಯಕ್ತವಾಗುತ್ತದೆ. ಹಂಪಿಯ ಪರಿಸರದಲ್ಲಿ ಬಂಡೆಗಳ ಮೇಲೆ ಅನೇಕ ಕಡೆ ಕೆಂಪು ಬಣ್ಣದಲ್ಲಿ ಚಿತ್ರಿಸಲಾದ ನವಶಿಲಾಯುಗಕ್ಕೆ ಸೇರಿದ ಚಿತ್ರಗಳೂ ಕಂಡು ಬರುತ್ತವೆ.
ಇಂಥಹ ಸುವಿಖ್ಯಾತ ಪ್ರದೇಶದ ಪರಿಸರದಲ್ಲಿ ವಿಜಯನಗರ ಹಿಂದೂ ಸಾಮ್ರಾಜ್ಯ ಕ್ರಿ.ಶ. ೧೩೩೬ರಲ್ಲಿ ಉದಯಿಸಿತು. ಕರ್ನಾಟಕ, ಮಹಾರಾಷ್ಟ್ರ ಮತ್ತು ಆಂಧ್ರಪ್ರದೇಶಗಳಲ್ಲಿ ಪಸರಿಸಿದ್ಧ ಈ ಸಾಮ್ರಾಜ್ಯವನ್ನು ಹಿಂದೂ ರಾಜರಾದ ಹರಿಹರ ಮತ್ತು ಬುಕ್ಕರಾಯ (ಹಕ್ಕ-ಬುಕ್ಕ) ಸ್ಥಾಪಿಸಿದರು. ಭಾರತದ ರಾಜರ ಕಾಲದ ಕೊನೆಯ ದೊಡ್ಡ ಸಾಮ್ರಾಜ್ಯ ಇದಾಗಿತ್ತು. ಈ ಸಾಮ್ರಾಜ್ಯ ತನ್ನ ಕಾಲಕ್ಕಿಂತಲೂ ಮುಂದಾಗಿ ಬೆಳೆಯುತ್ತಿತ್ತು. ಇದಕ್ಕೆ ಅಂದಿನ ರಾಜರ ದೂರದೃಷ್ಟಿ ಕಾರಣವಾಗಿರಬಹುದು.
ಸೈನ್ಯ ಜೋಡಣೆ ಮಾಡುವಲ್ಲಿ, ಭಾರತದ ಸಂಸ್ಕೃತಿಯನ್ನು ಪುನರುಜ್ಜೀವನ ಗೊಳಿಸುವುದರಲ್ಲಿ ಮುಂದಾಗಿ, ಹಿಂದೂ ಕಲೆ, ಸಂಗೀತ, ಸಾಹಿತ್ಯದ ಪೋಷಕ ರಾಜ್ಯವಾಗಿ ಬೆಳೆಯುತ್ತಾ ಬಂದಿತ್ತು. ಚೈನಾ, ಪರ್ಷಿಯಾ, ಪೋರ್ಚುಗಲ್, ಇಟಲಿ ಮತ್ತು ರಷ್ಯಾ ದೇಶಗಳ ಜೊತೆಗೆ ವ್ಯಾಪಾರ ಸಂಬಂಧ ಬೆಳೆಸಿಕೊಂಡಿತ್ತು. ಆಮದಿಗಿಂತ ರಫ್ತು ಹೆಚ್ಚು ಮಾಡುತ್ತಿದುದ್ದರಿಂದ ಅಪಾರ ಲಾಭಗಳಿಸಲಾಗುತ್ತಿತ್ತು. ಈ ಕಾರಣದಿಂದಲೆ ಇರಬೇಕು ವಿಜಯನಗರ ಸಾಮ್ರಾಜ್ಯದಲ್ಲಿ ‘ಹೊನ್ನಿನ ಮಳೆ’ ಬೀಳುತ್ತಿತ್ತು ಎಂಬ ಮಾತು ಚಾಲನೆಗೆ ಬಂದಿದೆ.
 
ಅಭಿವೃದ್ದಿ ಪತ್ರಿಕೋದ್ಯಮ ಮತ್ತು ಹಂಪಿ ಪರಿಸರ: ೬. ರಾಜ ವಂಶಗಳು
ವಿಜಯನಗರ ಸಾಮ್ರಾಜ್ಯವಾಳಿದ ಮೊದಲ ರಾಜಮನೆತನ ಸಂಗಮರು (ಕ್ರಿ.ಶ. ೧೩೩೬-೧೪೮೫) ಆಡಳಿತ ನಡೆಸಿ ರಾಜ್ಯವನ್ನು ಉತ್ತರದ ಗುಲ್ಬರ್ಗಾದಿಂದ ದಕ್ಷಿಣದ ಶ್ರೀಲಂಕಾವರೆಗೆ, ಪೂರ್ವದಲ್ಲಿ ಒರಿಸ್ಸಾದಿಂದ ಹಿಡಿದು ಪಶ್ಚಿಮದಲ್ಲಿ ಮಲಬಾರ್‌ವರೆಗೂ ವಿಸ್ತರಿಸಿದ್ದರು.
ಸಂಗಮರ ನಂತರ ಸಾಳ್ವರು ರಾಜ್ಯವಾಳಿ (ಕ್ರಿ.ಶ. ೧೪೮೫-೧೪೯೧) ರಾಜಕೀಯ ಅಂತಹಕಲದಿಂದ ಹಾಗೂ ವಿದೇಶಿಯರ ದಾಳಿಯಿಂದ ತತ್ತರಿಸಿದ ಅಂದಿನ ಬಲಹೀನ ರಾಜರು ಕೈಗೊಂಡ ಕಾರ್ಯಗಳ ಬಗ್ಗೆ ಚರಿತ್ರೆ ವಿವರಿಸುತ್ತದೆ.
ತುಳು ವಂಶದ ರಾಯರು (ಕ್ರಿ.ಶ. ೧೪೯೧-೧೫೭೦) ರಾಜ್ಯವಾಳಿ ಸುವರ್ಣಯುಗ ಸಾಮ್ರಾಜ್ಯದಲ್ಲಿ ಬರುವಂತೆ ಮಾಡಿದರು. ಈ ವಂಶದ ಅತ್ಯಂತ ಶ್ರೇಷ್ಠ ಮತ್ತು ಸಮರ್ಥ ರಾಜ ಶ್ರೀ ಕೃಷ್ಣದೇವರಾಯ (ಕ್ರಿ.ಶ. ೧೫೦೯-೧೫೨೯) ಈ ರಾಯನ ಕಾಲದಲ್ಲಿ ದೇವಸ್ಥಾನಗಳು, ಸ್ಮಾರಕಗಳು ನಿರ್ಮಿಸಿದ್ದು ಇಂದಿಗೂ ಅವಶೇಷವಾಗಿ ಉಳಿದು ಕಲೆಯ ನೆಲೆಯಾಗಿವೆ.
ವಿಜಯನಗರದ ಕೊನೆಯ ವಂಶಸ್ಥರಾದ ಅರವೀಡು ರಾಜರು (ಕ್ರಿ.ಶ. ೧೫೭೧-೧೬೪೬) ಆದರೂ ಹಿಂದಿನ ವೈಭವವನ್ನು ಉಳಿಸಿಕೊಳ್ಳಲು ಅಸಮರ್ಥರಾದರು.
ವಿವಿಧ ರಾಜ ವಂಶಸ್ಥರ ಕಾಲದಲ್ಲಿ ದೇವಸ್ಥಾನಗಳ ಸಮುಚ್ಛಯಗಳು ನಿರ್ಮಾಣಗೊಂಡು ವಿಜಯನಗರ ಕಾಲದ ಶಿಲ್ಪ ಕಲಾ ಶೈಲಿ ಬೆಳಕಿಗೆ ಬರುವಂತಾಯಿತು. ಸ್ಥಳೀಯವಾಗಿ ಲಭ್ಯವಿರುವ ಗ್ರಾನೈಟ್ ಬಂಡೆಗಳನ್ನು ಬಳಕೆ ಮಾಡಿ ಅದ್ಭುತ ಶಿಲೆಗಳ ಮೇಲೆ ಶಿಲ್ಪಗಳನ್ನು ಕೆತ್ತಿಸಿದ ಕೀರ್ತಿಗೆ ಪಾತ್ರರಾಗಿ ಸೃಷ್ಟಿಗೆ ಮೆರಗನ್ನು ತಂದರು.
ಜನ ಬದುಕಬೇಕೆಂದು ರಾಜ್ಯವಾಳಿದ ಈ ರಾಯರು ಜನಹಿತ ಕಾರ್ಯಗಳನ್ನು ಯಥೇಚ್ಛವಾಗಿ ಮಾಡಿದ ಉದಾಹರಣೆಗಳು ಚರಿತ್ರೆಯಲ್ಲಿ ಉಲ್ಲೇಖವಾಗಿವೆ. ತುಂಗಭದ್ರಾ ನದಿಯ ನೀರನ್ನು ನೀರಾವರಿಗೆ ಬಳಸಿ ರೈತರು ಧಾನ್ಯ ಬೆಳೆಸಲು ಅನುಕೂಲ ಕಲ್ಪಿಸಿದರು. ವಿಜಯನಗರ ಕಾಲದ ೮ ಕಾಲುವೆಗಳು ಈಗಲೂ ರೈತರ ಗದ್ದೆಗಳಿಗೆ ನೀರು ಹರಿಸಿ ಬೆಳೆ ತೆಗೆಯಲು ಸಹಾಯವಾಗಿದೆ. ನದಿಗೆ ಅಡ್ಡಲಾಗಿ ಆಣೆಕಟ್ಟು ಕಟ್ಟಿ ನೀರಾವರಿ ವ್ಯವಸ್ಥೆ ಕಲ್ಪಿಸಿದ್ದರು. ಕೆರೆಕುಂಟೆಗಳನ್ನು ನಿರ್ಮಿಸಿ ನೀರಿನ ಸುವ್ಯವಸ್ಥೆ ಕಲ್ಪಿಸುವ ಕಾರ್ಯದಲ್ಲಿ ಇಂದಿಗೂ ಮಾದರಿಯಾಗುವ ಕಾರ್ಯ ಮಾಡಿದ್ದರು. ಕುಡಿಯುವ ನೀರಿನ ಪೂರೈಕೆಗಾಗಿ ಕಲ್ಲಿನ ಡೋಣಿ, ಕಲ್ಲಿನ ಕಾಲುವೆ ಕಟ್ಟಿಸಿದ್ದು ಇಂದಿಗೂ ಕಂಡು ಬರುತ್ತವೆ. ಕಮಲಾಪುರದ ಕೆರೆ ದೊಡ್ಡದು ಅದು ಎಂದಿಗೂ ಬತ್ತಿ ಹೋಗಿದ್ದಿಲ್ಲ. ಅಲ್ಲಿ ಕಮಲದ ಹೂ ಬೆಳೆದು ವಿಜಯನಗರಕ್ಕೆ ಕಳುಹಿಸಲಾಗುತ್ತಿತ್ತು.

ಗ್ರಾಮಗಳ ನೀರಾವರಿಗೆ ದರೋಜಿ ಕೆರೆಯ ನೀರನ್ನು ಬಳಸಲಾಗುತ್ತಿತ್ತು. ರೈತರು ಬೆಳೆದ ಉತ್ಪನ್ನಗಳಿಗೆ, ಕುಶಲಕರ್ಮಿಗಳು ಸಿದ್ಧಪಡಿಸಿದ ಕಲಾಕುಸರಿನ ವಸ್ತುಗಳಿಗೆ ಹಾಗೂ ಬೆಲೆ ಬಾಳುವ ಹರಳು, ಮುತ್ತು, ರತ್ನಗಳಿಗೆ ಮಾರುಕಟ್ಟೆಯನ್ನೂ ಒದಗಿಸಿ ವ್ಯಾಪಾರಕ್ಕೆ ಅಣಿ ಮಾಡಿಕೊಟ್ಟು ಪ್ರಜೆಗಳ ಹಿತಾಸಕ್ತಿ ಕಾಪಾಡಿದವರು ವಿಜಯನಗರದ ರಾಯರುಗಳು.
ಪೋರ್ಚುಗೀಸ್ ಪ್ರವಾಸಿ ಡೊಮಾಂಗೋ ಪಯಸ್ ಪ್ರಕಾರ ವಿಜಯನಗರದ ಮಾರುಕಟ್ಟೆಯಲ್ಲಿ ತಾಜಾ ಹಣ್ಣುಗಳು ತರಕಾರಿ, ಮಾಂಸ ಮಾರಾಟವಾಗುತ್ತಿದ್ದುದನ್ನು ಕಂಡು ಬರೆದಿದ್ದಾರೆ. ಐಷಾರಾಮದ ವಸ್ತುಗಳೂ ಮಾರಾಟವಾಗುತ್ತಿದ್ದವು. ಒಂದೊಂದು ಉಪಯುಕ್ತ ವಸ್ತುವಿಗೂ ಒಂದೊಂದು ಬಜಾರು ಇರುತ್ತಿದ್ದವು. ಉದಾ: ಪಾನ್-ಸುಪಾರಿ  ಬಜಾರ್.
ಪ್ರಜೆಗಳ ಓಡಾಟಕ್ಕೆ ಸುವ್ಯವಸ್ಥಿತವಾದ ರಸ್ತೆಗಳು, ದೇವಸ್ಥಾನಗಳ ಬಳಿ ತಂಗಲು ಮಂಟಪಗಳು ನಿರ್ಮಿಸಿದ್ದರು. ಪ್ರಾಚ್ಯವಸ್ತು ಇಲಾಖೆಯವರು ಈವರೆಗೆ ೩೨ ರಸ್ತೆಗಳು ಇದ್ದವು ಎಂದು ಗುರುತಿಸಿದ್ದಾರೆ. ಆದರೆ ಕೆಲವರ ೩-೪ ರಸ್ತೆಗಳನ್ನು ಮಾತ್ರ ಉತ್ಖನನ ಮಾಡಿ ಕಂಡು ಹಿಡಿದಿದ್ದಾರೆ.
ವಿಜಯನರದರಸರು ಜನರ ಶ್ರದ್ಧಾ ಕೇಂದ್ರಗಳಾದ ದೇವಸ್ಥಾನ ಸಮುಚ್ಛಯಗಳನ್ನು ಆಸಕ್ತಿಯಿಂದ ಕಲಾ ನೈಪುಣ್ಯದಿಂದ, ಶ್ರದ್ಧೆಯಿಂದ ಹಾಗೂ ಸರ್ವಸುರಕ್ಷಿತವಾಗಿ ನಿರ್ಮಿಸುತ್ತಿದ್ದರು. ಹಬ್ಬ-ಹರಿದಿನಗಳು, ಚಾತ್ರೆ-ಉತ್ಸವಗಳು ತುಂಬಾ ಉತ್ಸಾಹದಿಂದ ಜನ ಆಚರಿಸಲು ಅನುಕೂಲ ಕಲ್ಪಿಸುತ್ತಿದ್ದರು.
ದಿವಂಗತ ಡಾ. ಹೆಚ್. ತಿಪ್ಪೇರಾದ್ರಸ್ವಾಮಿ ಅವರು ನುಡಿದರುವಂತೆ “ವಿಜಯನಗರ ಸಾಮ್ರಾಜ್ಯವಂತೂ ಭರತಖಂಡ ಹಿಂದೆಂದೂ ಕಂಡರಿಯದಂಥ ಒಂದು ಸರ್ವಸಮ್ವಯ ಮಹಾಶಕ್ತಿಯಾಗಿ ಪರಿಣಮಿಸಿತ್ತು. ಎಲ್ಲ ಭಾಷೆ, ಎಲ್ಲ ಪಂಥ ಎಲ್ಲ ಧರ್ಮಗಳಿಗೂ ಅದರ ಶ್ವೇತಚ್ಛತ್ರದ ನೆರಳಿನಲ್ಲಿ ಆಶ್ರಯ ಸಿಕ್ಕಿತ್ತು. ರಾಜರು ಯಾವುದೇ ಧರ್ಮಕ್ಕೆ ಸೇರಿರಲಿ,  ತಾವು ಬಹುಮುಖ ಸಮಾಜದ ಪ್ರತಿನಿಧಿಗಳು ಎಂಬುದನ್ನು ಮರೆಯದೆ ಸಾರ್ವಜನಿಕ ಜೀವನದಲ್ಲಿ ವ್ಯವಹರಿಸುತ್ತಿದ್ದರು. ‘ಹಿಂದೂ ಸುರತ್ತಾಣ’ ಅರ್ಥಾತ್ ‘ಹಿಂದೂ ಸುಲ್ತಾನ’ ರೆಂಬ ಬಿರುದನ್ನು ಧರಿಸಿದ್ಧ ವಿಜಯನಗರದ ಪ್ರಭುವಗಳು ಪರಧರ್ಮ ಸಹಿಷ್ಣುತೆಯ ಸಾಕಾರ ಮೂರ್ತಿಗಳಾಗಿದ್ದರು” ಎಂದು ವಿವರಿಸಿದ್ದಾರೆ. (ಪ್ರಜಾವಾಣಿ ದೀಪವಾಳಿ ವಿಶೇಷಾಂಕ, ೨೦೦೫.)
ಅಭಿವೃದ್ದಿ ಪತ್ರಿಕೋದ್ಯಮ ಮತ್ತು ಹಂಪಿ ಪರಿಸರ: ೭. ಹಂಪಿ ಸ್ಮಾರಕಗಳಿಗೆ ಧಕ್ಕೆ
ಹಂಪಿಯ ಸಮೂಹ ಸ್ಮಾರಕಗಳನ್ನು ‘ಯುನೊಸ್ಕೋ’ ಸಂಸ್ಥೆ ೧೯೮೬ರಲ್ಲಿ ವಿಶ್ವಪರಂಪರೆಯ ಸ್ಥಳಗಳ ಪಟ್ಟಿಯಲ್ಲಿ ಸೇರಿಸಿತು. ೧೯೭೨ರಲ್ಲಿ ವಿಶ್ವಸಂಸ್ಥೆಯ ಸಾಮಾನ್ಯ ಸಭೆ ಒಂದು ನಿರ್ಣಯವನ್ನು ಅಂಗೀಕರಿಸಿ ವಿಶ್ವ-ಸಂಸ್ಕೃತಿಯ ಹಾಗೂ ಪ್ರಕೃತಿಯ ವಿಸ್ಮಯ ಪರಂಪರೆಯನ್ನು ಉಳಿಸುವ, ರಕ್ಷಿಸುವ ಉದ್ದೇಶದಿಂದ ಪಟ್ಟಿಯನ್ನು ಸಿದ್ಧಪಡಿಸತೊಡಗಿತು. ಚಿತ್ತಾಕರ್ಷಕ, ವಿಶ್ವಮೌಲ್ಯವುಳ್ಳ ಹಾಗೂ ವಿಶ್ವಮಾನವನಿಗೆ ಸಂಬಂಧಿಸಿದ ಸ್ಮಾರಕಗಳನ್ನು ರಕ್ಷಿಸುವ, ಅಭಿವೃದ್ದಿಪಡಿಸುವ ಹಾಗೂ ಮುಂದಿನ ಜನಾಂಗಕ್ಕೆ ಉಳಿಸಿಡುವ ಉದ್ದೇಶದಿಂದ ಪಟ್ಟಿ ಸಿದ್ಧಪಡಿಸಲಾಯಿತು. ಅದರಲ್ಲಿ ಹಂಪಿಯೂ ಒಂದು ೨೪೧ನೇ ಸ್ಥಳವಾಗಿ ಸೇರಿಸಲ್ಪಟ್ಟಿತು. ಇದರಿಂದಾಗಿ ಅಂತರ್‌ರಾಷ್ಟ್ರೀಯ ಘನತೆ-ಗೌರವವನ್ನು ಹಂಪಿಯ ಸ್ಮಾರಕಗಳು ಪಡೆದುಕೊಂಡವು. ವಿದೇಶಿ ಪ್ರವಾಸಿಗರು ಹೆಚ್ಚಿನ ಸಂಖ್ಯೆಯಲ್ಲಿ ಭೇಟಿ ನೀಡಲು ಪ್ರಾರಂಭಿಸಿದರು.
ಆದರೆ ಪ್ರಾಚ್ಯವಸ್ತು ಮತ್ತು ಸಂಸ್ಕೃತಿಯ ಹಂಪಿ ಪರಂಪರೆಯನ್ನು ಅಲಕ್ಷಕ್ಕೆ ಗುರಿಪಡಿಸಲಾಯಿತು. ಸ್ಮಾರಕಗಳ ಅತಿಕ್ರಮಣ, ಶಿಲ್ಪಗಳ ಅತ್ಯಾಚಾರ, ಕಲ್ಲಿನಿಂದ ಕುಟ್ಟುವುದು, ಒಡೆಯುವುದು ನಡೆಯತೊಡಗಿತು. ಸಿನಿಮಾ ಚಿತ್ರೀಕರಣದ ಸಂದರ್ಭದಲ್ಲಿ ಸಾರ್ವಜನಿಕರು ಶಿಲ್ಪಗಳ ತಲೆಯ ಮೇಲೆ ನಿಂತು ಚಿತ್ರೀಕರಣ ವೀಕ್ಷಿಸಿದ ಘಟನೆಗಳೂ ಜರುಗಿವೆ.
ಹಣಗಳಿಸುವ ಸ್ವಾರ್ಥದಿಂದ ವಿದೇಶಿಯರಿಗೆ ವಸತಿ ಸೌಲಭ್ಯ ಕಲ್ಪಿಸಲು ಹಂಪಿ ನಿವಾಸಿಗಳು ತಮ್ಮ ಸ್ವಂತ ಮನೆಗಳನ್ನು ಅಂತಸ್ತುಗಳಾಗಿ ಮಾರ್ಪಡಿಸಿ ಬಾಡಿಗೆಗೆ ಕೊಟ್ಟು ತಾವು ಮಂಟಪಗಳಲ್ಲಿ ಮಲಗಲು ಪ್ರಾರಂಭಿಸಿದರು. ಮನೆಗಳನ್ನು ಹೋಟೆಲ್‌ಗಳಾಗಿ ರೂಪಿಸಿ ಪ್ರಾಚ್ಯವಸ್ತು ಇಲಾಖೆಯ ನಿಯಮಗಳನ್ನು ಗಾಳಿಗೆ ತೂರ ತೊಡಗಿದರು. ಇದರ ಪರಿಣಾಮವಾಗಿ ಹಂಪಿಯ ಸುಂದರ ಶಾಂತ ಪರಿಸರ ಹಾಳಾಗತೊಡಗಿತು.
ಬೊರ್‌ವೆಲ್‌ಗಳ ಕೊರೆತ, ಗ್ರಾನೈಟ್ ಕಲ್ಲುಗಳಿಗಾಗ ಸ್ಫೋಟ, ಮಂಟಪ, ಸ್ಮಾರಕಗಳ ಬಳಿ ಬೇಸಾಯ, ಮುಂತಾದ ಕಾರ್ಯ ಚಟುವಟಿಕೆಗಳಿಂದ ನೆಲೆದ ಆಳದಲ್ಲಿ ಇರುವ ಅವಶೇಷಗಳಿಗೆ ಧಕ್ಕೆಯಾಗುವುದರ ಜೊತೆಗೆ ಮುಂದಿನ ಉತ್ಖನನ ಹಾಗೂ ಸಂಶೋಧನೆಗೆ ಧಕ್ಕೆ ಹಾಗೂ ಅಪಾಯ ಕಲ್ಪಿಸಿದಂತಾಯಿತು. ಹಂಪಿಯ ೨೫ ಕಿ.ಮೀ. ಪರಧಿಯ ರಕ್ಷಿತ ಪ್ರದೇಶದ ಸುರಕ್ಷತೆಗೆ ಯಾವ ಕ್ರಮವೂ ತೆಗೆದುಕೊಳ್ಳದಿರುವುದು ವಿಷಾದನೀಯ ಪರಿಸ್ಥಿತಿ ಉಂಟಾಗಿತ್ತು.
ತುಂಗಭದ್ರಾ ನದಿಗೆ ಅಡ್ಡಲಾಗಿ ಎರಡು ತೂಗು ಸೇತುವೆ ಕಟ್ಟಿಸುತ್ತಿರುವ ಸಮಾಚಾರ ಯುನೊಸ್ಕೋ ಸಂಸ್ಥೆಯ ಗಮನಕ್ಕೆ ತರಲಾಯಿತು. ಕಾಲು ದಾರಿಯ ತೂಗು ಸೇತುವೆ ಕಿತ್ತು ಹಾಕಲಾಯಿತು. ರಾಜ್ಯದ ಲೋಕೋಪಯೋಗಿ ಇಲಾಖೆ ಮುಕ್ಕಾಲು ಭಾಗ ಕಟ್ಟಿದ ಆನೆಗುಂದಿ ತೂಗು ಸೇತುವೆ ನಿರ್ಮಾಣದ ಕಾರ್ಯ ನಿಲ್ಲಿಸಬೇಕಾಗಿ ಬಂತು.
ತನ್ನದೇ ಆದ ಶಿಲ್ಪ ವೈಭವದಿಂದ ಕೂಡಿದ ಉಗ್ರ ನರಸಿಂಹ ಏಕಶಿಲಾ ಬೃಹದಾಕಾರದ ಮೂರ್ತಿಯನ್ನು ೧೯೮೦ರಲ್ಲಿ ನವೀಕರಿಸಲು ಅನುಮತಿ ನೀಡಲಾಗಿತ್ತು. ಶಿಲ್ಪಿ  ಪದ್ಮನಾಭ ಮೂರ್ತಿಯನ್ನು ನವೀಕರಿಸುವಾಗ ಖ್ಯಾತ ಸಾಹಿತಿ ಶಿವರಾಮ ಕಾರಂತರು ಆಕ್ಷೇಪಣೆ ವ್ಯಕ್ತಪಡಿಸಿದರು. ಜೊತೆಗೆ ಸಾರ್ವಜನಿಕರ ಅತೀವ ವಿರೋಧದ ಕಾರಣವಾಗಿ ಮೂರ್ತಿಯ ನವೀಕರಣ ನಿಲ್ಲಿಸಲಾಯಿತು.
ಹಂಪಿಯ ಸುಂದರ ಪರಿಸರದ ಸುತ್ತಲೂ ನಡೆಯುತ್ತಿರುವ ತೋಟಗಾರಿಕೆಗೆ ಪೈಪ್ ಅಳವಡಿಸಿರುವುದು, ಬೇಲಿ ಹಾಕಿರುವುದು, ನೀರಿನ ತೊಟ್ಟಿ ನಿರ್ಮಿಸಿರುವುದು ಮಂಟಪಗಳಲ್ಲಿ ಬ್ಯಾಂಕ್, ಕಛೇರಿ, ಪೋಲೀಸ್ ಠಾಣೆ ನಡೆಸುತ್ತಿರುವುದು ಹಂಪಿ ಪರಿಸರವನ್ನು ಹದಗೆಡಿಸುವ ಚಟುವಟಿಕೆಗಳಾಗಿವೆ. ಈಗಲೂ ಹಂಪಿಯಲ್ಲಿಸೂಕ್ತ ಮೂಲಭೂತ ಸೌಕರ್ಯಗಳನ್ನು ಕಲ್ಪಿಸಲಾಗಿಲ್ಲ.
ಈ ಎಲ್ಲ ಕಾರಣಗಳಿಂದಾಗಿ ಯುನೊಸ್ಕೋ ಸಂಸ್ಥೆ ‘ಹಂಪಿ ವಿಶ್ವಪರಂಪರೆ ಸ್ಥಳ’ ಅಪಾಯದ ಅಂಚಿನಲ್ಲಿದೆ ಎಂದು ಘೋಷಿಸಿತು. ವಿಶ್ವಪರಂಪರೆ ಸ್ಥಳಗಳ ಪಟ್ಟಿಯಿಂದ ಹಂಪಿಯನ್ನು ತೆಗೆದು ಹಾಕುವ ಬೆದರಿಕೆಯನ್ನೂ ವಿಶ್ವಸಂಸ್ಥೆ ನೀಡಬೇಕಾಗಿ ಬಂತು.
ವಿಶ್ವಸಂಸ್ಥೆಯ ಯುನೊಸ್ಕೋ ಸಂಸ್ಥೆಯ ಪ್ರತಿನಿಧಿಗಳು ಎರಡು ಬಾರಿ ಹಂಪಿಗೆ ಭೇಟಿ ನೀಡಿ ಪರಿಸ್ಥಿತಿ ಪರಿಶೀಲಿಸಿ ಸೂಕ್ತ ಮಾರ್ಗದರ್ಶನ ಮಾಡಿದ ಕಾರಣವಾಗಿ ಅನೇಕ ಬದಲಾವಣೆಗಳು ಸೂಕ್ತ ಮಾರ್ಪಾಡುಗಳು, ಹಂಪಿ ಅಭಿವೃದ್ದಿ ಪ್ರಾಧಿಕಾರ, ಆಡಳಿತ ನಿರ್ವಹಣಾ ಜಾಗೃತಿ ಮುಂತಾದ ಚಟುವಟಿಕೆಗಳು ಇಂದು ನಡೆಯುತ್ತಿವೆ.
ಕರ್ನಾಟಕ ರಾಜ್ಯ ಸರ್ಕಾರ ೨೦೦೩ ಏಪ್ರಿಲ್ ೯ ರಂದು “ಹಂಪಿ ವಿಶ್ವಪರಂಪರೆ ಪ್ರದೇಶ ನಿರ್ವಹಣಾ ಪ್ರಾಧಿಕಾರ”ವನ್ನು ಜಾರಿಗೆ ತಂದಿದೆ. ಇದಕ್ಕೆ ರಾಜ್ಯಪಾಲರ ಒಪ್ಪಿಗೆಯು ದೊರಕಿದೆ. ಈ ಪ್ರಾಧಿಕಾರದ ಮೂಲಕ ಹಂಪಿಯ ಎಲ್ಲಾ ಪುರಾತತ್ವ ಅವಶೇಷಗಳ ಮತ್ತು ನೈಸರ್ಗಿಕ ಪರಿಸರಗಳೊಂದಿಗೆ ಅದರ ಸಾಂಸ್ಕೃತಿಕ ಪರಂಪರೆಯನ್ನು ಸಂರಕ್ಷಿಸುವುದಕ್ಕಾಗಿ, ಕರ್ನಾಟಕ ರಾಜ್ಯದಲ್ಲಿ ಅದರ ಸಾಂಸ್ಕೃತಿಕ ಸಮಗ್ರತೆಯನ್ನು ರಕ್ಷಿಸುವುದಕ್ಕಾಗಿ ಮತ್ತು ಹಂಪಿ ವಿಶ್ವಪರಂಪರೆ ಪ್ರದೇಶದ ಸಮರ್ಥ ಅಭಿವೃದ್ದಿಯನ್ನು ಖಚಿತಪಡಿಸಿಕೊಳ್ಳುವುದಕ್ಕಾಗಿ ಅಧಿನಿಯಮಗಳನ್ನು ರಚಿಸಲಾಗಿದೆ.
ಈ ಎಲ್ಲ ವ್ಯವಸ್ಥೆಗಳ ಮಧ್ಯ ಪತ್ರಿಕೆಗಳಲ್ಲಿ ಅಭಿವೃದ್ದಿ ವರದಿಗಳು ಪ್ರಕಟವಾಗಿವೆ. ಕಾಲಕಾಲಕ್ಕೆ ಅವು ಸೂಚನೆಗಳನ್ನು, ಜನಾಭಿಪ್ರಾಯಗಳನ್ನು, ಆತಂಕಗಳನ್ನು ಹಾಗೂ ವಸ್ತುಸ್ಥಿತಿಯನ್ನು ಪ್ರಕಟಮಾಡಿ, ಸಮಸ್ಯೆಗಳ  ಮೇಲೆ ಬೆಳಕು ಚೆಲ್ಲಿದ, ಪರಿಹಾರ ಸೂಚಿಸಿದ ವಿವರಗಳನ್ನು ಒಂದೊಂದಾಗಿ ಈ ಮುಂದೆ ಕೊಡಲಾಗುವುದು. ಹಂಪಿ ಪರಿಸರದ ಅಭಿವೃದ್ದಿಗೆ ಪ್ರಕಟವಾದ ಕೆಲವು ಆಯ್ದ ಲೇಖನಗಳನ್ನು ಸಾರಾಂಶವನ್ನು ವಿವಿಧ ಅಭಿಪ್ರಾಯಗಳನ್ನು ಇಲ್ಲಿ ಗಮನಿಸಬಹುದು.
ಹಂಪಿ ಸ್ಮಾರಕಗಳ ನಾಶವನ್ನು ತಪ್ಪಿಸಿ, ಸುರಕ್ಷಿತವಾಗಿ ರಕ್ಷಿಸಿ, ನಿರ್ವಹಿಸಿ ಮುಂದಿನ ಪೀಳಿಗೆಯವರಿಗೆ ಲಭ್ಯವಾಗುವಂತೆ ಮಾಡಲು ವಿಶ್ವಪರಂಪರೆ ಒಡಂಬಡಿಕೆ ಹಿನ್ನೆಲೆಯಲ್ಲಿ ಅಂತರ್‌ರಾಷ್ಟ್ರೀಯ ಒಪ್ಪಂದವನ್ನು ಭಾರತ ಸರ್ಕಾರ ಮಾಡಿಕೊಂಡಿದೆ.
ಹಂಪಿಯಲ್ಲಿ ಉದ್ಭವಿಸಬಹುದಾದ ಸಮಸ್ಯೆಗಳು ಹಾಗೂ ಅನೇಕ ಸಂದರ್ಭಗಳಲ್ಲಿ ಉಂಟಾಗುವ ಗೊಂದಲಗಳನ್ನು ವೀಕ್ಷಕರ ಹಾಗೂ ಜನಸಮುದಾಯಗಳ ಹಿತದೃಷ್ಟಿಯಿಂದ ನಿವಾರಿಸಲು, ನಿರ್ವಹಿಸಲು ಹಾಗೂ ಮಹತ್ವದ ಸ್ಮಾರಕಗಳನ್ನು ರಕ್ಷಿಸಲು ಅಗತ್ಯ ಕ್ರಮ ಗಳನ್ನು ತುರ್ತಾಗಿ ಕೈಗೊಳ್ಳಬೇಕಾಗಿದೆ. ಆದ್ದರಿಂದ ಈ ಗತವೈಭವವನ್ನು ಸುರಕ್ಷಿತವಾಗಿ ಕಾಪಾಡುವುದರ ಜೊತೆಗೆ ನಾಡಿನ ಜನ ನೋಡಿ ಆನಂದಿಸುವ ಅವಕಾಶಕೊಟ್ಟಂತಾಗುತ್ತದೆ.
ಸಾಂಸ್ಕೃತಿಕ ಸಂಪನ್ಮೂಲ ಅಥವಾ ಪರಂಪರೆ ನಿರ್ವಹಣಾ ಯೋಜನೆಯೆಂಬುದು ಸ್ಥಳೀಯ, ಜಿಲ್ಲಾ, ರಾಜ್ಯ, ಕೇಂದ್ರ ಸರ್ಕಾರದ ಮಟ್ಟದಲ್ಲಿ ಈಗಾಗಲೆ ಅಸ್ತಿತ್ವದಲ್ಲಿ ಇರುವ ವ್ಯವಸ್ಥೆಯ ಮುಖ್ಯ ಹಾಗೂ ಅವಿಭಾಜ್ಯ ಚಟುವಟಿಕೆಯಾಗಿದೆ. ಸಾಂಸ್ಕೃತಿಕ ಪರಂಪರೆ ಯೆಂಬುದು ಸಾಮಾಜಿಕ ಮತ್ತು ಆರ್ಥಿಕ ಚೌಕಟ್ಟಿಗೆ ಅತೀತವಾಗಿರಲು ಸಾಧ್ಯವಿಲ್ಲದ ಕಾರಣ, ಸದರಿ ನಿರ್ವಹಣಾ ಯೋಜನೆಯ ಅಭಿವೃದ್ದಿ ಮತ್ತು ಸಂಬಂಧಿಸಿದ ವಲಯಗಳ ಅಭಿವೃದ್ದಿ ಪರಸ್ಪರ ಒಂದಕ್ಕೊಂದು ಪೂರಕವಾಗಿರುವಂತೆ ಮಾಡಬೇಕಾಗುತ್ತದೆ.
 
ಅಭಿವೃದ್ದಿ ಪತ್ರಿಕೋದ್ಯಮ ಮತ್ತು ಹಂಪಿ ಪರಿಸರ: ೮. ಹಂಪಿಯಲ್ಲಿ ಪ್ರವಾಸೋದ್ಯಮ
ಪ್ರತಿ ವರ್ಷ ಜನವರಿಯಿಂದ ಡಿಸೆಂಬರ್‌ರವರೆಗೆ ಭಾರತೀಯರು ೬, ೮೬, ೫೨೫ ಹಾಗೂ ವಿದೇಶಿಯರು ೧೨, ೨೨೦, ಒಟ್ಟು ೬, ೯೮, ೭೪೫ ಪ್ರವಾಸಿಗರು ಹಂಪಿಗೆ ಭೇಟಿ ನೀಡುತ್ತಾರೆ. ಈ ಅಂಕಿ ಅಂಶಗಳನ್ನು ಹೊಸಪೇಟೆಯ ಪ್ರವಾಸೋದ್ಯಮ ಇಲಾಖೆ ದಾಖಲೆ ಮಾಡಿದೆ.
ಕರ್ನಾಟಕ ರಾಜ್ಯ ಪ್ರವಾಸೋದ್ಯಮ ಅಭಿವೃದ್ದಿ ಮಂಡಳಿಯಿಂದ ಕಮಲಾಪುರದ ಬಳಿ ಮಯೂರ ಭುವನೇಶ್ವರಿ ಹೋಟೆಲ್‌ನಲ್ಲಿ ೩೨ ಸುಸಜ್ಜಿತ ಕೋಣೆಗಳ ಸೌಲಭ್ಯ ಹಾಗೂ ಊಟ-ತಿಂಡಿ ನೀಡುವ ವ್ಯವಸ್ಥೆ ಕಲ್ಪಿಸಲಾಗಿದೆ. ಈ ಹೋಟೆಲ್ ಪಕ್ಕದಲ್ಲಿ ‘ಯಾತ್ರಿ ನಿವಾಸ್’ ಒಂದನ್ನು ಈಚೆಗೆ ನಿರ್ಮಿಸಲಾಗಿದೆ. ಅಲ್ಲಿ ಮಧ್ಯಮ ವರ್ಗದವರಿಗೆ ೮ ಕೋಣೆ ಹಾಗೂ ೨ ಡಾರ್ಮಿಟರಿ ವ್ಯವಸ್ತೆ ಮಾಡಲಾಗಿದೆ.
ಪ್ರವಾಸೋದ್ಯಮ ಇಲಾಖೆಯ ಸಹಾಯಕ ನಿರ್ದೇಶಕರ ಪ್ರಕಾರ ೨೨೮ ಎಕರೆ ಜಮೀನಿನಲ್ಲಿ ಹಂಪಿ ಬಳಿ ‘ವಿನೋದ ತಾಣ’ ನಿರ್ಮಿಸಲು ಖಾಸಗಿಯವರಿಗೆ ಆಹ್ವಾನ ನೀಡಲಾಗಿದೆ. ಹಂಪಿ, ತುಂಗಭದ್ರಾ ಜಲಾಶಯ ವೀಕ್ಷಣೆಗಾಗಿ ಒಂದು ಬಸ್ ವ್ಯವಸ್ಥೆಯನ್ನು ಇಲಾಖೆ ಮಾಡಿದೆ. ಪ್ರತಿದಿನ ಓಡುವ ಈ ಬಸ್ ಟಿಕೇಟ್ ದರ ರೂ. ೧೨೫.
ಹಂಪಿಯಲ್ಲಿ ಪ್ರಕಾಶ ಗ್ರಾಮದ ಬಳಿ ೧೦೧ ಮಳಿಗೆಗಳ ಹಾಗೂ ಡಾರ್ಮಿಟರಿ ಇರುವ “ಪ್ರವಾಸಿ ವಾಣಿಜ್ಯ ಸಂಕೀರ್ಣ” ಒಂದನ್ನು ರೂ. ೫ ಕೋಟೆ ವೆಚ್ಚದಲ್ಲಿ ನಿರ್ಮಿಸಲು ಯುನೊಸ್ಕೋ ಸಂಸ್ಥೆಯ ಪರವಾನಿಗೆ ಸಿಗಬೇಕಾಗಿದೆ. ಈಗಾಗಲೆ ನಿರ್ಮಾಣ ಹಂತದಲ್ಲಿರುವ ಸಂಕೀರ್ಣದ ಕಾಮಗಾರಿ ನಿಲ್ಲಿಸಲಾಗಿದೆ.
ಹಂಪಿ ಬಜಾರ್, ಸ್ನಾನಘಾಟ (ತುಂಗಭದ್ರಾ ನದಿಯ ದಂಡೆ ಬಳಿ) ಕಮಲಮಹಲ್, ರಾಣಿಸ್ನಾನ ಗೃಹಗಳ ಬಳಿ ಸುಲಭ ಶೌಚಾಲಯಗಳನ್ನು ನಿರ್ಮಿಸಲು ಯೋಜಿಸಲಾಗಿದೆ. ಪ್ರತಿಯೊಂದಕ್ಕೆ ರೂ. ೩೨ ಲಕ್ಷ ಮಂಜೂರಾಗಿದೆ ಎಂದು ಇಲಾಖೆ ತಿಳಿಸುತ್ತದೆ.
ಕಮಲಾಪುರದಲ್ಲಿ ನೂತನ ಸುಸಜ್ಜಿತ ಬಸ್‌ನಿಲ್ದಾಣ ನಿರ್ಮಿಸಲು ರೂ. ೯೬.೪೬ ಲಕ್ಷ ಮಂಜೂರಾಗಿದೆ. ಅದೇ ಪ್ರಕಾರ ಆನೆಗುಂದಿಯಲ್ಲಿ ರೂ. ೬೯.೯೦ ಲಕ್ಷ ವೆಚ್ಚದಲ್ಲಿ ಬಸ್‌ನಿಲ್ದಾಣ ನಿರ್ಮಿಸಲಾಗುವುದು. ಪಂಪಾ ಸರೋವರದ ಅಭಿವೃದ್ದಿಗೆ ರೂ. ೪೬.೭೦ ಲಕ್ಷ ಹಾಗೂ ಸಣಾಪುರ ಪ್ರವಾಸಿ ಮಂದಿರಗಳನ್ನು ಮೇಲಂತಸ್ತಿಗೆ ಏರಿಸಲು ರೂ. ೩೦.೭೧ ಲಕ್ಷ ಮಂಜೂರಾಗಿದೆ ಎಂದು ಇಲಾಖೆ ವಿವರಿಸುತ್ತದೆ.
ಹಂಪಿಯ ಸ್ಮಾರಕಗಳ ಮೌಲ್ಯಗಳ ಕಾರಣವಾಗಿ ವಿಶ್ವಪರಂಪರೆಯ ಸ್ಥಳಗಳ ಪಟ್ಟಿಯಲ್ಲಿ ಸೇರಿಸಿ ಸುಮಾರು ಎರಡು ದಶಕಗಳೆ ಕಳೆದಿವೆ. ಆದರೂ ಸ್ಮಾರಕ ವೀಕ್ಷಕರಿಗೆ ಸೌಲಭ್ಯ, ಮಾಹಿತಿ, ಅನುಕೂಲತೆ ಕಲ್ಪಿಸುವಲ್ಲಿ ರಾಜ್ಯ ಮತ್ತು ಕೇಂದ್ರ ಸರ್ಕಾರಗಳು ಮೀನ-ಮೇಷ ಮಾಡುತ್ತಿರುವುದು, ಯೋಜನೆಗಳನ್ನು ಕೇವಲ ಹಾಳೆಯ ಮೇಲೆ ಮೂಡಿಸಿ ಪ್ರವಾಸಿಗರ ಮೂಗಿಗೆ ತುಪ್ಪ ಹಚ್ಚುವ ಹುನ್ನಾರ ನಡೆಯುತ್ತಿರುವುದು ವಿಷಾದನೀಯ. ಪ್ರವಾಸೋದ್ಯಮ ಇಲಾಖೆ ಈ ಐತಿಹಾಸಿಕ ಮತ್ತು ಪುಣ್ಯಕ್ಷೇತ್ರದ ಕಾರಣವಾಗಿ ಸಾಕಷ್ಟು ಲಾಭ ಪಡೆಯು ತ್ತಿದ್ದರೂ, ಈ ಸ್ಥಳದ ಅಭಿವೃದ್ದಿ ಕಡೆ ಕೇವಲ ಯೋಜನೆಗಳನ್ನು ರೂಪಿಸುತ್ತಿದೆ. ಪ್ರತ್ಯಕ್ಷವಾಗಿ ವೀಕ್ಷಕರಿಗೆ ಕಲ್ಪಿಸಬಹುದಾದ ಮೂಲಭೂತ ಸೌಕರ್ಯವನ್ನು ಒದಗಿಸುವಲ್ಲಿ ಹಿಂದೆ ಬಿದ್ದೆದೆ ಎಂದರೆ ತಪ್ಪಾಗದು.
 
 
ಅಭಿವೃದ್ದಿ ಪತ್ರಿಕೋದ್ಯಮ ಮತ್ತು ಹಂಪಿ ಪರಿಸರ: ೯. ಸೌಲಭ್ಯಗಳ ಕೊರತೆ
ಹಂಪಿ ಪ್ರವಾಸಕ್ಕೆ ಬರುವ ಪ್ರವಾಸಿಗರಿಗೆ ಸೂಕ್ತ ಮಾಹಿತಿ ನೀಡುವ ಕೇಂದ್ರಗಳು ಹೊಸಪೇಟೆ ಬಸ್‌ನಿಲ್ದಾಣದಲ್ಲಾಗಲಿ, ರೈಲ್ವೆ ನಿಲ್ದಾಣದಲ್ಲಾಗಲಿ ಇಲ್ಲದಿರುವುದು ಒಂದು ದೊಡ್ಡ ಕೊರತೆ ಎಂದು ಲೇಖಕ, ಹಂಪಿ ಕನ್ನಡ ವಿಶ್ವವಿದ್ಯಾಲಯದ ಉದ್ಯೋಗಿ ಶ್ರೀ ಎಂ.ಎಂ. ಶಿವಪ್ರಕಾಶ ಉಲ್ಲೇಖಿಸಲು ವಿಷಾಧಿಸುತ್ತಾರೆ. ಅವರು ಹಂಪಿ ಅಭಿವೃದ್ದಿ ಕುರಿತು ಬರೆದ ವಿವಿಧ ಲೇಖನಗಳಸಾರ ಗಮನಾರ್ಹವಾಗಿದೆ.
ಪ್ರವಾಸಿಗರು ಹಂಪಿಗೆ ಬಂದಿಳಿದೊಡನೆ ಮಾರ್ಗದರ್ಶಿ (ಗೈಡ್) ಪುಸ್ತಕಗಳು ಸುಲಭ ಬೆಲೆಗೆ ಸಿಗುವಂತಾಗಬೇಕು. ಹಂಪಿಯಲ್ಲಿ ಒಂದು ವಾಚನಾಲಯ ಸ್ಥಾಪಿಸಿದರೆ, ವಿದ್ಯಾರ್ಥಿಗಳಿಗೆ, ಸಂಶೋಧಕರಿಗೆ, ಆಸಕ್ತರಿಗೆ, ಪ್ರವಾಸಿಗರಿಗೆ ನೆರವಾಗಬಲ್ಲದು. ನಿಖರವಾದ ವಿಜಯನಗರ ಇತಿಹಾಸ ವಿವರಿಸುವ ಗೈಡ್‌ಗಳು ಲಭ್ಯವಾಗಲು ಪ್ರವಾಸೋದ್ಯಮ ಇಲಾಖೆ ಕ್ರಮಕೈಗೊಳ್ಳಬೇಕು. ಉತ್ತಮ ಗೈಡ್‌ಗಳ ಕೊರತೆಯನ್ನು ನಿವಾರಿಸಬೇಕು.
ದೇಶ-ವಿದೇಶದ ಪ್ರವಾಸಿಗರನ್ನು ಸಮನಾಗಿ ಕಂಡು ಅವರ ಸೇವೆ ಮಾಡುವ ಮನೋಭಾವದ ಮನಸ್ಸಿನಿಂದ ಊಟ-\ಂಡಿಗಳನ್ನು ಸುಲಭ ದರದಲ್ಲಿ ಪೊರೈಸಲು ಹೋಟೆಲ್‌ನವರು ಮುಂದಾಗಬೇಕು. ಸ್ಥಳೀಯ ಕಲಾವಿದರ ಕುಶಲ ಕೈಗಾರಿಕಾ ಕೃತಿಗಳನ್ನು ಮಾರಾಟ ಮಾಡಲು ಹಂಪಿಯಲ್ಲಿ ಮಾರುಕಟ್ಟೆ ಒದಗಿಸಬೇಕು. ಅದ್ಭುತ ಶಿಲ್ಪಕಲಾ ಸ್ಮಾರಕಗಳ ತೋಟದಲ್ಲಿ ನಿರ್ಭಯವಾಗಿ ತಿರುಗಾಡಲು ಪ್ರವಾಸಿಗರಿಗೆ ಪೋಲೀಸರು ರಕ್ಷಣೆ ಒದಗಿಸುವ ಕ್ರಮಕೈಗೊಳ್ಳಬೇಕು. ಹಂಪಿಯ ಸ್ಮಾರಕಗಳನ್ನು ವೀಕ್ಷಿಸಲು ಐದು ಕಡೆ ಪ್ರವೇಶ ಶುಲ್ಕ ಕಡ್ಡಾಯ ಮಾಡಲಾಗಿದೆ. ಈ ವ್ಯವಸ್ಥೆ ‘ಹಣ ಇದ್ದವರಿಗೆ ಹಂಪೆ’ ಎಂಬ ಹೊಸ ಗಾದೆ ಮಾತನ್ನು ಹುಟ್ಟು ಹಾಕಬಹುದು. ಶುಲ್ಕ ನೀಡಲಾಗದ ಪ್ರವಾಸಿಗರು ಸ್ಮಾರಕಗಳನ್ನು ವೀಕ್ಷಿಸುವ ಆಕಾಂಕ್ಷೆಯಿಂದ ವಂಚಿತರಾಗುವುದೂ ಉಂಟು.
ಪಶ್ಚಿಮ ಕಡಲ ತೀರದಿಂದ ಹಂಪಿಗೆ ಬರುವ ‘ಹಿಪ್ಪಿ’ಗಳ ಹಾವಳಿ ಹಂಪಿಯ ಪಾವಿತ್ರ್ಯ ಹಾಳು ಮಾಡುವುದನ್ನು ನಿಲ್ಲಿಸಲು ಸೂಕ್ತ ಕಾನೂನಿನ ಕ್ರಮ ಕೈಗೊಳ್ಳಬೇಕು. ಉನ್ಮಾದ ಪದಾರ್ಥಗಳ ಸೇವನೆ ಹಾಗೂ ಸ್ವೇಚ್ಛಾಚಾರವಾಗಿ ಚುಂಬಿಸುವ ಅಶ್ಲೀಲ ವರ್ತನೆಗಳನ್ನು ನಿಯಂತ್ರಿಸಬೇಕು. ಮುಖ್ಯವಾಗಿ ಹಂಪಿ ಪರಿಸರದಲ್ಲಿ ಅಕ್ರಮ ಚಟುವಟಿಕೆಗಳು ನಡೆಯದಂತೆ ಹಾಗೂ ಅತಿಕ್ರಮಣವನ್ನು ತಡೆದು, ಕಾಂಕ್ರೀಟ್ ಕಟ್ಟಡಗಳು ತಲೆ ಎತ್ತಿದಂತೆ ನೋಡಿ ಕೊಳ್ಳುವುದು ಮುಖ್ಯವಾಗಿದೆ ಎನ್ನುತ್ತಾರೆ ಶ್ರೀ ಎಂ.ಎಂ. ಶಿವಪ್ರಕಾಶ.
ಹಂಪಿ ಪರಿಸರದ ಅಭಿವೃದ್ದಿಯ ನೆಪದಲ್ಲಿ ಮಂಟಪಗಳಲ್ಲಿ ಬ್ಯಾಂಕ್ ನಡೆಸುವುದು. ಪವಿತ್ರ ಸ್ಥಳವಾದ ವಿರೂಪಾಕ್ಷ ಗುಡಿಯ ಆವರಣದಲ್ಲಿ ಪೋಲೀಸ್ ಠಾಣೆ ಸ್ಥಾಪಿಸುವುದು. ಪ್ರವಾಸಿಗರು ತಂಗಲು ನಿರ್ಮಿಸಿದ ಮಂಟಪಗಳಲ್ಲಿ ಸ್ಥಳೀಯರು ನಿವಾಸ ಮಾಡುವುದು, ಮಂಟಪ, ಸ್ಮಾರಕಗಳ ಬಳಿಯಲ್ಲಿಯೇ ಗದ್ದೆ, ತೋಟದಲ್ಲಿ ಬೆಳೆ ಬೆಳೆಸುವುದು ಆಗಬಾರದು.
ವಿದೇಶಿಯರ ‘ಆಸಿಡ್‌ಪಾರ್ಟಿ’ಗಳಿಗೆ ಪೋಲೀಸರು ಅನುಮತಿ ನೀಡಬಾರದು. ಗಾಂಜಾ, ಚರಸ್ ಸೇದಿ ಅಸಭ್ಯವಾಗಿ ವರ್ತಿಸುವವರನ್ನೂ ನಿಯಂತ್ರಿಸಬೇಕು. ಈ ಕಾರಣಕ್ಕಾಗಿಯೇ ಶ್ರೀ ಕೊಟ್ಟೂರು ಮಠದ ಸಂಗನ ಬಸವಸ್ವಾಮಿಜೀ ‘ಹಂಪಿ ಪಾವಿತ್ರ್ಯ ಕಾಪಾಡಿ’ ಎಂಬ ಹೋರಾಟ ನಡೆಸಿ ಸರ್ಕಾರದ ಗಮನ ಸೆಳೆದಿದ್ದನ್ನು ಇಲ್ಲಿ ಸ್ಮರಿಸಬಹುದು.
ಅಭಿವೃದ್ದಿ ಪತ್ರಿಕೋದ್ಯಮ ಮತ್ತು ಹಂಪಿ ಪರಿಸರ: ೧೦. ನೀರಾವರಿ ವ್ಯವಸ್ಥೆ
ಹೊಸಪೇಟೆ ಬಳಿ ತುಂಗಭದ್ರಾ ನದಿಗೆ ಅಡ್ಡಲಾಗಿ ಜಲಾಶಯ ಕಟ್ಟುವುದಕ್ಕೂ ಮುಂಚೆ ಬಳ್ಳಾರಿ, ರಾಯಚೂರು ಜಿಲ್ಲೆಗಳಲ್ಲಿ ನದಿಯ ಮೂಲಕ ನೀರಾವರಿ ವ್ಯವಸ್ಥೆಯನ್ನು ಮಾಡಲಾಗಿತ್ತು. ಸಣ್ಣ ಸಣ್ಣ ಕಾಲುವೆಗಳ ಮೂಲಕ ನೀರನ್ನು ಗದ್ದೆ, ತೋಟಗಳಿಗೆ ಹರಿಸಿ ಸಂಮೃದ್ಧ ಬೆಳೆ ಬೆಳೆಸಲಾಗುತ್ತಿತ್ತು. ಈ ಕಾಲುವೆಗಳನ್ನು ವಿಜಯನಗರದ ರಾಯರು ಕಟ್ಟಿಸಿದ್ದರು.
ಮೊಟ್ಟಮೊದಲ ತುರ್ತಾ ಆಣೆಕಟ್ಟನ್ನು ೧೩೯೯ರಲ್ಲಿ ಎರಡನೆಯ ಬುಕ್ಕರಾಯನು ಕಟ್ಟಿಸಿದ್ದ ಎಂಬುದನ್ನು ಶಾಸನಗಳಿಂದ ತಿಳಿದು ಬರುತ್ತದೆ. ನಂತರದ ಆಣೆಕಟ್ಟುಗಳನ್ನು ರಾಯರು ಕಟ್ಟಿಸಿದ್ದಾರೆ. ಶ್ರೀ ಕೃಷ್ಣದೇವರಾಯ ಹಾಗೂ ನಂತರದ ರಾಯರು ೧೫೦೯ರಿಂದ ೧೫೬೦ರ ನಡುವಿನ ಕಾಲದಲ್ಲಿ ನೀರಾವರಿ ವ್ಯವಸ್ಥೆಯು ಉಚ್ಛ್ರಾಯ ಸ್ಥಿತಿಯಲ್ಲಿತ್ತು.
ಬಳ್ಳಾರಿ ಜಿಲ್ಲೆಯಲ್ಲಿ ಇರುವ ಉಪಯುಕ್ತ ಆಣೆಕಟ್ಟುಗಳನ್ನು ರಾಯರ ಕಾಲದಲ್ಲಿ ವಲ್ಲಭಾಪುರದಿಂದ ಬಸವಣ್ಣ ಕಾಲುವೆ, ಹೊಸಕೋಟಾ ಆಣೆಕಟ್ಟಿನಿಂದ ರಾಯ ಕಾಲುವೆ, ಹೊಸೂರಿನಿಂದ ಬೆಲ್ಲ, ಕಾಳಘಟ್ಟ ಕಾಲುವೆಗಳು, ತುರ್ತ್ತಾದಿಂದ  ತುರ್ತ್ತಾ ಕಾಲುವೆ, ರಾಮಸಾಗರದಿಂದ ರಾಮಸಾಗರ ಕಾಲುವೆ, ಕಂಪ್ಲಿಯಿಂದ ಕಂಪ್ಲಿ ಕಾಲುವೆ ಹಾಗೂ ಬೆಳಗೊಡಾಳ ಕಾಲುವೆಯಲ್ಲಿ ನೀರು ಹರಿಸಲಾಗುತ್ತಿತ್ತು. ಈ ೮ ಕಾಲುವೆಗಳಿಗೆ ಆಣೆಕಟ್ಟು ಗಳನ್ನು ತುಂಗಭದ್ರಾ ನದಿಗೆ ಅಡ್ಡಲಾಗಿ ಅಲ್ಲಲ್ಲಿ ದೊಡ್ಡ ದೊಡ್ಡ ವಕ್ರ ಕಲ್ಲುಗಳಿಂದ ಸಾಲಾಗಿ ಗೋಡೆ ಕಟ್ಟಿದ್ದಾರೆ. ಆಣೆಕಟ್ಟುಗಳಿಗೆ ಎತ್ತರದ ಪ್ರದೇಶ ಆಯ್ಕೆ ಮಾಡಿ ತಗ್ಗು ಪ್ರದೇಶಕ್ಕೆ ಕಾಲುವೆಗಳ ಮೂಲಕ ನೀರು ಹರಿಸುವ ತಂತ್ರ ಬಳಸಲಾಗಿದೆ.
ಈ ಕಾಲುವೆಗಳ ಪೈಕಿ ಬರುವ ಬಸವಣ್ಣ ಮತ್ತು ರಾಯ ಕಾಲುವೆಗಳ ಆಣೆಕಟ್ಟುಗಳು ತುಂಗಭದ್ರಾ ಜಲಾಶಯದಲ್ಲಿ ಜಲಮಯವಾಗಿ ಬಿಟ್ಟಿವೆ. ಆದ್ದರಿಂದ ಜಲಾಶಯದಿಂದ ಒಂದು ಪ್ರತ್ಯೇಕ ತೂಬು ಈ ಕಾಲುವೆಗಳಿಗೆ ಬಿಡಲಾಗಿದೆ. ಈ ಎರಡು ಕಾಲುವೆಗಳಿಗೆ ಈಗ ಜಲಾಶಯದಿಂದ ನೀರು ಪಡೆಯಲಾಗುತ್ತಿದೆ.
ವಿಜಯನಗರದ ಕಾಲುವೆಗಳು ಸಮಮಟ್ಟದಲ್ಲಿ ನಿರ್ಮಿಸಲಾಗಿದೆ. ಮಳೆಗಾಲದಲ್ಲಿ ಮಳೆ ನೀರು ಹರಿದು ಹೋಗಲು, ಕಣಿವೆಗಳ ಮಳೆ ನೀರು ಹರಿದು ಹೋಗಲು ಅವಕಾಶ ಕಲ್ಪಿಸಲಾಗಿದೆ. ಈ ಕಾಲುವೆಗಳ ವ್ಯಾಪ್ತಿಗೆ ಬರುವ ಆಯಕಟ್ಟಿನಲ್ಲಿ ಮೂರು ವಿಧದ ಬೆಳೆ ಪದ್ಧತಿ ಅಳವಡಿಸಲಾಗಿತ್ತು.
ಈಗ ಸಮಗ್ರ ಆಣೆಕಟ್ಟಿನ ಕಾಲುವೆಗಳ ಆಯಕಟ್ಟಿನಲ್ಲಿ ಕಬ್ಬು, ಬತ್ತ, ಬಾಳೆ ಸುಮಾರು ೧೭,೪೧೬ ಎಕರೆ ಜಮೀನಿಗೂ ಹೆಚ್ಚಿನ ಪ್ರದೇಶದಲ್ಲಿ ನೀರಾವರಿ ಸೌಲಭ್ಯ ಪಡೆಯಲಾಗಿದೆ. ಈ ಕಾಲುವೆಗಳ ನೀರು ವಿತರಣಾ ತೂಬುಗಳು ಹಾಳಾಗಿವೆ, ನೀರಿನ ಪೂರೈಕೆ ಸಮಪರ್ಕವಾಗಿ ಹಂಚಿಕೆಯಾಗುತ್ತಿಲ್ಲ, ಸೋರಿಕೆಯಾಗುತ್ತಿದೆ. ಸಮಗ್ರ ದುರಸ್ತಿ ಕಾರ್ಯ ನಡೆಯಬೇಕಿದೆ.  ಕಾಲುವೆಗಳಲ್ಲಿ ಹೂಳು ತುಂಬಿದೆ, ದಂಡೆಗಳು ಬಲಹೀನವಾಗಿವೆ. ಈ ಕಾರಣಗಳಿಂದ ಒಂದು ಕ್ಯೂಸೆಕ್ಸ್ ನೀರಿನಲ್ಲಿ ಕೇವಲ ೩೫ ಎಕರೆ ಜಮೀನಿಗೆ ನೀರು ಹರಿಸಲು ಸಾಧ್ಯವಾಗಿದೆ. ಕಾಲುವೆ ಕೊನೆ ಭಾಗದ ರೈತರಿಗೆ ನೀರು ಪೂರೈಸುವುದು ಕಷ್ಟವಾಗಿದೆ.
ರಾಯ ಕಾಲುವೆ ಜಲಾಶಯದಿಂದ ೧೬೦ ಕ್ಯೂಸೆಕ್ಸ್ ನೀರು ಪಡೆಯುತ್ತಿದೆ. ೨೮.೨೦ ಕಿ.ಮೀ. ಉದ್ದವಿದೆ. ಇದಕ್ಕೆ ೬೭ ಮೋರಿಗಳ ಮೂಲಕ ಸುಮಾರು ೫೭೨೭ ಎಕರೆ ಆಯಕಟ್ಟಿಗೆ ನೀರು ಉಣಿಸಲಾಗುತ್ತಿದೆ.
ಬಸವಣ್ಣ ಕಾಲುವೆ ಜಲಾಶಯದಿಂದ ೧೩೯ ಕ್ಯೂಸೆಕ್ಸ್ ನೀರು ಹರಿಸಿ ೩೦೩೯ ಎಕರೆ ಜಮೀನಿಗೆ ೨೯ ಮೋರಿಗಳಿಂದ ನೀರು ಒದಗಿಸಲಾಗುತ್ತಿದೆ. ಈ ಕಾಲುವೆ ೧೬ ಕಿ.ಮೀ. ಉದ್ದವಿದೆ.
ವಿಜಯನಗರ ಕಾಲುವೆಗಳನ್ನು ಪ್ರತಿ ವರ್ಷ ಡಿಸೆಂಬರ್ ೧೦ ರಿಂದ ಡಿಸೆಂಬರ್ ೩೧ರವರೆಗೆ (೨೦ ದಿನ) ನೀರು ನಿಲ್ಲಿಸಲು ನಿಗದಿ ಪಡಿಸಲಾಗಿದೆ. ಆದರೆ ನೀರಿನ ಕೊರತೆಯಿಂದ ಈ ನಿಗದಿ ನಿಯಮವನ್ನು ಗಾಳಿಗೆ ತೂರಲಾಗುತ್ತಿದೆ. ಪ್ರತಿ ವರ್ಷ ಈ ಭಾಗದ ರೈತರು ಕಾಲುವೆಗಳಲ್ಲಿನ ಹೂಳು ತೆಗೆಸಲು, ದಂಡೆಗಳನ್ನು ಬಲಪಡಿಸಲು, ದಂಡೆಗಳ ಬಳಿ ಬೆಳೆದಿರುವ ಜಂಗಲ್ ಕಡಿದು ಹಾಕಲು, ಮಳೆ ನೀರಿನ ರಭಸಕ್ಕೆ ಆಗಿರುವ ಕೊರಕಲ್ಲುಗಳನ್ನು ಮುಚ್ಚಿ ಹಾಕಲು ಹಾಗೂ ನೀರು ಸೋರುವಿಕೆಯನ್ನು ತಡೆಗಟ್ಟಲು ಮನವಿ ಮಾಡುತ್ತಾ ಬಂದಿದ್ದಾರೆ. ಕಳಪೆ ಕಾಮಗಾರಿಗಳು ನಡೆಯುತ್ತಿರುವುದನ್ನು ಪತ್ರಿಕೆಗಳು ಉಲ್ಲೇಖಿಸುತ್ತಾ ಬಂದರೂ ದುರಸ್ತಿ ಕಾರ್ಯ ಸಮರ್ಪಕವಾಗಿ ಈವರೆಗೂ ನಡೆದಿಲ್ಲ.
೨೦೦೫ರಲ್ಲಿ ಈ ವಿಜಯನಗರ ಕಾಲುವೆಗಳ ಸಮಗ್ರ ದುರಸ್ತಿಗೆ ರೂ. ೯೫ ಕೋಟಿ ಕರ್ನಾಟಕ ರಾಜ್ಯ ಸರ್ಕಾರದಿಂದ ಮಂಜೂರು ಮಾಡಲಾಯಿತು. ಆದರೆ ಆ ವರ್ಷ ಕೆವಲ ರೂ. ೪ ಕೋಟಿ ಬಿಡುಗಡೆ ಮಾಡಲಾಯಿತು. “ಕುಂಭಕರ್ಣನ ಹೊಟ್ಟಿಗೆ ಅರೆಕಾಸಿನ ಮಜ್ಜಿಗೆ” ಎಲ್ಲಿ ಸಾಲುತ್ತದೆ. ಅದೇ ರೀತಿ ರೂ. ೪ ಕೋಟಿ ಕಾಲುವೆಗಳ ಸಮಗ್ರ ದುರಸ್ತಿ ಕಾರ್ಯಕ್ಕೆ ಏನೂ ಸಾಲದು. ಮಂತ್ರಿಮಹೋದಯರು, ರಾಜಕಾರಣಿಗಳು ಈ ಕಾಲುವೆಗಳ ದುರಸ್ತಿಗೆ ತಮ್ಮ ಇಚ್ಛಾಶಕ್ತಿ ಪ್ರಕಟಿಸುವ ಅವಶ್ಯಕತೆ ಇದೆ. ಬೆಳೆ ಬೆಳೆದರೆ ಜನರ ಜೀವನ ಹಸನಾಗುತ್ತದೆ. ಇದಕ್ಕೆ ಪೂರಕವಾಗಿ ಸಚಿವರು, ಜನ ಪ್ರತಿನಿಧಿಗಳು ನಡೆದುಕೊಳ್ಳ ಬೇಕಾಗುತ್ತದೆ. ರಾಜ್ಯದ ಸುವರ್ಣ ಮಹೋತ್ಸವ ಸಂದರ್ಭದಲ್ಲಾದರೂ ವಿಜಯನಗರ ಕಾಲದ ಬಳುವಳಿಗಳಾದ ಈ ಕಾಲುವೆಗಳ ರಕ್ಷಣೆಯ ಪ್ರಯತ್ನ ನಡೆಯಬೇಕಾಗಿದೆ.
ನದಿ ತೀರಕ್ಕೆ ಸಂಬಂಧಿಸಿದ ರೈತರ ಹಕ್ಕು ಕಾಪಾಡುವಲ್ಲಿ ರಾಜ್ಯ ಸರ್ಕಾರ ವಿಫಲಗೊಂಡಿದೆ ಎಂದು ಕಮಲಾಪುರದ ರೈತ ಕೆ.ಪಿ. ಪಾಂಡುರಂಗರಾವ್ ದೂರುತ್ತಾರೆ. ರೈತರಿಗೆ ಇರುವ ಹಳೆಯ ಸೌಕರ್ಯಗಳ ರಕ್ಷಣೆ ನೀಡದೆ, ಸುಧಾರಣೆಯ ಅಭಿವೃದ್ದಿಯ ನೆಪದಲ್ಲಿ ವಿಜಯನಗರ ಕಾಲುವೆಗಳ ರೈತರ ಭೂಮಿಗೆ ನೀರು ಪೂರೈಕೆಯಲ್ಲಿ ಕಡಿಮೆ ಮಾಡುವುದು ನ್ಯಾಯಸಮ್ಮತವಲ್ಲ. ಬಚಾವತ್ ಅವಾರ್ಡ್ ಪ್ರಕಾರ ೭ ಟಿ.ಎಂ.ಸಿ. ನೀರು ಕಾಲುವೆಗಳಿಗೆ ನೀಡಲಾಗಿದೆ. ಆದರೆ ನೀರು ಕಡಿಮೆಯಾದಾಗ ಈ ಭಾಗದ ಕಾಲುವೆಗಳಲ್ಲಿ ನೀರು ಕಡಿಮೆ ಮಾಡುವುದು ಅನ್ಯಾಯ ವಲ್ಲವೆ? ಬೆಳೆ ಪದ್ಧತಿ ಪ್ರಕಾರ ನೀರು ಕಡಿಮೆ ಮಾಡಬಾರದು. ಆದರೆ ನೀರಾವರಿ ಇಲಾಖೆ ಮಾಡುತ್ತಿದೆ. ಜಲಾಶಯದಲ್ಲಿ ನೀರು ಕಡಿಮೆ ಸಂಗ್ರಹವಾದಾಗಲೂ ವಿಜಯನಗರ ಕಾಲುವೆ ಗಳಿಗೆ ನೀರು ಕಡಿಮೆ ಮಾಡುತ್ತಾರೆ. ಇದರಿಂದ ವಿಜಯನಗರ ಕಾಲದಿಂದ ಬಳಕೆಗೆ ಬಂದಿರುವ ನೀರಾವರಿ ವ್ಯವಸ್ಥೆಗೆ ಒಳಪಡುವ ರೈತರ ಹಕ್ಕು ಮೊಟಕುಗೊಳಿಸಿದಂತಾಗಿದೆ. ಈ ಕಾಲುವೆಗಳಿಗೆ ಪೂರ್ಣ ಪ್ರಮಾಣದ ನೀರು ಪೂರೈಕೆ ಮಾಡುವುದು ನ್ಯಾಯ ಸಮ್ಮತವಾಗಿದೆ. ಅದನ್ನು ಬಿಟ್ಟು ಸಮಗ್ರ ದುರಸ್ತಿ ಯೋಜನೆಯ ನೆಪದಲ್ಲಿ ನದಿ ತೀರಕ್ಕೆ ಸಂಬಂಧಿಸಿದ ರೈತರ ಹಕ್ಕು ಹೊಸಕಿ ಹಾಕುವುದು ಸೂಕ್ತವಾದ ಕ್ರಮವಲ್ಲ ಎಂದು ಈ ಭಾಗದ ರೈತರ ಸಮೂಹ ತಮ್ಮ ಅಭಿಪ್ರಾಯವನ್ನು ಪತ್ರಿಕೆಗಳ ಮೂಲಕ, ಮನವಿಗಳ ಮೂಲಕ ವ್ಯಕ್ತಪಡಿಸಿದ್ದಾರೆ. ನೀರು ಪೂರೈಕೆಯ ಅಂತರ್‌ವ್ಯವಸ್ಥೆ ಮೂಲಕ ಕರ್ನಾಟಕದ ನೀರಿನ ಕೋಟಾದಲ್ಲಿ ವಿಜಯನಗರ ಕಾಲುವೆಗಳಿಗೆ ಒದಗಿಸುವ ನೀರಿನ ಪ್ರಮಾಣವನ್ನು ಸರಿದೂಗಿಸಬೇಕು ಎಂಬ ಸೂಚನೆಯನ್ನೂ ರೈತರು ಪತ್ರಿಕೆಗಳ ಮೂಲಕ ಸರ್ಕಾರದ ಗಮನ ಸೆಳೆದಿದ್ದಾರೆ.
 
ಅಭಿವೃದ್ದಿ ಪತ್ರಿಕೋದ್ಯಮ ಮತ್ತು ಹಂಪಿ ಪರಿಸರ: ೧೧. ತೋರಣಗಲ್ಲಿನ ಜಿಂದಾಲ್ ಕಾರ್ಖಾನೆ
ವಿಜಯನಗರ ಕಾಲದಲ್ಲಿ ಹೊರ ರಾಜ್ಯಗಳನ್ನು ಗೆದ್ದು ಬಂದ ರಾಯರ ಸ್ವಾಗತಕ್ಕೆ ದಾರಿಯುದ್ಧಕ್ಕೂ ತೋರಣ ಕಟ್ಟಿ ಸ್ವಾಗತಿಸುತ್ತಿದ್ದರು. ಈಗ ಇರುವ ತೋರಣಗಲ್ಲು ಎಂಬ ಗ್ರಾಮದಿಂದ ತೋರಣ ಕಟ್ಟುವ ಕಲ್ಲು ಕಂಬಗಳನ್ನು ನಿರ್ಮಿಸಲಾಗಿತ್ತು. ಈಗಲೂ ಆ ಕಂಬಗಳನ್ನು ಇಲ್ಲಿ ನೋಡಬಹುದಾಗಿದೆ. ತೋರಣ ಕಟ್ಟುವ ಕಲ್ಲು ಕಂಬಗಳಿರುವುದರಿಂದ ಆ ಗ್ರಾಮಕ್ಕೆ “ತೋರಣಗಲ್ಲು” ಎಂಬ ಹೆಸರು ಬಂದಿರಬೇಕು.
ಈ ತೋರಣಗಲ್ಲು ಗ್ರಾಮದಲ್ಲಿ ೧೯೯೩ರಲ್ಲಿ ಜಿಂದಾಲ್ ವಿಜಯನಗರ ಉಕ್ಕು ಕಾರ್ಖಾನೆ ಯನ್ನು ರೂ. ೮ ಸಾವಿರ ಕೋಟಿ ಬಂಡವಾಳ ಹೂಡಿ ಸ್ಥಾಪಿಸಲಾಗಿದೆ. ಅಂದಿನ ಪ್ರಧಾನಿ ಇಂದಿರಾ ಗಾಂಧಿಯವರು ೧೯೭೧ರಲ್ಲಿ ಈ ಕಾರ್ಖಾನೆಗೆ ಶಂಕುಸ್ಥಾಪನೆ ನೆರವೇರಿಸಿದ್ದರು. ಸರ್ಕಾರದ ಸ್ವಾಮ್ಯದಲ್ಲಿ ಸ್ಥಾಪಿಸಬೇಕಾಗಿದ್ದ ಉಕ್ಕಿನ ಕಾರ್ಖಾನೆ ಎರಡು ದಶಕಗಳಷ್ಟು ತಡವಾಗಿ ಖಾಸಗಿಯವರು ಜಂಟಿ ಸಹಭಾಗಿತ್ವದಲ್ಲಿ ಕಾರ್ಖಾನೆ ಆರಂಭಿಸಲು ಸರ್ಕಾರ ಅನುಮತಿ ನೀಡಿತು.
ಕರ್ನಾಟಕ ರಾಜ್ಯದಲ್ಲೆ ಅತ್ಯಧಿಕ ಮೊತ್ತದ ಖಾಸಗಿ ಬಂಡವಾಳದ ಓ.ಪಿ. ಜಿಂದಾಲ್ ಅವರ ಒಡೆತನದಲ್ಲಿ ಸಾರ್ವಜನಿಕರ ಷೇರು ಬಂಡವಾಳದೊಂದಿಗೆ ಸ್ಥಾಪಿಸಲಾಯಿತು. ಆರಂಭದಲ್ಲಿ ೧,೮೦೦ ಎಕರೆ ಜಮೀನಿನಲ್ಲಿ ಸ್ಥಾಪನೆಯಾದ ಕಾರ್ಖಾನೆ, ಕ್ರಮೇಣ ಅದು ೩,೬೦೦ ಎಕರೆಗೆ ವಿಸ್ತರಣೆಯಾಗಿದೆ. ಸ್ಥಾಪನೆಗೂ ಮುನ್ನ ಮೂಲ ಸೌಲಭ್ಯಗಳು ಇರಲಿಲ್ಲ.
ಜಿಂದಾಲ್ ವಿಜಯನಗರ ಉಕ್ಕು ಕಾರ್ಖಾನೆ ಎಂಬ ಹೆಸರಿನಲ್ಲಿ ಆರಂಭವಾದ ಈ ಕಾರ್ಖಾನೆ ಜಿಂದಾಲ್ ಸಮೂಹದ ಮುಂಬೈ ಉಕ್ಕಿನ ಕಾರ್ಖಾನೆಯನ್ನು ೨೦೦೪-೦೫ರಲ್ಲಿ ವಿಲೀನಗೊಂಡನಂತರ ಜಿಂದಾಲ್ ಸೌತ್ ವೆಸ್ಟ್ ಸ್ಟೀಲ್ ಲಿಮಿಟೆಡ್ ಎಂದು ಹೆಸರು ಬದಲಿಸಿಕೊಂಡಿದೆ. ಕಾರ್ಖಾನೆಗೆ ಅಗತ್ಯವಾದ ವಿದ್ಯುತ್ ತಾನೆ ಉತ್ಪಾದಿಸಿಕೊಳ್ಳುತ್ತಿದೆ. ಭಾರತದಲ್ಲಿ ಈ ಕಾರ್ಖಾನೆ ೨.೫ ದಶಲಕ್ಷ ಟನ್ ಉಕ್ಕು ಉತ್ಪಾದಿಸುವ ಸಾಮರ್ಥ್ಯ ಹೊಂದಿದೆ. ಮುಂದಿನ ವರ್ಷ ೪ ದಶಲಕ್ಷ ಟನ್ ಉಕ್ಕು ಉತ್ಪಾದಿಸಲಿದೆ.
ಅತ್ಯಾಧುನಿಕ ತಂತ್ರಜ್ಞಾನ ಹಾಗೂ ಯಂತ್ರಗಳಿಂದ ೨೦೧೦ರ ವೇಳೆಗೆ ೧೦ ದಶಲಕ್ಷ ಟನ್ ಉಕ್ಕು ಉತ್ಪಾದಿಸುವ ಮೂಲಕ ಭಾರತ ದೇಶದ ನಂ. ೧ ಸ್ಥಾನ ಪಡೆಯಲು ಯೋಜನೆ ಹಾಕಿಕೊಂಡಿದೆ. ಕಾರ್ಖಾನೆಯ ತ್ಯಾಜ್ಯ ನೀರನ್ನು ಸಂಸ್ಕರಿಸಿ ಕಾರ್ಖಾನೆಯ ಸುತ್ತಲೂ ೮.೨. ಲಕ್ಷ ಮರಗಿಡಗಳನ್ನು ಬೆಳೆಸಿದೆ. ಸ್ಥಳೀಯರಿಗೆ ಉದ್ಯೋಗದಲ್ಲಿ ಸಿಂಹಪಾಲನ್ನು ನೀಡುವುದಲ್ಲದೆ, ಸುತ್ತಮುತ್ತಲ ಗ್ರಾಮಗಳಲ್ಲಿ ಶಾಲೆ, ಕಂಪ್ಯೂಟರ್ ತರಬೇತಿ, ಆಸ್ಪತ್ರೆ, ರಸ್ತೆ ನಿರ್ಮಾಣ ಇತ್ಯಾದಿ ಸೌಕರ್ಯಗಳಿಗೆ ಕಾರ್ಖಾನೆಯ ಆಡಳಿತ ಮಂಡಳಿ ನೆರವು ನೀಡಿದೆ. ಕಾರ್ಖಾನೆಯ ಆವರಣದಲ್ಲಿ ಅಯೋಧ್ಯೆಯಲ್ಲಿ ನಿರ್ಮಾಣ ಮಾಡಲು ಉದ್ದೇಶಿಸಿರುವ ಮಾದರಿಯಲ್ಲಿ ಶ್ರೀರಾಮ ಮಂದಿರ ನಿರ್ಮಿಸಿ ಸಾರ್ವಜನಿಕರ  ವೀಕ್ಷಣೆಗೆ ಮುಕ್ತಗೊಳಿಸಿದೆ. ಹಂಪಿ ಪರಿಸರದಲ್ಲಿ ಇದೊಂದು ಆಧುನಿಕ ದೇಗುಲ ಎಂದು ಕರೆಯಲಾಗುತ್ತಿದೆ.
ಅಭಿವೃದ್ದಿ ಪತ್ರಿಕೋದ್ಯಮ ಮತ್ತು ಹಂಪಿ ಪರಿಸರ: ೧೨. ಸ್ಮಾರಕಗಳ ಗಂಡಾಂತರಕ್ಕೆ ಅಧ್ಯಯನ
ಭಾರತೀಯ ಪ್ರಾಚ್ಯವಸ್ತು ಸರ್ವೇಕ್ಷಣಾ ಇಲಾಖೆಯವರು ಹಂಪಿಯ ಸ್ಮಾರಕಗಳ ಮೇಲೆ ಗಣಿಗಾರಿಕೆಯು ಪರಿಣಾಮ ಬೀರುವುದನ್ನು ಅರಿಯಲು ಒಂದು ಅಧ್ಯಯನದ ಮೂಲಕ ಅಭ್ಯಾಸ ನಡೆಸಲು ಕ್ರಮಕೈಗೊಂಡಿದೆ. ಡೆಕ್ಕನ್ ಹೆರಾಲ್ಡ್ (೨೧.೧೧.೦೫) ಆಂಗ್ಲ ಪತ್ರಿಕೆಯಲ್ಲಿ ವರದಿಯಾಗಿರುವುದರ ಮೂಲಕ ತಿಳಿಯುವುದೇನೆಂದರೆ ರಾಷ್ಟ್ರೀಯ ಮತ್ತು ಅಂತರ್‌ರಾಷ್ಟ್ರೀಯ ಪ್ರಾಚ್ಯವಸ್ತು ಶೋಧಕರಿಂದ ಹಂಪಿಯ ಚಾರಿತ್ರಿಕ ಅವಶೇಷಗಳು ಪ್ರಕೃತಿ ವಿಕೋಪದಿಂದ, ಗಣಿಗಾರಿಕೆಯಿಂದ ಹಾಗೂ ಇತರ ಕಾರಣಗಳಿಂದ ಹಾಳಾಗುತ್ತಿ ರುವುದನ್ನು ಕಂಡು ಹಿಡಿಯಲು ಒಂದು ಅಧ್ಯಯನ ರೂಪಿಸಲಾಗಿದೆ. ಗಂಡಾಂತರಕ್ಕೆ ಸಿದ್ಧವಾಗಲು ಉಪಾಯ ಜಾರಿಗೊಳಿಸಲಾಗುತ್ತಿದೆ. ವಿವರವಾದ ವರದಿಯನ್ನು ಇಲಾಖೆಯ ಮೂಲಕ ಕೇಂದ್ರ ಸರ್ಕಾರಕ್ಕೆ ಸಲ್ಲಿಸಲಾಗುವುದು.
ಸರ್ವೇಕ್ಷಣಾ ಇಲಾಖೆಯ ಹಿರಿಯ ಪ್ರಾಚೀನ ಶೋಧಕ ಡಾ. ಜೆ. ರಂಗನಾಥ ಅವರು  ಹಂಪಿಯ ಸ್ಮಾರಕಗಳು “ಅಪಾಯದ ಅಂಚಿನಲ್ಲಿವೆ( ಎಂದು ಯುನೊಸ್ಕೋ ಸಂಸ್ಥೆ ಸಾರಿದೆ. ಅಪಾಯದ ಪಟ್ಟಿಯಿಂದ ಹೊರಬರಲು ಶೀಘ್ರವಾಗಿ ಕ್ರಮಕೈಗೊಂಡು ಗಂಡಾಂತರ ತೊಡೆದು ಹಾಕಲು ಅಭ್ಯಾಸ ನಡೆಸಲಾಗುತ್ತಿದೆ ಎಂದು ವಿವರಿಸಿದ್ದಾರೆ.
ಹಂಪಿಯು ಪುರಾತನ ಕಾಲದ ಕಲೆಯ ಸಂಪತ್ತಿನ ಆಗರವಾಗಿದೆ. ಇದು ೩೩ ಚ.ಕಿ.ಮೀ. ವ್ಯಾಪ್ತಿಯಲ್ಲಿ ಹರಡಿಕೊಂಡಿದೆ. ಭಾರತೀಯ ಪ್ರಾಚ್ಯವಸ್ತು ಸರ್ವೇಕ್ಷಣಾ ಇಲಾಖೆ ೫೬ ಸ್ಮಾರಕಗಳನ್ನು ಹಾಗೂ ಕರ್ನಾಟಕ ರಾಜ್ಯ ಪ್ರಾಚ್ಯವಸ್ತು ಇಲಾಖೆ ೮೦೦ಕ್ಕೂ ಹೆಚ್ಚಿನ ಸ್ಮಾರಕಗಳ ರಕ್ಷಣೆಯ ಹೊಣೆ ಹೊತ್ತಿವೆ. ಈ ಎಲ್ಲಾ ಸ್ಮಾರಕಗಳು ಗಣಿಗಾರಿಕೆಯಿಂದ ಅಪಾಯಕ್ಕೊಳಗಾಗುತ್ತಿವೆ ಎಂದು ಸಾರ್ವಜನಿಕರು ದೂರುತ್ತಿದ್ದಾರೆ.
ಲಾಥೂರ್ ಭೂಕಂಪದ  ಸಂದರ್ಭದಲ್ಲಿ ಹಂಪಿಯ ಪ್ರಸಿದ್ಧ ಕಲ್ಲಿನ ರಥದಲ್ಲಿ ಬಿರುಕು ಕಂಡು ಬಂದಿವೆ ಎಂದು ಜನ ದೂರಿದ್ದರು. ಆದರೆ ಪರೀಕ್ಷಿಸಿ ನೋಡಿದಾಗ ಅದು ಸುಳ್ಳಾಗಿತ್ತು ಎಂದು ಡಾ. ರಂಗನಾಥ ತಿಳಿಸುತ್ತಾರೆ. ಬಹಳಷ್ಟು ಹಂಪಿಯ ಸ್ಮಾರಕಗಳು ಬಲಹೀನ ಗೊಂಡಿರುವುದು ಶತಮಾನಗಳಿಂದ ಪಂಚಭೂತಗಳಿಗೆ ತೆರೆದಿಟ್ಟಿರುವ ಕಾರಣದಿಂದ, ವಿಜಯವಿಠಲ ಮಂದಿರದಲ್ಲಿ ನೂರಾರು ಬಿರುಕುಗಳು ಕಂಡು ಬಂದಿವೆ. ಇದು ಶತ್ರುಗಳ ದಾಳಿಯಿಂದ ಬೆಂಕಿಯಿಂದಲೂ ಆಗಿರಲೂ ಸಾಧ್ಯವಿದೆ. ಭಾರತೀಯ ಪ್ರಾಚ್ಯವಸ್ತು ಸರ್ವೇಕ್ಷಣಾ ಇಲಾಖೆ ಅಲ್ಲಲ್ಲಿ ಸ್ಮಾರಕಗಳಿಗೆ ಆಧಾರ ಗೋಡೆ, ತೊಲೆ ನಿರ್ಮಿಸಿ ರಕ್ಷಣೆ ನೀಡಿದೆ. ಆದರೂ ಒಂದೇ ಒಂದು ಸಣ್ಣ ಆಕಸ್ಮಿಕ ಘಟನೆ ನಡೆದರೆ ಸ್ಮಾರಕಗಳಿಗೆ ಅಪಾರ ಹಾನಿ ಆಗುವ, ಸಂಭವವಿದೆ.
ಇದಲ್ಲದೇ ನೂರಾರು ಸಣ್ಣ ಗುಡಿಗಳು, ಮಂಟಪಗಳು, ಕೋಟೆ-ಕೊತ್ತಲಗಳು, ಅಪಾಯದ ಅಂಚಿನಲ್ಲಿವೆ. ಗಿಡ ಗಂಟೆಗಳ ಚೆಲ್ಲಾಟ, ಸ್ಮಾರಕಗಳ ಬಿರುಕು, ರಂಧ್ರಗಳಲ್ಲಿ ಬೆಳೆದು, ಶತಮಾನಗಳಿಂದ ರಕ್ಷಣೆಯಿಲ್ಲದೆ ಅಪಾಯಕ್ಕೊಳಗಾಗಿವೆ. ಇವುಗಳ ಜೊತೆಗೆ ಗಣಿಗಾರಿಕೆ ಯಿಂದಲೂ ಗಣನೀಯ ಪ್ರಮಾಣವಾಗಿ ಹಾನಿಯಾಗುತ್ತಿದೆ. ಬೃಹತ್ ಪ್ರಮಾಣವಾಗಿ ಹೊಸಪೇಟೆ, ಸಂಡೂರುಗಳಲ್ಲಿ ನಡೆಯುವ ಗಣಿಗಾರಿಕೆಗಳಿಂದಾಗಿ ಶಕ್ತಿಯುತವಾದ ಸ್ಫೋಟನ ಸಿಡಿಸಲಾಗುತ್ತಿದೆ. ಈ ಸ್ಫೋಟದ ಕಂಪನಕ್ಕೆ ಹತ್ತಿರದಲ್ಲಿರುವ ಹಂಪಿ ಕನ್ನಡ ವಿಶ್ವವಿದ್ಯಾಲಯದ ಕಲ್ಲಿನ ಕಟ್ಟಡಗಳೂ ಸಹಿತ ಅದರುತ್ತಿವೆ. ಕುಲಪತಿ ಡಾ. ಬಿ.ಎ. ವಿವೇಕ ರೈ ಅವರ ಪ್ರಕಾರ ಗಣಿಗಾರಿಕೆಯ ಸಿಡಿತಕ್ಕೆ ವಿಶ್ವವಿದ್ಯಾಲಯದ ಕಟ್ಟಡಗಳೂ ನಡಗುತ್ತಿವೆ. ವೈಜ್ಞಾನಿಕವಾಗಿ ಈ ಸ್ಫೋಟಕಗಳನ್ನು ಬಳಸಲು ಯೋಜಿಸಬೇಕಾಗಿರುವುದು ಅವಶ್ಯವಾಗಿದೆ ಎನ್ನುತ್ತಾರೆ ಅಲ್ಲಿಯ ಸಿಬ್ಬಂದಿ ಹಾಗೂ ವಿದ್ಯಾರ್ಥಿಗಳು.
ಅಭಿವೃದ್ದಿ ಪತ್ರಿಕೋದ್ಯಮ ಮತ್ತು ಹಂಪಿ ಪರಿಸರ: ೧೩. ಕೆಲವು ಲೇಖನಗಳ ಪುನರುತ್ಪತ್ತಿ
ಹಂಪಿ ಪರಿಸರದಲ್ಲಿ ಇರುವ ಪ್ರದೇಶಗಳ, ಸಂಸ್ಥೆಗಳ, ಕಲಾತಾಣಗಳ, ಜನ ಜೀವನದ, ಪ್ರಕೃತಿ ನಿಕ್ಷೇಪಗಳ, ಸ್ಮಾರಕಗಳ ಹಾಗೂ ಉದ್ಯಮಗಳ ವಿಚಾರವಾಗಿ ಕಳೆದ ೨೦ ವರ್ಷಗಳಿಂದ ಆಗಾಗ ಕೆಲವು ಲೇಖನಗಳನ್ನು ನಾನು ಬರೆದಿದ್ದೇನೆ. ಹಂಪಿ ಸುತ್ತಮುತ್ತಲ ಆಕರ್ಷಿಕ ತಾಣಗಳ ವಿಚಾರವಾಗಿ ಬರೆದಿರುವುದನ್ನು ಇಲ್ಲಿ ಪುನರ್‌ಉತ್ಪತ್ತಿ ಮಾಡಿದ್ದೇನೆ. ಈ ಲೇಖನಗಳನ್ನು ಓದುವುದರಿಂದ ಅಂದಿನ ಸ್ಥಿತಿಗತಿ ಹಾಗೂ ಅವುಗಳ ವಿಶಿಷ್ಟ ಗುಣಮಟ್ಟಗಳು, ಉಪಯುಕ್ತತೆಗಳು ಗಮನ ಸೆಳೆಯುತ್ತವೆ. ನನ್ನ ವಿವಿಧ ಲೇಖನಗಳನ್ನು ಪ್ರಕಟಿಸಿದ ‘ಪ್ರಜಾವಾಣಿ’ ದಿನಪತ್ರಿಕೆ ಹಾಗೂ ‘ಸುಧಾ’ ವಾರಪತ್ರಿಕೆಗಳಿಗೆ ನನ್ನ ಕೃತಜ್ಞತೆಗಳು. ನನ್ನ ಲೇಖನಗಳ ಜೊತೆಗೆ ಇತರರು ಬರೆದ ಕೆಲವು ಸಂಬಂಧಪಟ್ಟ ಲೇಖನಗಳನ್ನು ಈ ಪುಸ್ತಕದಲ್ಲಿ ಅವರ ಹೆಸರು ಹಾಗೂ ಲೇಖನದ ಶೀರ್ಷಿಕೆಯೊಂದಿಗೆ ತಮ್ಮ ಓದಿಗೆ ನಿವೇದಿಸುತ್ತಿದ್ದೇನೆ.

ಈ ಲೇಖನಗಳು ಹಂಪಿ ಪರಿಸರದ ಮೇಲೆ ಬೆಳಕು ಚೆಲ್ಲುತ್ತವೆ ಹಾಗೂ ಅವುಗಳ ಅಭಿವೃದ್ದಿ ಕುರಿತು ಒಂದು ನಿಖರವಾದ ಮಾಹಿತಿ ನೀಡುತ್ತವೆ. ಆಯಾ ಲೇಖನಗಳು ಅಂದು ಪ್ರಕಟವಾದ ರೂಪದಲ್ಲೆ ನಿವೇದಿಸಲಾಗುತ್ತಿದೆ. ಈ ಲೇಖನಗಳು ಹೇಗೆ ಸೌಮ್ಯವಾಗಿ ಅಭಿವೃದ್ದಿಯ ಕಡೆ ಗಮನ ಸೆಳೆಯಲಾಗಿದೆ ಎಂಬುದನ್ನು ಸಹ ಗಮನಿಸಬಹುದು. ಪತ್ರಿಕೆಗಳಲ್ಲಿ ಹಂಪಿ ಪರಿಸರದ ಅಭಿವೃದ್ದಿ ಕುರಿತ ನನ್ನ ಲೇಖನಗಳಲ್ಲಿ ವಿಚಾರ ಹೇಗೆ ಮೂಡಿ ಬಂದಿದೆ ಎಂಬುದನ್ನೂ ಸಹ ನೋಡಬಹುದು.
 
ಅಭಿವೃದ್ದಿ ಪತ್ರಿಕೋದ್ಯಮ ಮತ್ತು ಹಂಪಿ ಪರಿಸರ: ೧೪. ರಕ್ಷಣೆ ಕಾಣದ ಹಂಪೆಯ ಮಂಟಪಗಳು
(ಪ್ರಜಾವಾಣಿ ೧೯೯೧)
ಹಂಪೆಯಲ್ಲಿ ಉತ್ಸವದ ಮೇಲೆ ಉತ್ಸವ ನಡೆಯುತ್ತಿವೆ. ಆದರೆ ಸ್ಮಾರಕಗಳು ಒಂದೊಂದಾಗಿ ಹಾಳಾಗುತ್ತಿವೆ. ಅವುಗಳ ರಕ್ಷಣೆ ಈಗ ಆಗದಿದ್ದರೆ ಅವು ನಮ್ಮ ಪಾಲಿಗೆ ಎಂದೆಂದಿಗೂ ಇಲ್ಲ. ಭೂತಕಾಲದ ಈ ಸ್ಮಾರಕಗಳು ಭವಿಷ್ಯದ ಪೀಳಿಗೆಗೆ ಉಳಿಯ ಬೇಡವೇ?
ವಿಶ್ವಪರಂಪರೆಯ ಸ್ಥಳಗಳಲ್ಲೊಂದಾದ ವಿಜಯನಗರ ಸಾಮ್ರಾಜ್ಯದ (ಹಂಪೆಯ) ಅವಶೇಷಗಳ ಬಗ್ಗೆ ನಿರ್ಲಕ್ಷ್ಯ ಎಂದೆಂದಿಗೂ ಸಲ್ಲದು. ಹಂಪೆಯ ಅನೇಕ ಸ್ಮಾರಕಗಳ ರಕ್ಷಣೆಯ ಜೊತೆಗೆ ಮಹಾದ್ವಾರಗಳನ್ನು ಮತ್ತು ಮಂಟಪಗಳನ್ನು ಸಂರಕ್ಷಿಸುವಲ್ಲಿ ವಿಳಂಬ ಎದ್ದು ಕಾಣುತ್ತಿದೆ.
ಮಹಾದ್ವಾರಗಳ ಮಂಟಪ ಗೋಪುರಗಳ ಮೂಲಕ ರಸ್ತೆ ನಿರ್ಮಿಸಲಾಗಿದ್ದು ಆ ಮೂಲಕ ಓಡಾಡುವ ವಾಹನಗಳ ಕಂಪನದಿಂದ ದ್ವಾರ ಮಂಟಪಗಳಿಗೆ ಅಪಾಯವಿದೆ. ಈಗಾಗಲೆ ಕೃಷ್ಣ ದೇವಸ್ಥಾನದ ಉತ್ತರ ದಿಕ್ಕಿನ ಮಹಾದ್ವಾರ ಗೋಪುರ ವಾಹನಗಳ ಓಡಾಟದಿಂದ ಮುರಿದು ಬಿದ್ದಿದೆ. ದಕ್ಷಿಣ ದಿಕ್ಕಿನ ಮಹಾದ್ವಾರ ಮಂಟಪ ಗಟ್ಟಿಯಾಗಿದೆ. ಅದರ ಮೂಲಕವೇ ಇಂದು ವಾಹನಗಳ ಓಡಾಟ ನಡೆದಿದೆ. ಈ ಮಹಾದ್ವಾರಗಳ ಉದ್ಘಾಟನೆಯನ್ನು ಶ್ರೀ ಕೃಷ್ಣದೇವರಾಯ ೧೫೧೩ರಲ್ಲಿ ಮಾಡಿದ ಉಲ್ಲೇಖ ಇದೆ. ಉಗ್ರನರಸಿಂಹ ವಿಗ್ರಹದ  ಮೂಲಕ ಬರುವ ಈ ರಸ್ತೆಯ ದಿಕ್ಕನ್ನು ತಪ್ಪಿಸಬೇಕಾಗಿದೆ.
ಹಂಪೆಯ ಪುನರುತ್ಥಾನ ಸಮಿತಿಯವರು ಈ ಮಹಾದ್ವಾರದ ರಕ್ಷಣೆಗೆ ಸಲಹೆ ಮಾಡಿ ಕೆಲವು ವರ್ಷಗಳೇ ಕಳೆದಿವೆ. ಆದರೆ ಈವರೆಗೂ ಅದು ರಕ್ಷಣೆ ಪಡೆದಿಲ್ಲ, ಮಾರ್ಗ ಬದಲಾಗಿಲ್ಲ.
ಆನೆಗೊಂದಿಯಿಂದ ವಿಜಯನಗರ ಸಾಮ್ರಾಜ್ಯಕ್ಕೆ ಬರಲು ಒಂದು ಮಾರ್ಗದಲ್ಲಿ ಸುಂದರವಾದ ಮಹಾದ್ವಾರ ನಿರ್ಮಿಸಲಾಗಿದೆ. ಈ ದ್ವಾರದ ಮೂಲಕವೇ ಇಂದು ಪ್ರವಾಸಿಗರು ತಮ್ಮ ವಾಹನಗಳಲ್ಲಿ ಪುರಂದರದಾಸರ ಮಂಟಪ ಹಾಗೂ ವಿಜಯವಿಠಲ ದೇವಸ್ಥಾನಕ್ಕೆ ಹೋಗಲು ಸರ್ಕಸ್ ಮಾಡಬೇಕಾಗುತ್ತದೆ. ಉದ್ದನೆಯ ವಾಹನ ಬಂದರೆ ಈ ದ್ವಾರದಿಂದ ತೂರಲು ಸಾಧ್ಯವಿಲ್ಲ.
ಅಪಾಯದ ಅಂಚಿನಲ್ಲಿ ಇರುವ ಈ ಮಹಾದ್ವಾರದ ರಕ್ಷಣೆಗೆ ಪುರಾತತ್ವ ಇಲಾಖೆ ಯವರು ಮುಂದಾಗಬೇಕಾಗಿದೆ. ಈ ದ್ವಾರ ಬಲು ಇಕ್ಕಟ್ಟಾಗಿರುವುದರಿಂದ ವಾಹನಗಳು ಕಟ್ಟಡಕ್ಕೆ ತಾಗಿ ಕಲ್ಲುಗಳ ಕೊರೆತವು ಸಂಭವಿಸುತ್ತಿದೆ. ಈ ಮಾರ್ಗ ಬಿಟ್ಟರೆ ಬೇರೆ ಮಾರ್ಗ ಪುರಂದರದಾಸರ ಮಂಟಪಕ್ಕೆ ವಾಹನಗಳ ಮೂಲಕ ಹೋಗಲು ಇಲ್ಲವಾಗಿದೆ.
ಹಂಪೆಯಲ್ಲಿ ನೂರಾರು ಕಲ್ಲಿನ ಮಂಟಪಗಳಿವೆ. ಅವುಗಳಲ್ಲಿ ಅನುಕೂಲಕ್ಕೆ ಬರುವ ಮಂಟಪಗಳನ್ನು ದುರಸ್ತಿ ಮಾಡಿ ಸಾಮಾನ್ಯ ಪ್ರವಾಸಿಗರಿಗೆ ತಂಗಲು, ವಿಶ್ರಾಂತಿ ಪಡೆಯಲು ಅನುವು ಮಾಡಿದರೆ ಪ್ರವಾಸಿ ವರ್ಷಕ್ಕೆ ಒಂದು ಅರ್ಥ ಬರುವುದು.
ಬಳ್ಳಾರಿ ಜಿಲ್ಲಾ ಪರಿಷತ್ ವತಿಯಿಂದ ಕಳೆದ ಎರಡು ವರ್ಷಗಳಲ್ಲಿ ಸುಮಾರು ೧೦ ಲಕ್ಷ ರೂಪಾಯಿ ಖರ್ಚಿನಿಂದ ಎದುರು ಬಸವಣ್ಣ ವಿಗ್ರಹದ ಎರಡೂ ಬದಿಗೆ ಕಲ್ಲಿನ ಮಂಟಪಗಳ ಪುನರ್‌ನಿರ್ಮಾಣ ಮಾಡಲಾಗಿದೆ. ಈ ಮಂಟಪಗಳ ಉಪಯೋಗ ಅಲ್ಲಿ ನಡೆಯುವ ಸಭೆ ಸಮಾರಂಭಗಳಿಗೆ ತುಂಬಾ ಅನುಕೂಲವಾಗಿದೆ. ಪುರಂದರದಾಸರ ಉತ್ಸವ, ಹಂಪಿ ದಸರಾ ಉತ್ಸವ, ಭಾವೈಕ್ಯ ಶಿಬಿರಗಳು ಹಾಗೂ ಧಾರ್ಮಿಕ ಸಮಾರಂಭಗಳು ನಡೆದಾಗ ಸಾರ್ವಜನಿಕರಿಗ ನೆರಳು-ನೆಲೆ ನೀಡುವಲ್ಲಿ ಉಪಯುಕ್ತವಾಗಿವೆ.
ಪುರಾತತ್ವ ಇಲಾಖೆಯವರು ಈ ಮಂಟಪಗಳೊಂದರಲ್ಲಿ ಛಾಯಾಚಿತ್ರ ಪ್ರದರ್ಶನವನ್ನು ಏರ್ಪಡಿಸಿದ್ದಾರೆ. ಪ್ರೇಕ್ಷಕರಿಗೆ ಆಸೀನರಾಗಲು ವಿಶಾಲವಾದ ಆವರಣವಿದೆ. ಸುತ್ತಲೂ ಬೆಟ್ಟ ಗುಡ್ಡಗಳು, ಹೊಲಗದ್ದೆಗಳ ಸುಂದರ ಪರಿಸರ ಪ್ರವಾಸಿಗರಿಗೆ ಮುದ ನೀಡುತ್ತವೆ.
ಹಂಪೆಯ ಶ್ರೀ ವಿರೂಪಾಕ್ಷ ದೇವಸ್ಥಾನದ ರಾಜ ಬೀದಿಯಲ್ಲಿ ಬರುವ ಮಂಟಪಗಳನ್ನು ಬಹಳಷ್ಟು ಜನ ಸ್ಥಳೀಯರು ಆಕ್ರಮಿಸಿದ್ದಾರೆ. ಅವುಗಳನ್ನು ಪ್ರವಾಸಿಗರಿಗೆ ತೆರವು ಮಾಡುವುದು ಉತ್ತಮ. ಈ ಮಂಟಪಗಳು ದುರಸ್ತಿ ಕಾರ್ಯವನ್ನು ರೂ. ೧.೯ ಲಕ್ಷ ವೆಚ್ಚದಿಂದ ಮಾಡು ವುದಾಗಿ ರಾಜ್ಯ ಪ್ರಾಚ್ಯವಸ್ತು ಇಲಾಖೆ ನಿರ್ದೇಶಕರಾದ ದೇವರಾಜ ಅವರು ವೈಸೂರಿನಿಂದ ಇತ್ತೀಚೆಗೆ ಪ್ರಕಟಣೆಯನ್ನು ಪತ್ರಿಕೆಗಳಲ್ಲಿ ನೀಡಿದ್ದರು. ಆದರೆ ಈವರೆವಿಗೂ ಯಾವ ಎರಡು ಅಂತಸ್ತಿನ ಅಥವಾ ಒಂದು ಅಂತಸ್ತಿನ ಮಂಟಪ ದುರಸ್ತಿ ಕಂಡಿಲ್ಲ. ಮಳೆ-ಗಾಳಿ-ಬಿಸಿಲಿನ ಹೊಡೆತಕ್ಕೆ ಅನೇಕ ಸ್ಮಾರಕಗಳು ಕುಸಿಯುತ್ತಿವೆ. ಕೋಟೆ ಕೊತ್ತಲಗಳು ಬೀಳುತ್ತಿವೆ. ಕಲ್ಲಿನ ರಥ ಬಿರುಕು ಬಿಡುತ್ತಿದೆ. ಉಗ್ರನರಸಿಂಹ ಶಸ್ತ್ರಕ್ರಿಯೆ ಮಾಡಿಸಿಕೊಂಡು ಶಾಂತವಾಗಿ ಯೋಗ ಮುದ್ರೆಯಲ್ಲಿ ಕುಳಿತಿದ್ದಾನೆ. ಮಂಟಪಗಳ ಮಹಾದ್ವಾರಗಳು ನಮ್ಮನ್ನು ರಕ್ಷಿಸಿರಿ ಎಂದು ಬರುವ ಪ್ರವಾಸಿಗಳಿಗೆ ಕೂಗಿ ಕೂಗಿ ಹೇಳುವಂತೆ ಭಾಸವಾಗುತ್ತಿದೆ.
ಉಜ್ವಲ ಪರಂಪರೆಯ ನೆನಪು ಮಾಡಿಕೊಂಡುವ ಈ ಸ್ಮಾರಕಗಳ ಉಳಿವು ಅಗತ್ಯವಾಗಿದೆ. ಮುಂದಿನ ಪೀಳಿಗೆಯವರಿಗೆ ಇವುಗಳ ಪರಿಚಯ ಮಾಡಿಕೊಡಲು ರಕ್ಷಿಸಬೇಕಾಗಿದೆ. ಭಾರತೀಯರಿಗೆ ಅಮೂಲ್ಯ ಸ್ಮಾರಕಗಳನ್ನು ಉಳಿಸಿಕೊಳ್ಳುವ ಪರಿಜ್ಞಾನ ಇಲ್ಲ ಎಂಬುದನ್ನು ತೊರಗೂಡದೆ ನಮ್ಮ ಪರಂಪರೆ, ಕಲೆ ಹಾಗೂ ಹಿಂದಿನ ಕಾಲದ ರಾಯಭಾರಿಗಳನ್ನು ಉಳಿಸಿಕೊಳ್ಳಲು ಈ ಪ್ರವಾಸಿ ವರ್ಷದಲ್ಲಿ ಪುರಾತತ್ವ ಇಲಾಖೆಯವರು ತ್ವರಿತವಾಗಿ ಮುಂದಾಗ ಬೇಕಾಗಿದೆ.
ಈಗ ಡಿಸೆಂಬರ್‌ನಲ್ಲಿ ಹಂಪಿ ಉತ್ಸವ ಮತ್ತೆ ನಡೆಯಲಿದೆ, ಆಗಲಾದರೂ ಈ ಅವಶೇಷಗಳ ರಕ್ಷಣೆ ಬಗ್ಗೆ ದೀಕ್ಷೆ ತೊಡುವರೇ? ಬರೀ ಉತ್ಸವಗಳು ಸ್ಮಾರಕಗಳನ್ನು ರಕ್ಷಿಸಲಾರವು.
[image: https://kanaja.karnataka.gov.in/wp-content/uploads/2012/12/03_324_APHP_KUH-300x243.jpg]
ಹಂಪಿಯಲ್ಲಿ ಈಗ ಹಿಪ್ಪಿಗಳ ಉಪಟಳ (ಪ್ರಜಾವಾಣಿ ೧೯೯೨)
ಹಂಪಿಯಲ್ಲಿ ಪ್ರಿಸ್ಕೂ ಪೆಂಟಿಂಗ್ ಹಾಗೂ ಭಿತ್ತಿ ಚಿತ್ರಗಳು ಅಪರೂಪದ್ದಾಗಿವೆ. ಈ ಚಿತ್ರ ಕಲೆಗಳಲ್ಲಿ ಪರಂಪರೆಯ ಕಲೆ ಮೂಡಿ ಬಂದಿದೆ. ಶ್ರವಣಬೆಳಗೊಳ, ಅಜಂತ, ಲೇಪಾಕ್ಷಿಗಳಲ್ಲಿ ಇರುವ ಚಿತ್ರಗಳನ್ನು ಯಾವ ರೀತಿ ಕಾಪಾಡಿ ಇಟ್ಟಿದ್ದಾರೊ ಅದೇ ರೀತಿ ಪರಂಪರೆಯ ಪ್ರತಿಭಾವಂತ ಕಲಾವಿದರಿಂದ ಹಂಪಿಯ ಚಿತ್ರಗಳನ್ನು ಮರು ಕೃತಿ ಮಾಡಿ ಇಡುವ ಕಾರ್ಯ ಆಗಬೇಕಾಗಿದೆ.
ಹಂಪಿಯಲ್ಲಿರುವ ಅವಶೇಷಗಳು ಮಂಗ ಮಯವಾಗುತ್ತಿರುವ ಬಗ್ಗೆ ಹಾಗೂ ಒಮ್ಮೆ ನೋಡಿದ, ಚಿತ್ರ ಬಿಡಿಸಿದ ಸ್ಮಾರಕ ಅದೇ ಸ್ಥಿತಿಯಲ್ಲಿರದೇ ಇರುವುದು ತೀರಾ ವಿಷಾದನೀಯ.
ಹಂಪಿಯ ಪ್ರತಿ ಮೂಲೆಯನ್ನು ನೋಡಿ ಚಿತ್ರ ಬಿಡಿಸಿರುವ ಕಲಾವಿದರು ಪುನಃ ಕೆಲಕಾಲದ ನಂತರ ಬಂದು ನೋಡಿದರೆ ತಾವು ಮೊದಲು ಕಂಡ ಸುಂದರ ಸಹಜ ನೋಟ ಕಾಣಸಿಗದೆ ಪೇಚಾಡುವಂತಾಗಿದೆ.
ಜೈನ ಬಸದಿಗಳ ಗುಂಪು, ನದಿಯ ದಂಡೆ, ರಸ್ತೆಯ ಬದಿಗಳು ಶೌಚಾಲಯದ ಕೊರತೆ ಯಿಂದ ಹೊಲಸು ತುಂಬಿ ನಾರುತ್ತಿವೆ. ಇಂಥ ಸ್ಥಳಗಳಲ್ಲಿ ಗಂಟೆಗಟ್ಟಲೆ ಕುಳಿತು ಚಿತ್ರ ಬಿಡಿಸುವುದು ಅಸಾಧ್ಯವಾಗಿದೆ.
ಹಂಪಿ ಗೋಪುರದ ಬಲಭಾಗದ ಗುಡ್ಡಗಳಲ್ಲಿ ಸ್ವಾಭಾವಿಕ ಗುಹೆ ಇದೆ. ನೋಡುವವರಿಗೆ ರೋಮಾಂಚನವಾಗುವ ಈ ಸ್ಥಳ ಈಗ ಶೌಚ ತುಂಬಿ ನಾರುತ್ತಿದೆ.
ಇನ್ನೂ ವಿದೇಶಿ ಹಿಪ್ಪಿಗಳು ಸ್ವೇಚ್ಛೆಯಾಗಿ ತಿರುಗಾಡುವುದನ್ನು ಹಾಗೂ ಗವಿಗಳಲ್ಲಿ, ಮಂಟಪಗಳಲ್ಲಿ ಹಾಗೂ ಸ್ಮಾರಕಗಳ ವಾಸಿಸುವುದನ್ನು ನಿಯಂತ್ರಿಸಬೇಕಾಗಿದೆ. ಅವರಿಗಾಗಿ ಒಂದು ಪ್ರತ್ಯೇಕ ಸ್ಥಳ ನಿಯೋಜಿಸಿ ಅಲ್ಲಿಯೇ ವಾಸಿಸುವಂತಾಗಬೇಕು ಎಂಬುದು ಖ್ಯಾತ ಕಲಾವಿದರ ಸಲಹೆ.
ಹಂಪಿಯಲ್ಲಿ ಚಿತ್ರಕಲೆಗೆ, ಪರಿಸರ ಕಲ್ಪನೆಗೆ ಅವಕಾಶ ವಿಪುಲವಾಗಿರುವುದರಿಂದ ಹಾಗೂ ಚಿಂತನೆ ಮಾಡಿ ಅಂದಿನ ಚಾರಿತ್ರಿಕ ಘಟನೆಗಳನ್ನು ಕುಂಚದಿಂದ ಮೂಡಿಸಲು ಅನುಕೂಲ ವಿರುವುದರಿಂದ ಕಲಾವಿದರು ಹಂಪಿಗೆ ಬಂದು ಚಿತ್ರ ಚಿತ್ರಸಲು ಬಯಸುತ್ತಾರೆ. ಚಿತ್ರ ಕಲಾವಿದರಿಗೆ ಈ ಸ್ಥಳ ಪ್ರಶಸ್ತವಾಗಿದೆ. ಈ ಕಾರಣದಿಂದ ಪ್ರತಿವರ್ಷ ಚಿತ್ರ ಕಲಾವಿದರು ಚಿತ್ರಕಲಾ ಕಾಲೇಜುಗಳಿಂದ ವಿದ್ಯಾರ್ಥಿಗಳು ಹಂಪಿಗೆ ಬರುತ್ತಾರೆ.
ಇತಿಹಾಸದ ವಸ್ತು, ವೈಭವದ ಕಾಲ, ಶಿಲ್ಪಕಲೆಯ ಕುಸರಿ ಕೆಲಸ, ಬಂಡೆ ಗುಡ್ಡಗಳ ಸಾಲು, ಹೊಲಗದ್ದೆಯ ಪೈರು ಹಾಗೂ ನದಿಯ ದಂಡೆಯ ಅಪೂರ್ವ ಸೌಂದರ್ಯ ಇರುವ ಹಂಪೆ ಚಿತ್ರ ಕಲಾವಿದರ ಕಾಶಿಯಾಗಿ ಆಕರ್ಷಣೆಗೊಂಡಿದೆ.
ತರಕಾರಿ ಹಾಗೂ ಮಣ್ಣಿಂದ ಸಿದ್ಧಪಡಿಸಿದ ಬಣ್ಣ ಈವರೆವಿಗೂ ಉಳಿದು ಬಂದಿರುವುದು ಹಂಪಿಯ ಚಿತ್ರಗಳಲ್ಲಿ ಕಂಡು ಬಂದಿದೆ. ದಿನೇ ದಿನೇ ಹಾಳಾಗುತ್ತಿರುವ ಅಪೂರ್ವದ ಚಿತ್ರಗಳನ್ನು ಕಲೆಯಲ್ಲಿ ಸೆರೆ ಹಿಡಿದರೆ ಮಾತ್ರ ವಾಸ್ತವತೆ ತಿಳಿಯಲು ಹಾಗೂ ಮುಂದಿನ ಪೀಳಿಗೆಯ ಕಲಾವಿದರಿಗೆ ನೆರವಾಗಬಲ್ಲದು.
ಅಂದಿನ ಕಾಲದ ಕಲಾವಿದರು ಶ್ಲೋಕಗಳ ವರ್ಣನೆಯನ್ನು ತಿಳಿದುಕೊಂಡು ಚಿತ್ರ ಅಥವಾ ಮೂರ್ತಿ ರೂಪಿಸುತ್ತಿದ್ದರು. ಇಂದಿಗೂ ಆ ಲಕ್ಷಣ, ಆಭಣರಣ, ಮುಖಮುದ್ರೆ, ಹಸ್ತಗಳ ಚಿನ್ಹೆ ನೋಡಿ ತಿಳಿಯಬಹುದು.
ರವಿ ಕಾಣದನ್ನು ಕಲಾವಿದ ಸೃಷ್ಟಿಸಬಲ್ಲ. ಹಂಪಿ ಗೋಪುರದ ಮುಂದೆ ಕಲ್ಲು ರಥವನ್ನು ನಿಲ್ಲಿಸಿ ಚಿತ್ರಿಸಬಲ್ಲ. ತನ್ನದೇ ಆದ ಸಂಪ್ರದಾಯದ ಶೈಲಿಯಲ್ಲಿ ಹಂಪಿಯ ಸಾವಿರಾರು ಸುಂದರ ನೋಟಗಳನ್ನು ಕಲಾವಿದರು ಚಿತ್ರಗಳಲ್ಲಿ ಸೆರೆ ಹಿಡಿಯಲು ಇಲ್ಲಿ ವಿಪುಲ ಅವಕಾಶವಿದೆ. ಇಂಥ ಹಂಪಿಯನ್ನು ಸುರಕ್ಷಿತವಾಗಿ ಕಾಪಾಡುವ ಕೆಲಸ ಸಂಬಂಧಪಟ್ಟ ಇಲಾಖೆ ಮಾಡಬೇಕಾಗಿದೆ.
 
ಅಭಿವೃದ್ದಿ ಪತ್ರಿಕೋದ್ಯಮ ಮತ್ತು ಹಂಪಿ ಪರಿಸರ: ೧೫. ಹಂಪೆಯ ಅನಾಥ ಗಣಪತಿ ವಿಗ್ರಹ
(ಪ್ರಜಾವಾಣಿ ೧೯೯೨)
ವಿಜಯನಗರ ಸಾಮ್ರಾಜ್ಯದ ಸ್ಥಳವಾದ ಹಂಪೆಯ ಹೇಮಕೂಟ ಗುಡ್ಡದ ಇಳಿಜಾರಿನಲ್ಲಿ ಎರಡು ದೊಡ್ಡ ಕಲ್ಲಿನ ಗಣೇಶ ಮೂರ್ತಿಗಳನ್ನು ಸ್ಥಾಪಿಸಲಾಗಿದೆ. ಬಹಳ ಕಾಲದಿಂದಲೂ ಈ ವಿಗ್ರಹಗಳಿಗೆ ಪೂಜೆ ಸಲ್ಲಿಸಲಾಗಿಲ್ಲ.
ಸುಮಾರು ಹತ್ತು ಅಡಿ ಎತ್ತರವಿರುವ “ಸಾಸಿವೆ ಕಾಳು ಗಣೇಶ” ಒಂದು ಒರಟಾದ ಮಂಟಪದ ಪೀಠದ ಮೇಲೆ ಸ್ಥಾಪಿಸಲಾಗಿದೆ. ಈ ಮಂಟಪ ಒಂಟಿಯಾಗಿ ಬಯಲಿನಲ್ಲಿದೆ. ಕುಳಿತಿರುವ ಗಣೇಶನ ಬಲಗೈಯಲ್ಲಿ ಅಂಕುಶವಿದೆ ಹಾಗೂ ಕೋರೆ ಮುರಿದಿದೆ. ಮೇಲಿನ ಎಡಗೈಯಲ್ಲಿ ಸುರಳಿಯಾದ ಪಾಶವಿದೆ. ಕೆಳಗಿನ ಎಡಗೈ ಹಾಗೂ ಸೊಂಡಿಲು ಭಿನ್ನವಾಗಿವೆ.
ಇನ್ನೊಂದು ಏಕಶಿಲಾ ವಿಗ್ರಹ “ಕಡಲೆಕಾಳು ಗಣೇಶ” ಸುಮಾರು ೧೬ ಅಡಿ ಎತ್ತರವಿದೆ. ದೊಡ್ಡದಾದ ಬಂಡೆಯಲ್ಲಿ ಕೆತ್ತಿ ಸುಂದರ ಮಂಟಪದಲ್ಲಿ ಸ್ಥಾಪಿಸಲಾಗಿದೆ. ಕಡಲೆಕಾಳಿಗೂ ಸಾಸಿವೆ ಕಾಳಿಗೂ ಇರುವ ಅಂತರದಷ್ಟು ಅಂತರ ಈ ಎರಡೂ ಗಣಪತಿಗಳಿಗೆ ಇದೆ. ಈ ಕಲ್ಲಿನ ಮೂರ್ತಿಗಳು ಅಪೂರ್ವವಾಗಿವೆ.
ಆದರೆ ಶಾಶ್ವತವಾಗಿ ಕಲ್ಲಿನಲ್ಲಿ ಕೆತ್ತಿ ನಿಲ್ಲಿಸಿರುವ ಈ ಮೂರ್ತಿಗಳನ್ನು ಕೇಳುವವರೇ ದಿಕ್ಕಿಲ್ಲದಂತಾಗಿದೆ. ಗಣೇಶ ಉತ್ಸವದ ಸಂದರ್ಭದಲ್ಲಿಯಾದರೂ ಭಕ್ತರು ಅನಾಥವಾಗಿರುವ ಗಣಪತಿ ವಿಗ್ರಹಗಳಿಗೆ ಪೂಜೆ ಸಲ್ಲಿಸುತ್ತಾರೊ ಕಾದು ನೋಡಬೇಕು. ಇಂತಹ ಅಮೂಲ್ಯ ಕಲಾಕೃತಿಗಳ್ನು ರಕ್ಷಿಸುವುದಕ್ಕಾಗಿಯೆ ನಮ್ಮಲ್ಲಿ ಪ್ರಾಚ್ಯವಸ್ತು ಸಂಗ್ರಹಾಲಯ ಇಲಾಖೆ ಇದೆ. ಆದರೂ ಈ ವಿಗ್ರಹಗಳ ಬಗೆಗೆ ಇಲಾಖೆಗೆ ಅನಾದರವೇಕೋ ತಿಳಿಯದು.
 ಅಭಿವೃದ್ದಿ ಪತ್ರಿಕೋದ್ಯಮ ಮತ್ತು ಹಂಪಿ ಪರಿಸರ: ೧೬. ಸೌಲಭ್ಯವಿಲ್ಲದೆ ನರಳುತ್ತಿರುವ ಹಂಪೆಯ ಶಿಲ್ಪಕಲಾ ಸಂಗ್ರಹಾಲಯ (ಪ್ರಜಾವಾಣಿ ೧೯೯೩)
ಶಿಲ್ಪಕಲಾ ಸಂಗ್ರಹಾಲಯಗಳು ಕಲಾಶಕ್ತಿಯನ್ನು ಕೆರಳಿಸುವುದರ ಜೊತೆಗೆ ಜ್ಞಾನಾಭಿವೃದ್ದಿಯನ್ನು ಮಾಡುತ್ತವೆ. ಅಪರೂಪದ ಶಿಲ್ಪ ಕಲಾಕೃತಿಗಳನ್ನು ಕಾಪಾಡುವ ಸಂಗ್ರಹಾಲಯಗಳು ಕರ್ನಾಟಕದಲ್ಲಿ ಪ್ರಾಚ್ಯವಸ್ತು ಇಲಾಖೆಯ ೯ ಹಾಗೂ ಖಾಸಗಿಯವರ ೯ ಸಂಗ್ರಹಾಲಯಗಳಿವೆ. ಇದು ಸಾಲದು. ಭಾರತದಲ್ಲಿ ಗುರುತಿಸಲಾದ ವಿಶ್ವಪರಂಪರೆಯ ೧೩ ಸ್ಥಳಗಳಲ್ಲಿ ಎರಡು ಸ್ಥಳಗಳು ಕರ್ನಾಟಕದಲ್ಲಿವೆ. ಸಂಶೋಧನೆಗೆ, ಕಲೆ ಮತ್ತು ವಿಜ್ಞಾನದ ಮೌಲ್ಯಗಳನ್ನು ಗ್ರಹಿಸಲು ಈ ಸಂಗ್ರಹಾಲಯಗಳು ವಿಶ್ವವಿದ್ಯಾನಿಲಯಗಳಿದ್ದಂತೆ. ಇವುಗಳ ಸಂಖ್ಯೆ ಹೆಚ್ಚಾದರೆ ಹೆಚ್ಚು ಹೆಚ್ಚು ಕಲಾಕೃತಿಗಳನ್ನು ಕಾಪಾಡಬಹುದು.
ಹಂಪಿಯ ಬಳಿಗೆ ಕಮಲಾಪುರದಲ್ಲಿ ಭಾರತೀಯ ಪ್ರಾಚ್ಯವಸ್ತು ಇಲಾಖೆಯವರು ಸ್ಥಾಪಿಸಿರುವ ಶಿಲ್ಪಕಲಾ ವಸ್ತುಸಂಗ್ರಹಾಲಯವು ಎರಡು ದಶಕಗಳ ಹಳೆಯದು. ಇದರ ಸಾಧಕ-ಬಾಧಕಗಳ ಮೇಲೆ ಒಂದು ಕ್ಷಕಿರಣ ಇಲ್ಲಿದೆ.
ಹಂಪಿಯ ಗಜಶಾಲೆ ಬಳಿ ಸೊರಗುತ್ತಿದ್ದ ಈ ಸಂಗ್ರಹಾಲಯ ೧೯೭೨ರಲ್ಲಿ ಕಮಲಾಪುರದ ಸುಸಜ್ಜಿತವಾದ ಕಟ್ಟಡಕ್ಕೆ ವರ್ಗಾಯಿಸಲಾಯಿತು. ಪ್ರತಿದಿನ ಸುಮಾರು ೩೦೦೦ ಪ್ರವಾಸಿಗರು ಹಂಪಿಗೆ ಭೇಟಿ ನೀಡಿದರೆ ೧೦೦೦ ವೀಕ್ಷಕರು ಸಂಗ್ರಹಾಲಯಕ್ಕೆ ನುಗ್ಗುತ್ತಾರೆ. ವಿಜಯನಗರದ ಪೂರ್ವ ಕಾಲಕ್ಕೆ ಹಾಗೂ ನಂತರದ ಕಾಲಕ್ಕೆ ಸಂಬಂಧಪಟ್ಟ ಪುರಾತತ್ವ ವಸ್ತುಗಳನ್ನು ಅಭ್ಯಾಸ ಮಾಡಿ ಆಕರ್ಷಕವಾಗಿಡಲಾಗಿದೆ. ಆಯ್ಕೆಯಾದ ಕಲ್ಲಿನ, ಲೋಹದ ಶಿಲ್ಪಗಳು, ಚಿನ್ನ ಮತ್ತು ತಾಮ್ರದ ನಾಣ್ಯಗಳು, ಶಾಸನಗಳು, ಯುದ್ಧ ಆಯುಧ ಗಳು, ತಾಳೆಗರಿಗಳು, ಮನೆ ಬಳಕೆ ವಸ್ತುಗಳು ವರ್ಣಚಿತ್ರಗಳು ಅಂದವಾಗಿ ಸಂಗ್ರಹಿಸಿಡಲಾಗಿದೆ.
ಒಂದನೆ ಅಂಕಣದಲ್ಲಿ ಶೈವ ದೇವತೆಗಳು. ಕಲ್ಲಿನ ತಾಮ್ರದ ವಿಗ್ರಹಗಳಿವೆ. ವಿದೇಶ ಪ್ರಯಾಣ ಮಾಡಿ ಬಂದ ದಶಭುಜ ವೀರಭದ್ರನ ಅಪರೂಪದ ಶಿಲ್ಪ. ಇದು ಸ್ಪೇನ್ ದೇಶದಲ್ಲಿ ಪ್ರದರ್ಶನಗೊಂಡು ಮರಳಿ ಸಂಗ್ರಹಾಲಯಕ್ಕೆ ಬಂದಿದೆ. ಪ್ರೌಢ ದೇವರಾಯನ ವಿಗ್ರಹ ಇತಿಹಾಸಕಾರರ ಗಮನವನ್ನು ಜಿಜ್ಞಾಸೆಗೆ ಒಳಪಡಿಸುವಂತಿದೆ. ದ್ವಾರ ಬಾಗಿಲಿನ ಮೂಲಕ ಗುಡಿಗೆ ಪ್ರವೇಶ ಮಾಡುವ ರೀತಿಯಲ್ಲಿ ಶಿಲ್ಪಗಳನ್ನು  ಜೋಡಿಸಿಡಲಾಗಿದೆ.
ವೈಷ್ಣವ ದೇವತೆಗಳು ಕಪ್ಪು ಶಿಲೆಯಲ್ಲಿ ಶ್ರೀರಂಗನಾಥನ ಸೇವೆಯನ್ನು ಭೂದೇವಿ, ಶ್ರೀದೇವಿ ಮಾಡುತ್ತಿರುವುದನ್ನು, ಗರುಡ, ವೆಂಕಟೇಶ ಮುಂತಾದ ಶಿಲ್ಪಗಳು ಊನವಾಗಿ ರುವುದನ್ನು ಹಾಗೂ ವಿರಳವಾದ ಶೇಷಶಯನ ವಿಷ್ಣು ಎರಡನೆ ಅಂಕಣದಲ್ಲಿದ್ದಾರೆ.
ಮೂರನೆ ಅಂಕಣದಲ್ಲಿ ಯುದ್ಧೋಪಕರಣಗಳು, ಭೋಜನದ ತಟ್ಟೆಗಳು, ನಾಣ್ಯಗಳು ಇವೆ. ೩ನೇ ಶತಮಾನದಿಂದ ೧೫ನೇ ಶತಮಾನದವರೆಗೆ ಬೆಳೆದು ಬಂದ ಬ್ರಾಹ್ಮಿ ಲಿಪಿಯ ವಿವರಣೆಯ ಫಲಕ ಇಲ್ಲಿದೆ. ೧೮ನೇ ಶತಮಾನದ ಶ್ರೀ ರಾಮಚಂದ್ರ ಪಟ್ಟಾಭಿಷೇಕದ ವರ್ಣಚಿತ್ರ ವೀಕ್ಷಿಸಬಹುದು. ಇತ್ತೀಚಿಗೆ ವ್ಯವಸ್ಥೆಗೊಳಿಸಿರುವ ಗಾಜಿನ ಷೋ ಕೇಸಿನಲ್ಲಿ ಕನ್ನಡ ತೆಲುಗು ಹಾಗೂ ನಾಗರಿ ಲಿಪಿಗಳ ತಾಮ್ರಶಾಸನಗಳು ಇಡಲಾಗಿದೆ. ಒಂದು ತಾಮ್ರ ಶಾಸನದಲ್ಲಿ ರಾಜಮುದ್ರೆಯಾದ ಸೂರ್ಯ, ಚಂದ್ರ, ಖಡ್ಗ ಹಾಗೂ ವರಾಹ ಚಿತ್ರಗಳನ್ನು ಮುದ್ದಾಗಿ ಚಿತ್ರಿಸಲಾಗಿದೆ.
ಹಳೆಗನ್ನಡದಲ್ಲಿ ಬರೆದ ರಗಳೆ, ಕವನ, ವಚನ ಹಾಗೂ ಪುರಾಣದ ತಾಳೆಗರಿ ಪತ್ರಗಳನ್ನು ಸಂಗ್ರಹಿಸಲಾಗಿದೆ. ತಾಳೆಗರಿ ಮೇಲೆ ಯಾವ ಸಾಮಗ್ರಿಗಳಿಂದ ಬರೆಯುತ್ತಿದ್ದರು ಎಂಬುದನ್ನು ಇಲ್ಲಿ ವೀಕ್ಷಿಸಬಿಹುದು. ಪ್ರಾಚ್ಯವಸ್ತು ವಿಷಯಕ್ಕೆ ಸಂಬಂಧಪಟ್ಟ ಅಮೂಲ್ಯ ಗ್ರಂಥಗಳನ್ನು ಸಹ ಇಲ್ಲಿ ಸಂಗ್ರಹಿಸಿಡಲಾಗಿದೆ. ಸಭಾಂಗಣದಲ್ಲಿ ಪ್ರಾಚ್ಯವಸ್ತು ತಾಣಗಳ ಗುಡಿ-ಗೋಪುರಗಳ ಛಾಯಾಚಿತ್ರಗಳನ್ನು ಪ್ರದರ್ಶಿಸಲಾಗಿದೆ.
ಸಂಗ್ರಹಾಲಯದ ಮಧ್ಯಭಾಗದಲ್ಲಿ ಇರುವ ಆವರಣದಲ್ಲಿ ಹಂಪಿ ಕ್ಷೇತ್ರದ ಪಕ್ಷಿನೋಟ ವನ್ನು ನೀಡುವ ‘ಹಂಪಿ ಕಣಿವೆ’ ಮಾದರಿಯನ್ನು ಕಲ್ಲು, ಮಣ್ಣು, ಸಿಮೆಂಟ್‌ಗಳಿಂದ ಸೂಕ್ಷ್ಮವಾಗಿ ನಿರ್ಮಿಸಲಾಗಿದೆ. ಇದರಲ್ಲಿ ಹಂಪಿಯ ಗುಡ್ಡಗಳು, ಸ್ಮಾರಕಗಳು, ಅವಶೇಷಗಳು, ರಸ್ತೆ, ಗುಡಿಗೋಪುರ ತುಂಗಭದ್ರಾ ನದಿ ಹರಿಯುವುದು ಮುಂತಾದವುಗಳನ್ನು ಪುಟ್ಟದಾಗಿ ರಚಿಸಲಾಗಿದೆ. ಈ ಮಾದರಿ ವೀಕ್ಷಕರ ಕಣ್ಣು ಮನಗಳಿಗೆ ಆನಂದ ನೀಡಿದರೆ, ಸಂಗ್ರಹಾಲಯದ ಮುಂದಿನ ವಿಶಾಲವಾದ ಹುಲ್ಲಿನ ಹಾಸಿಗೆ, ಬಳ್ಳಿ ಬಣ್ಣದ ಹೂಗಳು ಮನಸ್ಸಿಗೆ ಮುದ ನೀಡುವಂತಿವೆ.
ಪ್ರವಾಸಿಗರು ಒಂದು ಬಾರಿ ಈ ಸಂಗ್ರಹಾಲಯದ ಒಳಹೊಕ್ಕು ಹೊರ ಬಂದರೆ ಸಾಕಷ್ಟು ವಿಜಯನಗರ ಸಾಮ್ರಾಜ್ಯದ ಚರಿತ್ರೆ, ಶಿಲ್ಪಕಲೆಯ ಬಗ್ಗೆ ತಿಳುವಳಿಕೆಯೊಂದಿಗೆ ಆ ಕಾಲದ ಶ್ರೇಷ್ಠ ಸಾಧನೆಯನ್ನು ಗುರುತಿಸಬಹುದಾಗಿದೆ.
ಕಮಲಾಪುರದ ಶಿಲ್ಪಕಲಾ ವಸ್ತು ಸಂಗ್ರಹಾಲಯವು ಚಿಕ್ಕದಾಗಿರುವುದರಿಂದ ಅನೇಕ ಅಪರೂಪದ ಶಿಲ್ಪಕೃತಿಗಳು ಬಯಲಿನಲ್ಲಿ ಬಿಸಿಲು, ಮಳೆ, ಚಳಿಗೆ, ಗಾಳಿಗೆ ಮೈ ಹರಡಿ ನೆರಳಿಗಾಗಿ ಕಾದು ಕುಳಿತಿರುವುದನ್ನು ಕಾಣಬಹುದು. ಸರಿಯಾದ ರಕ್ಷಣೆ ಸಿಗದೆ ಬೇಗನೆ ಈ ಕಲಾಕೃತಿಗಳು ಹಾಳಾಗುವ ಸಂಭವ ಹೆಚ್ಚು. ಬಯಲಿನಲ್ಲಿ ಬಿದ್ದಿರುವ ಶಿಲ್ಪಗಳನ್ನು ನೋಡಿದರೆ ಎಂಥ ಕಲ್ಲು ಹೃದಯದವರೂ ಮರಗುತ್ತಾರೆ.
ಹಂಪಿಯಲ್ಲಿ ಈವರೆಗೆ ಕಂಡು ಹಿಡಿಯಲ್ಪಟ್ಟ ಅಪರೂಪದ ಶಿಲ್ಪಗಳ ಪೈಕಿ ಸುಮಾರು ೧೦೦೦ ಪುರಾತತ್ವ ವಸ್ತುಗಳನ್ನು ಸಂಗ್ರಹಾಲಯದಲ್ಲಿ ಇಡಲು ಸಾಧ್ಯವಾಗಿದೆ. ಇನ್ನೂ ಸಾವಿರಾರು ಶಿಲ್ಪಗಳು ಸೊರಿಗಾಗಿ ಗೋಳಿಡುವಂತೆ ಭಾಸವಾಗುತ್ತದೆ. ಇನ್ನೂ ನಾಲ್ಕು ಅಂಕಣ ನಿರ್ಮಿಸಿ ಅಪರೂಪದ ಶಿಲ್ಪಗಳನ್ನು ರಕ್ಷಿಸುವ ಕೆಲಸ ತಕ್ಷಣ ಆಗಬೇಕು. ಕೇವಲ ವಿಶ್ವಪರಂಪರೆ ದಿನ, ವಿಶ್ವ ಪ್ರವಾಸಿ ಹಾಗೂ ಸ್ಮಾರಕ ರಕ್ಷಣಾ ಸಪ್ತಾಹ ಆಚರಿಸಿದರೆ ಸಾಲದು.
ಸಂಗ್ರಹಾಲಯದ ಹುಲ್ಲಿನ ಹಾಸಿಗೆಗೆ ದನ-ಕುರಿಗಳು ನುಗ್ಗಿ ಹಾಳು ಮಾಡುತ್ತಿವೆ. ಇದು ನಿಲ್ಲಬೇಕು. ಪ್ರವೇಶ ದ್ವಾರದ ಬಳಿ ಕಸಕಡ್ಡಿ ಹೊಲಸು ಪ್ರವಾಸಿಗರಿಗೆ ರಾಚುತ್ತಿದೆ,  ಇದು ಸ್ವಚ್ಛವಾಗಬೇಕು. ಪ್ರವಾಸಿಗರಿಗೆ ಹೆಚ್ಚಿನ ಶೌಚಾಲಯ ಸೌಲಭ್ಯ ಕಲ್ಪಿಸಬೇಕು.
ಬೆಲೆ ಬಾಳುವ ಆಭರಣಗಳ ಪ್ರದರ್ಶನಕ್ಕೆ ಭದ್ರತಾದಳದ ವ್ಯವಸ್ಥೆ ಆಗಬೇಕು. ಈ ಎಲ್ಲ ಬೇಕುಗಳನ್ನು ಈಡೇರಿಸಲು ಸ್ಥಳೀಯರೂ ಮುಂದಾಗಬೇಕು.
ದಕ್ಷಿಣ ಭಾರತದಲ್ಲೇ ಅತ್ಯುತ್ತಮ ಎನ್ನಬಹುದಾದ ಹಾಗೂ ಭಾರತೀಯ ಪ್ರಾಚ್ಯವಸ್ತು ಇಲಾಖೆಯ ಹೆಮ್ಮೆಯ ಸಂಗ್ರಹಾಲಯವಾದ ಇದರ ಕುಂದುಕೊರತೆ ಬಗ್ಗೆ ಇಲಾಖೆ ಶೀಘ್ರವಾಗಿ ಗಮನ ಹರಿಸುವುದೇ?
ಸಾರ್ವಜನಿಕರಿಗೆ ಸಂಸ್ಕೃತಿ-ಪರಂಪರೆಯ ನೆನಪು ಮಾಡಿಕೊಡುವ ಇಂತಹ ಸಂಗ್ರಹಾಲಯ ಗಳು ಹೆಚ್ಚು ಕಡೆ ಸ್ಥಾಪನೆಯಾಗಲಿ, ಜನರ ಭಾವನೆಗಳಿಗೆ ಸರ್ಕಾರ ಗೌರವ ಕೊಡುವಂತಾಗ ಬೇಕು. ಇಲ್ಲವಾದರೆ ಭಾರತೀಯರಿಗೆ ಪ್ರಾಚ್ಯವಸ್ತುಗಳ ಬಗ್ಗೆ ಪ್ರಜ್ಞೆಯೇ ಇಲ್ಲ ಎಂಬ ಹಣೆಪಟ್ಟಿ ಹಚ್ಚಿಕೊಳ್ಳಬೇಕಾಗುತ್ತದೆ.
 
ಅಭಿವೃದ್ದಿ ಪತ್ರಿಕೋದ್ಯಮ ಮತ್ತು ಹಂಪಿ ಪರಿಸರ: ೧೫. ಹಂಪೆಯ ಅನಾಥ ಗಣಪತಿ ವಿಗ್ರಹ
(ಪ್ರಜಾವಾಣಿ ೧೯೯೨)
ವಿಜಯನಗರ ಸಾಮ್ರಾಜ್ಯದ ಸ್ಥಳವಾದ ಹಂಪೆಯ ಹೇಮಕೂಟ ಗುಡ್ಡದ ಇಳಿಜಾರಿನಲ್ಲಿ ಎರಡು ದೊಡ್ಡ ಕಲ್ಲಿನ ಗಣೇಶ ಮೂರ್ತಿಗಳನ್ನು ಸ್ಥಾಪಿಸಲಾಗಿದೆ. ಬಹಳ ಕಾಲದಿಂದಲೂ ಈ ವಿಗ್ರಹಗಳಿಗೆ ಪೂಜೆ ಸಲ್ಲಿಸಲಾಗಿಲ್ಲ.
ಸುಮಾರು ಹತ್ತು ಅಡಿ ಎತ್ತರವಿರುವ “ಸಾಸಿವೆ ಕಾಳು ಗಣೇಶ” ಒಂದು ಒರಟಾದ ಮಂಟಪದ ಪೀಠದ ಮೇಲೆ ಸ್ಥಾಪಿಸಲಾಗಿದೆ. ಈ ಮಂಟಪ ಒಂಟಿಯಾಗಿ ಬಯಲಿನಲ್ಲಿದೆ. ಕುಳಿತಿರುವ ಗಣೇಶನ ಬಲಗೈಯಲ್ಲಿ ಅಂಕುಶವಿದೆ ಹಾಗೂ ಕೋರೆ ಮುರಿದಿದೆ. ಮೇಲಿನ ಎಡಗೈಯಲ್ಲಿ ಸುರಳಿಯಾದ ಪಾಶವಿದೆ. ಕೆಳಗಿನ ಎಡಗೈ ಹಾಗೂ ಸೊಂಡಿಲು ಭಿನ್ನವಾಗಿವೆ.
ಇನ್ನೊಂದು ಏಕಶಿಲಾ ವಿಗ್ರಹ “ಕಡಲೆಕಾಳು ಗಣೇಶ” ಸುಮಾರು ೧೬ ಅಡಿ ಎತ್ತರವಿದೆ. ದೊಡ್ಡದಾದ ಬಂಡೆಯಲ್ಲಿ ಕೆತ್ತಿ ಸುಂದರ ಮಂಟಪದಲ್ಲಿ ಸ್ಥಾಪಿಸಲಾಗಿದೆ. ಕಡಲೆಕಾಳಿಗೂ ಸಾಸಿವೆ ಕಾಳಿಗೂ ಇರುವ ಅಂತರದಷ್ಟು ಅಂತರ ಈ ಎರಡೂ ಗಣಪತಿಗಳಿಗೆ ಇದೆ. ಈ ಕಲ್ಲಿನ ಮೂರ್ತಿಗಳು ಅಪೂರ್ವವಾಗಿವೆ.
ಆದರೆ ಶಾಶ್ವತವಾಗಿ ಕಲ್ಲಿನಲ್ಲಿ ಕೆತ್ತಿ ನಿಲ್ಲಿಸಿರುವ ಈ ಮೂರ್ತಿಗಳನ್ನು ಕೇಳುವವರೇ ದಿಕ್ಕಿಲ್ಲದಂತಾಗಿದೆ. ಗಣೇಶ ಉತ್ಸವದ ಸಂದರ್ಭದಲ್ಲಿಯಾದರೂ ಭಕ್ತರು ಅನಾಥವಾಗಿರುವ ಗಣಪತಿ ವಿಗ್ರಹಗಳಿಗೆ ಪೂಜೆ ಸಲ್ಲಿಸುತ್ತಾರೊ ಕಾದು ನೋಡಬೇಕು. ಇಂತಹ ಅಮೂಲ್ಯ ಕಲಾಕೃತಿಗಳ್ನು ರಕ್ಷಿಸುವುದಕ್ಕಾಗಿಯೆ ನಮ್ಮಲ್ಲಿ ಪ್ರಾಚ್ಯವಸ್ತು ಸಂಗ್ರಹಾಲಯ ಇಲಾಖೆ ಇದೆ. ಆದರೂ ಈ ವಿಗ್ರಹಗಳ ಬಗೆಗೆ ಇಲಾಖೆಗೆ ಅನಾದರವೇಕೋ ತಿಳಿಯದು.
ಅಭಿವೃದ್ದಿ ಪತ್ರಿಕೋದ್ಯಮ ಮತ್ತು ಹಂಪಿ ಪರಿಸರ: ೧೬. ಸೌಲಭ್ಯವಿಲ್ಲದೆ ನರಳುತ್ತಿರುವ ಹಂಪೆಯ ಶಿಲ್ಪಕಲಾ ಸಂಗ್ರಹಾಲಯ (ಪ್ರಜಾವಾಣಿ ೧೯೯೩)
ಶಿಲ್ಪಕಲಾ ಸಂಗ್ರಹಾಲಯಗಳು ಕಲಾಶಕ್ತಿಯನ್ನು ಕೆರಳಿಸುವುದರ ಜೊತೆಗೆ ಜ್ಞಾನಾಭಿವೃದ್ದಿಯನ್ನು ಮಾಡುತ್ತವೆ. ಅಪರೂಪದ ಶಿಲ್ಪ ಕಲಾಕೃತಿಗಳನ್ನು ಕಾಪಾಡುವ ಸಂಗ್ರಹಾಲಯಗಳು ಕರ್ನಾಟಕದಲ್ಲಿ ಪ್ರಾಚ್ಯವಸ್ತು ಇಲಾಖೆಯ ೯ ಹಾಗೂ ಖಾಸಗಿಯವರ ೯ ಸಂಗ್ರಹಾಲಯಗಳಿವೆ. ಇದು ಸಾಲದು. ಭಾರತದಲ್ಲಿ ಗುರುತಿಸಲಾದ ವಿಶ್ವಪರಂಪರೆಯ ೧೩ ಸ್ಥಳಗಳಲ್ಲಿ ಎರಡು ಸ್ಥಳಗಳು ಕರ್ನಾಟಕದಲ್ಲಿವೆ. ಸಂಶೋಧನೆಗೆ, ಕಲೆ ಮತ್ತು ವಿಜ್ಞಾನದ ಮೌಲ್ಯಗಳನ್ನು ಗ್ರಹಿಸಲು ಈ ಸಂಗ್ರಹಾಲಯಗಳು ವಿಶ್ವವಿದ್ಯಾನಿಲಯಗಳಿದ್ದಂತೆ. ಇವುಗಳ ಸಂಖ್ಯೆ ಹೆಚ್ಚಾದರೆ ಹೆಚ್ಚು ಹೆಚ್ಚು ಕಲಾಕೃತಿಗಳನ್ನು ಕಾಪಾಡಬಹುದು.
ಹಂಪಿಯ ಬಳಿಗೆ ಕಮಲಾಪುರದಲ್ಲಿ ಭಾರತೀಯ ಪ್ರಾಚ್ಯವಸ್ತು ಇಲಾಖೆಯವರು ಸ್ಥಾಪಿಸಿರುವ ಶಿಲ್ಪಕಲಾ ವಸ್ತುಸಂಗ್ರಹಾಲಯವು ಎರಡು ದಶಕಗಳ ಹಳೆಯದು. ಇದರ ಸಾಧಕ-ಬಾಧಕಗಳ ಮೇಲೆ ಒಂದು ಕ್ಷಕಿರಣ ಇಲ್ಲಿದೆ.
ಹಂಪಿಯ ಗಜಶಾಲೆ ಬಳಿ ಸೊರಗುತ್ತಿದ್ದ ಈ ಸಂಗ್ರಹಾಲಯ ೧೯೭೨ರಲ್ಲಿ ಕಮಲಾಪುರದ ಸುಸಜ್ಜಿತವಾದ ಕಟ್ಟಡಕ್ಕೆ ವರ್ಗಾಯಿಸಲಾಯಿತು. ಪ್ರತಿದಿನ ಸುಮಾರು ೩೦೦೦ ಪ್ರವಾಸಿಗರು ಹಂಪಿಗೆ ಭೇಟಿ ನೀಡಿದರೆ ೧೦೦೦ ವೀಕ್ಷಕರು ಸಂಗ್ರಹಾಲಯಕ್ಕೆ ನುಗ್ಗುತ್ತಾರೆ. ವಿಜಯನಗರದ ಪೂರ್ವ ಕಾಲಕ್ಕೆ ಹಾಗೂ ನಂತರದ ಕಾಲಕ್ಕೆ ಸಂಬಂಧಪಟ್ಟ ಪುರಾತತ್ವ ವಸ್ತುಗಳನ್ನು ಅಭ್ಯಾಸ ಮಾಡಿ ಆಕರ್ಷಕವಾಗಿಡಲಾಗಿದೆ. ಆಯ್ಕೆಯಾದ ಕಲ್ಲಿನ, ಲೋಹದ ಶಿಲ್ಪಗಳು, ಚಿನ್ನ ಮತ್ತು ತಾಮ್ರದ ನಾಣ್ಯಗಳು, ಶಾಸನಗಳು, ಯುದ್ಧ ಆಯುಧ ಗಳು, ತಾಳೆಗರಿಗಳು, ಮನೆ ಬಳಕೆ ವಸ್ತುಗಳು ವರ್ಣಚಿತ್ರಗಳು ಅಂದವಾಗಿ ಸಂಗ್ರಹಿಸಿಡಲಾಗಿದೆ.
ಒಂದನೆ ಅಂಕಣದಲ್ಲಿ ಶೈವ ದೇವತೆಗಳು. ಕಲ್ಲಿನ ತಾಮ್ರದ ವಿಗ್ರಹಗಳಿವೆ. ವಿದೇಶ ಪ್ರಯಾಣ ಮಾಡಿ ಬಂದ ದಶಭುಜ ವೀರಭದ್ರನ ಅಪರೂಪದ ಶಿಲ್ಪ. ಇದು ಸ್ಪೇನ್ ದೇಶದಲ್ಲಿ ಪ್ರದರ್ಶನಗೊಂಡು ಮರಳಿ ಸಂಗ್ರಹಾಲಯಕ್ಕೆ ಬಂದಿದೆ. ಪ್ರೌಢ ದೇವರಾಯನ ವಿಗ್ರಹ ಇತಿಹಾಸಕಾರರ ಗಮನವನ್ನು ಜಿಜ್ಞಾಸೆಗೆ ಒಳಪಡಿಸುವಂತಿದೆ. ದ್ವಾರ ಬಾಗಿಲಿನ ಮೂಲಕ ಗುಡಿಗೆ ಪ್ರವೇಶ ಮಾಡುವ ರೀತಿಯಲ್ಲಿ ಶಿಲ್ಪಗಳನ್ನು  ಜೋಡಿಸಿಡಲಾಗಿದೆ.
ವೈಷ್ಣವ ದೇವತೆಗಳು ಕಪ್ಪು ಶಿಲೆಯಲ್ಲಿ ಶ್ರೀರಂಗನಾಥನ ಸೇವೆಯನ್ನು ಭೂದೇವಿ, ಶ್ರೀದೇವಿ ಮಾಡುತ್ತಿರುವುದನ್ನು, ಗರುಡ, ವೆಂಕಟೇಶ ಮುಂತಾದ ಶಿಲ್ಪಗಳು ಊನವಾಗಿ ರುವುದನ್ನು ಹಾಗೂ ವಿರಳವಾದ ಶೇಷಶಯನ ವಿಷ್ಣು ಎರಡನೆ ಅಂಕಣದಲ್ಲಿದ್ದಾರೆ.
ಮೂರನೆ ಅಂಕಣದಲ್ಲಿ ಯುದ್ಧೋಪಕರಣಗಳು, ಭೋಜನದ ತಟ್ಟೆಗಳು, ನಾಣ್ಯಗಳು ಇವೆ. ೩ನೇ ಶತಮಾನದಿಂದ ೧೫ನೇ ಶತಮಾನದವರೆಗೆ ಬೆಳೆದು ಬಂದ ಬ್ರಾಹ್ಮಿ ಲಿಪಿಯ ವಿವರಣೆಯ ಫಲಕ ಇಲ್ಲಿದೆ. ೧೮ನೇ ಶತಮಾನದ ಶ್ರೀ ರಾಮಚಂದ್ರ ಪಟ್ಟಾಭಿಷೇಕದ ವರ್ಣಚಿತ್ರ ವೀಕ್ಷಿಸಬಹುದು. ಇತ್ತೀಚಿಗೆ ವ್ಯವಸ್ಥೆಗೊಳಿಸಿರುವ ಗಾಜಿನ ಷೋ ಕೇಸಿನಲ್ಲಿ ಕನ್ನಡ ತೆಲುಗು ಹಾಗೂ ನಾಗರಿ ಲಿಪಿಗಳ ತಾಮ್ರಶಾಸನಗಳು ಇಡಲಾಗಿದೆ. ಒಂದು ತಾಮ್ರ ಶಾಸನದಲ್ಲಿ ರಾಜಮುದ್ರೆಯಾದ ಸೂರ್ಯ, ಚಂದ್ರ, ಖಡ್ಗ ಹಾಗೂ ವರಾಹ ಚಿತ್ರಗಳನ್ನು ಮುದ್ದಾಗಿ ಚಿತ್ರಿಸಲಾಗಿದೆ.
ಹಳೆಗನ್ನಡದಲ್ಲಿ ಬರೆದ ರಗಳೆ, ಕವನ, ವಚನ ಹಾಗೂ ಪುರಾಣದ ತಾಳೆಗರಿ ಪತ್ರಗಳನ್ನು ಸಂಗ್ರಹಿಸಲಾಗಿದೆ. ತಾಳೆಗರಿ ಮೇಲೆ ಯಾವ ಸಾಮಗ್ರಿಗಳಿಂದ ಬರೆಯುತ್ತಿದ್ದರು ಎಂಬುದನ್ನು ಇಲ್ಲಿ ವೀಕ್ಷಿಸಬಿಹುದು. ಪ್ರಾಚ್ಯವಸ್ತು ವಿಷಯಕ್ಕೆ ಸಂಬಂಧಪಟ್ಟ ಅಮೂಲ್ಯ ಗ್ರಂಥಗಳನ್ನು ಸಹ ಇಲ್ಲಿ ಸಂಗ್ರಹಿಸಿಡಲಾಗಿದೆ. ಸಭಾಂಗಣದಲ್ಲಿ ಪ್ರಾಚ್ಯವಸ್ತು ತಾಣಗಳ ಗುಡಿ-ಗೋಪುರಗಳ ಛಾಯಾಚಿತ್ರಗಳನ್ನು ಪ್ರದರ್ಶಿಸಲಾಗಿದೆ.
ಸಂಗ್ರಹಾಲಯದ ಮಧ್ಯಭಾಗದಲ್ಲಿ ಇರುವ ಆವರಣದಲ್ಲಿ ಹಂಪಿ ಕ್ಷೇತ್ರದ ಪಕ್ಷಿನೋಟ ವನ್ನು ನೀಡುವ ‘ಹಂಪಿ ಕಣಿವೆ’ ಮಾದರಿಯನ್ನು ಕಲ್ಲು, ಮಣ್ಣು, ಸಿಮೆಂಟ್‌ಗಳಿಂದ ಸೂಕ್ಷ್ಮವಾಗಿ ನಿರ್ಮಿಸಲಾಗಿದೆ. ಇದರಲ್ಲಿ ಹಂಪಿಯ ಗುಡ್ಡಗಳು, ಸ್ಮಾರಕಗಳು, ಅವಶೇಷಗಳು, ರಸ್ತೆ, ಗುಡಿಗೋಪುರ ತುಂಗಭದ್ರಾ ನದಿ ಹರಿಯುವುದು ಮುಂತಾದವುಗಳನ್ನು ಪುಟ್ಟದಾಗಿ ರಚಿಸಲಾಗಿದೆ. ಈ ಮಾದರಿ ವೀಕ್ಷಕರ ಕಣ್ಣು ಮನಗಳಿಗೆ ಆನಂದ ನೀಡಿದರೆ, ಸಂಗ್ರಹಾಲಯದ ಮುಂದಿನ ವಿಶಾಲವಾದ ಹುಲ್ಲಿನ ಹಾಸಿಗೆ, ಬಳ್ಳಿ ಬಣ್ಣದ ಹೂಗಳು ಮನಸ್ಸಿಗೆ ಮುದ ನೀಡುವಂತಿವೆ.
ಪ್ರವಾಸಿಗರು ಒಂದು ಬಾರಿ ಈ ಸಂಗ್ರಹಾಲಯದ ಒಳಹೊಕ್ಕು ಹೊರ ಬಂದರೆ ಸಾಕಷ್ಟು ವಿಜಯನಗರ ಸಾಮ್ರಾಜ್ಯದ ಚರಿತ್ರೆ, ಶಿಲ್ಪಕಲೆಯ ಬಗ್ಗೆ ತಿಳುವಳಿಕೆಯೊಂದಿಗೆ ಆ ಕಾಲದ ಶ್ರೇಷ್ಠ ಸಾಧನೆಯನ್ನು ಗುರುತಿಸಬಹುದಾಗಿದೆ.
ಕಮಲಾಪುರದ ಶಿಲ್ಪಕಲಾ ವಸ್ತು ಸಂಗ್ರಹಾಲಯವು ಚಿಕ್ಕದಾಗಿರುವುದರಿಂದ ಅನೇಕ ಅಪರೂಪದ ಶಿಲ್ಪಕೃತಿಗಳು ಬಯಲಿನಲ್ಲಿ ಬಿಸಿಲು, ಮಳೆ, ಚಳಿಗೆ, ಗಾಳಿಗೆ ಮೈ ಹರಡಿ ನೆರಳಿಗಾಗಿ ಕಾದು ಕುಳಿತಿರುವುದನ್ನು ಕಾಣಬಹುದು. ಸರಿಯಾದ ರಕ್ಷಣೆ ಸಿಗದೆ ಬೇಗನೆ ಈ ಕಲಾಕೃತಿಗಳು ಹಾಳಾಗುವ ಸಂಭವ ಹೆಚ್ಚು. ಬಯಲಿನಲ್ಲಿ ಬಿದ್ದಿರುವ ಶಿಲ್ಪಗಳನ್ನು ನೋಡಿದರೆ ಎಂಥ ಕಲ್ಲು ಹೃದಯದವರೂ ಮರಗುತ್ತಾರೆ.
ಹಂಪಿಯಲ್ಲಿ ಈವರೆಗೆ ಕಂಡು ಹಿಡಿಯಲ್ಪಟ್ಟ ಅಪರೂಪದ ಶಿಲ್ಪಗಳ ಪೈಕಿ ಸುಮಾರು ೧೦೦೦ ಪುರಾತತ್ವ ವಸ್ತುಗಳನ್ನು ಸಂಗ್ರಹಾಲಯದಲ್ಲಿ ಇಡಲು ಸಾಧ್ಯವಾಗಿದೆ. ಇನ್ನೂ ಸಾವಿರಾರು ಶಿಲ್ಪಗಳು ಸೊರಿಗಾಗಿ ಗೋಳಿಡುವಂತೆ ಭಾಸವಾಗುತ್ತದೆ. ಇನ್ನೂ ನಾಲ್ಕು ಅಂಕಣ ನಿರ್ಮಿಸಿ ಅಪರೂಪದ ಶಿಲ್ಪಗಳನ್ನು ರಕ್ಷಿಸುವ ಕೆಲಸ ತಕ್ಷಣ ಆಗಬೇಕು. ಕೇವಲ ವಿಶ್ವಪರಂಪರೆ ದಿನ, ವಿಶ್ವ ಪ್ರವಾಸಿ ಹಾಗೂ ಸ್ಮಾರಕ ರಕ್ಷಣಾ ಸಪ್ತಾಹ ಆಚರಿಸಿದರೆ ಸಾಲದು.
ಸಂಗ್ರಹಾಲಯದ ಹುಲ್ಲಿನ ಹಾಸಿಗೆಗೆ ದನ-ಕುರಿಗಳು ನುಗ್ಗಿ ಹಾಳು ಮಾಡುತ್ತಿವೆ. ಇದು ನಿಲ್ಲಬೇಕು. ಪ್ರವೇಶ ದ್ವಾರದ ಬಳಿ ಕಸಕಡ್ಡಿ ಹೊಲಸು ಪ್ರವಾಸಿಗರಿಗೆ ರಾಚುತ್ತಿದೆ,  ಇದು ಸ್ವಚ್ಛವಾಗಬೇಕು. ಪ್ರವಾಸಿಗರಿಗೆ ಹೆಚ್ಚಿನ ಶೌಚಾಲಯ ಸೌಲಭ್ಯ ಕಲ್ಪಿಸಬೇಕು.
ಬೆಲೆ ಬಾಳುವ ಆಭರಣಗಳ ಪ್ರದರ್ಶನಕ್ಕೆ ಭದ್ರತಾದಳದ ವ್ಯವಸ್ಥೆ ಆಗಬೇಕು. ಈ ಎಲ್ಲ ಬೇಕುಗಳನ್ನು ಈಡೇರಿಸಲು ಸ್ಥಳೀಯರೂ ಮುಂದಾಗಬೇಕು.
ದಕ್ಷಿಣ ಭಾರತದಲ್ಲೇ ಅತ್ಯುತ್ತಮ ಎನ್ನಬಹುದಾದ ಹಾಗೂ ಭಾರತೀಯ ಪ್ರಾಚ್ಯವಸ್ತು ಇಲಾಖೆಯ ಹೆಮ್ಮೆಯ ಸಂಗ್ರಹಾಲಯವಾದ ಇದರ ಕುಂದುಕೊರತೆ ಬಗ್ಗೆ ಇಲಾಖೆ ಶೀಘ್ರವಾಗಿ ಗಮನ ಹರಿಸುವುದೇ?
ಸಾರ್ವಜನಿಕರಿಗೆ ಸಂಸ್ಕೃತಿ-ಪರಂಪರೆಯ ನೆನಪು ಮಾಡಿಕೊಡುವ ಇಂತಹ ಸಂಗ್ರಹಾಲಯ ಗಳು ಹೆಚ್ಚು ಕಡೆ ಸ್ಥಾಪನೆಯಾಗಲಿ, ಜನರ ಭಾವನೆಗಳಿಗೆ ಸರ್ಕಾರ ಗೌರವ ಕೊಡುವಂತಾಗ ಬೇಕು. ಇಲ್ಲವಾದರೆ ಭಾರತೀಯರಿಗೆ ಪ್ರಾಚ್ಯವಸ್ತುಗಳ ಬಗ್ಗೆ ಪ್ರಜ್ಞೆಯೇ ಇಲ್ಲ ಎಂಬ ಹಣೆಪಟ್ಟಿ ಹಚ್ಚಿಕೊಳ್ಳಬೇಕಾಗುತ್ತದೆ.
 ಅಭಿವೃದ್ದಿ ಪತ್ರಿಕೋದ್ಯಮ ಮತ್ತು ಹಂಪಿ ಪರಿಸರ: ೧೭. ಹೂಳು ತುಂಬಿರುವ ಕಮಲಾಪುರ ಕೆರೆ
(ಪ್ರಜಾವಾಣಿ ೧೯೯೧)
ಹಂಪಿಯ ಸಮೀಪ ಹೊಸಪೇಟೆ ತಾಲ್ಲೂಕಿನಲ್ಲಿರುವ ಕಮಲಾಪುರ ಕೆರೆ ಶತಮಾನಗಳ ಕಾಲ ಬೆಳೆಗೆ ನೀರುಣಿಸಿದೆ. ವಿಜಯನಗರ ಸಾಮ್ರಾಜ್ಯದ ಕಾಲದಲ್ಲಿ ಈ ಕೆರೆಯಿಂದ ಕಮಲದ ಹೂಗಳನ್ನು ರಾಜಧಾನಿಗೆ ಪೂರೈಸಲಾಗುತ್ತಿತ್ತು. ಕುಡಿಯುವ ನೀರು ಸಹ ಈ ಕೆರೆಯಿಂದ ಪೂರೈಸಲಾಗುತ್ತಿತ್ತು ಎಂದು ಕೆಲವು ಪುರಾವೆಗಳು ತಿಳಿಸುತ್ತವೆ.
ಹೊಲ ಗದ್ದೆಗಳಿಗೆ ಜೀವಾಳವಾಗಿರುವ ಈ ಕೆರೆಯನ್ನು ನಿರ್ಲಕ್ಷಿಸಲಾಗಿದೆ. ಹೂಳು ತುಂಬಿಕೊಂಡು ಅತಿಕ್ರಮಣದ ಕೊರೆತದಿಂದ ಕಮಲಾಪುರ ಕೆರೆ ವಿನಾಶದ ಅಂಚಿನಡೆಗೆ ಸಾಗುತ್ತಿದೆ.
ಸರ್ಕಾರಕ್ಕೆ ನೀಡಿದ ಅರ್ಜಿಗಳು, ಮನವಿ ಪತ್ರಗಳು ಬಿನ್ನವತ್ತಳೆಗಳು ಯಾವ ಪ್ರಭಾವ ವನ್ನೂ ಬೀರಿಲ್ಲ. ಈ ಭಾಗದ ರೈತರು ಈ ಕೆರೆಯಿಂದ ಎಷ್ಟು ಲಾಭವನ್ನು ಪಡೆದಿದ್ದಾರೋ ಅಷ್ಟೆ ಕಷ್ಟವನ್ನೂ ಇಂದು ಅನುಭವಿಸುತ್ತಿದ್ದಾರೆ.
ಕಮಲಾಪುರ ಕೆರೆಯನ್ನು ಕ್ರಿ.ಶ. ೧೫೦೦ ರಿಂದ ನೀರಾವರಿಗೆ ಬಳಸಲಾಗುತ್ತಿದೆ. ಈ ಕೆರೆಯನ್ನು ಯಾರು, ಯಾವಾಗ ಕಟ್ಟಿಸಿದರು ಎಂಬುದು ಖಚಿತವಾಗಿ ತಿಳಿದು ಬಂದಿಲ್ಲ. ಸದ್ಯ ೧೨೦೦ ಎಕರೆ ಜಮೀನಿಗೆ ನೀರಾವರಿ ಒದಗಿಸಿದ ಕೆರೆಯ ಅಂಗಳ ೪೭೬ ಎಕರೆ ಇದೆ. ಈ ಕೆರೆಗೆ ರಾಯ ಬಸವಣ್ಣ ವಿಜಯನಗರ ಕಾಲುವೆಗಳಿಂದ ಹಾಗೂ ಪವರ್‌ಕೆನಾಲ್ ತೂಬಿನಿಂದಲೂ ನೀರು ಹರಿಸಲಾಗುತ್ತಿದೆ. ಈ ಕೆರೆಯ ಸಮೀಪದಲ್ಲಿ ಇರುವ ಕೆರೆಗಳೆಂದರೆ ಗೌರಮ್ಮನ ಕೆರೆ ೧೭೬ ಎಕರೆ ಜಮೀನಿಗೆ ನೀರಾವರಿ ಒದಗಿಸಿದೆ. ಅಳ್ಳಿಕೆರೆ ೧೦೪ ಎಕರೆಗೆ ಹಾಗೂ ವಿಠಲಾಪುರ ಕೆರೆ ೭೪ ಎಕರೆಗೆ ನೀರು ನೀಡಿವೆ. ಕಮಲಾಪುರದ ನೀರಾವರಿ ಇಲಾಖೆಯ ಉಪವಿಬಾಗದ ಸಹಾಯಕ ಅಭಿಯಂತರರ ಪ್ರಕಾರ ಈ ನಾಲ್ಕು ಕೆರೆಗಳು ೫೦೦ ವರ್ಷ ಹಳೆಯವು ಇವುಗಳಲ್ಲಿ ಹೂಳು ತುಂಬಿದೆ, ಅದನ್ನು ತೆಗೆಸಬೇಕು ಎನ್ನುತ್ತಾರೆ.
ಕಮಲಾಪುರ ಕೆರೆಯಲ್ಲಿ ೧೯೫೦ರಲ್ಲಿ ಆರು ಆಡಿಗಳಷ್ಟು ಹೂಳು ತುಂಬಿತ್ತು. ಆದರೆ ಇಂದು ೧೨ ಅಡಿಗಳು ಹೂಳು ತುಂಬಿದೆ. ಕೆರೆಯ ಒಟ್ಟು ಆಳ ೨೮ ಅಡಿಗಳು ಎನ್ನಲಾಗಿದೆ. ಹಿಂದಿನ ಶ್ಯಾನಭೂಗರಾದ ಲಕ್ಷ್ಮಣಗೌಡ ಹಾಗೂ ಇತರ ರೈತರ ಪ್ರಕಾರ ಕೆರೆಯಲ್ಲಿ ಇಷ್ಟು ಹೂಳು ತುಂಬಲು ಮುಖ್ಯ ಕಾರಣವೆಂದರೆ ಕೆರೆಯ ಅಚ್ಚುಕಟ್ಟಿನಲ್ಲಿ (ಕ್ಯಾಚ್‌ಮೆಂಟ್) ಪ್ರದೇಶದಲ್ಲಿ ನಡೆಯುತ್ತಿರುವ ಕಬ್ಬಿಣ ಅದಿರು ಅಗೆಯುವ ಕಾರ್ಯ.
ಮಳೆಗಾಲದಲ್ಲಿ ಮಳೆ ನೀರು ಹರಿದು ಬರುವಾಗ ಗಣಿಗಳಿಂದ ಅಗೆದು ಹಾಕಲಾದ ಮಣ್ಣು ಕೊಚ್ಚಿಕೊಂಡು ಬರುತ್ತದೆ. ಇದರಿಂದ ಕೆರೆಯಲ್ಲಿ ಹೂಳು ತುಂಬಿ ನೀರು ಹಿಡಿದಿಟ್ಟುಕೊಳ್ಳುವ ಸಾಮರ್ಥ್ಯವನ್ನು ಕೆರೆ ಪ್ರತಿವರ್ಷ ಕಳೆದುಕೊಳ್ಳುತ್ತಿದೆ.
ಇತ್ತೀಚಿಗೆ ಹೊಸಪೇಟೆ ವಿಭಾಗದ ಕಬ್ಬಿಣ ಅದಿರಿಗೆ ವಿದೇಶಗಳಿಂದ ಬೇಡಿಕೆ ಹೆಚ್ಚಿದೆ. ಈ ಕಾರಣದಿಂದ ಅದಿರು ಅಗೆಯುವ ಕಾರ್ಯಭರದಿಂದ ಸಾಗಿದೆ. ಹೊಸಪೇಟೆ ಬಳ್ಳಾರಿ ವಿಭಾಗದಲ್ಲಿ ಕರ್ನಾಟಕ ರಾಜ್ಯದ ಒಟ್ಟು ಅದಿರು ಉತ್ಪಾದನೆಯ ಶೇಕಡ ೬೦ ಪ್ರಮಾಣದ ಅದಿರು ತೆಗೆಯಲಾಗುತ್ತಿದೆ.
ರೈತ ಸಂಘದ ಮನವಿ
ಕಳೆದ ವರ್ಷ ಕಮಲಾಪುರದ ರೈತಸಂಘ ಒಂದು ಮನವಿ ಪತ್ರವನ್ನು ಆಗಿನ ಕೇಂದ್ರದ ಉಕ್ಕು ಮತ್ತು ಗಣಿ ಸಚಿವರಾಗಿದ್ದ ಶ್ರೀಮಾನ್ ಬಸವರಾಜ ಪಾಟೀಲ ಅನ್ವರಿ ಇವರಿಗೆ ಕಮಲಾಪುರದಲ್ಲಿ ಅರ್ಪಿಸಿದ್ದರು. ಆ ಮನವಿಯಲ್ಲಿ ಕೆರೆಗೂ ಹಾಗೂ ರೈತರಿಗೂ ನಿಕಟ ಸಂಬಂಧ ಹಾಗೂ ಕೆರೆಯ ಮಹತ್ವವನ್ನು ವಿವರಿಸಲಾಗಿದೆ. ಕೆರೆ ಇಲ್ಲದೆ ಕಮಲಾಪುರದ ಅಸ್ತಿತ್ವವೇ ಇಲ್ಲದಾಗುತ್ತದೆ. ಆದ್ದರಿಂದ ಗಣಿ ಮಾಲಿಕರಿಂದ ವಿಶೇಷ ತೆರಿಗೆ ವಸೂಲಿ ಮಾಡಿ ಕೆರೆಗೆ ಬರುತ್ತಿರುವ ಹೂಳನ್ನು ತಡೆಗಟ್ಟಲು ಹಾಗೂ ಬೇರೆ ಕಡೆಗೆ ತಿರುಗಿಸಲು ಹಾಗೂ ಕೆರೆಯ ಅಭಿವೃದ್ದಿಗೆ ಬಳಸಲು ಕೋರಲಾಗಿತ್ತು.
ಕಮಲಾಪುರದ ರೈತಸಂಘದ ಅಧ್ಯಕ್ಷ ಎ. ಸೀತಾರಾಮಸಿಂಗ್ ಇವರು ಹಿಂದಿನ ರಾಜ್ಯಪಾಲ, ಪಿ. ವೆಂಕಟಸುಬ್ಬಯ್ಯನವರಿಗೆ ಒಂದು ಮನವಿ ಅರ್ಪಿಸಿ ಕೆರೆಯ ಅಂಗಳದಲ್ಲಿ ಆಗುತ್ತಿರುವ ಅತಿಕ್ರಮಣ ವ್ಯವಸಾಯವನ್ನು ತಡೆಗಟ್ಟಲು ಹಾಗೂ ಸುಮಾರು ೨೦೦ ಎಕರೆ ಅನಧಿಕೃತ ವ್ಯವಸಾಯವನ್ನು ಮಾಡುತ್ತಿರುವುದನ್ನು ತಡೆಗಟ್ಟಲು ನೀರಾವರಿ ಇಲಾಖೆಯವರು ಸೂಕ್ತಕ್ರಮ ಕೈಗೊಳ್ಳಲು ಅಗ್ರಹ ಪಡಿಸಿದ್ದರು.
ತುಂಗಭದ್ರಾ ನದಿಯಿಂದ ಹರಿದು ಬರುವ ನೀರಿಗಾಗಿ ಇರುವ ತುರ್ತಾ ಕಾಲುವೆಯಲ್ಲಿ ಹೂಳು ಹಾಗೂ ಮರಳು ತುಂಬಿ ನೀರು ಹರಿದು ಬರಲು ಅಡಚಣೆಯಾಗಿರುವುದನ್ನು ಸರಿಪಡಿಸಲು ಮನವಿ ಮಾಡಲಾಗಿತ್ತು.
ಕೆಲವು ಅನುಭವಿ ರೈತರ ಪ್ರಕಾರ ಹೂಳು ತೆಗೆಯಲು ಕಾರ್ಯ ಪಟ್ಟಿ ಸಿದ್ಧಪಡಿಸಿಲ್ಲ. ಇದರಿಂದ ಹೂಳು ತೆಗೆಯುವ ಕಾರ್ಯಕ್ಕೆ ತೊಂದರೆಯಾಗಬಹುದು ಎನ್ನುತ್ತಾರೆ.
೧.೬೫ ಲಕ್ಷ ರೂ. ಯೋಜನೆ
ಸಹಾಯಕ ಅಭಿಯಂತರರು ಕಮಲಾಪುರ ಕೆರೆಯ ಬಗ್ಗೆ ವಿವರಿಸುತ್ತಾ ಅದು ಮೊದಲು ಲೋಕೋಪಯೋಗಿ ಇಲಾಖೆಯವರ ಉಸ್ತುವಾರಿಯಲ್ಲಿತ್ತು. ಕೆಲವು ವರ್ಷಗಳ ಹಿಂದೆ ನೀರಾವರಿ ಇಲಾಖೆಗೆ ವರ್ಗಾಯಿಸಲಾಗಿದೆ. ದಾಖಲೆಯ ಪ್ರಕಾರ ೭೧೪ ಎಕರೆ ಜಮೀನಿಗೆ ನೀರಾವರಿ ಒದಗಿಸಲಾಗಿದೆ. ಕೆರೆಯಲ್ಲಿ ಹೂಳು ತುಂಬಿರುವುದನ್ನು ತಡೆಗಟ್ಟಲು ಕಣಿವೆ ಹತ್ತಿರ ಒರಟು ಕಲ್ಲುಗಳಿಂದ ವಡ್ಡರಕಟ್ಟೆ ಕಟ್ಟಲು ಸಲಹೆ ಮಾಡಿದ್ದರು. ಕಾಲುವೆ ಮತ್ತು ಅಭಿವೃದ್ದಿಗಾಗಿ ೧.೬೫ ಲಕ್ಷ ರೂ. ಮುಂಜೂರಿಗಾಗಿ ಸರ್ಕಾರಕ್ಕೆ ಕೇಳಿಕೊಳ್ಳಲಾಗಿದೆ ಎಂದು ತಿಳಿಸಿದರು.

ಕಮಲಾಪುರ ಪುರಸಭೆಯ ವ್ಯಾಪ್ತಿಗೆ ಬರುವ ಹೊಸ ಚಿನ್ನಾಪುರ ಕೆರೆಯನ್ನು ಕಟ್ಟಲು ವರ್ಲ್ಡ್ ಬ್ಯಾಂಕಿನವರು ೩೦ ಲಕ್ಷ ರೂ. ಖರ್ಚು ಮಾಡಿದ್ದಾರೆ. ಆದರೆ ಮಳೆರಾಯನ ಕೃಪೆ  ಆ ಕೆರೆಗೆ ಇನ್ನೂ ಆಗಿಲ್ಲ. ಕಮಲಾಪುರ ಕೆರೆಗೆ ನೀರಿನ ಪೂರೈಕೆಯ ಕೊರತೆ ಇಲ್ಲ. ಈ ಕೆರೆಯನ್ನು ಏಕೆ ದುರಸ್ತಿ ಮಾಡಬಾರದು? ಈ ಕೆರೆಯ ನೀರುಣಿಸುವಿಕೆಯಿಂದ ಸುಮಾರು ೨ ಕೋಟಿ ಬೆಲೆಯ ವ್ಯವಸಾಯ ಉತ್ಪನ್ನ ಪ್ರತಿ ವರ್ಷ ಉತ್ಪಾದಿಸಲಾಗುತ್ತಿದೆ. ಕಮಲಾಪುರ ಪಟ್ಟಣ ದಿನೆ ದಿನೆ ವೃದ್ದಿಯಾಗುತ್ತಿರುವ ೨೦,೦೦೦ ಜನಸಂಖ್ಯೆವುಳ್ಳ ಪಟ್ಟಣ ಕೆರೆಯನ್ನೆ ಅವಲಂಬಿತವಾಗಿದೆ. ಸರ್ಕಾರ ಹೂಳು ತೆಗೆಸುವ ಹಾಗೂ ಅತಿಕ್ರಮಣ ತಡೆಗಟ್ಟುವ ಕ್ರಮ ಕೈಗೊಳ್ಳಬೇಕಾಗಿದೆ.
ದೋಣಿ ವಿಹಾರ
ಕರ್ನಾಟಕ ರಾಜ್ಯ ಪ್ರವಾಸೋದ್ಯಮ ನಿಗಮದವರು ಕಮಲಾಪುರ ಕೆರೆಯಲ್ಲಿ ದೋಣಿ ವಿವಾಹ ವ್ಯವಸ್ಥೆಯನ್ನು ಏರ್ಪಾಡು ಮಾಡುವ ಸನ್ನಾಹದಲ್ಲಿದ್ದಾರೆ. ಇದರಿಂದ ಹಂಪೆಗೆ ಬರುವ ಪ್ರವಾಸಿಗರೂ ಹಾಗೂ ಕಮಲಾಪುರದಲ್ಲಿ ನಿರ್ಮಿಸಿರುವ ಪ್ರವಾಸಿ ಸಮುಚ್ಚಯದಲ್ಲಿ ತಂಗುವವರು ಈ ದೋಣಿ ವಿಹಾರದ ಸೌಲಭ್ಯ ಪಡೆಯಬಹುದು. ಇದಕ್ಕಾಗಿ ಕೆರೆಯಲ್ಲಿರುವ ಹೂಳು ಮತ್ತು ಪಾಚಿ ತೆಗೆದು ಸೂಕ್ತ ಸುರಕ್ಷಿತಾ ಕ್ರಮಕೈಗೊಳ್ಳಬೇಕಾಗುತ್ತದೆ.
ಅಭಿವೃದ್ದಿ ಪತ್ರಿಕೋದ್ಯಮ ಮತ್ತು ಹಂಪಿ ಪರಿಸರ: ೧೮. ಹಂಪಿ : ತುಂಗಭದ್ರಾ ನದಿಗೆ ಆಧುನಿಕ ಸೇತುವೆ ಶೀಘ್ರ
(ಪ್ರಜಾವಾಣಿ ೧೯೯೭)
ಸೇತುವೆಗಳು ಸಂಪರ್ಕ ಕಲ್ಪಿಸುತ್ತವೆ. ಒಂದು ಪ್ರದೇಶದ ಜನ, ವಸ್ತುಗಳನ್ನು ಸಾಗಣೆ ಮಾಡುವ ಸಾಧನಗಳಾಗಿ ಕಾರ್ಯ ನಿರ್ವಹಿಸುತ್ತವೆ. ದೂರ ಮತ್ತು ಸಮಯವನ್ನು ಕಡಿಮೆ ಮಾಡುತ್ತವೆ. ಒಟ್ಟಾರೆಯಾಗಿ ದೇಶದ ಅಭಿವೃದ್ದಿಯಲ್ಲಿ ಪ್ರಮುಖ ಪಾತ್ರವಹಿಸುತ್ತವೆ. ನದಿ, ಕಾಲುವೆಗಳಿಗೆ ಅಡ್ಡಲಾಗಿ ನಿರ್ಮಿಸುವ ಸೇತುವೆಗಳು ಸಂಪರ್ಕ ಸುಗಮಗೊಳಿಸುತ್ತವೆ.
ಹಂಪಿಯ ತಳವಾರಘಟ್ಟ ಹಾಗೂ ಆನೆಗುಂದಿ ಬಳಿ ತುಂಗಭದ್ರಾ ನದಿಗೆ ಅಡ್ಡಲಾಗಿ ಒಂದು ನೂತನ ಮಾದಿರ ಸೇತುವೆ ನಿರ್ಮಾಣ ಕೆಲಸ ಆರಂಭವಾಗಿದೆ. ಈ ಕೆಲಸಕ್ಕೆ ೧೯೯೩ರಲ್ಲಿ ಆಡಳಿತಾತ್ಮಕ ಮಂಜೂರಿ ದೊರಕಿದ್ದರೂ ಹಣ ಬಿಡುಗಡೆಯ ವಿಳಂಬದಿಂದಾಗಿ ಕೆಲಸ ತಡವಾಯಿತು. ಅಂದಿನ ಮುಖ್ಯಮಂತ್ರಿ ವೀರಪ್ಪ ಮೊಯ್ಲಿಯವರು ೨೪.೧೨.೧೯೯೩ ರಂದು ಶಂಕುಸ್ಥಾಪನೆಯನ್ನೂ ಸಹ ಮಾಡಿದ್ದರು. ಆಗ ಅಂದಾಜು ವೆಚ್ಚ ರೂ. ೨.೫ ಕೋಟಿ ಎಂದು ನಿಗದಿಯಾಗಿತ್ತು.
ಈ ನೂತನ ಮಾದರಿ ಸೇತುವೆ ನಿರ್ಮಾಣದ ವೆಚ್ಚವನ್ನು ‘ನಬಾರ್ಡ್ ಧನ ಸಹಾಯ’ ಯೋಜನೆಯಲ್ಲಿ ಸೇರಿಸಲು ಮಾಜಿ ಸಚಿವ ಶ್ರೀರಂಗ ದೇವರಾಯಲು ಮತ್ತಿತರ ಅಧಿಕಾರಿಗಳು ಆಸಕ್ತಿ ವಹಿಸಿದ್ದರು. ಇದರ ಫಲಶ್ರುತಿಯಾಗಿ ೩.೫. ಕೋಟಿ ಆರ್ಥಿಕ ನೆರವು ನಬಾರ್ಡ್‌ನಿಂದ ದೊರೆಯಿತು.
ಹೊಸ ಮಾದರಿಯ ವಿನ್ಯಾಸದಲ್ಲಿ ಸೇತುವೆ ನಿರ್ಮಿಸಲು ೧೦ ಮೀ. ಅಂತರದಲ್ಲಿ ೨೧ ಆರ್.ಸಿ.ಸಿ. ಕಂಬಗಳನ್ನು ತಯಾರಿಸಿ ಸಿದ್ಧಪಡಿಸಲಾಗುವುದು. ಇದನ್ನು ನಿರ್ಮಿಸಲು ಇರುವ  ತೊಂದರೆ ಏನೆಂದರೆ ೮೦ ಮೀ. ಉದ್ದ ಹಾಗೂ ೧೨. ಮೀ. ಆಳ ನದಿಯಲ್ಲಿ ಯಾವಾಗಲೂ ನೀರು ಇರುತ್ತದೆ. ಅಂತಹ ಪ್ರದೇಶದಲ್ಲಿ ೮೦ ಮೀ. ಉದ್ದ ಅಂತರದಲ್ಲಿ ೧ ಸ್ಪಾನ್ ೪೦ ಮೀ. ಅಂತರದಲ್ಲಿ ೨ ಸ್ಪ್ಯಾನ್, ೧೬.೫ ಮೀ. ಅಂತರದಲ್ಲಿ ೪ ಸ್ಪಾನ್‌ಗಳು ಮಾಡಿ ೧೨ ಅಡಿ ಆಳ ಇರುವ ನೀರಿನಲ್ಲಿ ಕಂಬ ನಿಲ್ಲಿಸಲಾಗುವುದು. ೩ ಲಕ್ಷ್ಯ ಕ್ಯೂಸೆಕ್ಸ್ ನೀರು ನದಿಯಲ್ಲಿ ಹರಿದರೂ ಸೇತುವೆ  ಗಟ್ಟಿಯಾಗಿ ನಿಲ್ಲುವುದು. ಕಲ್ಕತ್ತಾದ ಹವ್ರಾಬ್ರಿಡ್ಜ್ ಪಕ್ಕದಲ್ಲಿ ಕಟ್ಟಲಾದ ಹೊಸ ಕೇಬಲ್ ಸ್ಪೇಯಡ್ ಸೇತುವೆ ಮಾದರಿಯಲ್ಲಿ ಈ ಸೇತುವೆಯನ್ನು ನಿರ್ಮಿಸಲಾಗುತ್ತಿದೆ. ದಕ್ಷಿಣ ಭಾರತದಲ್ಲಿಯೇ ನವೀನ ಪ್ರಥಮ ಮಾದರಿ ಸೇತುವೆಯಾಗಲಿದೆ. ಗ್ರಾಮೀಣ ಸಂಪರ್ಕ ಅಭಿವೃದ್ದಿಗಾಗಿ ನಬಾರ್ಡ್ ಈ ಸೇತುವೆಗೆ ಆರ್ಥಿಕ ನೆರವು ನೀಡಿದೆ.
ಲೋಕೋಪಯೋಗಿ ಸಚಿವ ಸಿ.ಎಂ. ಉದಾಸಿ ಸೇತುವೆ ನಿರ್ಮಾಣಕ್ಕೆ ಸರ್ಕಾರದಿಂದ ಸಕಲ ರೀತಿಯ ಉತ್ತೇಜನ ನೀಡುವುದಾಗಿ ಪ್ರಕಟಿಸಿದ್ದಾರೆ. ಕಾರ್ಯದರ್ಶಿ ಮೇಜರ್ ಸಿ.ಆರ್. ರಮೇಶ ಬಹುದಿನಗಳ ಬೇಡಿಕೆಯಾದ ಈ ಸೇತುವೆ ನಿರ್ಮಾಣಕ್ಕೆ ಶ್ರಮಿಸುತ್ತಿದ್ದಾರೆ.
ಈ ಸೇತುವೆ ನಿರ್ಮಾಣವಾಗುವುದರಿಂದ ಬಹಳಷ್ಟು ಸಮಯ ಹಾಗೂ ದೂರ (ಇಂಧನ) ಉಳಿತಾಯವಾಗಲಿದೆ. ಗಂಗಾವತಿಯಿಂದ ಹಂಪಿಗೆ ಹೋಗಲು ಈಗ ೫೫ ಕಿ.ಮೀ. ದೂರ ಕ್ರಮಿಸಬೇಕು. ಸೇತುವೆಯನ್ನು ಬಳಸಿ ಹೋಗುವುದರಿಂದ ಕೇವಲ ೧೫.ಕಿ.ಮೀ. ದೂರ ಆಗುತ್ತದೆ. ೪೦ ಕಿ.ಮೀ.ಗಳ ಉಳಿತಾಯವಾಗುತ್ತದೆ.
ಅದೇ ರೀತಿ ಹೊಸಪೇಟೆಯಿಂದ ಕಂಪ್ಲಿ ಮಾರ್ಗವಾಗಿ ಗಂಗಾವತಿಗೆ ಹೋಗಲು ೪೩ ಕಿ.ಮೀ. ಸೇತುವೆ ನಿರ್ಮಾಣದ ನಂತರ ಆ ಅಂತರ ಕೇಲವ ೧೮ ಕಿ.ಮೀ.ಗೆ ಇಳಿಯುತ್ತದೆ. ಬೆಂಗಳೂರು, ಮಂಗಳೂರಿನಿಂದ ಗಂಗಾವತಿಗೆ  ಅಂತರ ಕಡಿಮೆಯಾಗುತ್ತದೆ.
ವಿಜಯನಗರ ಕಾಲದಿಂದಲೂ ತೆಪ್ಪದಲ್ಲಿ ನದಿ ದಾಟುತ್ತಿದ್ದ ಸಾರ್ವಜನಿಕರಿಗೆ ಇನ್ನೊಂದು ವರ್ಷದಲ್ಲಿ ನೂತನ ಮಾದರಿ ಸೇತುವೆ ಸಜ್ಜಾಗುತ್ತಿರುವುದರಿಂದ ಅದನ್ನು ಸ್ವಾಗತಿಸಿದ್ದಾರೆ. ತ್ವರಿತಗತಿಯಿಂದ ಸೇತುವೆ ಕೆಲಸ ಪೂರೈಸಿ, ಸೇತುವೆಯ ಹಂಪಿ ಕಡೆಯ ರಸ್ತೆ ಹಾಗೂ ಆನೆಗೊಂದಿ ಕಡೆಯ ರಸ್ತೆಯನ್ನು ಡಬಲ್ ಮಾಡುವುದರಿಂದ ಇನ್ನೂ ಅನುಕೂಲವಾಗಲಿದೆ. ದಕ್ಷಿಣ ಭಾರತದ ಪ್ರಥಮ ನೂತನ ಮಾದರಿ ಸೇತುವೆ ಬೇಗ ಸಿದ್ಧವಾಗಲಿ ಎಂಬುದೇ ಇಲ್ಲಿನ ಜನತೆಯ ಆಶಯ.
ಅಭಿವೃದ್ದಿ ಪತ್ರಿಕೋದ್ಯಮ ಮತ್ತು ಹಂಪಿ ಪರಿಸರ: ೧೯. ತೂಗುಯ್ಯಾಲೆಯಲ್ಲಿ ಆನೆಗೊಂದಿ ತೂಗು ಸೇತುವೆ
(ಪ್ರಜಾವಾಣಿ ೨೦೦೦)
ಹಂಪಿಯಿಂದ ಆನೆಗುಂದಿಗೆ ಸಂಪರ್ಕ ಕಲ್ಪಿಸುವ ಸೇತುವೆಗೆ ನಾಲ್ಕು ಕೋಟಿ ಖರ್ಚಾಗಿದೆ. ಸ್ಥಳೀಯರ ದೃಷ್ಟಿಯಲ್ಲಿ ಆ ಕೆಲಸ ಪೂರ್ತಿಗೊಳ್ಳಬೇಕು. ಆದರೆ ಹಾಗೆ ಮಾಡಿದರೆ ‘ಯುನೊಸ್ಕೋ’ದ ವಿಶ್ವಪರಂಪರೆಯ ಪಟ್ಟಿಯಿಂದ ಹಂಪಿಯನ್ನು ತೆಗೆದು ಹಾಕಬೇಕಾಗಬಹುದು. ಸೇತುವೆಯನ್ನು ಕಳಚ ಬೇಕೆ? ಅಥವಾ ಬದಲೀ ಮಾರ್ಗ ಹುಡುಕಬೇಕೆ? ಈ ಸೇತುವೆಗಾಗಿ ನಮ್ಮ ಪುರಾತನ ಪರಂಪರೆಯ ಅವಶೇಷಗಳೆಲ್ಲ ನಾಶವಾಗುತ್ತವೆ. ಐತಿಹಾಸಿಕ ಮಹತ್ವವುಳ್ಳ ಕಲ್ಲುಗಳನನ್ನೇ ನಿರ್ಮಾಣಕ್ಕೆ ಬಳಸಿಕೊಂಡ ವರದಿಗಳಿವೆ. ಇದೂ ಬೇಡ ಇದರ ಪಕ್ಕದಲ್ಲಿ ವಿರೂಪಾಕ್ಷಪುರ ಗಡ್ಡೆಗೆ ಸಂಪರ್ಕ ಕಲ್ಪಿಸುವ ಕಾಲು ಸೇತುವೆಯೂ ಆಗ ಕೂಡದು.
– ಡಾ. ಚಿದಾನಂದ ಮೂರ್ತಿ, ಕನ್ನಡ ಶಕ್ತಿ ಕೇಂದ್ರ. ಹಂಪಿಯನ್ನು ನೋಡ ಬಯಸುವ ವಿದೇಶಿ ಪ್ರವಾಸಿಗರಿಗೂ ಸೇತುವೆ ಅತ್ಯಗತ್ಯಬೇಕು. ಪ್ರಾಚೀನ ಭಾರತದ ಎಷ್ಟೊಂದು ದೇವಾಲಯಗಳನ್ನು ನಾವು ಜಲ ಸಮಾಧಿ ಮಾಡಿ ತದ್ರೂಪು ದೇವಾಲಯ ಕಟ್ಟಿದ್ದೇವೆ. ಇಲ್ಲೂ ಅವಶೇಷಗಳನ್ನು ಮರುಸೃಷ್ಟಿ ಮಾಡಲಿ.
– ಗುರುಶಂಕರಯ್ಯ, ಅಡ್ವೋಕೇಟ್ ಹೊಸಪೇಟೆ ಆನೆಗುಂದಿ ಸೇತುವೆ ಬೇಕೇ ಬೇಕು. ಪ್ರವಾಸಿಗಳಿಗೂ ಅದು ಅನುಕೂಲ. ಆದರೆ ಅಲ್ಲಿ ಕೆಲವು ಲಘು ವಾಹನಗಳು ಮತ್ತು ಕರ್ನಾಟಕ ರಾಜ್ಯ ರಸ್ತೆ ಸಾರಿಗೆ ಸಂಸ್ಥೆಯ ವಾಹನಗಳಿಗೆ ಅನುಮತಿ ನೀಡಿ ಬಾರಿ ವಾಹನಗಳಿಗೆ ಪ್ರತಿಬಿಂಧ ಹಾಕಬೇಕು. ಇನ್ನಷ್ಟು ಅಂಗಡಿ ಹೋಟೆಲ್‌ಗಳ ಸಂತೆ ಆಗದಂತೆ ನೋಡಿ ಕೊಳ್ಳಬೇಕು.
– ಡಾ. ಬಿ.ಸಿ. ಪಾಟೀಲ್, ಇತಿಹಾಸ ಸಂಶೋಧಕ, ಹಂಪಿ. ಆನೆಗೊಂದಿ ಸೇತುವೆ ನಿರ್ಮಾಣವನ್ನು ಈ ಹಂತದಲ್ಲಿ ನಿಲ್ಲಿಸುವುದು ತೀರಾ ಕಷ್ಟ. ಕರ್ನಾಟಕ ಸರ್ಕಾರ ಈಗಾಗಲೇ ಅದಕ್ಕಾಗಿ ಬಹಳಷ್ಟು ಹಣ ಖರ್ಚು ಮಾಡಿದೆ. ಸ್ಮಾರಕಗಳಿಗೆ ಹಾನಿಯಾಗದ ಹಾಗೆ ನಿರ್ಮಾಣ ಸಾಧ್ಯವೋ ನೋಡಬೇಕು.
– ಶ್ರೀಮತಿ ಅಚಲಾ ಮೌಲಿಕ್, ಕರ್ನಾಟಕ ಸರ್ಕಾರದ ಹೆಚ್ಚುವರಿ ಮುಖ್ಯ ಕಾರ್ಯದರ್ಶಿ, ಕಾರ್ಯಪಡೆಯ ಮುಖ್ಯಸ್ಥೆ.
ಈಗಾಗಲೇ ಇಷ್ಟೆಲ್ಲಾ ಖರ್ಚಾಗಿದೆ ಎಂದ ಮೇಲೆ ಸೇತುವೆಯನ್ನು ಯಾಕೆ ಕೈಬಿಡಬೇಕು? “ಹಂಪಿಗೆ ಇದರಿಂದ ಧಕ್ಕೆಯಾಗದ ಹಾಗೆ ನೋಡಿಕೊಳ್ತೇವೆ” ಎಂದು ಯುನೊಸ್ಕೋಕ್ಕೆ ಹೇಳೋಣ. ಜನಕ್ಕೆ ಸೇತುವೆ ಬೇಕು ಎಂದ ಮೇಲೆ ಅವರನ್ನು ವಿರೋಧಿಸಿ ಹಂಪಿಯ ರಕ್ಷಣೆ ಮಾಡಲು ಸಾಧ್ಯವೇ?
ಈಗಿನ ದಿನಗಳಲ್ಲಿ ಹಂಪಿಗೆ ಟೂರಿಸ್ಟ್ ಅಲ್ಲದವರೂ ಬರತೊಡಗಿದ್ದಾರೆ. ಅಲ್ಲಿನ ಪುರಾತನ ಅವಶೇಷಗಳ ಮಧ್ಯ ಅಚ್ಚ ಆಧುನಿಕ ಅವಶೇಷದಂತೆ ನಿಂತಿರುವ ಅರೆಬರೆ ನಿರ್ಮಿತ ಸೇತುವೆಯ ಬಿಳಿ ಸರಕಾರಿ ಜೀಪು, ಕಾರು, ಬಿಳಿ ಬಿಳಿ ಅಂಬಾಸಿದರ್‌ಗಳು ಸಾಲುಗಟ್ಟಿ ಬರುತ್ತವೆ. ಅನೇಕ ವರ್ಷಗಳಿಂದ ಜಾಗ ಸಿಕ್ಕಲ್ಲೆಲ್ಲ ಅತಿಕ್ರಮಣ ಮಾಡಿ ಬೇರು ಬಿಟ್ಟಿರುವ ಮಂದಿ ಕಂಗಾಲಾಗುತ್ತಿದ್ದಾರೆ. ಪ್ರವಾಸಿಗರು ಬಂದಾಗೆಲ್ಲಾ ಹರ್ಷಿಸುವ ಗೂಡು ಗುಡಿಸಲುಗಳು ಬಡಪಾಯಿಗಳು ಈ ಅಧಿಕಾರಿಗಳ ವಾಹನಗಳನ್ನು ನೋಡಿ ಕಣ್ತ ತಪ್ಪಿಸಿಕೊಳ್ಳುತ್ತಾರೆ.  ಇವೆಕ್ಕೆಲ್ಲ ಕಾರಣವಾದ ಈ ಸೇತುವೆಯನ್ನು ಶಪಿಸುತ್ತಾರೆ.
ಇದು ‘ತಳವಾರಘಟ್ಟ ಸೇತುವೆ’ ಸುತ್ತಮುತ್ತಲಿನ ಜನರ ಕನಸುಗಳಿಗೆ ಕಳೆದ ಏಳು ವರ್ಷಗಳಿಂದ ರೆಕ್ಕೆ ಪುಕ್ಕ ಕಟ್ಟಿದ ಸೇತುವೆ. ಎಷ್ಟೆಲ್ಲ ಜನರಿಗೆ ಇದು ಸುಲಭ ಸಂಚಾರದ ಸೇತುವೆ ಆಗುತ್ತಿತ್ತು. ಪ್ರಯಾಣದ ವೆಚ್ಚದಲ್ಲಿ ಎಷ್ಟೆಲ್ಲ ಉಳಿತಾಯ ಸಾಧ್ಯವಿತ್ತು. ಎಷ್ಟೆಲ್ಲ ವೇಳೆ ಉಳಿಸಬಹುದಿತ್ತು. ಆದರೆ ಈ ಸೇತುವೆಯ ನಿರ್ಮಾಣ ಪೂರ್ತಿ ಆಗುತ್ತೊ ಇಲ್ಲವೊ? ಹಂಪಿ ಮತ್ತು ಆನೆಗುಂದಿಯ ನಡುವೆ ಕೇವಲ ಎರಡು ಕಿ.ಮೀ. ಅಂತರವಿದ್ದರೂ ತುಂಗಭದ್ರಾ ನದಿಯಿಂದಾಗಿ ಅವುಗಳನ್ನು ರಸ್ತೆಯ ಮೂಲಕ ತಲುಪಲು ಸುಮಾರು ೫೦ ಕಿ.ಮೀ. ಸುತ್ತಿ ಬರಬೇಕು. ಈ ಅಂತರ ಕಡಿಮೆ ಮಾಡಲೆಂದು ಜನರ ಒತ್ತಾಯ ಬರುತ್ತಲೇ ಇತ್ತು. ಲೋಕೋಪಯೋಗಿ ಇಲಾಖೆಯು ಆನೆಗುಂದಿಯ ಬಳಿ ತೂಗು ಸೇತುವೆ ಕಟ್ಟಲು ನಿರ್ಧರಿಸಿತು. ಅಂದಾಜು ನಾಲ್ಕುವರೆ ಕೋಟಿ ರೂಪಾಯಿ ವೆಚ್ಚ ಮಾಡಿದ ಈ ಸೇತುವೆಗೆ ೧೯೯೩ರಲ್ಲಿ ಆಗಿನ ಮುಖ್ಯಮಂತ್ರಿ ವೀರಪ್ಪಮೊಯಿಲಿ ಶಂಕು ಸ್ಥಾಪನೆ ಮಾಡಿದರು. ಎಂದಿನ ನಿಧಾನಗತಿಯಲ್ಲಿ ಕೆಲಸ ಸಾಗಿತು.
ದಕ್ಷಿಣ ಭಾರತದ ಮೊದಲ ತೂಗು ಸೇತುವೆ ಎಂಬ ಹೆಗ್ಗಳಿಕೆಯ ಇದರ ಒಟ್ಟು ಉದ್ದ ೨೨೬ ಮೀಟರ್. ಇದರಲ್ಲಿ ನಡುವಣ ೧೬೦ ಮೀಟರ್‌ನಷ್ಟನ್ನು ತಂತಿಗಳ ಸಹಾಯದಿಂದ ನಿಲ್ಲುವಂತೆ ರೂಪಿಸಲಾಗಿದ್ದು, ಮೂರು ಕಮಾನುಗಳನ್ನು ಒಳಗೊಂಡಿರುವ ಇದಕ್ಕೆ ೧೬.೫ ಮೀಟರ್‌ನ ನಾಲ್ಕು ಸೇತುಬಂಧುಗಳಿವೆ. ಏಳುವರೆ ಮೀಟರ್ ಅಗಲವನ್ನು ವಾಹನಗಳ ಓಡಾಟಕ್ಕೆ ಬಿಟ್ಟು ಅಕ್ಕಪಕ್ಕದಲ್ಲಿ ತಲಾ ೧.೫ ಮೀಟರ್ ಅಗಲವನ್ನು ಪಾದಾಚಾರಿಗಳಿಗಾಗಿ ಬಿಡಲಾಗಿದೆ. ನದಿಯ ಜಲಮಟ್ಟಕ್ಕಿಂತ ಆರು ಮೀಟರ್ ಎತ್ತರಕ್ಕೆ ಸೇತುವೆ ಬರುತ್ತದೆ.
ಈಗಾಗಲೆ ನದಿಯ ಎರಡೂ ಬದಿಗಳಲ್ಲಿ ಕಂಬ (ಪೈಲಾನ)ಗಳು ಎದ್ದಿವೆ. ಕಳೆದ ಆಗಷ್ಟ್‌ನಲ್ಲಿ ಸೇತುವೆಯ ಕೊನೆಯ ಕಂಬಗಳ ಮಧ್ಯ ಕಾಂಕ್ರೀಟ್ ಹಾಕಲೆಂದು ನೆಯ್ದಿದ್ದ ಕಬ್ಬಿಣದ ಜಾಳಿಗೆ ನದಿಯ ಪ್ರವಾಹದಲ್ಲಿ ಕೊಚ್ಚಿ ಹೋಗಿ, ಹೈದರಾಬಾದಿನ ಗುತ್ತಿಗೆದಾರರಿಗೆ ಲಕ್ಷಾಂತರ ರೂಪಾಯಿ ನಷ್ಟ ಉಂಟುಮಾಡಿದೆ. ಸೇತುವೆ ಕಳೆದ ಏಪ್ರಿಲ್‌ನಲ್ಲಿ ಮುಗಿಯ ಬೇಕಿತ್ತು. ಸರಕಾರಿ ಕಾರಣಗಳ ಜೊತೆ ನಿಸರ್ಗ ವಿಕೋಪ ಸೇರಿತು.
ಸೇತುವೆ ಇದರೆ ಸಾಕೆ? ಅದನ್ನು ತಲುಪಲು ರಸ್ತೆಯೂ ಬೇಕಲ್ಲ? ಸೇತುವೆ ಎರಡೂ ಕಡೆ ಸಾಲು ಸಾಲು ಐತಿಹಾಸಿಕ ಸ್ಮಾರಕಗಳಿವೆ. ವಿಜಯನಗರ ಕಾಲದ ಕಮಾನುಗಳು, ಶಿಲಾ ಕಾಲುವೆಗಳು, ಮಂಟಪಗಳು, ಗೋಪುರಗಳು ಇವುಗಳಲ್ಲಿ ಕೆಲವನ್ನಾದರೂ ಭಗ್ನ ಮಾಡದೆ ರಸ್ತೆಯನ್ನು ನಿರ್ಮಿಸುವಂತಿಲ್ಲ. ಎಲ್ಲದಕ್ಕೂ ಮೊದಲು ತಳವಾರಘಟ್ಟ ಮಹಾದ್ವಾರವನ್ನು ಅಗಲ ಮಾಡಬೇಕು.
ಈಗ ಆಕ್ಷೇಪಣೆ ಬಂತು, ವಿಶ್ವಸಂಸ್ಥೆಯ ಅಂಗಸಂಸ್ಥೆ ‘ಯುನೆಸ್ಕೊ’ ೧೯೮೬ರಲ್ಲೆ ಹಂಪಿಯನ್ನು ವಿಶ್ವಪರಂಪರೆಯ ಸ್ಮಾರಕಗಳ ಪಟ್ಟಿಯಲ್ಲಿ ಸೇರಿಸಿತ್ತು. ಅಂದರೆ ಇದು ಕೇವಲ ಇಲ್ಲಿನವರ ಆಸ್ತಿಯಲ್ಲಿ ಇಡೀ ಜಗತ್ತಿನ ಆಸ್ತಿ ಎಂಬರ್ಥದಲ್ಲಿ ಇದಕ್ಕೆ ವಿಶೇಷ ಸಂರಕ್ಷಣೆ ಆಗಬೇಕೆಂದು ಹೇಳಿತ್ತು. ಆದರೆ ಇಲ್ಲಿ ಕೇಳುವವರು ಯಾರು ಇಲ್ಲವೆಂಬಂತೆ ಒತ್ತುವರಿ, ದನಗಳ ಕೊಟ್ಟಿಗೆ ಗೂಡಂಗಡಿ ತೋಟದ ನಿರ್ಮಾಣ, ಕಳ್ಳರಕಾಟ ಹಿಪ್ಪಿಗಳ ಒಡಾಟ, ಸಚಿವರೊಬ್ಬರ ಹೆಸರಿನಲ್ಲಿ ಕಡಿಮೆ ವೆಚ್ಚದ ನೂರಾರು ಮನೆಗಳ ಕಾಲೋನಿ ಒಂದೆರಡೆ…?
ರಾಜ್ಯ ಸರ್ಕಾರವಾಗಲಿ, ಕೇಂದ್ರದ ಪುರಾತತ್ವ ಇಲಾಖೆಯಾಗಲಿ ಇತ್ತ ಸಾಕಷ್ಟು ಗಮನಹರಿಸಲಿಲ್ಲ. ‘ಯುನೆಸ್ಕೂ’ ಸಂಸ್ಥೆ ಹಂಪಿಯನ್ನು ೧೯೯೮ರಲ್ಲಿ ‘ಅಳಿವಿನಂಚಿನ’ ಪಟ್ಟಿಗೆ ಸೇರಿಸಿತು. ಇಲ್ಲಿನ ಕೃತ್ಯಗಳು ಹೀಗೆಯೇ ನಡೆಯುತ್ತಿದ್ದರೆ ಹಂಪಿಯನ್ನು ‘ವಿಶ್ವ ಪರಂಪರೆಯ ಸ್ಮಾರಕ’ಗಳ ಪಟ್ಟಿಯಿಂದ ತೆಗೆದು ಹಾಕಲಾಗುವುದು ಎಂದು ಎಚ್ಚರಿಸಿತು.
ಹಾಗೆ ತೆಗೆದು ಹಾಕಿದರೆ ನಮಗೆ ಮುಖಭಂಗ ಅಷ್ಟೆ ಅಲ್ಲ ವಿದೇಶೀ ಪ್ರವಾಸಿಗಳ ಸಂಖ್ಯೆ ಗಮನಾರ್ಹವಾಗಿ ಇಳಿಯುತ್ತದೆ.
ಈಗಲಾದರೂ ಸರ್ಕಾರ ತುರ್ತಾಗಿ ಎಚ್ಚತ್ತುಕೊಳ್ಳಬೇಕಿತ್ತು. ಪ್ರಾಚ್ಯವಸ್ತು ಇಲಾಖೆಯ ವರಿಂದ ಎಂಥ ಆಕ್ಷೇಪವೂ ಇಲ್ಲ ಎಂಬ ಪತ್ರವನ್ನು ಕನ್ನಡ-ಸಂಸ್ಕೃತಿ ಇಲಾಖೆಯ ಕಾರ್ಯದರ್ಶಿ ಚಂದ್ರಹಾಸ ಗುಪ್ತ ಅವರು ಸೇತುವೆ ಗುತ್ತಿಗೆದಾರರಿಗೆ ಬೇರೆ ನೀಡಿದ್ದರು.
ಕಳೆದ ವರ್ಷ ‘ಯುನೆಸ್ಕೊ’ದ ಇಬ್ಬರು ಪ್ರತಿನಿಧಿಗಳು ಖುದ್ದಾಗಿ ಇಲ್ಲಿಗೆ ಬಂದರು. ಒಬ್ಬರು ಶ್ರೀಮತಿ ಜುಂಕೊ ತಾನಿಗುಚ್ಚಿ, ಇನ್ನೊಬ್ಬರು ಗಾಮಿನಿ ವಿಜಯ ಸೂರ್ಯ. ಇಲ್ಲಿನ ಸ್ಥಿತಿಯನ್ನು ಸುಧಾರಿಸುವ ಬದಲು ಇಲ್ಲಿ ಸೇತುವೆ, ಸೇತುವೆಗಾಗಿ ರಸ್ತೆ ನಿರ್ಮಾಣವಾಗುತ್ತಿ ರುವುದರ ಬಗ್ಗೆ ಆಕ್ಷೇಪಿಸಿದರು.
ದೂರದ ಊರುಗಳ ಜನರೂ ಈಗ ಆಕ್ಷೇಪ ಎತ್ತಿದರು. ಸರಕಾರ ಈಗ ಚುರುಕಾಯಿತು. ಸೇತುವೆಯ ಕೆಲಸ ತುರ್ತಾಗಿ ನಿಲ್ಲಬೇಕೆಂಬ ಆದೇಶ ಹೊರಡಿಸಲಾಯಿತು. ಹಂಪಿಯ ಒಟ್ಟಾರೆ ಸಂರಕ್ಷಣೆಯ ಬಗ್ಗೆ ಒಂದು ಕಾರ್ಯ ತಂಡವನ್ನು (ಟಾಸ್ಕ್‌ಪೊರ್ಸ್) ನಿಯೋಜಿಸಿತು. ರಾಜ್ಯದ ಹೆಚ್ಚುವರಿ ಮುಖ್ಯ ಕಾರ್ಯದರ್ಶಿ ಅಚಲಾ ಮೌಲಿಕ್ ಅವರು ಆ ತಂಡದ ಮುಖ್ಯಸ್ಥರಾದರು. ಬೆಂಗಳೂರಲ್ಲೆ ಸಭೆ ನಡೆಸಿದರು. ಸೇತುವೆಯ ಕಾರ್ಯವನ್ನು ಕೈಬಿಡುವಂತೆಯೂ ಇಲ್ಲ. ಹಾಗೆಂದು ‘ಯುನೆಸ್ಕೊ’ ನೀಡಿದ ಎಚ್ಚರಿಕೆಯನ್ನು ಕಡೆಗಾಣಿಸುವಂತೆಯೂ ಇಲ್ಲ. ಇವೆರಡರ ನಡುವೆ ಬದಲೀ ಮಾರ್ಗವಿದೆಯೆ ಎಂದು ಯೋಚಿಸಿದರು.

ಒಮ್ಮೆಯೂ ಹಂಪಿಗೆ ಭೇಟಿ ನೀಡಿದ ಕಾರ್ಯ ತಂಡ ಇದೀಗ ಹೊರಡಲು ಸಿದ್ಧ ವಾಗುತ್ತಿದೆ. ಈ ಮಧ್ಯ ಕೇಂದ್ರ ಸಂಸ್ಕೃತಿ ಸಚಿವ ಅನಂತಕುಮಾರ ಕೂಡ ಇತ್ತ ಗಮನ ಹರಿಸಿದ್ದಾರೆ. ಮುಖ್ಯಮಂತ್ರಿ ಕೃಷ್ಣರ ಜತೆ ಒಮ್ಮೆ ಹೋಗಿ ಸ್ಥಳ ಪರಿಶೀಲನೆ ಮಾಡುತ್ತೇನೆಂದು ಹೇಳಿದ್ದಾರೆ.
ಇತ್ತ ಆನೆಗೊಂದಿಯ ಜನರು ಕುಪಿತರಾಗಿದ್ದಾರೆ. ಸೇತುವೆಯ ಕೆಲಸವೇನಾದರೂ ನಿಂತರೆ ಅವರಿಗೆ ತೀರಾ ನಿರಾಶೆಯಾಗುತ್ತದೆ. ವಿಶ್ವಪರಂಪರೆಯ ಸ್ಥಳ ಎಂದಾಕ್ಷಣ ಅಲ್ಲಿ ಪ್ರವಾಸಿ ಸೌಕರ್ಯಗಳು ಬೇಡವೆ? ಅಲ್ಲಿ ಅಭಿವೃದ್ದಿ ಬೇಡವೆ? ಈ ಸೇತುವೆ ನಿರ್ಮಾಣವಾದರೆ ಹಂಪಿಯನ್ನು ಮಾತ್ರ ನೋಡಿ ಹೋಗುವ ಜನರು ಇನ್ನೂ ಆನೆಗೊಂದಿಗೂ ಬರುತ್ತಾರೆ. ಇಂಥ ಜನರಿಂದಾಗಿ ಸ್ಥಳೀಯರ ಆದಾಯ ಹೆಚ್ಚುತ್ತದೆ. ವಿಶ್ವಪರಂಪರೆಯ ಪಟ್ಟಿಯಿಂದ ಕಿತ್ತು ಹಾಕುವ ಬೆದರಿಕೆ ಒಡ್ಡುವ ‘ಯುನೆಸ್ಕೊ’ ಇಲ್ಲಿನ ಅಭಿವೃದ್ದಿಗೆ ಏನು ಹಣ ನೀಡಿದೆ? ಅದಕ್ಕಿಂತ ಮುಖ್ಯವಾದ ಕಾರಣ ಇನ್ನೊಂದಿದೆ. ಅಲ್ಲಿನ ಕಬ್ಬು, ಬತ್ತ ಅಷ್ಟೆ ಅಲ್ಲ ಈ ಭಾಗದಲ್ಲಿ ತುಂಬಾ ಪ್ರಸಿದ್ಧವಿರುವ ಆನೆಗೊಂದಿ ಬಾಳೆಹಣ್ಣು ರಾಜ್ಯದ ದಕ್ಷಿಣ ಭಾಗಕ್ಕೂ ಕಮ್ಮಿ ವೆಚ್ಚದಲ್ಲಿ ಬರಲು ಸಾಧ್ಯವಿದೆ. ಸೇತುವೆ ಪೂರ್ಣಗೊಂಡ ಮೇಲೆ ಇದರ ಅಕ್ಕಪಕ್ಕದಲ್ಲಿ ರಸ್ತೆಯ ಬದಿಗೆ ಅಂಗಡಿ, ಹೋಟೆಲ್ ಹಾಕಿ ಕೆಲವರು ಜೀವನ ಸಾಗಿಸಬಹುದಾಗಿದೆ.
‘ಯುನೆಸ್ಕೊ’ ತಂಡದ ಮುಖ್ಯ ಆಕ್ಷೇಪಣೆಯೂ ಇದೆ ಆಗಿದೆ. ರಸ್ತೆ ವಿಸ್ತರಣೆ ಮಾಡುವುದ ರಿಂದ ಐತಿಹಾಸಿಕ ಅವಶೇಷಗಳು ಇನ್ನಷ್ಟು ಭಗ್ನ ಆಗುತ್ತವೆ. ರಸ್ತೆ ಬದಿಗೆ ಅಂಗಡಿ ಹೋಟೆಲ್, ಎಳೆನೀರು ಮಾರಾಟ ಗುಟ್ಕಾ-ಮಟ್ಕಾದಂಧೆ ಹೆಚ್ಚಾಗುತ್ತದೆ.
ರಸ್ತೆ ಮತ್ತು ಸೇತುವೆಯನ್ನು ಇಟ್ಟುಕೊಂಡೂ ಇವುಗಳಿಗೆ ನಿಯಂತ್ರಣ ಹಾಕಲು ಸಾಧ್ಯ ವಿಲ್ಲವೇ? ಕಾರ್ಯತಂಡ ಇದನ್ನು ಪರಿಶೀಲನೆ ಮಾಡಬೇಕೆಂದು ಸ್ಥಳೀಯರು ಒತ್ತಾಯಿ ಸುತ್ತಿದ್ದಾರೆ. ಇಷ್ಟಕ್ಕೂ ಗಂಗಾವತಿ ಕಡೆಯಿಂದ ಬರುವ ಮಧ್ಯಮ ವರ್ಗದ ಜನರು ಸೈಕಲ್, ಸ್ಕೂಟರ್‌ಗಳನ್ನು ತೆಪ್ಪದಲ್ಲಿ ಸಾಗಿಸಿ ತರುತ್ತಾರೆ. ನದಿ ರಭಸವಾಗಿ ಹರಿಯುವಾಗಲೂ ಇವರ ಪಯಣ ನಿಲ್ಲುವುದಿಲ್ಲ.
ಈ ಮಧ್ಯ ವಿರೂಪಾಕ್ಷ ದೇಗುಲದ ಸಮೀಪ ಇನ್ನೊಂದು ಕಾಲು ಸೇತುವೆ ನಿರ್ಮಿಸುವ ಸಿದ್ಧತೆ ನಡೆದು ಅದನ್ನು ಪುರಾತತ್ವ ಪ್ರೇಮಿಗಳು ವಿರೋಧಿಸಿ ಕೆಲಸ ನಿಂತಿದೆ.
ಸೇತುವೆ ಅರ್ಧಕ್ಕೆ ನಿಲ್ಲಿಸಿದರೆ ಸಾಲದು. ಅದನ್ನೂ ಪೂರ್ತಿ ಕಳಚಿ ಹಾಕಬೇಕಾಗುತ್ತದೆ. ಇಲ್ಲಾಂದರೆ ಹೊಸದೊಂದು ಅವಶೇಷ ಅಲ್ಲಿ ಸ್ಥಾಪನೆಯಾದಂತಾಗುತ್ತದೆ. ಸೇತುವೆಯನ್ನು ಕಿತ್ತು ಹಾಕಿದ್ದೇ ಆದರೆ ಅಲ್ಲಿ ತೆಪ್ಪ ನಡೆಸುವವರಿಗೆ ಮಾತ್ರ ಸಂತಸ ಆದೀತಷ್ಟೇ.
 
ಅಭಿವೃದ್ದಿ ಪತ್ರಿಕೋದ್ಯಮ ಮತ್ತು ಹಂಪಿ ಪರಿಸರ: ೨೦. ಕನ್ನಡ ವಿಶ್ವವಿದ್ಯಾಲಯಕ್ಕೆ ‘ನುಡಿಹಬ್ಬ’ದ ಸಂಭ್ರಮ
(ಪ್ರಜಾವಾಣಿ ೭.೧೧.೧೯೯೨)
ಹಂಪೆಯ ಕನ್ನಡ ವಿಶ್ವವಿದ್ಯಾಲಯ ತನ್ನ ಪ್ರಥಮ ವಾರ್ಷಿಕೋತ್ಸವವನ್ನು “ನುಡಿಹಬ್ಬ” ಎಂದು ಆಚರಿಸಲಿದೆ. ವಿಶ್ವವಿದ್ಯಾಲಯದ ಆವರಣದಲ್ಲಿ ನವೆಂಬರ್ ೯ ಹಾಗೂ ೧೦ ರಂದು ವಿವಿಧ ಕಾರ್ಯಕ್ರಮಗಳನ್ನು ಹಮ್ಮಿಕೊಂಡಿದ್ದು, ನಾಡಿನ ಹಾಗೂ ನಾಡಿನ ಹೊರಗಿನ ಗಣ್ಯರು, ವಿದ್ವಾಂಸರು, ಸಾಹಿತಿಗಳು, ಕಲಾವಿದರು ಮುಂತಾದವರು ಕಾರ್ಯಕ್ರಮಗಳಲ್ಲಿ ಭಾಗವಹಿಸುವ ನಿರೀಕ್ಷೆ ಇದೆ.
ಒಂದು ವಿಶ್ವವಿದ್ಯಾಲಯದ ಸಾಧನೆ ಅಳೆಯಲು ಒಂದು ವರ್ಷ ಅತ್ಯಲ್ಪ ಕಾಲ. ಆದರೂ ಅಲ್ಪ ಕಾಲದಲ್ಲಿ ಅದು ನಡೆಸಿದ ಕಾರ್ಯಕ್ರಮ ಹಾಗೂ ಮುಂದಿನ ವರ್ಷಗಳಿಗೆ ಹಾಕಿಕೊಂಡಿರುವ ರೂಪರೇಷಗಳನ್ನು ಗಮನಿಸಿದರೆ ಹಂಪೆಯ ಕನ್ನಡ ವಿಶ್ವವಿದ್ಯಾಲಯ ಕನ್ನಡ ನಾಡಿನ ಜನರ ಆಶೆ-ಆಕಾಂಕ್ಷೆಗಳ ಹತ್ತಿರಕ್ಕೆ ಬರುತ್ತಿರುವುದು ಕಂಡು ಬರುತ್ತಿದೆ.
ಕರ್ನಾಟಕದ ಜನತೆ ಗಮನ ಸೆಳೆದಿರುವ ಈ ವಿಶ್ವವಿದ್ಯಾಲಯಕ್ಕೆ ಅನೇಕ ಹಿರಿ-ಕಿರಿಯ ಸಾಹಿತಿಗಳು ಕವಿಗಳು, ಕಲಾವಿದರು, ವಿದ್ವಾಂಸರು ಹಾಗೂ ಮುಖ್ಯಮಂತ್ರಿ ಶಿಕ್ಷಣ ಸಚಿವರು ಮುಂತಾದ ಗಣ್ಯರು ಭೇಟಿ ನೀಡಿದ್ದಾರೆ.
ಕಳೆದ ವರ್ಷ ಕನ್ನಡ ರಾಜ್ಯೋತ್ಸವದ ದಿನ ಅಂದಿನ ಶಿಕ್ಷಣ ಸಚಿವರಾಗಿದ್ದ ಎಂ. ವೀರಪ್ಪಮೊಯಿಲಿ ಕನ್ನಡ ವಿಶ್ವವಿದ್ಯಾಲಯ ವಿಶೇಷಾಡಳಿತಾಧಿಕಾರಿಗಳ ಕಛೇರಿ ಉದ್ಘಾಟನೆ ಮಾಡಿ “ಕನ್ನಡ ಭವ್ಯ ಪರಂಪರೆಯನ್ನು ವಿಶ್ವಮಟ್ಟಕ್ಕೆ ಒಯ್ಯುವುದು ವಿಶ್ವವಿದ್ಯಾಲಯದ ಪ್ರಧಾನ ಗುರಿಯಾಗಲಿ” ಎಂದು ಹಾರೈಸಿದ್ದರು.
ಕಳೆದ ಸೆಪ್ಟೆಂಬರ್ ತಿಂಗಳಲ್ಲಿ ಕನ್ನಡ ವಿಶ್ವವಿದ್ಯಾಲಯದ ಕಟ್ಟಡದ ಶಂಕು ಸ್ಥಾಪನೆಯನ್ನು ನೆರವೇರಿಸಿ ಮುಖ್ಯಮಂತ್ರಿ ಎಸ್. ಬಂಗಾರಪ್ಪನವರು ಕನ್ನಡ ಭಾಷೆ, ಸಾಹಿತ್ಯ, ಸಂಸ್ಕೃತಿಗಳ ಬೆಳವಣಿಗೆಯ ಜವಾಬ್ದಾರಿಯನ್ನು ಕನ್ನಡ ವಿಶ್ವವಿದ್ಯಾಲಯ ಹೊತ್ತಿದೆ. ಈ ಅಭಿವೃದ್ದಿಯ ಕಾರ್ಯದಲ್ಲಿ ಸಂಬಂಧಪಟ್ಟ ವಿದ್ವಾಂಸರ ತೀರ್ಮಾನವೇ ಅಂತಿಮ ತೀರ್ಮಾನ. ಸರಕಾರ ಇಂಥ ವಿಷಯದಲ್ಲಿ ಹಸ್ತಕ್ಷೇಪ ಮಾಡುವುದಿಲ್ಲ ಎಂದು ತಿಳಿಸುತ್ತಾ ವಿಶ್ವವಿದ್ಯಾಲಯಕ್ಕೆ ಬೇಕಾದ ಧನ ಸಹಾಯಕ್ಕೆ ಕೊರತೆ ಇಲ್ಲ ಎಂದು ತಿಳಿಸಿದರು.
ಕನ್ನಡ ನಾಡು-ನುಡಿ ಕಲೆ, ಸಂಸ್ಕೃತಿ ಹೀಗೆ ಕರ್ನಾಟಕದ ಒಟ್ಟಾರೆ ಬದುಕಿನ ಪ್ರತೀಕವಾಗಿ ಕನ್ನಡ ವಿಶ್ವವಿದ್ಯಾಲಯವನ್ನು ಇತರ ಸಾಮಾನ್ಯ ವಿಶ್ವವಿದ್ಯಾಲಯಗಳ ಶಿಕ್ಷಣ ಕ್ರಮಕ್ಕಿಂತ ಭಿನ್ನವಾಗಿ ರೂಪಿಸುವ ಆಶವನ್ನು ಕನ್ನಡ ವಿಶ್ವವಿದ್ಯಾಲಯ ಪ್ರಥಮ ಕುಲಪತಿ ಡಾ. ಚಂದ್ರಶೇಖರ ಕಂಬಾರ ಇತ್ತೀಚೆಗೆ ಬೆಂಗಳೂರಿನಲ್ಲಿ ತಿಳಿಸಿದ್ದಾರೆ.
ಸತತ ಕ್ರಮ
ಕನ್ನಡ ವಿಶ್ವವಿದ್ಯಾಲಯದ ಗೊತ್ತು ಗುರಿಗಳ ಬಗ್ಗೆ ಕುಲಪತಿಗಳು ಹಂಪೆಯಲ್ಲಿ ಹಾಗೂ ರಾಜ್ಯದ ವಿವಿಧ ಸಾಂಸ್ಕೃತಿಕ ಕೇಂದ್ರಗಳಲ್ಲಿ ವಿವಿಧ ವಿದ್ವಾಂಸರುಗಳ ಜೊತೆಗೆ ಹಲವಾರು ಸಭೆಗಳನ್ನು ನಡೆಸಿ ಚರ್ಚಿಸಿದ್ದಾರೆ. ಕನ್ನಡ ವಿಶ್ವವಿದ್ಯಾಲಯ ಕುಲಸಚಿವರಾಗಿ ಡಾ. ಕೆ.ವಿ.  ನಾರಾಯಣ ಇವರು ಕಾರ್ಯನಿರ್ವಹಿಸುತ್ತಿದ್ದಾರೆ.
ವಿಶ್ವವಿದ್ಯಾಲಯದ ಅಭಿವೃದ್ದಿ ಬಗ್ಗೆ ಸೂಕ್ತ ಸಲಹೆ ಮಾರ್ಗದರ್ಶನ ನೀಡಲು ತಜ್ಞರನ್ನೊಳಗೊಂಡ ಒಂದು ಸಲಹಾ ಸಮಿತಿ ರಚಿಸಲಾಗಿದೆ. ಗ್ರಂಥಾಲಯದ ಮುಖ್ಯಸ್ಥರಾಗಿ ಜೆ.ಆರ್. ರಾಮಮೂರ್ತಿಯವರು ಕಾರ್ಯ ನಿರ್ವಹಿಸುತ್ತಿದ್ದಾರೆ. ಪ್ರಸಕ್ತ ಸಾಲಿನಲ್ಲಿ ಒಟ್ಟು ೧೪ ಪ್ರಥಮ ಸಂಶೋಧನಾ ವಿದ್ಯಾರ್ಥಿಗಳು ಅಭ್ಯಾಸ ಮಾಡುತ್ತಿದ್ದಾರೆ.
ಹಂಪೆಯ ಎದುರು ಬಸವಣ್ಣ ಮಂಟಪದ ಬಲಭಾಗದಲ್ಲಿ ಇರುವ ವಿಸ್ತಾರವಾದ ಮೂರು ಕಲ್ಲುಮಂಟಪಗಳನ್ನು ತಾತ್ಕಾಲಿಕವಾಗಿ ಶೈಕ್ಷಣಿಕ ಕಾರ್ಯಕ್ಕಾಗಿ ತೆಗೆದುಕೊಂಡು ಒಂದರಲ್ಲಿ ಗ್ರಂಥಾಲಯ, ಇನ್ನೊಂದರಲ್ಲಿ ಯೋಜನಾ ಕಾರ್ಯಾಲಯ, ಮತ್ತೊಂದರಲ್ಲಿ ಆಡಳಿತ ಕಛೇರಿಯನ್ನು ಪ್ರಾರಂಭಿಸಲಾಗಿದೆ.
ಕನ್ನಡ ವಿಶ್ವವಿದ್ಯಾಲಯ ಲಾಂಛನವನ್ನು ಈಗಾಗಲೇ ಪ್ರಕಟಿಸಲಾಗಿದೆ. ಹಲ್ಮಿಡಿಶಾಸನ ಮೇಲ್ಭಾಗದಲ್ಲಿ ಇರುವ ಕೆತ್ತನೆಯನ್ನು ಬಳಸಿ ಸಿ. ಚಂದ್ರಶೇಖರ ಲಾಂಛನ ರೂಪಿಸಿದ್ದಾರೆ.
ಸಂಶೋಧನಾ ಕಮ್ಮಟವು ಡಾ. ಎಂ. ಚಿದಾನಂದಮೂರ್ತಿ ಅವರ ನಿರ್ದೇಶನದಲ್ಲಿ ಜರುಗಿತು. ಶಿಕಾಗೊ ವಿಶ್ವವಿದ್ಯಾಲಯದ ಪ್ರಾಧ್ಯಾಪಕ ಡಾ. ಎ.ಕೆ. ರಾಮಾನುಜನ್ ಕಮ್ಮಟವನ್ನು ಉದ್ಘಾಟಿಸಿದ್ದರು.
ಕಾವ್ಯ ಬೋಧನ ಕಮ್ಮಟ ೧೯೯೨ ಪ್ರೊ. ಜಿ.ಎಸ್. ಶಿವರುದ್ರಪ್ಪನವರ ನಿರ್ದೇಶನದಲ್ಲಿ ನಡೆದಿದೆ. ಕವಿ ಚನ್ನವೀರ ಕಣವಿ ಕಮ್ಮಟ ಉದ್ಘಾಟಿಸಿದ್ದರು. ಕರ್ನಾಟಕದ ನಾನಾ ಭಾಗಗಳಿಂದ ಬಂದಿದ್ದ ಪ್ರೌಢ ಶಾಲಾ ಅಧ್ಯಾಪಕರು ಈ ಕಮ್ಮಟದ ಲಾಭ ಪಡೆದರು.
ಕನ್ನಡ ವಿಶ್ವವಿದ್ಯಾಲಯ ವಾರ್ತಾ ಪತ್ರ ‘ಚೆಲುವ ಕನ್ನಡ’ ದ್ವೈಮಾಸಿಕ ಪತ್ರಿಕೆಯಲ್ಲಿ  ಪ್ರಕಟಿಸಿರುವ ೧೮ ಮುಖ್ಯ ಉದ್ದೇಶಗಳು ಮುಖ್ಯವಾದವುಗಳು. ಅವುಗಳನ್ನು ಸಾಧಿಸಲು ಹೋರಾಡಬೇಕಾಗಿದೆ. ‘ಹಂಪಿ ಉತ್ಸವ’ ನಡೆಸಲು ಮುಂದೆ ಬಂದಿರುವ ವಿಶ್ವವಿದ್ಯಾಲಯವು ಈವರೆಗೆ ನಡೆಸಿಲ್ಲ. ಪತ್ರಕರ್ತರಿಗೂ ಒಂದು ಕಮ್ಮಟ ನಡೆಸಲಿದೆ. ಈ ರೀತಿಯಾಗಿ ಎಲ್ಲಾ ಕ್ಷೇತ್ರಗಳಲ್ಲಿ ವಿಶ್ವವಿದ್ಯಾಲಯ ಪ್ರವೇಶಿಸುವುದು ಎಷ್ಟರಮಟ್ಟಿಗೆ ಸಮಂಜಸ ಎಂಬ ಪ್ರಶ್ನೆಯೂ ಇದೆ.
‘ನುಡಿಹಬ್ಬ’ದ ಸಂದರ್ಭದಲ್ಲಿ “ಸಮಕಾಲೀನ ಕಲೆ ಮೇಲಿನ ಒತ್ತಡಗಳು” ಮತ್ತು “ನನ್ನ ಕರ್ನಾಟಕ” ಎಂಬ ಪುಸ್ತಕಗಳು ಬಿಡುಗಡೆಯಾಗಲಿವೆ.
[image: https://kanaja.karnataka.gov.in/wp-content/uploads/2012/12/07_324_APHP_KUH-300x276.jpg] ಕನ್ನಡ ವಿಶ್ವವಿದ್ಯಾಲಯದ ರೂಪರೇಷ ಸಿದ್ಧಪಡಿಸಲು ನೇಮಕಗೊಂಡಿದ್ದ ಏಕಸದಸ್ಯ ಆಯೋಗದ ಅಧ್ಯಕ್ಷರಾಗಿದ್ದ ಡಾ. ಎಸ್.ಎಸ್. ಒಡೆಯರ್ ಅವರನ್ನು ಗೌರವಿಸಿ-ಸನ್ಮಾನಿಸುವ ಸಮಾರಂಭ ಯೋಜಿಸಲಾಗಿದೆ.
ಈ ಸಂದರ್ಭದಲ್ಲಿ ಐದು ಪುಸ್ತಕಗಳು ಬಿಡುಗಡೆಯಾಗಲಿವೆ. ಇದರ ಜೊತೆಗೆ ಕರ್ನಾಟಕದ ಎಲ್ಲ ವಿಶ್ವವಿದ್ಯಾಲಯಗಳು ಕರ್ನಾಟಕದ ಬಗ್ಗೆ ನಡೆಸಿರುವ ಸಂಶೋಧನೆಗಳ ಪರಿಷ್ಕರಣ ಪುಸ್ತಿಕೆಯೂ ಬಿಡುಗಡೆಯಾಗಲಿದೆ. ನುಡಿಹಬ್ಬದ ಎರಡೂ ದಿನ ಸಂಜೆ ಸಾಂಸ್ಕೃತಿಕ ಕಾರ್ಯಕ್ರಮಗಳನ್ನು ಏರ್ಪಡಿಸಲಾಗಿದೆ.
ಅಭಿವೃದ್ದಿ ಪತ್ರಿಕೋದ್ಯಮ ಮತ್ತು ಹಂಪಿ ಪರಿಸರ: ೨೧. ಇತಿಹಾಸದ ಬೆಳಕಿನಲ್ಲಿ ನಾಡದರ್ಶನದ ಸಾಹಸ
(ಪ್ರಜಾವಾಣಿ ೧೯೯೩)
ಹಂಪಿ ಕನ್ನಡ ವಿಶ್ವವಿದ್ಯಾಲಯದ ನುಡಿಹಬ್ಬ ಹಾಗೂ ಎರಡನೆ ಘಟಿಕೋತ್ಸವ ಆಚರಿಸುತ್ತಿರುವ ಸಂದರ್ಭದಲ್ಲಿ ಅದರ ಸಾಧಕ-ಬಾಧಕಗಳ ಕುರಿತು ಅವಲೋಕನ ಇಲ್ಲಿದೆ.
ಪ್ರತಿನಿತ್ಯ ವಿದ್ಯೆ ಹುಟ್ಟಬೇಕು. ಬೌದ್ದಿಕ ಅಗತ್ಯಗಳ ಬೇಡಿಕೆ ಜನರಿಂದ ಬರಬೇಕು ಹಾಗೂ ಅದರ ಆರೈಕೆಯಾಗಬೇಕು. ಈ ಕೆಲಸವನ್ನು ಕನ್ನಡ ವಿಶ್ವವಿದ್ಯಾಲಯ ಮಾಡಬಲ್ಲದು. ಇದನ್ನು ರಕ್ಷಿಸುವವರು ಹಾಗೂ ಬೆಳೆಸುವವರು ಕನ್ನಡಿಗರು ಎಂದು ತಮ್ಮ ಅಭಿಪ್ರಾಯವನ್ನು ಕುಲಪತಿ ಡಾ. ಚಂದ್ರಶೇಖರ ಕಂಬಾರ ಹೇಳುತ್ತಾರೆ.
ಬುಡಕಟ್ಟು ಜನಾಂಗದ ಮಹತ್ವ ಅರಿಯಲು ಒಂದು ಯೋಜನೆಯನ್ನು ರೂಪಿಸಲು, ಅವರಲ್ಲಿ ಬೆಳೆದು ಬಂದ ಮಹಾಕಾವ್ಯಗಳನ್ನು ಕಲಾವಿದರು ಹೇಗೆ ಹಾಡುತ್ತಾರೆ ಎಂಬುದನ್ನು ಹಾಗೂ ಸಂಪ್ರದಾಯದ ಒಳಗುಟ್ಟುಗಳನ್ನು ಅರಿಯುವ ಪ್ರಯತ್ನ ಮಾಡಲಾಗುತ್ತಿದೆ. ಬುಡಕಟ್ಟು ಜನಾಂಗದವರ ಸಾಂಸ್ಕೃತಿಕ ಮೌಲ್ಯದಿಂದ, ಇತಿಹಾಸದ ಬೆಳಕಿನಿಂದ ಇನ್ನೊಂದು ಬಾರಿ ಕರ್ನಾಟಕ ನೋಡುವ ಸಾಹಸವನ್ನು ಕನ್ನಡ ವಿಶ್ವವಿದ್ಯಾಲಯ ಮಾಡುತ್ತಿದೆ.

ಅಂತರ್‌ರಾಷ್ಟ್ರೀಯ ಮಟ್ಟದ ವಿಚಾರಸಂಕಿರಣಗಳು ಕಥೆ, ಕಾವ್ಯ, ಕಮ್ಮಟಗಳು ಕನ್ನಡ ವಿಶ್ವವಿದ್ಯಾಲಯ ಆವರಣದಲ್ಲಿ ನಡೆಯುತ್ತಿವೆ. ಕೃಷಿಪದ ನಿಘಂಟು ಆಯಗಾರರ ಕೋಶ, ವಿಜ್ಞಾನ ವಿಶ್ವಕೋಶ, ಜಾನಪದ ಕಲೆಗಳ ವಿಶ್ವಕೋಶ, ಸಮಗ್ರ ಕರ್ನಾಟಕ ಇತಿಹಾಸ, ಕನ್ನಡದ ಇತಿಹಾಸ ಮುಂತಾದ ಅಮೂಲ್ಯ ಸಂಪುಟಗಳು ಕನ್ನಡ ವಿಶ್ವವಿದ್ಯಾಲಯ ಪ್ರಸಾರಾಂಗದ ಮೂಲಕ ಪ್ರಕಟವಾಗಲು ಸಿದ್ಧವಾಗುತ್ತಿವೆ.
ಪಠ್ಯಪುಸ್ತಕ ಯೋಜನೆ ವಿಶ್ವವಿದ್ಯಾಲಯ ಮಹತ್ವಾಕಾಂಕ್ಷೆಯ ಯೋಜನೆಯಾಗಿದೆ. ಈಗಾಗಲೇ ಪ್ರಥಮ ವರ್ಷ ಪಿ.ಯು.ಸಿ. ತರಗತಿಗೆ ನಾಲ್ಕು ವಿಜ್ಞಾನ ಪಠ್ಯಪುಸ್ತಕಗಳನ್ನು ಕನ್ನಡದಲ್ಲಿ ಪ್ರಕಟಿಸಲಾಗಿದೆ. ಪಿ.ಯು.ಸಿ. ದ್ವಿತೀಯ ವರ್ಷದ ತರಗತಿಗೆ ಒಟ್ಟು ೧೮ ಪುಸ್ತಕಗಳು ವಿಜ್ಞಾನ ಹಾಗೂ ಕಲಾ ಭಾಗಗಳಲ್ಲಿ ಈ ಬಾರಿ ಪ್ರಕಟಿಸಲಿದೆ.
ಕನ್ನಡ ವಿಶ್ವವಿದ್ಯಾಲಯ ಪ್ರಸಾರಾಂಗದ ಪುಸ್ತಕಗಳಿಗೆ ತುಂಬಾ ಬೇಡಿಕೆ ಇದೆ. ಪ್ರತಿ ತಿಂಗಳು ಒಂದು, ಒಂದೂವರೆ ಲಕ್ಷ ರೂಪಾಯಿಗಳ ಪುಸ್ತಕ ಮಾರಾಟವಾಗುತ್ತಿವೆ. ಮಾರಾಟದಿಂದ ಬಂದ ಹಣವನ್ನು ಒಂದು ನಿಧಿಯಾಗಿ ಶೇಖರಿಸಿ ಮುಂದಿನ ಪ್ರಕಟಣೆಗಳಿಗೆ ನೆರವಾಗುವ ರೀತಿಯಲ್ಲಿ ರೂಪಿಸಿಕೊಂಡು ಪ್ರಸಾರಾಂಗವನ್ನು ಸ್ವಸಾಮರ್ಥ್ಯವುಳ್ಳ ಅಂಗವನ್ನಾಗಿ ಮಾಡುವ ಉದ್ದೇಶ ಇವರದಾಗಿದೆ.
ಐದು ವರ್ಷಗಳ ಹಿಂದೆ ೬೦೦ ಎಕರೆ ಜಮೀನು ನಿರ್ಜನ ಪ್ರದೇಶವಾಗಿತ್ತು. ಇಂದು ೭೦ ಸಾವಿರ ಮರಗಳು ಬೆಳೆಯುತ್ತಿವೆ. ೨೨ ಕಟ್ಟಡಗಳು ಮೇಲೆದ್ದು ನಿಂತಿವೆ. ಸುಮಾರು ೧೫೦ ಜನ ಈವರೆಗೆ ೨೫೦ ಪ್ರಕಟಣೆಗಳು ಹೊರಬಿದ್ದಿವೆ. ಕನ್ನಡ ವಿಶ್ವವಿದ್ಯಾಲಯ ಒಟ್ಟು ರೂ. ೫ ಕೋಟಿ ಖರ್ಚು ಮಾಡಿದೆ. ಮೊದಲಿನ ಮೂರು ವರ್ಷಗಳು ಕಟ್ಟಡಗಳನ್ನು ಕಟ್ಟಿಸುವುದರಲ್ಲಿ ಹೆಚ್ಚು ಸಮಯ ಕಳೆದರೂ ವಿದ್ಯಾರಣ್ಯ ಕ್ಯಾಂಪಸ್‌ನ ಗ್ರಂಥಾಲಯ ಕಟ್ಟಡದ ಕೆಲಸ ಇನ್ನೂ ಮುಗಿದಿಲ್ಲ.
ಕನ್ನಡ ವಿಶ್ವವಿದ್ಯಾಲಯ ಸಮಗ್ರ ಕರ್ನಾಟಕಕ್ಕೆ ಸೇರಿದ್ದು. ಅದರ ಬೆಳವಣಿಗೆಗೆ ಆರ್ಥಿಕ ನೆರವು ಅನಿವಾರ‍್ಯವಾಗಿದೆ. ವಿವಿಧ ಮೂಲಗಳಿಂದ ಆರ್ಥಿಕ ನೆರವು ಪಡೆಯಲು ವಿಶ್ವವಿದ್ಯಾಲಯದವರು ಪ್ರಯತ್ನಿಸುತ್ತಿದ್ದಾರೆ. ಗಿರಿಸೀಮೆ ಬಳಿ ನಿರ್ಮಿಸಿರುವ “ಚೋಮನ” ಕೆರೆಗೆ ಪ್ರತಿ ವರ್ಷ ೨ ಕ್ಯೂಸೆಕ್ಸ್ ನೀರು ಬೇಕಾಗಿದೆ. ಸಿಬ್ಬಂದಿಗೆ ವಸತಿ ಸೌಕರ್ಯ ಒದಗಿಸಬೇಕಾಗಿದೆ. ಜ್ಞಾನ ಅಕ್ಷರಸ್ಥರಿಗೆ ಸೇರಿದ್ದು ಎಂಬ ಹಮ್ಮನ್ನು ಬಿಟ್ಟು ಪ್ರಖ್ಯಾತರಾದ ಎಲ್ಲರನ್ನೂ ಕನ್ನಡ ವಿಶ್ವವಿದ್ಯಾಲಯ ತನ್ನ ತೋಳ ತೆಕ್ಕೆಗೆ ಸೇರಿಸಕೊಳ್ಳಬೇಕಾಗಿದೆ.
 
ಅಭಿವೃದ್ದಿ ಪತ್ರಿಕೋದ್ಯಮ ಮತ್ತು ಹಂಪಿ ಪರಿಸರ: ೨೨. ಅಮೂಲ್ಯ ಗ್ರಂಥಗಳು ನೀರು ಪಾಲು
(ಪ್ರಜಾವಾಣಿ ೧೭.೧೧.೯೩)
ಹಂಪೆಯ ಕನ್ನಡ ವಿಶ್ವವಿದ್ಯಾಲಯದ ಮೂರು ಮಂಟಪಗಳು ಜಲಾವೃತಗೊಂಡ ಕರುಣಾಜನಕ ಕಥೆ ಕನ್ನಡಿಗರ ಮನಕರಗುವಂತಿದೆ. ಮಂಗಳವಾರ (೧೭.೧೧.೧೯೯೩) ಸಂಜೆ ಕನ್ನಡ ವಿಶ್ವವಿದ್ಯಾಲಯ ಜಲಾವೃತಗೊಂಡ ಸಮಚಾರ ಹೊಸಪೇಟೆ ತುಂಬ ಹರಡಿತು. ಮರುದಿನ ‘ಪ್ರಜಾವಾಣಿ’ಯಲ್ಲಿ ಸುದ್ದಿ ಓದಿ ಸಾವಿರಾರು ಜನರು ಹಂಪೆಗೆ ಲಗ್ಗೆ ಹಾಕಿದರು.
ರಾತ್ರಿಯಲ್ಲಾ ನೀರು ತುಂಬಿ ತುಂಗಭದ್ರಾನದಿ ಪ್ರವಾಹ ಉಕ್ಕಿದ ಕಾರಣ ಎದುರು ಬಸವಣ್ಣನ ಹತ್ತಿರ ಇರುವ ಮಂಟಪಗಳಲ್ಲಿ ನೀರು ತುಂಬಿತು. ನಾಡ ದೋಣಿಗಳಲ್ಲಿ ಮಂಟಪಗಳಿಗೆ ಹೋಗಿ ವಿಶ್ವವಿದ್ಯಾಲಯದ ಅಳಿದುಳಿದ ಪುಸ್ತಕ, ಸಾಮಾನು ರಕ್ಷಿಸಲು ಒಳಗೆ ಹೋದರೆ ಹಾವು-ಚೇಳುಗಳು ಪ್ರವಾಹದ ನೀರಿನೊಂದಿಗೆ ಬಂದು ಮಂಟಪ ಸೇರಿದ್ದವು. ಮಂಟಪಗಳಲ್ಲಿ ನೀರು ಸುಮಾರು ಆರು ಅಡಿಗಳವರೆಗೆ ಏರಿತ್ತು. ಬಾಗಿಲು ಗೋಡೆಗಳಲ್ಲಿ ಅದರ ಗುರುತು ಈಗ ಕಾಣಬಹುದು.
ಶನಿವಾರ ಪತ್ರಕರ್ತರು ವಿಶ್ವವಿದ್ಯಾಲಯಕ್ಕೆ ಭೇಟಿ ನೀಡಿದಾಗ ಕಂಡು ಬಂದದ್ದು ಮನಸ್ಸಿಗೆ ನೋವು ಮಾಡುವ ಚಿತ್ರ. ಅಪರೂಪದ ಚಿತ್ರ ಕಲಾಕೃತಿಗಳು, ಅಮೂಲ್ಯವಾದ ಗ್ರಂಥ ಭಂಡಾರದ ಪುಸ್ತಕಗಳು ನೀರಿನಲ್ಲಿ ತೊಯ್ದು ಹಾಳಾಗಿದ್ದವು. ಮೂರು ಮಂಟಪಗಳಲ್ಲಿ ಕೆಸರು ತುಂಬಿ ಪೀಠೋಪಕರಣ, ಇತರ ವಸ್ತುಗಳು ಕೆಂಪು ಕೆಸರು ಲೇಪಿಸಿಕೊಂಡಿದ್ದು ಕಂಡು ಬಂತು. ಕಳೆದ ನಾಲ್ಕು ದಿನದಿಂದ ಸ್ವಚ್ಛತಾ ಕೆಲಸ ಭರದಿಂದ ನಡೆದಿದ್ದರೂ ನೀರಿನ ಮುಗ್ಗಲು ವಾಸನೆ ಹರಡಿತ್ತು.
ಕುಲಪತಿ ಡಾ. ಚಂದ್ರಶೇಖರ ಕಂಬಾರ ಅವರು ಅಮೂಲ್ಯವಾದ ಪುಸ್ತಕಗಳು ಹಾಳಾಗಿದ್ದು ತೋರಿಸಿ “ಇದು ತುಂಬಲಾರದ ನಷ್ಟ ಎಂ. ಚಿದಾನಂದಮೂರ್ತಿ, ಜಿ.ಎಸ್. ಶಿವರುದ್ರಪ್ಪ, ವೀರೇಂದ್ರ ಹೆಗಡೆ, ಸಿದ್ಧಯ್ಯ ಪುರಾಣಿಕ, ಎಸ್.ಎಸ್. ಒಡೆಯರ್, ಕರ್ನಾಟಕ ವಿಶ್ವವಿದ್ಯಾನಿಲಯ, ಮೈಸೂರು ವಿಶ್ವವಿದ್ಯಾನಿಲಯ, ಸಿರಿಗೇರಿ ಸ್ವಾಮಿಗಳು ಹಾಗೂ ಇನ್ನೂ ಅನೇಕ ಮಹನೀಯರು ಕನ್ನಡ ವಿಶ್ವವಿದ್ಯಾಲಯಕ್ಕೆ ದೇಣಿಗೆಯಾಗಿ ನೀಡಿದ್ದ ಅಪರೂಪದ ತಮ್ಮ ಸ್ವಂತ ಸಂಗ್ರಹದ ಪುಸ್ತಕಗಳು ಹಾಳಾಗಿದ್ದು ತುಂಬ ದುಃಖವಾಗಿದೆ. ಅವರಿಗೆ ನಾನೇನು ಉತ್ತರ ನೀಡಲಿ?” ಎಂದು ತುಂಬ ವ್ಯಥೆಯಿಂದ ತಿಳಿಸಿದರು. “ವಸ್ತುಗಳು ಹಾಳಾದರೆ ಪುನಃ ತರಬಹುದು, ಅಮೂಲ್ಯವಾದ ತಾಳೆಗರಿ (ತಾಡೋಲೆ) ಕೈಬರಹದ ಸಾಹಿತ್ಯ ಹಾಳಾಗಿದ್ದು ಮರಳಿ ಪಡೆಯಲು ಸಾಧ್ಯವಿಲ್ಲ” ಎಂದು ವಿಷಾಧಿಸಿದರು.
ಎಚ್ಚರಿಕೆ ನೀಡಿದ್ದರೆ
ಕನ್ನಡ ವಿಶ್ವವಿದ್ಯಾಲಯಕ್ಕೆ ನೀರು ನುಗ್ಗಿ ಸುಮಾರು ಮೂವತ್ತು ಲಕ್ಷ ರೂಪಾಯಿಗಳ ನಷ್ಟ ಸಂಭವಿಸಿದೆ. ನಾಲ್ಕಾರು ಗಂಟೆ ಮುಂಚಿತವಾಗಿ ಎಚ್ಚರಿಕೆ ನೀಡಿದ್ದರೆ ಸಾಕಷ್ಟು ಪುಸ್ತಕಗಳನ್ನು ಉಳಿಸಬಹುದಿತ್ತು ಎಂದು ಡಾ. ಚಂದ್ರಶೇಖರ ಕಂಬಾರ ಅವರು ತಿಳಿಸಿದರು.

ನೆಂದ (ನೆನೆದ) ಅಮೂಲ್ಯ ಪುಸ್ತಕಗಳನ್ನು ಕಮಲಾಪುರ ಆಡಳಿತ ಕಛೇರಿ ಆವರಣದಲ್ಲಿ ಹಪ್ಪಳ ಒಣಗಿಸುವ ರೀತಿಯಲ್ಲಿ ಬಿಸಲಿಗೆ ಹರಡಿ ಒಣಗಿಸಲಾಗುತ್ತಿತ್ತು. ಈ ನೋಟ ನೋಡಿದ ಎಂಥವರಿಗೂ ಬೇಸರವಾಗುತ್ತಿತ್ತು. ಕನ್ನಡ ವಿಶ್ವವಿದ್ಯಾಲಯ ಗ್ರಂಥಾಲಯದ ಮುಖ್ಯಸ್ಥ ಜೆ.ಆರ್. ರಾಮಮೂರ್ತಿ ಅತೀವ ದುಃಖದಿಂದ ಹಾಳಾದ ಪುಸ್ತಕಗಳನ್ನು ತೋರಿಸಿ ಅವುಗಳ ಮಹತ್ವ ವಿವರಿಸುತ್ತಿದ್ದರು. ಎಷ್ಟು ಪುಸ್ತಕ ಹಾಳಾಗಿವೆ ಎಂಬ ಲೆಕ್ಕ ಇನ್ನೂ ಸರಿಯಾಗಿ ಸಿಕ್ಕಿಲ್ಲ. ಹೊಸದಾಗಿ ತಂದು ಇಟ್ಟಿದ್ದ ಕೆಲವು ಬಂಡಲ್ ಪುಸ್ತಕಗಳೂ ನೀರಿನಿಂದ  ಹಾಳಾಗಿವೆ. ಕನ್ನಡ ವಿಶ್ವವಿದ್ಯಾಲಯಕ್ಕೆ ಪುಸ್ತಕವೇ ಆಸ್ತಿ, ಅದನ್ನು ಪುನಃ ಸಂಪಾದಿಸಬೇಕಾಗಿದೆ ಎಂದರು. ನೀರಿನಿಂದ ಹಾಳಾದ ಅಮೂಲ್ಯ ಪುಸ್ತಕಗಳನ್ನು ಹೊಗೆಯಲ್ಲಿ ಇರಿಸಿ ಶುದ್ಧ ಮಾಡುವ ವಿಧಾನದಿಂದ ಹಾಗೂ ಲ್ಯಾಮಿನೇಟ್ ಮಾಡುವುದರಿಂದ ರಕ್ಷಿಸಬಹುದಾಗಿದೆ ಎಂದು ತಿಳಿಸಿದರು.
ವಿಶ್ವವಿದ್ಯಾಲಯದ ಅಧ್ಯಾಪಕರನೇಕರು ಕೆಸರು ತುಂಬಿದ ಮಂಟಪಗಳಲ್ಲಿ ನುಗ್ಗಿ ಪುಸ್ತಕ, ದಾಖಲೆ ಹೊರ ತೆಗೆಯುವಲ್ಲಿ ಮುಂದಾಗಿದ್ದರು. ಕನ್ನಡ ವಿಶ್ವವಿದ್ಯಾಲಯ ಕುಲಸಚಿವರಾದ ಎನ್.ಬಿ. ಚಂದ್ರಮೋಹನ್ ಅಂದಾಜು ರೂ. ೧೫ ಲಕ್ಷ ಬೆಲೆಯ ಗ್ರಂಥ ಭಂಡಾರ ಹಾಳಾಗಿದೆ. ಎಂಟು ಲಕ್ಷ ರೂಪಾಯಿ ಬೆಲೆಯ ಜಿರಾಕ್ಸ್ ಯಂತ್ರ, ಕಂಪ್ಯೂಟರ್, ದೂರವಾಣಿ, ಪೀಠೋಪಕರಣ ಬೆರಳಚ್ಚು ಯಂತ್ರಗಳು ಹಾಗೂ ವಿದ್ಯುತ್ ಜನರೇಟರ್ ಮುಂತಾಗಿ ಸುಮಾರು ೩೦ ಲಕ್ಷ ರೂ. ನಷ್ಟವಾಗಿದೆ ಎಂದರು.
ನೂತನ ಮುಖ್ಯಮಂತ್ರಿ ವೀರಪ್ಪ ಮೊಯಿಲಿಯವರು ತುಂಗಭದ್ರಾ ಜಲಾಶಯದ ವೈಕುಂಠ ಅತಿಥಿಗೃಹದಲ್ಲಿ ಬಂದಿಳಿದಾಗ ಡಾ. ಚಂದ್ರಶೇಖರ ಕಂಬಾರರು ವಿಶ್ವವಿದ್ಯಾಲಯದ ಅಸ್ತವ್ಯಸ್ತ ಸ್ಥಿತಿ ಬಗ್ಗೆ ತಿಳಿಸಿ ಹೇಳಿದರು. ಕನ್ನಡ ವಿಶ್ವವಿದ್ಯಾಲಯ ಪುನಃಶ್ಚೇತನಕ್ಕೆ ಮುಖ್ಯಮಂತ್ರಿಗಳು ಧನಸಹಾಯ ಮಾಡುವ ಭರವಸೆ ನೀಡಿದ್ದಾರೆ.
ಇಪ್ಪತ್ತು ವರ್ಷಗಳ ದಾಖಲೆ ಮುರಿದು ಬಂದ ಮಳೆಯಿಂದಾಗಿ ಕನ್ನಡ ವಿಶ್ವವಿದ್ಯಾಲಯಕ್ಕೆ ನೀರು ನುಗ್ಗಿ ನಷ್ಟ ಒದಗಿತು. ಕನ್ನಡಿಗರ ಅಭಿಮಾನದ ಸಂಕೇತವಾದ ಹಂಪೆಯ ಕನ್ನಡ ವಿಶ್ವವಿದ್ಯಾಲಯ ಈ ರೀತಿ ಪ್ರಕೃತಿ ವಿಕೋಪಕ್ಕೆ ಗುರಿಯಾಗಿದ್ದರೂ ಅದು ಪುನಃ ನವಚೇತನದಿಂದ ಕೆಲಸ ಮಾಡುವಲ್ಲಿ ಸ್ವಲ್ಪವೂ ವಿಳಂಬವಾಗುವುದಿಲ್ಲ. ಈಗಾಗಲೆ ಕುಲಪತಿಗಳು ಸಂಶೋಧನಾ ತರಗತಿಗಳನ್ನು ಪ್ರಾರಂಭಿಸಿದ್ದಾರೆ. ಕನ್ನಡದ ಕೆಲಸ ಯಥಾ ಪ್ರಕಾರ ನಡೆದಿದೆ.

ಅಭಿವೃದ್ದಿ ಪತ್ರಿಕೋದ್ಯಮ ಮತ್ತು ಹಂಪಿ ಪರಿಸರ: ೨೩. ಕನ್ನಡ ವಿಶ್ವವಿದ್ಯಾಲಯದ ವಿಶಿಷ್ಟ ಶಿಲ್ಪವನ
(ಸುಧಾ ವಾರಪತ್ರಿಕೆ ೨೨.೨.೧೯೯೮)
ಹಂಪೆಯಲ್ಲಿನ ಕನ್ನಡ ವಿಶ್ವವಿದ್ಯಾಲಯದ ಆವರಣದಲ್ಲಿ ವಿಶಿಷ್ಟವಾದ ಶಿಲ್ಪವನ ಕಂಗೊಳಿಸುತ್ತಿದೆ. ಹತ್ತಾರು ಸಹಸ್ರ ವರ್ಷಗಳಿಂದ ಬಿದ್ದಲ್ಲೆ ಬಿದ್ದ ಶಿಲೆಗಳಲ್ಲಿ ಪ್ರತಿಮೆ ಸೃಷ್ಟಿಸುವ ಕಾರ್ಯವನ್ನು ಶಿಲ್ಪಿಗಳು ಮಾಡುತ್ತಿದ್ದಾರೆ.
ನಾವೆಲ್ಲರೂ ಎದ್ದು ನಿಂತಿರುವ ಬಂಡೆಗಳನ್ನು, ಬಿದ್ದ ಕಲ್ಲುಗಳನ್ನು ನೋಡುತ್ತೇವೆ. ನಮಗವು ಬರಿ ಬಂಡೆ. ಆದರೆ ಒಬ್ಬ ಕಲಾವಿದನ ಕಣ್ಣಿಗೆ, ಶಿಲ್ಪಿಯ ಕಣ್ಣಿಗೆ ಬಂಡೆಗಳಲ್ಲಿ ರೂಪ ಕಾಣಿಸುತ್ತದೆ. ಆತ ಸ್ಫೂರ್ತಿಗೊಳ್ಳುತ್ತಾನೆ. ಬಂಡೆಯಲ್ಲಿ ಕಂಡ ರೂಪವನ್ನು ಸಾಕಾರಗೊಳಿ ಸುವುದು ಅಷ್ಟು ಸುಲಭದ ಕೆಲಸವೆ? ಚಾಣದಿಂದ ಬೇಡವಾದ ಕಲ್ಲು ಭಾಗಗಳನ್ನು ಕತ್ತರಿಸಿ, ಬೇಕಾದ ರೂಪವನ್ನು ಬಿಡಿಸತೊಡಗುತ್ತಾನೆ. ದಿಟ್ಟಿಸಿ ನೋಡಿದ, ಕೆತ್ತಿದ…. ದಿನಗಳು ಉರುಳಿದವು. ಆಮೆಯ ಆಕಾರ ದೇಹ ಪಡೆದಾಗ ಮನದಲ್ಲಿ ಒಂದು ಯೋಚನೆ ಮಿಂಚಿತು ತನಗೆ ಹೊಳದ “ಮನುಷ್ಯರ ಮುಖದ ಆಮೆಯ ಶಿಲ್ಪ” ಹೀಗೆ ಸಿದ್ಧವಾಯಿತು.
ಕಲ್ಪನೆಗೆ ಶಾಶ್ವತ ರೂಪ ಕೊಡುವ ಈ ಪ್ರಕ್ರಿಯೆ ಹಂಪೆಯ ಕನ್ನಡ ವಿಶ್ವವಿದ್ಯಾಲಯದ ‘ಶಿಲ್ಪವನ’ದಲ್ಲಿ ನಡೆದಿದೆ. ‘ಶಿಲ್ಪವನ’ವನ್ನು ದೃಶ್ಯಕಲಾ ವಿಭಾಗದ ನಿರ್ದೇಶಕರಾದ ಜಿ. ಜಯಕುಮಾರ ಅವರು ತಮ್ಮ ಸಂಗಡಿಗರಾದ ಜಿ. ರವೀಂದ್ರನಾಥ, ಡಿ. ಹುಸೇನ್, ಈಶ್ವರಪ್ಪ, ರಾಮಕೃಷ್ಣ ಮೊದಲಾದವರ ನೆರವಿನಿಂದ ನಿರ್ಮಿಸಿದ್ದಾರೆ.
ದನ, ಕುರಿ, ಕಾಯುವ ಹುಡುಗರು ಕೂಡ ಶಿಲ್ಪವನಕ್ಕೆ ತಮ್ಮ ಕಾಣಿಕೆ ನೀಡಿದ್ದಾರೆ. ಅವರು ಬೇಜಾರು ಕಳೆಯಲು ಬಂಡೆಗಲ್ಲುಗಳ ಮೇಲೆ ಅಸ್ತವ್ಯಸ್ತವಾಗಿ ಗೀಚಿದ್ದ ಚಿತ್ರಗಳನ್ನೂ ಕೂಡ ಇಲ್ಲಿ ಶಾಶ್ವತಗೊಳಿಸಲಾಗಿದೆ. ಸಹಜವಾಗಿ ಗೀಚಿದ್ದು ಎಂಬುದು ಯಾರಿಗೂ ತಿಳಿಯದು. ಆ ರಚನೆ ಜನಪದ ರಚನೆಯಾಗಿ ಉಳಿದಿದೆ. ಶಿಲ್ಪವನವನ್ನು ನೋಡುತ್ತಾ ಹೊರಟಾಗ ಅಲ್ಲಲ್ಲಿ ಬಿದ್ದಿರುವ ಕಲ್ಲು ಬಂಡೆಗಳಲ್ಲಿಯೇ ಮೂಡಿಸಿದ ಶಿಲ್ಪಗಳನ್ನು  ಕಂಡು ನೀವು ವಿಸ್ಮಿತರಾಗುವಿರಿ. ಉದಾಹರಣೆಗೆ ಸೊಕ್ಕಿ ನಿಂತ ಕಲ್ಲೊಂದರಲ್ಲಿ ಬೆದೆಯ ಭಂಗಿಯಲ್ಲಿರುವ ಗೂಳಿ ಮೂಡಿದೆ. ತನ್ನ ಸಂಗಾತಿಗಾಗಿ ಹುಡುಕಾಟ ನಡೆಸಿದೆ ಎನ್ನುವಂತಿದೆ ಇದು.
ಪರಿಸರ ಗಣಪತಿ
ಗುಂಡು ಕಲ್ಲಿನಲ್ಲಿ ಉಬ್ಬು ಶಿಲ್ಪದ ಗಣಪತಿಯನ್ನು ಬಿಡಿಸಲಾಗಿದೆ. ಬಲಗೈಯಲ್ಲಿ ಮರ, ಎಡಗೈಯಲ್ಲಿನ ಬೆರಳ ಮೇಲೆ ಪಕ್ಷಿ, ಸೊಂಟಕ್ಕೆ ಸರ್ಪ ಮೂಡಿಸಿದೆ. ಇವು ಪರಿಸರವನ್ನು ಪ್ರತಿನಿಧಿಸುತ್ತವೆ. ಸಾವಿರಾರು ವರ್ಷಗಳಿಂದ ಗುಂಡು ಕಲ್ಲಾಗಿ ಬಿದ್ದಿದ್ದ ಬಂಡೆಯಲ್ಲಿ ಅಚ್ಚುಕಟ್ಟಾಗಿ “ಪರಿಸರ ಗಣಪತಿ” ಮೂಡಿದ್ದಾನೆ. ಪರಿಸರದ ಬಗ್ಗೆ ಎಚ್ಚರಿಸುವ ಶಿಲ್ಪ ಇದು.
ಒರಟೊರಟಾಗಿ ಕಾಣಿಸುವ ಒಂದು ಶಿಲ್ಪ ಏನನ್ನೊ ಅಪ್ಪಿಕೊಂಡಂತಿದೆ. ಮಗು ಇರಬಹುದು ಎಂದು ದಿಟ್ಟಿಸಿ ನೋಡಿದರೆ, ಅದು ಒಂದು ಮೀನು! ಒಪ್ಪ ಓರಣ ಕೊಡದೇ ಅಭಿವ್ಯಕ್ತವಾದ ಈ ಶಿಲ್ಪ ಕಡಲಿಗೂ ಹೆಣ್ಣಿಗೂ ಇರುವ ಸಾಮ್ಯವನ್ನು ವಿವರಿಸಲು ಹೊರಟಂತೆ ತೋರುತ್ತದೆ ನಾಗಕನ್ಯೆ. ಯಕ್ಷ ಕನ್ಯೆಯರ ರೀತಿಯಲ್ಲಿ ಈ ಮತ್ಸ್ಯ ಕನ್ಯೆ ಶಿಲ್ಪ ವನದಲ್ಲಿ ಪವಡಿಸಿದ್ದಾಳೆ. ಪಕ್ಕದಲ್ಲಿಯೇ ಒಂದು ಸಿಂಹ ಕೂಡ ವಿಶ್ರಾಂತಿ ಪಡೆಯುತ್ತಿದೆ.
ಹಂಪಿಯ ಕನ್ನಡ ವಿಶ್ವವಿದ್ಯಾಲಯದ ಆವರಣ ‘ವಿದ್ಯಾರಣ್ಯ’ದಲ್ಲಿ ಶಿಲ್ಪವನಗಳನ್ನು ಸೃಷ್ಟಿಸುವ ಜವಾಬ್ದಾರಿಯನ್ನು ದೃಶ್ಯ ಕಲಾವಿಭಾಗ ವಹಿಸಿಕೊಂಡಿದೆ. ಜಯಕುಮಾರರ ಪ್ರಕಾರ ನಿಸರ್ಗದತ್ತವಾದ ಬಂಡೆಗಳಿಗೆ ಅವುಗಳು ಬಿದ್ದಲ್ಲಿಯೇ ಸೃಜನಾತ್ಮಕ ರೂಪ ಕೊಡುವುದು ಮೂಲ ಉದ್ದೇಶವಾಗಿದೆ. ಈ ರೀತಿಯ ಕಲ್ಪನೆ ದೇಶದಲ್ಲಿಯೇ ಅಪರೂಪ ಎನ್ನುತ್ತಾರೆ ಕುಲಪತಿ ಡಾ. ಚಂದ್ರಶೇಖರ ಕಂಬಾರ.
ಹಲವು ಹಂತಗಳ ಶಿಲ್ಪವನದ ಯೋಜನೆಯಲ್ಲಿ ಕೇವಲ ಬಂಡೆಗಳಲ್ಲಿ ಶಿಲ್ಪ ನಿರ್ಮಿಸುವುದಲ್ಲದೇ ಮರ, ಕಬ್ಬಿಣ, ಕಂಚು, ಗಾರೆ, ಫೈಬರ್, ಟೆರ್ರಕೋಟ, ಸಿಮೆಂಟ್ ಮುಂತಾದ ಮಾಧ್ಯಮಗಳ ಮೂಲಕವೂ ಮೂರ್ತಿಗಳನ್ನು ನಿರ್ಮಿಸಲು ಮುಂದಾಗಿದ್ದಾರೆ.
ತಾಯಿ
ದೂರದಿಂದಲೇ ಕಾಣುವ ಒಂದು ಅಡಿಯಷ್ಟು ಅಗಲ ಕುಂಕುಮ ಧರಿಸಿದ ‘ತಾಯಿ’ ಮೂರ್ತಿಯನ್ನು ನೋಡಿದಾಗ ಇದಾವುದೋ ‘ಮಾರಿ’ ಇರಬಹುದು ಎನಿಸಿತು. ಗಾರೆ ಮತ್ತು ಕಬ್ಬಿಣದ ಸಲಾಕೆಗಳಿಂದ ನಿರ್ಮಿಸಿರುವ ಈ ಮೂರ್ತಿ ೧೫ ಅಡಿ ಎತ್ತರವಿದೆ. ನೀಳಕುತ್ತಿಗೆ, ನಿಡುಗಣ್ಣ ನೋಟ ಯಾರನ್ನು ನುಂಗಲು ಕಾಯುತ್ತಿದೆಯೋ ತಿಳಿಯದು. ವಾಸ್ತವದಲ್ಲಿ ಆಕೆ ಕಾಯುವ ತಾಯಿಯೂ ಹೌದು. ತನ್ನ ತನವನ್ನು ಸಮರ್ಥಿಸಿಕೊಳ್ಳುತ್ತಿರುವ ಸ್ತ್ರೀ ಸಂಕೇತವೂ ಹೌದು!.
‘ಅಕ್ಷರ’ ನಾಮದ ಗ್ರಂಥಾಲಯವನ್ನೆ ದಿಟ್ಟಿಸುತ್ತಿರುವ ಈ ಮೂರ್ತಿ ಎತ್ತರದ ಪ್ರದೇಶದಲ್ಲಿದೆ. ವಿಶ್ವವಿದ್ಯಾಲಯವನ್ನು ಪ್ರವೇಶಿಸುತ್ತಿದ್ದಂತೆಯೇ ನಿಮ್ಮ ಗಮನ ಸೆಳೆಯುತ್ತದೆ.
ಚೆಂಡನ್ನು ಗೋಲ್ ಮಾಡಲು ಹೋಗಿ ವಿಫಲವಾಗಿ ಬಿದ್ದಿರುವ ಮಹಿಳೆಯ ಆಟದ ನೋಟವನ್ನು ರಚಿಸಲಾಗಿದೆ. ಇದನ್ನು ಸಿಮೆಂಟ್ ಸಲಾಕೆ ಅನುಪಯುಕ್ತ ಗಾಜು, ಬಳೆ, ಟೈಲ್ಸ್ ಬಳಸಿ ರಚಿಸಲಾಗಿದೆ. ಗುಂಡು ಕಲ್ಲುಗಳು, ಕಮಾನು, ಹುಲ್ಲು ಎಲ್ಲ ಸೇರಿ ಪದಗಳಿಲ್ಲದ ಪದ್ಯದಂತೆ ಭಾಸವಾಗುತ್ತಿದೆ. ಆಟದಲ್ಲಿ ಸೋಲು ಗೆಲುವುಗಳೆಲ್ಲ ಒಂದೇ ಎನ್ನುವುದನ್ನು ಈ ಶಿಲ್ಪಿ ಸೂಚಿಸುವಂತಿದೆ.
ಗಿರಿಸೀಮೆಯ ಚಾವಡಿ ಪಕ್ಕದಲ್ಲಿಯೇ ರಾಕ್ಷಸಾಕಾರದ ಮೂರ್ತಿ ಇದೆ. ತಲೆಗೆ ಎರಡು ಕೊಂಬು, ಕಿವಿಯಿಂದ ಮನುಷ್ಯ ಬೀಳುತ್ತಿದ್ದಾನೆ. ತಲೆ ತುಂಬ ಆನೆ ಇರುವೆ, ಹಡಗು, ಪ್ರಾಣಿ ಇತ್ಯಾದಿಗಳು ಇವೆ. ಇದೇನು ವಿಚಿತ್ರ ಎಂದು ಕಲಾವಿದ ಹುಸೇನ್ ಅವರಿಗೆ ವಿಚಾರಿಸಿದಾಗ “ಮನುಷ್ಯನ ತಲೆಯಲ್ಲಿ ತುಂಬಿರುವ ಒಳ-ಹೊರ ಪ್ರಪಂಚದ ಸಂದಿಗ್ಧತೆಯ ಚಿತ್ರವಿದು” ಎಂದು ವಿವರಿಸಿದರು. ಬುಡಕಟ್ಟು ಜನಾಂಗದವರು ಆರಾಧಿಸುವ ಮುಖವಾಡದ ಮಾದರಿ ಈ ‘ಚೋಮ’.
[image: https://kanaja.karnataka.gov.in/wp-content/uploads/2012/12/10_324_APHP_KUH-257x300.jpg]
ಭುವನ ವಿಜಯ
ವಿಜಯನಗರದ ಸಾಮ್ರಾಟ ಶ್ರೀ ಕೃಷ್ಣದೇವರಾಯನ ಓಲಗಕ್ಕೆ ‘ಭುವನ ವಿಜಯ’ ಎಂದು ಕರೆಯುತ್ತಿದ್ದರು. ಆ ನೆನಪು ಮರುಕಳಿಸುವಂತೆ ಕನ್ನಡ ವಿಶ್ವವಿದ್ಯಾಲಯದ ಬಹುಪಯೋಗಿ ಕಟ್ಟಡಕ್ಕೆ ‘ಭುವನ ವಿಜಯ’ ಎಂದು ಹೆಸರಿಸಲಾಗಿದೆ. ಈ ಕಟ್ಟಡದ ಪ್ರವೇಶ ದ್ವಾರದ ಗೋಡೆಗಳಿಗೆ ನವೀನ ರೀತಿಯಲ್ಲಿ ಶ್ರೀ ವಿರೂಪಾಕ್ಷ ಹಾಗೂ ಪಂಪಾದೇವಿ ಮುಖಗಳನ್ನು ರೂಪಿಸಲಾಗಿದೆ. ಮೂರನೆಯ ಕಣ್ಣು, ಬಿಚ್ಚಿದ ಜಡೆ ವಿರೂಪಾಕ್ಷನದಾದರೆ, ಸೌಮ್ಯ ಮುಖ ಪಂಪಾದೇವಿಯದು.
ದೃಶ್ಯಕಲಾ ವಿಭಾಗವನ್ನು ೧೯೯೩ರಲ್ಲಿ ಪ್ರಾರಂಭವಾಯಿತು. ಕಲಾತ್ಮಕವಾದ ತೈಲವರ್ಣ ಚಿತ್ರಗಳನ್ನು ಸಹ ಇಲ್ಲಿ ಸಿದ್ಧಪಡಿಸಲಾಗಿದೆ. ಕನ್ನಡ ವಿಶ್ವವಿದ್ಯಾಲಯದ ಕಟ್ಟಡಗಳಾದ ‘ಕಾಯಕದ ಮನೆ’, ‘ಚಾವಡಿ’, ‘ತುಂಗಭದ್ರಾ’, ‘ಕೂಡಲಸಂಗಮ’, ‘ತ್ರಿಪದಿ’, ‘ಕ್ರಿಯಾಶಕ್ತಿ’ ಇತ್ಯಾದಿ ಕಟ್ಟಡಗಳು ಅನೇಕ ರೀತಿಯ ಚಿತ್ರಗಳು ಹಾಗೂ ಶಿಲ್ಪಗಳಿಂದ ಸಿಂಗಾರಗೊಂಡಿವೆ.
ಶಿಲ್ಪಕಲಾ ಕೃತಿಗಳ ಒಂದು ದೊಡ್ಡ ಪರಂಪರೆ ಸಿಂಧೂ ನದಿ ಸಂಸ್ಕೃತಿಯಿಂದ ಇಂದಿನವರೆಗೆ ನಿರ್ಮಿತವಾಗುತ್ತ ಬಂದಿದೆ. ಇದರ ಗಾಢ ಅರಿವಿನಿಂದ ಮಾನವ ಸಂಸ್ಕೃತಿಯ  ಸ್ತರಗಳನ್ನು ಗುರುತಿಸುವುದು ಈ ಭಾಗದ ಉದ್ದೇಶವಾಗಿದೆ ಎನ್ನುತ್ತಾರೆ ನಿರ್ದೇಶಕರು.
ಪ್ರತಿಭಾವಂತರು ಚರ್ಚಿಸುವುದಿಲ್ಲ ಸೃಷ್ಟಿಸುತ್ತಾರೆ ಎಂಬ ಅಭಿಪ್ರಾಯವನ್ನು ಶಿಲ್ಪವನಕ್ಕೆ ಭೇಟಿ ನೀಡಿದ ಡಾ. ಯು.ಆರ್. ಅನಂತಮೂರ್ತಿ, ಕಲಾವಿದ ಎಸ್.ಜಿ. ವಾಸುದೇವ, ವಿದ್ವಾಂಸರು, ಕಲಾವಿದರು, ಗಣ್ಯರಾದ ವೀರಪ್ಪಮೊಯಿಲಿ. ಜೀವರಾಜ್ ಆಳ್ವ, ಎಂ.ಪಿ. ಪ್ರಕಾಶ ಮುಂತಾದವರು ವ್ಯಕ್ತಪಡಿಸಿದ್ದಾರೆ.
ವಿಶ್ವವಿಖ್ಯಾತ ಶಿಲ್ಪಕಲೆಯ ಆಗರವಾದ ಹಂಪೆಯ ಹತ್ತಿರವೇ ಶಿಲ್ಪವನದ ಅವಶ್ಯಕತೆ ಇತ್ತೇ? ಹೌದು ಇತ್ತು. ಹೊಸ ಪ್ರತಿಭೆಗಳಿಗೆ ಅವಕಾಶ ನೀಡಲು ಹಾಗೂ ಹೊಸ ರೀತಿಯ ಶಿಲ್ಪಗಳನ್ನು ನಿರ್ಮಿಸಲು ಕಲೆ ಜನರ ಸಂಪತ್ತು ಇದನ್ನು ವೃದ್ದಿಪಡಿಸುವುದು ಹೊಸ ಹೊಸ ಕಲಾವಿದರ ಕರ್ತವ್ಯ ಅಲ್ಲವೆ?
ಪ್ರೀತಿ ಮತ್ತು ಎಚ್ಚರಿಕೆ
ಶಿಲ್ಪವನದಲ್ಲಿ ಒಂದೆಡೆ ಒಂದು ಗುಂಡ ಕಲ್ಲಿನಲ್ಲಿ ಹಿಂದೆ-ಮುಂದೆ ವರಾಹ – ವರಾಹಿ ಮೂರ್ತಿ ಕೆತ್ತಲಾಗಿದೆ. ಸಿಲೆಂಡರ್ ಆಕಾರದ ಶಿಲೆಯಲ್ಲಿ ರೂಪಿಸಲಾಗಿದೆ. ಈ ಮೂರ್ತಿಯಲ್ಲಿ ಎಚ್ಚರಿಕೆ ಮತ್ತು ಪ್ರೀತಿಯ ಕಲ್ಪನೆಯನ್ನು ಮೂಡಿಸಿದಂತಿದೆ. ಇವೆರಡೂ ಬದುಕಿನ ಎರಡು ಕಣ್ಣು ಶಿಲ್ಪವನದ ಸಂದೇಶವೇ ಇದು.
ಕಲಾವಿದ ಜಯಕುಮಾರ ಬೆಂಗಳೂರಿನ ಕೆನ್ ಕಲಾ ಶಾಲೆ, ಬರೋಡದ ಎಂ.ಎಸ್. ವಿಶ್ವವಿದ್ಯಾಲಯ ಮತ್ತು ಲಂಡನ್ ರಾಯಲ್ ಕಾಲೇಜ್ ಆಫ್ ಆರ್ಟ್ಸ್‌ನಲ್ಲಿ ಕಲಾ ತರಬೇತಿ ಪಡೆದು ಬಂದವರು. ಅವರ ತರಬೇತಿ ಮತ್ತು ಅನುಭವ ‘ಶಿಲ್ಪವನ’ದಲ್ಲಿ ಎದ್ದು ಕಾಣುವಂತಿವೆ.
ಕನ್ನಡ ವಿಶ್ವವಿದ್ಯಾಲಯದ ‘ಶಿಲ್ಪವನ’ ಕಲಾವಿದರಿಗೆ ಕಾಶಿಯಾಗಬೇಕು. ಮುಂದಿನ ದಿನಗಳಲ್ಲಿ ಪ್ರೇಕ್ಷಣೀಯ ತಾಣವಾಗಿ ನಿರ್ಮಾಣಗೊಳ್ಳಬೇಕು ಎಂಬ ಹೆಬ್ಬಯಕೆ ಹೊಂದಿರುವ ಜಯಕುಮಾರ “ಸುಂದರವಾದುದು ಯಾವಾಗಲೂ ಸಂತೋಷವನ್ನೆ ನೀಡುತ್ತದೆ” ಎಂಬ ನಂಬಿಕೆ ಉಳ್ಳವರು” ಸತ್ಯಂ ಶಿವಂ ಸುಂದರಂ”.
ಹೂ ಬನದಲ್ಲಿ ಬಣ್ಣ, ಪರಿಮಳ, ತಂಪು  ಪ್ರತಿ ಹೂವಿನಿಂದ ದೊರೆಯುತ್ತದೆ. ಶಿಲ್ಪವನದಲ್ಲಿ ಪ್ರತಿಶಿಲ್ಪದಿಂದ ಒಂದಲ್ಲ ಒಂದು ಭಾವನೆ ಅರಳಿ ಮನಕ್ಕೆ ಮುದ ನೀಡುವಂತಿದೆ. ಯಾರಿಗಾದರೂ ಶಿಲ್ಪ ಹಾಗೂ ಹೂ ಇವುಗಳ ಬೆಲೆ ಕಟ್ಟಲು ಸಾಧ್ಯವೇ? ಶಿಲ್ಪವನದಲ್ಲಿ ನೀರಿನ ಕಾರಂಜಿ, ಹಣ್ಣು ಹೂವಿನ ಗಿಡ ಮರ ಹಾಗೂ ಅಲ್ಲಲ್ಲಿ ವೀಕ್ಷಕರು ವಿಶ್ರಾಂತಿ ಪಡೆಯಲು ಆಸನಗಳ ವ್ಯವಸ್ಥೆ ಕಲ್ಪಿಸಿದರೆ ಉತ್ತಮ. ಸಿಮೆಂಟ್ ಮಾಧ್ಯಮದ ಫಲಕಗಳಲ್ಲಿ ಉಬ್ಬು-ತಗ್ಗಿನ ಶಿಲ್ಪಗಳನ್ನು ಕಲಾವಿದರಾದ ರವೀಂದ್ರನಾಥ ಹಾಗೂ ಡಿ. ಹುಸೇನ್ ರಚಿಸಿದ್ದಾರೆ.

ಅನೇಕ ವಿಭಾಗಗಳಲ್ಲಿ ಇವುಗಳನ್ನು ಓರಣವಾಗಿ ಇಡಲಾಗಿದೆ. ಜಾನಪದ ವಿಭಾಗದ ಕಛೇರಿಯ ಬಾಗಿಲ ಮೇಲೆ ಸೂರ್ಯನ ಮಾರಿ ಮಾಡಿ ಅದಕ್ಕೆ ಕನ್ನಡಿ ಚೂರು ಅಂಟಿಸಿರುವುದರಿಂದ ಅದು ಪ್ರತಿಫಲಿಸುತ್ತಿದೆ. ಕಣ್ಣಿಗೆ, ಮನಸ್ಸಿಗೆ ರಸದೌತಣ ನೀಡುವ ವರ್ಣಚಿತ್ರಗಳು ದೃಶ್ಯಕಲಾ ವಿಭಾಗದ ಕಛೇರಿಯಲ್ಲಿ ಬೆಳಗುತ್ತಿವೆ. ಬಹುತೇಕ ಚಿತ್ರಗಳನ್ನು ಕಲಾವಿದ ಜಯಕುಮಾರ ಚಿತ್ರಿಸಿದ್ದಾರೆ. ಶಿಲ್ಪವನದ ಪ್ರತಿಯೊಂದು ಕಲಾಕೃತಿ ತನ್ನದೇ ಆದ ಸಂದೇಶ ನೀಡುತ್ತಿದೆ. ಶಿಲ್ಪ ಮತ್ತು ಕುಂಚದಿಂದ ಮೂಡಿಬಂದ ಭಾವನೆಗಳು ಸತ್ಯದ ಆವಿಷ್ಕಾರ ಮಾಡುತ್ತಿವೆ. ರಾಜ್ಯದ ಇತರ ಯಾವುದೇ ವಿಶ್ವವಿದ್ಯಾಲಯದಲ್ಲಿ ಇಂಥ ಶಿಲ್ಪವನ ಇಲ್ಲ ಎಂಬುದೊಂದು ಹೆಗ್ಗಳಿಕೆ.
ಪರಂಪರೆಯ ಸೊಗಡಿನಿಂದ ಮತ್ತು ಗತ ವೈಭವದ ಹೆಮ್ಮೆಯಿಂದ ಕೂಡಿದ ಹಂಪೆಯ ಕ್ಷೇತ್ರದ ಹಿನ್ನೆಲೆಯಲ್ಲಿ ಮತ್ತು ಕನ್ನಡಿಗರ ಮಹತ್ವಾಕಾಂಕ್ಷೆಯ ಕನ್ನಡ ವಿಶ್ವವಿದ್ಯಾಲಯದ ಆವರಣದಲ್ಲಿ ಈ ಶಿಲ್ಪವನ ಕಂಗೊಳಿಸುತ್ತಿರುವುದರಿಂದ ಅದು ಹಸಿರು ಹಿನ್ನೆಲೆಯೊಂದಿಗೆ ಪೂರ್ಣ ಅಭಿವೃದ್ದಿ ಸಾಧಿಸಿದಾಗ ಇನ್ನೂ ಹೆಚ್ಚಿನ ಮೆರೆಗು ಬರುವುದರಲ್ಲಿ ಸಂಶಯವಿಲ್ಲ.
ಅಭಿವೃದ್ದಿ ಪತ್ರಿಕೋದ್ಯಮ ಮತ್ತು ಹಂಪಿ ಪರಿಸರ: ೨೪. ಉಕ್ಕು ಕಾರ್ಖಾನೆ ಕೃಷಿಕರಿಗೆ ಶಾಪವಾದೀತೆ?
(ಪ್ರಜಾವಾಣಿ ೧೯೯೮)
ಬಳ್ಳಾರಿ – ಹೊಸಪೇಟೆ ಪ್ರದೇಶ ಬೃಹತ್ ಉಕ್ಕಿನ ಕಾರ್ಖಾನೆಗಳ ದಿqsರ್ ಸ್ಥಾಪನೆಯಿಂದಾಗಿ ಸಾಮಾಜಿಕ ಜೀವನ ತತ್ತರಿಸಿ ಹೋಗುತ್ತಿವೆ. ಪರಿಸರಕ್ಕೆ ದೊಡ್ಡ ಪೆಟ್ಟು ಬೀಳುತ್ತಿದೆ. ತುಂಗಭದ್ರಾ ಜಲಾಶಯ ಹೂಳಿನಿಂದ ನೀರನ್ನು ಶೇಖರಿಸುವ ಇಡುವ ಪ್ರಮಾಣ ಕಡಿಮೆಯಾಗುತ್ತಿದೆ. ಜಲಾಶಯದ ನೀರಿಗೆ ಉದ್ಯಮಗಳು, ಕೃಷಿಕರು ಹಪಹಪಿಸುವಂತಾಗಿದೆ. ಈ ಸ್ಥಿತಿಯನ್ನು ತಿಳಿಗೊಳಿಸುವ ಕೆಲಸ ಆಗಬೇಕಿದೆ.
ಸಣ್ಣ ಪ್ರಮಾಣದಲ್ಲಿ ಉದ್ಯಮಗಳು ಬೆಳೆದುಕೊಂಡು ಬಂದರೆ ನಾಗರಿಕ ಜೀವನಕ್ಕೆ ಅಷ್ಟೊಂದು ತೊಂದರೆ ಆಗುವುದಿಲ್ಲ. ಆದರೆ ರೂ. ೩೦,೦೦೦ ಕೋಟಿ ಬಂಡವಾಳದಿಂದ ಬೃಹತ್ ಉದ್ಯಮಗಳು ಬರುತ್ತಿರುವ ಸಂದರ್ಭದಲ್ಲಿ ಅದಕ್ಕೆ ಬೇಕಾದ ಸಾಮಾಜಿಕ ಅಂತರ್‌ರಚನೆ ಅಗತ್ಯವಾಗಿದೆ.
ಈ ಪ್ರದೇಶದ ನೈಸರ್ಗಿಕ ಸಂಪನ್ಮೂಲಗಳನ್ನು ಕಳೆದುಕೊಳ್ಳುವ ಸ್ಥಳೀಯರಿಗೆ ತೊಡಕುಗಳ ಹೊರತು ಬೇರೆ ಏನೂ ಲಾಭವಿಲ್ಲ, ಆದರೆ ಉದ್ಯಮಗಳಿಗೆ ಭಾರಿ ಲಾಭ. ಸಂಪನ್ಮೂಲಗಳು ಮುಗಿದು ಹೋದರೆ ಸ್ಥಳೀಯರಿಗೆ ಮುಂದಿನ ಪರಿಸ್ಥಿತಿಗಳೇನು?
ಸುಮಾರು ೨೦೦ ವರ್ಷಗಳ ನಂತರ ಈ ಭಾಗದ ಲೋಹದ ಅದುರಿನ ಗುಡ್ಡಗಳು ಹಾಳು, ಬೀಳು ಪ್ರದೇಶವಾಗುತ್ತದೆ. ಅದೇ ಸಂದರ್ಭಕ್ಕೆ ತುಂಗಭದ್ರಾ ಜಲಾಶಯವೂ ಬರಿದಾಗಬಹುದು. ಆಗ ಸಾಮಾಜಿಕ ವ್ಯವಸ್ಥೆ ಕೆಟ್ಟು ಹೋಗಿ ಜನ ಜೀವನವೇ ಇರದಂತಹ ಪರಿಸ್ಥಿತಿ ಏರ್ಪಾಡಾಗಬಹುದು. ಈ ಭಾರಿ ಉದ್ಯಮಗಳಿಂದ ಮನುಷ್ಯನ ವಾಸಸ್ಥಾನ ಹಾಳಾಗುವುದರ ಮೊದಲು ಎಚ್ಚರಿಕೆ ವಹಿಸುವುದು ಸೂಕ್ತ. ಅಂತರ ರಚನೆಗೆ ಒತ್ತು ಕೊಡುವುದು ಇಂದಿನ ಅಗತ್ಯವಾಗಿದೆ. ಉದ್ಯಮ ಅಭಿವೃದ್ದಿಗೊಳ್ಳುವ ಕ್ರಮವನ್ನು ನಿಯಂತ್ರಿಸಲು ಎಚ್ಚರಿಕೆ ನೀಡಲು ಸ್ಥಳೀಯರಿಗೆ ಒಂದು ಮಂಡಳಿ ರಚನೆಯಾಗಬೇಕು.
ಹೊಸಪೇಟೆ ನಗರದ ಮೇಲೆ ಸಧ್ಯ ಹೆಚ್ಚು ಒತ್ತಡ ಬೀಳುತ್ತಿರುವುದು ಕಂಡು ಬರುತ್ತದೆ. ಬಳ್ಳಾರಿ ಹಾಗೂ ರಾಯಚೂರು ಜಿಲ್ಲೆಯ ಅನೇಕ ಉದ್ಯಮಿಗಳು, ಸಿಬ್ಬಂದಿಯವರು ಹೊಸಪೇಟೆಯನ್ನು ವಾಸಸ್ಥಾನವಾಗಿ ಮಾಡಿಕೊಂಡಿದ್ದಾರೆ. ಹೊಸಪೇಟೆ ಕರ್ನಾಟಕದ “ಉಕ್ಕಿನ ನಗರ” ಎಂದು ಪ್ರಸಿದ್ದಿಯಾಗಿ ವಿಶ್ವದ ಭೂಪಟದಲ್ಲಿ ಹೆಸರು ಮಾಡಲಿದೆ.
ಈ ನಗರದ ಸಮಗ್ರ ಸರ್ವೇಕ್ಷಣಾ ಅಭಿವೃದ್ದಿಯ ವರದಿ ತೀವ್ರವಾಗಿ ಸಿದ್ಧವಾಗಬೇಕಿದೆ. ಒಂದು ಕಡೆ ವಿಶ್ವವಿಖ್ಯಾತ ವಿಜಯನಗರ ಸಾಮ್ರಾಜ್ಯದ ಅವಶೇಷಗಳು ಇನ್ನೊಂದು ಕಡೆ ತುಂಗಭದ್ರಾ ವಿವಿಧೋದ್ದೇಶ ಯೋಜನೆಯ ಜಲಾಶಯ ಮಗದೊಂದು ಕಡೆ ಕಬ್ಬಿಣ ಅದುರಿನ ನಿಕ್ಷೇಪ. ಇವುಗಳ ಇರುವಿಕೆಯಿಂದ ನಗರದ ಜನಸಂಖ್ಯೆ ಏರುತ್ತಿದೆ. ಆದರೆ ನಿಯಂತ್ರಣದ ಬಗ್ಗೆ ಯಾವೊಂದು ಕ್ರಮವೂ ಕೈಗೊಂಡ ಬಗ್ಗೆ ತಿಳಿದು ಬಂದಿಲ್ಲ.
ಆಧುನಿಕ ವೈಜ್ಞಾನಿಕ ತಂತ್ರಜ್ಞಾನದಿಂದ ಅದಿರನ್ನು ಹೊರ ತೆಗೆದು ಪರಿಸರವನ್ನು ಕಾಪಾಡುವಲ್ಲಿ ಗಮನ ಹರಿಸಿ ಅದುರಿನ ಗುಡ್ಡಗಳ ಬಳಿ ವಾಸಿಸುವ ಗ್ರಾಮಸ್ಥರಿಗೂ ಜೀವನ ಸುಧಾರಿಸುವ ಕ್ರಮ ಕೈಗೊಳ್ಳಬೇಕಾಗಿದೆ.
ಅದುರಿನ ಅನುಪಯುಕ್ತ ವಸ್ತುಗಳನ್ನು ಮಿತಿಗೊಳಿಸಲು ಬಿಗಿಯಾದ ಕಾಯ್ದೆ-ಕಾನೂನು ಗಳು ಬರಬೇಕಾಗಿದೆ. ವಿದೇಶಕ್ಕೆ ಇನ್ನೂ ಮುಂದೆ ಅದಿರನ್ನು ರಫ್ತು ಮಾಡುವುದನ್ನು ನಿಲ್ಲಿಸಬೇಕು. ದೇಶದ ಹಿತೃದೃಷ್ಟಿ ಕಾಪಾಡಬೇಕು. ಇದರಿಂದ ಸ್ಥಳೀಯ ಕಬ್ಬಿಣ ತಯಾರಿಸುವ ಕಾರ್ಖಾನೆಗಳು ಕೆಲಕಾಲ ಜೀವಿಸುವಂತಾಗಲು ಸಾಧ್ಯವಾಗುತ್ತದೆ. ಸಂಪನ್ಮೂಲ ಬೇಗ ಹಾಳಾಗುವುದು ನಿಧಾನವಾಗುತ್ತದೆ.
ಭಾರತದಲ್ಲಿ ಪ್ರತಿವರ್ಷ ೫೬ರಿಂದ ೫೮ ಮಿಲಿಯನ್ ಟನ್ ಕಬ್ಬಿಣದ ಅದಿರು ಗಣಿಗಳಿಂದ ತೆಗೆಯಲಾಗುತ್ತಿದೆ. ಇದರಲ್ಲಿ ೩೦ ಮಿಲಿಯನ್ ಟನ್ ಪ್ರತಿವರ್ಷ ರಫ್ತು ಮಾಡಲಾಗುತ್ತಿದೆ. ಉಳಿದ ಅದಿರನ್ನು ದೇಶದಲ್ಲಿ ಕಬ್ಬಿಣ-ಉಕ್ಕು ತಯಾರಿಸಲು ಬಳಸಲಾಗುತ್ತಿದೆ. ಆದರೂ ವಿಶ್ವದಲ್ಲಿ ಕಬ್ಬಿಣ ಅದಿರು ಉತ್ಪಾದನೆಯಲ್ಲಿ ಭಾರತವು ನಾಲ್ಕನೆಯ ಸ್ಥಾನ ಹೊಂದಿದೆ.
ಕರ್ನಾಟಕದ ಬಳ್ಳಾರಿ-ಹೊಸಪೇಟೆ ಭಾಗದಿಂದ ಹಾಗೂ ಕುದುರೆಮುಖದಿಂದ ೧೩.೫ ಮಿಲಿಯನ್ ಟನ್ ಕಬ್ಬಿಣ ಅದಿರು ಅಗೆಯಲಾಗುತ್ತಿದೆ. ಸುಮಾರು ೭೦ ಚ.ಕಿ.ಮೀ. ಹೊಸಪೇಟೆ ಗುಡ್ಡಗಳಿಂದ ೬.೫ ಮಿಲಿಯನ್ ಟನ್ ಕಬ್ಬಿಣ ಅದಿರು ಅಗೆಯಲಾಗುತ್ತಿದೆ. ಈ ಭಾಗದಲ್ಲಿ ೮೫ ಗಣಿಗಾರಿಕೆಗಳ ಪೈಕಿ ೬೫ ಗಣಿಗಳು ತೀವ್ರ ಚಟುವಟಿಕೆಯಿಂದ ಕೂಡಿದ್ದು, ಗುಡ್ಡಗಳ ಸುಂದರತೆಯನ್ನು ಬೋಳು ಮಾಡುವ ಕೆಲಸದಲ್ಲಿ ತೊಡಗಿವೆ. ಸ್ಥಳೀಯರ ಹಿತಚಿಂತನೆಗೆ ಹೆಚ್ಚಿನ ಮಹತ್ವ ನೀಡುವುದು ಇಂದಿನ ಅಗತ್ಯವಾಗಿದೆ.
 
ಅಭಿವೃದ್ದಿ ಪತ್ರಿಕೋದ್ಯಮ ಮತ್ತು ಹಂಪಿ ಪರಿಸರ: ೨೫. ಬಿಸಿಲ ಭೂಮಿಯ ‘ಬೃಂದಾವನ’
(ಪ್ರಜಾವಾಣಿ ೧೯.೦೫.೨೦೦೧)
ಹಂಪಿ ಮಾತ್ರವಲ್ಲ; ತುಂಗಭದ್ರಾ ಆಣೆಕಟ್ಟು ಮತ್ತು ಅದರ ಎರಡೂ ಬದಿಗಳಲ್ಲಿ ನಿರ್ಮಿಸಿರುವ ಉದ್ಯಾನವಗಳು ಈಗ ಪ್ರೇಕ್ಷಣೀಯ ತಾಣವಾಗಿವೆ. ಸಸ್ಯರಾಶಿ ಮಾತ್ರವಲ್ಲ; ಪ್ರಾಣಿ ಪಕ್ಷಿ ಸಂಕುಲಗಳ ಉದ್ಯಾನವೂ ಇದಾಗಿದೆ. ಉತ್ತರ ಕರ್ನಾಟಕದ ಈ ‘ಬೃಂದಾವನ’ದ ವೈಭವ ಬೇಸಿಗೆಯಲ್ಲಿ ನಮ್ಮನ್ನು ಕೈಬೀಸಿ ಕರೆಯುತ್ತದೆ.
ಹಸಿರ ಚೆಲುವನ್ನು ಆರಾಧಿಸಬೇಕೆ? ಬನ್ನಿ ಹೊಸಪೇಟೆ ಸಮೀಪ ತುಂಗಭದ್ರಾ, ಜಲಾಶಯದ ಎರಡೂ ಬದಿಗಳಲ್ಲಿರುವ ‘ನಂದನವನ’, ‘ಪಂಪಾವನ’ಕ್ಕೆ ಅಲ್ಲಿನ ಹುಲಿಗೂ ಉಲ್ಲಾಸ ತುಂಬಿದೆ. ಅಲೆಯಾಗಿ ಹರಿದು ಬರುವ ತಂಬೂರಿ ನಾದದಂತೆ ಈ ಉದ್ಯಾವನಗಳ ಹೂವಿನ ಪರಿಮಳ ಅಲೆ-ಅಲೆಯಾಗಿ ನಮ್ಮನ್ನು ತಟ್ಟುತ್ತದೆ.
ಬಿಸಿಲೇ ಬೆಂಕಿಯಂತಿರುವ ಹೊಸಪೇಟೆಯಲ್ಲೂ ಇಂಥ ಉದ್ಯಾನವನವೇ ಎಂದು ನಾವು ಹುಬ್ಬೇರಿಸಬಹುದು. ಬೆಂಗಳೂರಿನ ಲಾಲ್‌ಬಾಗ್, ಮೈಸೂರಿನ ಕನ್ನಂಬಾಡಿ ಆಣೆಕಟ್ಟು ಮತ್ತು ಬೃಂದಾವನದಂತೆಯೇ ಟಿ.ಬಿ. ಡ್ಯಾಂ ಮತ್ತು ಇಲ್ಲಿನ ಉದ್ಯಾವನಗಳೂ ಪ್ರೇಕ್ಷಣೀಯ ತಾಣಗಳೇ, ಉತ್ತರ ಕರ್ನಾಟಕಕ್ಕೆ ಶೋಭೆಯಂತಿದೆ ಈ ಉದ್ಯಾನವನಗಳು. ಹಂಪೆಗೆ ಬರುವ ಪ್ರವಾಸಿಗರು ಇಲ್ಲಿಗೆ ಬಂದೇ ಬರುತ್ತಾರೆ. ಮಳೆಗಾಲದಲ್ಲಿ ಬಂದರಂತೂ ಇಲ್ಲಿನ ಸೊಬಗೆ ಬೇರೆ. ತುಂಬಿದ ತುಂಗಭದ್ರಾ, ನಳನಳಿಸುವ ಉದ್ಯಾನದ ಗಿಡಮರಗಳು ಸ್ವರ್ಗವೇ ಭೂಮಿಗಿಳಿದು ಬಂದಂತಾಗುತ್ತದೆ – ಇದನ್ನು ನೋಡಿದಾಗ ಜಲಾಶಯದ ಬಲ ಭಾಗದಲ್ಲಿರುವ ಟಿ.ಬಿ. ಡ್ಯಾಂನಲ್ಲಿ ಇರುವ ‘ನಂದನವನ’ ಜಪಾನೀಸ್ ಪಾರ್ಕ್‌ಗಳಲ್ಲಿ ಹೊಸ ಚೆಲುವಿನ ಬಲೆ ನೇಯ್ದು ಅಂದಗೊಳಿಸಿದ್ದಾರೆ. ಸುಮಾರು ೧೦೪ ಎಕರೆ ಜಮೀನಿನಲ್ಲಿ ಚಕ್ರವನ, ಮಕ್ಕಳ ಆಟಿಕೆವನ, ಪಕ್ಷಿಧಾಮ, ಜಿಂಕೆವನ ನಿರ್ಮಿಸಿದ್ದಾರೆ. ಕಾಮನಬಿಲ್ಲಿನ ಬಣ್ಣದ “ಸಂಗೀತ ನೃತ್ಯ ಕಾರಂಜಿ” ಕಂಪ್ಯೂಟರಿಕರಣಗೊಳಿಸಿ ನವೀಕರಿಸಿದ್ದಾರೆ. ತಂತಿಗಳಲ್ಲಿ ಪ್ರಾಣಿರೂಪಿಸಿ ಅದರ ಮೇಲೆ ಗಿಡಗಂಟೆಗಳನ್ನು ಆಕರ್ಷಕವಾಗಿ ಬೆಳೆಸಿದ್ದಾರೆ.
ರೈತರಿಗೆ, ಎಂಜನೀಯರಿಂಗ್ ವಿದ್ಯಾರ್ಥಿಗಳಿಗೆ ನೀರಿನ ನಿರ್ವಹಣೆ, ತುಂಗಭದ್ರಾ ಜಲಾಶಯದ ಇತಿಹಾಸ ತಿಳಿಸಲೆಂದೇ ಕಿರುಚಿತ್ರವನ್ನು ತಯಾರಿಸಲಾಗಿದೆ. ಇದನ್ನು ಪ್ರದರ್ಶಿಸಲೆಂದೇ ಒಂದು ಮಿನಿ ಚಿತ್ರಮಂದಿರವನ್ನೂ ನಿರ್ಮಿಸಲಾಗಿದೆ. ಇದಕ್ಕೆ ಕೇಂದ್ರ ಜಲಸಂಪನ್ಮೂಲ ಅಭಿವೃದ್ದಿ ಇಲಾಖೆ ಆರ್ಥಿಕ ನೆರವು ನೀಡಿದೆ.
‘ಪರ್ಣಜ’ ಎಂಬ ಮತ್ಸ್ಯಾಲಯ ಜಪಾನೀಸ್ ಪಾರ್ಕಿನಲ್ಲಿ ನಿರ್ಮಿಸಲಾಗಿದೆ. ಪರ್ಣಜ ಕುಟೀರ ನೀರಿನಲ್ಲಿ ತೇಲುವ ರೀತಿಯಲ್ಲಿ ಕಾಣುತ್ತದೆ. ಪಂಪಾದರ್ಶನ ಬೆಟ್ಟದ ಮೇಲಿಂದ ರಾತ್ರಿ ನೋಡಿದರೆ ‘ಅರೇಬಿಯನ್ ಟೆಂಟ್’ನಂತೆ ನಯನ ಮನೋಹರವಾಗಿ ಕಾಣುತ್ತದೆ. ಮತ್ಸ್ಯಾಲಯದ ಬಣ್ಣ ಬಣ್ಣದ ಸಣ್ಣ ದೊಡ್ಡ ಮೀನುಗಳು ಚಿತ್ತಾಕರ್ಷಕ. ಇಲ್ಲಿನ ವಿದ್ಯುತ್ ದೀಪಗಳ ಜೋಡಣೆ ಕಣ್ಣಿಗೆ ತಂಪು ನೀಡುತ್ತವೆ. ಇದನ್ನೆಲ್ಲಾ ನೋಡಿಯೇ ಆನಂದಿಸಬೇಕು.
ತುಂಗಭದ್ರಾ ಮಂಡಳಿ ಪ್ರತ್ಯೇಕ ತೋಟಗಾರಿಕೆ ಘಟಕ ತೆರೆದು ವನಗಳ ಅಭಿವೃದ್ದಿ ಪಡಿಸುವುದರ ಜೊತೆಗೆ ಕುಡಿಯುವ ನೀರು, ವಸತಿ ಮುಂತಾದ ಸೌಲಭ್ಯಗಳನ್ನೂ, ಪ್ರವಾಸಿಗರಿಗೆ ಒದಗಿಸುತ್ತಿದೆ. ತುಂಗಭದ್ರಾ ಮಂಡಳಿ ಕಾರ್ಯದರ್ಶಿ ಪಿ. ಪದ್ಮನಾಭನ್ ಪುಷ್ಪ ಗಡಿಯಾರ, ನೀರಿನಾಟದ ವ್ಯವಸ್ಥೆ ಮುಂತಾದವುಗಳನ್ನು ನಿರ್ಮಿಸಲು ವಿಪುಲ ಅವಕಾಶಗಳಿವೆ ಎಂದು ತಿಳಿಸಿದ್ದಾರೆ.
ಪಂಪಾ ಸಾಗರ (ತುಂಗಭದ್ರಾ ಜಲಾಶಯ)ದ ಎಡಭಾಗದಲ್ಲಿ ‘ಪಂಪಾವನ’ ಜಪಾನ್ ಮಾದರಿಯ ಪಗೋಡಗಳಿಂದ ಸುಂದರವಾಗಿದೆ. ಮುಂಬಾಗಿಲು ಎದುರಿಗೆ ಹಸುರಿನ ಹಾಸಿಗೆ ಇದೆ. ಪಕ್ಕದಲ್ಲಿಯೇ ಗುಲಾಬಿ ತೋಟ ತಾನಿರುವ ತಾಣವನ್ನು ಸುಗಂಧವನ್ನು ಸೂಸಿ ಸೂಚಿಸುತ್ತಿದೆ.
ಪಂಪಾವನವನ್ನು ೬೬ ಎಕರೆ ಜಮೀನಿನಲ್ಲಿ ೧೯೬೭ ರಿಂದ ಅಭಿವೃದ್ದಿ ಪಡಿಸಲಾಗುತ್ತಿದೆ. ಇಲ್ಲಿನ ಪಗೋಡಗಳು, ಸೇತುವೆಗಳು, ಸರೋವರ ಮಕ್ಕಳ ಆಟಿಕೆಗಳು, ಕಾರಂಜಿಗಳು ಪ್ರವಾಸಿಗರನ್ನು ಕೈಬೀಸಿ ಕರೆಯುತ್ತಿವೆ. ಹಾಗೆಯೇ ಪುಟ್ಟ ‘ಜೂ’ ಕೂಡ ಇದೆ. ಇಲ್ಲಿ ಚೆಂಗನೆ ಜಿಗಿಯುವ ನೀಲಗಾಯ್ ಕೃಷ್ಣಮೃಗ, ಚಿಂಕಾರ್ ಜಾತಿಯ ಜಿಂಕೆಗಳು, ನವಿಲು, ಕಡವೆಗಳು ತರಾವರಿ ಪಕ್ಷಿಗಳೂ ಇವೆ.
ಉದ್ಯಾನವನದ ಉಸ್ತುವಾರಿ ನೋಡಿಕೊಳ್ಳುತ್ತಿರುವ ರಾಜ್ಯದ ತೋಟಗಾರಿಕೆ ಇಲಾಖೆ  ಉತ್ತರ ಕರ್ನಾಟಕದ ಸಸ್ಯ ಪ್ರಿಯರಿಗೆ ಅಲಂಕಾರ ಗಿಡಗಳನ್ನು ಪೂರೈಸುತ್ತಿದೆ.
ವನದ ಸೌಂದರ್ಯ ಹೆಚ್ಚಿಸಲು ಹಾಗೂ ಆಕರ್ಷಕಗೊಳಿಸಲು ಇಲ್ಲಿಯ ಹಿರಿಯ ಸಹಾಯಕ ತೋಟಗಾರಿಕೆ ಇಲಾಖೆ ನಿರ್ದೇಶಕ ಡಾ. ಸಿ.ಜಿ. ನಾಗರಾಜಹೊಸ ಯೋಜನೆಗಳನ್ನು ಸರ್ಕಾರದ ಪರಿಶೀಲನೆಗೆ ಹಾಗೂ ಆರ್ಥಿಕ ನೆರವಿಗೆ ಸಲ್ಲಿಸಿದ್ದಾರೆ.
ಈ ಉದ್ಯಾನವನಕ್ಕೆ ಪುಟ್ಟ ಕೃತಕ ಜಲಪಾತ, ಪುಟಾಣಿ ರೈಲು, ದೋಣಿ ವಿಹಾರ ಕಲ್ಪಿಸಲು ಅವಕಾಶವಿದೆ. ಪಂಪಾವನ ಸೌಂದರ್ಯೀಕರಣ ಸಮಿತಿ ಕೊಪ್ಪಳ ಜಿಲ್ಲಾಧಿಕಾರಿಗಳ ನೇತೃತ್ವದಲ್ಲಿ ರಚಿಸಿ ವನಕ್ಕೆ ನೆರವು ನೀಡಲು ಮುಂದಾಗಿದೆ.
ಉತ್ತರ ಕರ್ನಾಟಕದ ನಾರಾಯಣಪುರ ಹಾಗೂ ಆಲಮಟ್ಟಿ ಜಲಾಶಯದ ಬಳಿ ಉದ್ಯಾನವನಕ್ಕಾಗಿ ಸಾಕಷ್ಟು ಜಮೀನು ನೀಡಲಾಗಿದೆ. ಆದರೆ ಆರ್ಥಿಕ ಮುಗ್ಗಟ್ಟಿನಿಂದಾಗಿ ಅವು ಮುದುಡಿಕೊಳ್ಳುತ್ತಿವೆ. ಅರಳಿಸಿ ಚೆಲುವು ನೀಡುವ ಕೆಲಸ ಆಗಬೇಕಿದೆ.
ನಿಸರ್ಗದ ಚೆಲುವಿಗೆ ಮತ್ತೊಂದು ಚೆಲುವ ಈ ಉದ್ಯಾನವನಗಳು. ಚಲುವಿನ ನೆಲೆ, ಕಣ್ಣಳ ಬಲೆಯಾಗಿವೆ. “ಸುಂದರವಾದುದೆಲ್ಲಾ ಯಾವಾಗಲೂ ಆನಂದವನ್ನೇ ನೀಡುತ್ತದೆ” ಎನ್ನುವ ಜಾನ್‌ಕೀಟ್ಸ್ ಕವಿಯ ಕವಿತೆಯ ಸಾಲುಗಳನ್ನು ಇಲ್ಲಿ ನೆನಪಿಸಬಹುದು.
 
ಅಭಿವೃದ್ದಿ ಪತ್ರಿಕೋದ್ಯಮ ಮತ್ತು ಹಂಪಿ ಪರಿಸರ: ೨೬. ಕರಡಿಗಳ ಆಶ್ರಯ ತಾಣ ದರೋಜಿ ಕರಡಿಧಾಮ
(ಪ್ರಜಾವಾಣಿ ೨.೧.೧೯೯೯)
ರಾಜ್ಯದಲ್ಲಿ ಕರಡಿ ಸಂತತಿಯ ಅಭಿವೃದ್ದಿಗಾಗಿ ರಾಜ್ಯ ಸರ್ಕಾರವು ೧೯೯೫ರಲ್ಲಿ ಹಂಪಿಯಿಂದ ೧೪ ಕಿ.ಮೀ. ದೂರದಲ್ಲಿರುವ ದರೋಜಿ ಎಂಬಲ್ಲಿ ಕರಡಿಧಾಮವೊಂದನ್ನು ನಿರ್ಮಿಸಿತು. ಇದು ಏಷಿಯಾದಲ್ಲಿಯೇ ಅಪರೂಪದ ಕರಡಿಧಾಮ ಎನಿಸಿದೆ.
ಏಷಿಯಾ ಖಂಡದಲ್ಲೇ ಪ್ರಥಮ ಎನ್ನಲಾದ ದರೋಜಿ ಕರಡಿಧಾಮ ವಿಶ್ವವಿಖ್ಯಾತ ಹಂಪಿಯಿಂದ ಕೇವಲ ೧೫ ಕಿ.ಮೀ. ದೂರದಲ್ಲಿದೆ. ಈ ಅಪರೂಪದ ‘ಕರಡಿಧಾಮ’ವು ಸುಮಾರು ೫೩ ಕರಡಿಗಳಿಗೆ (ಇಂದು ೧೦೦ಕ್ಕೂ ಹೆಚ್ಚಿವೆ) ರಕ್ಷಣೆ ನೀಡುತ್ತಿದೆ. ೧೯೯೫ರ ಅಕ್ಟೋಬರ್ ೧೭ ರಂದು ಇದು ಸರ್ಕಾರದಿಂದ ಘೋಷಿಸಲ್ಪಟ್ಟಿತು.
ಕರಡಿಧಾಮದ ಸುರಕ್ಷತೆಗೆ ಕಳ್ಳ ಬೇಟೆ ಹಾಗೂ ಬೆಂಕಿ ಹಾವಳಿ ತಡೆ ಬಹುಮುಖ್ಯ, ಇಲ್ಲವಾದರೆ ಕರಡಿಗಳ ಉಳಿವಿಗೆ ಹಾಗೂ ಸಂತತಿ ಅಭಿವೃದ್ದಿಗೆ ಆತಂಕವಾಗುತ್ತದೆ ಎಂದು ದರೋಜಿ ಕರಡಿಧಾಮದ ಗಣತಿ ವರದಿಯು ಎಚ್ಚರಿಸಿದೆ. ಈ ವರದಿಯ ಪ್ರಕಾರ ಕರಡಿಗುಡ್ಡದ ಬಳಿ ೫೩ ಕರಡಿಗಳು, ೪ ಚಿರತೆ, ೧೯ ಚಿಗರಿ, ೨೫ ನವಿಲು ನಿರ್ಭಯವಾಗಿ ಓಡಾಡುತ್ತಿವೆ. ನರಿ, ತೋಳ, ಮೊಲ ಸಾಕಷ್ಟು ಸಂಖ್ಯೆಯಲ್ಲಿವೆ. ಈ ವನ್ಯಜೀವಿಗಳಿಗಾಗಿ ಆಹಾರ ಒದಗಿಸಲು ಬಾರೆಗಿಡ, ಉಲ್ಪಿ ಕವಳಿ, ಹುರಿಕಡ್ಲಿಯ ಗಿಡ ಬೆಳೆಸಲಾಗಿದೆ. ಅಲ್ಲಲ್ಲಿ ಜೇನು ಹುಳುಗಳು ಗೂಡು ಕಟ್ಟಿವೆ.
ಪ್ರಾಣಿಗಳ ನೀರಿನ ದಾಹ ಹಿಂಗಿಸಲು ಅಂಬರ್ ದೋಣಿ, ಹನುಮನ ಡೋಣಿಗಳಲ್ಲಿ ಸದಾಕಾಲ ನೀರು ಇರುವಂತೆ ಮಾಡಲಾಗಿದೆ. ಕಾಲುವೆ ನೀರು ಗುಡ್ಡಗಳ ಬಳಿ ಬಂದು ನಿಲ್ಲುವುದರಿಂದ ಪ್ರಾಣಿಗಳಿಗೆ, ಪಕ್ಷಿಗಳಿಗೆ ಅನುಕೂಲವಾಗಿದೆ. ಹಕ್ಕ, ಬುಕ್ಕ ಎಂಬ ಕೈಪಂಪುಗಳನ್ನು ಜೋಡಿಸಿ ನೆಲಮಟ್ಟದ ಹೊಂಡ ನಿರ್ಮಿಸಲಾಗಿದೆ. ಕರಡಿಗಳಿಗಾಗಿ ಗಡ್ಡೆ-ಗೆಣಸು, ಮೂಲಂಗಿ, ಕಾಕಂಬಿ, ಇತ್ಯಾದಿಗಳನ್ನು ಅರಣ್ಯ ಇಲಾಖೆಯವರು ಅಲ್ಲಲ್ಲಿ ಇಡುತ್ತಾರೆ. ಮನುಷ್ಯರ ವಾಸನೆ ಬಂದರೆ ಕರಡಿಗಳು ಆ ಕಡೆ ಬರುವುದೇ ಇಲ್ಲ. ಈ ಭಾಗದ ರೈತರ ಬೆಳೆಗೆ ಹಾನಿಯಾಗಬಾರದು ಹಾಗೂ ಕರಡಿಗಳ ಸಂತತಿ ಅಭಿವೃದ್ದಿಯಲ್ಲಿ ಕೊರತೆ ಉಂಟಾಗಬಾರದು ಎಂದು ರಾಜ್ಯ ಸರ್ಕಾರ ಈ ಕರಡಿಧಾಮವನ್ನು ೧೯೯೫ರಲ್ಲಿ ನಿರ್ಮಿಸಿತು. ಈವರೆಗೆ ಕರಡಿಧಾಮದ ಅಭಿವೃದ್ದಿಗೆ ಸರ್ಕಾರ ರೂ. ೧೫ ಲಕ್ಷ ಬಿಡುಗಡೆ ಮಾಡಿದೆ. ಕೇಂದ್ರ ಸರ್ಕಾರ ರೂ. ೯.೬೯ ಲಕ್ಷ ನೈಸರ್ಗಿಕ ಕಾಡು ಬೆಳೆಸಲು ನೀಡಿದೆ. ಸುಮಾರು ೮೦ ಹೆಕ್ಟೇರುಗಳಲ್ಲಿ ಅರಣ್ಯ ಬೆಳೆಸಲು ಮೂರು ಬ್ಲಾಕ್ ಮಾಡಲಾಗಿದೆ.
ವೀಕ್ಷಣಾ ಗೋಪುರ
ಕರಡಿ ಗುಡ್ಡದ ಬಳಿ ಕರಡಿಗಳನ್ನು ವೀಕ್ಷಿಸಲು ಒಂದು ವೀಕ್ಷಣಾ ಗೋಪುರ ನಿರ್ಮಿಸಲಾಗಿದೆ. ಅರಣ್ಯಾಧಿಕಾರಿ ಕಂಬಳಿಯವರು ಹೆಚ್ಚು ಕಾಲ ಇಲ್ಲಿ ವಾಸ ಮಾಡುತ್ತಾರೆ. ಕರಡಿಗಳ ಯೋಗಕ್ಷೇಮ ನೋಡಿಕೊಳ್ಳುವುದರಲ್ಲಿ ಕಾಳಜಿ ವಹಿಸುತ್ತಾರೆ. ಇವರು ಪ್ರಾಣಿ ದಯಾಪರರು, ಮಾಂಸಾಹಾರ ಸೇವಿಸುವುದಿಲ್ಲ. ಹೆಚ್ಚಾಗಿ ಹಸಿ ತರಕಾರಿಗಳನ್ನು ಸೇವಿಸುತ್ತಾರೆ.
ಸಂಜೆ ೬ ಗಂಟೆಗೆ ಕರಡಿಗಳು ತಮ್ಮ ಮರಿಗಳ ಜೊತೆ ಕರಡಿಗುಡ್ಡದ ಗುಹೆಗಳಿಂದ ಹೊರಬಂದು. ಆಹಾರಕ್ಕಾಗಿ ಹುಡುಕಾಟ ನಡೆಸುತ್ತವೆ. ರಾತ್ರಿಯೆಲ್ಲಾ ನಿರ್ಭಯವಾಗಿ ತಿರುಗಾಡಿ ಬೆಳಗಿನ ೬ ಗಂಟೆಗೆ ಗುಹೆಗಳಲ್ಲಿ ಸೇರಿಕೊಳ್ಳುತ್ತವೆ. ವೀಕ್ಷಣಾ ಗೋಪುರದಿಂದ ಈ ಕರಡಿಗಳ ಆಟ, ಚೆಲ್ಲಾಟ ಬೆಳಗಿನವರೆಗೆ ನೋಡಬಹುದು. ಕರಡಿ ಗುಡ್ಡದ ಬಳಿ ಯಾರಿಗೂ ಹೋಗಲು ಬಿಡುವುದಿಲ್ಲ.
ಹೊಸಪೇಟೆ ತಾಲ್ಲೂಕಿನ ಬುಕ್ಕಸಾಗರ, ವೆಂಕಟಾಪುರ, ಕಡ್ಡಿರಾಂಪುರ ಗ್ರಾಮಗಳ ಬಳಿ ಗುಡ್ಡಗಳಲ್ಲಿ ಕರಡಿಗಳು ವಾಸಿಸುತ್ತವೆ. ಅವುಗಳು ಆಹಾರಕ್ಕಾಗಿ ಗ್ರಾಮಗಳಿಗೆ ನುಗ್ಗುತ್ತವೆ. ಹೊಲಗದ್ದೆಗಳ ಪೈರು ಹಾಳು ಮಾಡಿ ತೊಂದರೆ ಕೊಡುತ್ತವೆ. ಈ ಕರಡಿಗಳನ್ನು ಕರಡಿಧಾಮದಲ್ಲಿ ಸೇರಿಸುವಂತಿಲ್ಲ, ಪ್ರತ್ಯೇಕವಾಗಿಯೇ ಬಿಡಬೇಕು.
ಅಭಯಾರಣ್ಯದ ಅಗತ್ಯ
ಕೂಡ್ಲಿಗಿ ತಾಲ್ಲೂಕಿನ ಗುಡೇಕೋಟೆ ಬಳಿ ಕರಡಿಗಳ ಹಾವಳಿ ಹೆಚ್ಚಾಗಿದೆ. ಅವುಗಳ ರಕ್ಷಣೆಗೆ ಹಾಗೂ ಆಹಾರಕ್ಕೆ ಸೂಕ್ತ ವ್ಯವಸ್ಥೆಯಾಗಬೇಕು. ಕರಡಿಗಳ ಸಂತತಿ ಈ ಭಾಗದಲ್ಲಿ ಹೆಚ್ಚಾಗಿರುವುದನ್ನು ಗಮನಿಸಿ ಅರಣ್ಯ ಇಲಾಖೆಯವರು ಸಂತತಿ ಉಳಿವಿಗಾಗಿ ತೀವ್ರ ಗಮನಹರಿಸಬೇಕಾಗಿದೆ. ವನ್ಯ ಜೀವಿಗಳು ನಿರಾತಂಕವಾಗಿ ವಿಹರಿಸಲು ಬದುಕಲು, ತಮ್ಮ ಸಂತತಿ ಮುಂದುವರೆಸಲು ಅಭಯಾರಣ್ಯ ಅವಶ್ಯವಾಗಿದೆ.
ಅರಣ್ಯ ಇಲಾಖೆಯ ಪ್ರಕಟಣೆಯ ಪ್ರಕಾರ ೫ ರಾಷ್ಟ್ರೀಯ ರಕ್ಷಿತಾರಣ್ಯಗಳು ಹಾಗೂ ೨೨ ಧಾಮಗಳು ಇವೆ. ದಾಂಡೇಲಿಯ ಅಭಯಾರಣ್ಯ ನಮ್ಮ ರಾಜ್ಯದಲ್ಲಿ ಅತಿ ದೊಡ್ಡದು (೮೪೩ ಚ.ಕಿ.ಮೀ.) ಆದಿಚುಂಚನಗಿರಿ ನವಿಲುಧಾಮ ಅತಿ ಚಿಕ್ಕದು (೦.೮೪ ಚ.ಕಿ.ಮೀ.) ಬಂಡಿಪುರ, ನಾಗರಹೊಳೆಗಳಲ್ಲಿ ಹುಲಿಗಳ ಧಾಮ, ರಾಣಿಬೆನ್ನೂರಿನಲ್ಲಿ ಕೃಷ್ಣಮೃಗ ಧಾಮ, ಮೇಲುಕೋಟೆಯಲ್ಲಿ ತೋಳಗಳ ಧಾಮ ಹಾಗೂ ರಂಗನತಿಟ್ಟು ಮತ್ತು ಘಟಪ್ರಭಾ ಪಕ್ಷಿಗಳ ಧಾಮವಾಗಿ ವನ್ಯಜೀವಿಗಳಿಗೆ ರಕ್ಷಣೆ ನೀಡುತ್ತಿವೆ.
ದರೋಜಿ ಕರಡಿಧಾಮವನ್ನು ಅಭಿವೃದ್ದಿಪಡಿಸಿದರೆ ಪ್ರವಾಸಿಗಳಿಗೆ ವೀಕ್ಷಿಸಲು ಅನುಕೂಲ ವಾಗಬಹುದು. ಸುರಕ್ಷತೆಯನ್ನು ಕಲ್ಪಿಸಿದರೆ ಕರಡಿಗಳ, ಚಲನವಲನ ಹಾಗೂ ರಹಸ್ಯ ಅರಿಯುವ ಆಸಕ್ತಿಯುಳ್ಳವರಿಗೆ ಅನುಕೂಲವಾಗುತ್ತದೆ. ಪ್ರಕೃತಿಯ ಶಿಕ್ಷಣ ಶಿಬಿರಗಳನ್ನು ಈ ಧಾಮದಲ್ಲಿ ಏರ್ಪಡಿಸಿದರೆ ಪ್ರಾಣಿ ಪ್ರೇಮಿಗಳಿಗೆ ಉಪಯುಕ್ತ ತಾಣವಾಗಬಲ್ಲದು. ಕರಡಿ ಸಫಾರಿ ವ್ಯವಸ್ಥೆ ಕಲ್ಪಿಸಿದರೆ ಇನ್ನೂ ಉತ್ತಮ.
ಕರಡಿಧಾಮದ ಬಳಿ ಕಲ್ಲು ಕಾಯ್ದಿಟ್ಟ ಅರಣ್ಯ ಇದೆ. ಕರಡಿಧಾಮ ವಿಸ್ತೀರ್ಣ ೫೮೭.೩೦ ಹೆಕ್ಟೇರ್ ಇದೆ. ಸುತ್ತಲೂ ನಾಲ್ಕು ಕಡೆ ರಸ್ತೆ ಇದೆ. ಬೇಲಿ ಹಾಗೂ ಕಲ್ಲಿನ ಗೋಡೆ ಸುತ್ತಲೂ ಕಟ್ಟಿಸಲಾಗಿದೆ. ಧಾಮದ ನಿರ್ವಹಣೆಗೆ ೧೦ ಜನ ದಿನಗೂಲಿಗಳಿದ್ದಾರೆ.
೧೯೯೭ರಲ್ಲಿ ದರೋಜಿ ಕರಡಿಧಾಮಕ್ಕೆ ಬೆಂಗಳೂರು ವನ್ಯಜೀವಿ ಮುಖ್ಯ ಪರಿಪಾಲಕ ಬಿ.ಆರ್. ಭಾಸ್ಕರ್ ಅವರು ಭೇಟಿ ನೀಡಿದಾಗ ಕರಡಿಗಳ ಆಹಾರಕ್ಕಾಗಿ ಹಲಸು, ಮಾವು, ತರಕಾರಿ ಬೆಳೆಸಲು ಸಲಹೆ ಮಾಡಿದ್ದರು. ಅವರ ಸಲಹೆ ಪ್ರಕಾರ ತರಕಾರಿ ಗಿಡಗಳನ್ನು ಅಲ್ಲಲ್ಲಿ ಬೆಳೆಸಲಾಗುತ್ತಿದೆ. ಕರಡಿಧಾಮದ ಅರಣ್ಯ ಭೂಮಿಯನ್ನು ಒತ್ತುವರಿ ಮಾಡು ವುದನ್ನು ಬಳ್ಳಾರಿ ಜಿಲ್ಲಾಧಿಕಾರಿಗಳ ನೆರವಿನಿಂದ ತಡೆಯಲಾಗಿದೆ.
ಅಭಿವೃದ್ದಿ ಪತ್ರಿಕೋದ್ಯಮ ಮತ್ತು ಹಂಪಿ ಪರಿಸರ: ೨೭. ಜನರ ಆಶೋತ್ತರಗಳಿಗೆ ಸ್ಪಂದಿಸಿದ ಆಕಾಶವಾಣಿ
(ಪ್ರಜಾವಾಣಿ ೨೦೦೧)
ಕೇಳುಗರ ಕೊರತೆಯ ಮಧ್ಯದಲ್ಲಿಯೂ ಚಿಗುರುತ್ತಿರುವ ಹೊಸಪೇಟೆ ಆಕಾಶವಾಣಿ ಕೇಂದ್ರ ಇದೀಗ ತನ್ನ ವಾರ್ಷಿಕೋತ್ಸವ ಆಚರಿಸುತ್ತಿದೆ. ಎಫ್.ಎಂ. ಬಾನುಲಿ ನಿಲಯದ ಕೇಳುಗರು ನಗರದಲ್ಲಿ ಅತಿ ವಿರಳವಾಗಿದ್ದರು. ಕೇವಲ ೩೦೦ ಶ್ರೋತೃಗಳ ಹತ್ತಿರ ಎಫ್.ಎಂ. ರೇಡಿಯೋ ಸೆಟ್‌ಗಳಿದ್ದವು. ಈಗ ಅವುಗಳ ಸಂಖ್ಯೆ ೪೦೦೦ಕ್ಕೆ ಏರಿದೆ ಎನ್ನುತ್ತಾರೆ ಆಕಾಶವಾಣಿ ನಿಲಯ ನಿರ್ದೇಶಕರಾದ ಹೆಚ್.ಆರ್. ಕೃಷ್ಣಮೂರ್ತಿಯವರು.
ಶ್ರೋತೃಗಳ ಗಮನ ಸೆಳೆಯಲು ಕಾರ್ಯಕ್ರಮಗಳಲ್ಲಿ ಭಾಗವಹಿಸಲು ಹಾಗೂ ಸೆಟ್‌ಗಳನ್ನು ಕೊಳ್ಳುವಂತೆ ಮಾಡಲು ಕೆಲವು ಆಕರ್ಷಕ ಕಾರ್ಯಕ್ರಮ ಬಿತ್ತರಿಸಿತು. ಮಕ್ಕಳ ಹುಟ್ಟು ಹಬ್ಬ ತಿಳಿಸಲು ‘ಶುಭಾಶಯ’ ನಾಗರಿಕರ ಸಮಸ್ಯೆಗಳನ್ನು ಬಗೆಹರಿಸಲು ‘ಸಾಂತ್ವನ’ ಅನುಭವಿಗಳ ಜೀವನ ವಿವರಿಸಲು ‘ಸಾರ್ಥಕ ಜೀವನ’ ನುಡಿ ಮುತ್ತು ಹಾಗೂ ಮನರಂಜನೆಯ ಚಿತ್ರಗೀತೆ ಕಾರ್ಯಕ್ರಮ ಕೇಳುಗರ ಸಂಖ್ಯೆ ಹೆಚ್ಚಿಸಿದೆ ಎನ್ನಬಹುದು. ಆದರೂ ಶ್ರೋತೃಗಳ ಪ್ರಮಾಣ ಜಿಲ್ಲೆಯಲ್ಲಿ ಕಡಿಮೆ ಇದೆ.
ಸ್ಥಳೀಯ ಆಕಾಶವಾಣಿ ನಿಲಯಗಳು ಹೆಚ್ಚಾಗಿ ಎಫ್.ಎಂ. ಬ್ಯಾಂಡಿನಲ್ಲಿ ತಮ್ಮ ಕಾರ್ಯಕ್ರಮಗಳು ಬಿತ್ತರಿಸುತ್ತಿವೆ. ಈ ರೀತಿಯ ಮೂರು ಕೇಂದ್ರಗಳನ್ನು ರಾಜ್ಯದ ಹಾಸನ, ಚಿತ್ರದುರ್ಗ ಹಾಗೂ ಹೊಸಪೇಟೆಯಲ್ಲಿ ಸದ್ಯ ಕೆಲಸ ಮಾಡುತ್ತಿವೆ. ರಾಯಚೂರು, ಕಾರವಾರ ಹಾಗೂ ಮಡಿಕೇರಿಗಳಲ್ಲಿ ನಿಲಯಗಳು ಶೀಘ್ರವಾಗಿ ಪ್ರಾರಂಭಗೊಳ್ಳಲಿವೆ.
ಹೊಸಪೇಟೆ ಆಕಾಶವಾಣಿ ನಿಲಯದ ಆವರಣದಲ್ಲಿ ಹುಲ್ಲು, ಹೂ ಬಳ್ಳಿ, ಮರಗಳನ್ನು ಹುಲುಸಾಗ ಬೆಳೆಸಲಾಗಿದೆ. ಈ ತಾಣ ರಮಣೀಯವಾಗಿ ಕಾಣುತ್ತದೆ. ಇಲ್ಲಿ ಸಂಜೆ ೫.೩೦ ರಿಂದ ೯.೩೦ರವರೆಗೆ ಬಿತ್ತರವಾಗುವ ಕೆಲವು ಕಾರ್ಯಕ್ರಮಗಳು ತುಂಬಾ ಜನಪ್ರಿಯವಾಗಿದೆ.
ಗ್ರಾಮಾಂತರಂಗ ಕಾರ್ಯಕ್ರಮ ಕಳೆದ ತಿಂಗಳು ಜೂನ್‌ನಲ್ಲಿ ಪ್ರಾರಂಭವಾಗಿದೆ. ವಾರದ ಮೂರು ದಿನಗಳಲ್ಲಿ ಗ್ರಾಮಗಳ ಪಕ್ಷಿನೋಟ, ಉಪಕಸುಬುಗಳು ಹಾಗೂ ಬದುಕು ಬಿತ್ತರವಾಗುತ್ತವೆ. ರಾಮಸಾಗರ, ಬುಕ್ಕಸಾಗರ, ದರೋಜಿ ಗ್ರಾಮಗಳಲ್ಲಿ ಕರಡಿಗಳ ಹಾವಳಿ ಹೆಚ್ಚಾದಾಗ ಸರ್ಕಾರದ ಹಾಗೂ ಸಾರ್ವಜನಿಕರ ಗಮನ ಸೆಳೆಯಲು ಈ ವಿಭಾಗ ಕೆಲಸ ಮಾಡಿತು. ‘ಸಿಹಿ ಸಕ್ಕರೆ ಉದ್ಯಮದ ಕಹಿ ಕಥೆ’ ಕಾರ್ಯಕ್ರಮ ಸಕ್ಕರೆ ಉದ್ಯಮದ ಮೇಲೆ ಬೆಳಕು ಚೆಲ್ಲಿತ್ತು. ಗ್ರಾಮಸ್ಥರಲ್ಲಿ ಅರಿವು ಮೂಡಿಸಿತು. ಸರಕಾರ ಹಾಗೂ ಸಾರ್ವಜನಿಕ ಸಂಸ್ಥೆ ಮಧ್ಯೆ ಸೇತುವೆಯಾಗಿ ನಿಂತು ಆಕ್ಸೀಸ್ ಕಾರ್ಯಕ್ರಮದಡಿ ನೆರವು ನೀಡುತ್ತಿದೆ. ‘ಡ್ವಾಕ್ರಾ’ ಯೋಜನೆಯ ಕಾರ್ಯಕ್ರಮದ ವಿವರ, ಹಳ್ಳಿಗಳನ್ನು ದತ್ತು ಪಡೆದು ಅಭಿವೃದ್ದಿಪಡಿಸುವುದು, ಮಹಿಳಾ ಗುಂಪುಗಳಿಗೆ ಸಲಹೆ ನೀಡುವುದು ಹಾಗೂ ಮಕ್ಕಳ ಕಾರ್ಯಕ್ರಮಗಳನ್ನು ಅವರದೇ ಆದ ಧಾಟಿಯಲ್ಲಿ ಪ್ರಸಾರ ಮಾಡಲಾಗುತ್ತಿದೆ. ಬಳ್ಳಾರಿ ಜಿಲ್ಲೆಯ ಸುಮಾರು ೧೦೦೦ ಶಾಲೆಗಳಿಗೆ ಪತ್ರ ಬರೆದು ಮಕ್ಕಳ ಕಾರ್ಯಕ್ರಮ ನೀಡಲು ತಿಳಿಸಲಾಗಿದೆ.
ಕಾರ್ಯಕಲ್ಪ
ಹೊಸಪೇಟೆ ನಗರದ ಶ್ರೀರಾಮುಲು ಪಾರ್ಕ್ ಹಾಳು ಬಿದ್ದು, ಅನೈತಿಕ ಚಟುವಟಿಕೆಗಳ ತಾಣವಾಗಿದ್ದನ್ನು ಗಮನಿಸಿದ ಆಕಾಶವಾಣಿಯವರು ಅಲ್ಲಿ ಒಂದು ವೇದಿಕೆ ನಿರ್ಮಿಸಿ ಸಂಗೀತ ಕಾರ್ಯಕ್ರಮ ನೀಡುವ ಮೂಲಕ ಪಾರ್ಕಿಗೆ ಕಾರ್ಯಕಲ್ಪ ನೀಡಲಾಗಿದೆ. ಧ್ವನಿ ಪರೀಕ್ಷೆಯ ನಂತರ ಸ್ಥಳೀಯ ಹಾಡುಗಾರರಿಗೆ ಈ ಕೇಂದ್ರದಲ್ಲಿ ಹಾಡಲು ಅವಕಾಶ ನೀಡಲಾಗುತ್ತಿದೆ. ಲಘು ಸಂಗೀತ, ಜಾನಪದ, ಶಾಸ್ತ್ರೀಯ ಸಂಗೀತ ಹಾಡುವ ಸುಮಾರು ೫೦ ವೈಯಕ್ತಿಕ ಹಾಗೂ ತಂಡಗಳು ಬಳ್ಳಾರಿ ಜಿಲ್ಲೆಯಲ್ಲಿವೆ. ಕೇಳುಗರಿಂದ ಉತ್ತಮ ಪ್ರತಿಕ್ರಿಯೆ ಈ ಕಾರ್ಯಕ್ರಮಕ್ಕೆ ಬರುತ್ತಿದೆ.
“ಇವರೂ ನಮ್ಮವರೆ” ಎಂಬ ಕಾರ್ಯಕ್ರಮದ ಮೂಲಕ ಶ್ರಮ ಜೀವಿಗಳಾದ ರಿಕ್ಷಾವಾಲಾ, ಚಪ್ಪಲಿ ಹೊಲೆಯುವವ, ಕೂಲಿ ಮುಂತಾದವರ ಅನಿಸಿಕೆ ಪ್ರಸಾರವಾಗುತ್ತಿದೆ. ಜಿಲ್ಲೆಯ ಕ್ರೀಡಾ ಜಗತ್ತು, ಪ್ರತಿಭಾ ಪರಿಚಯ ಮೂಡಿ ಬರುತ್ತಿವೆ.
ಬಳ್ಳಾರಿ ಜಿಲ್ಲೆಯ ಸಾಹಿತ್ಯ ಚಟುವಟಿಕೆಗಾಗಿ, ಕವಿ, ಸಾಹಿತಿ ಸೃಜನೇತರ ಲೇಖಕರ ವಿಚಾರಕ್ಕಾಗಿ ‘ಸಾಹಿತ್ಯ ಸಂಚಯ’ ಎಂಬ ಕಾರ್ಯಕ್ರಮವಿದೆ. ಹಿರಿಯ ಅನುಭವಿಗಳ ವಿಚಾರ ತಿಲಿಯಲು ‘ಜೀವನದೃಷ್ಟಿ’ ‘ಎಲೆ ಮರೆಯ ಹಣ್ಣು’ಗಳು, ವಾರದ ವ್ಯಕ್ತಿ ಅಲ್ಲದೇ ಪ್ರಸಿದ್ಧ ಸಾಹಿತಿಗಳ ವಿಚಾರ ವಿನಿಮಯ ನಡೆಯುತ್ತಿದೆ.
ಈ ರೀತಿಯಾಗಿ ಜೀವನದ ನಾನಾ ವಿಚಾರಗಳ ಬಗ್ಗೆ ಬಾನುಲಿ ಪ್ರಸಾರ ಮಾಡುವ ಕೇಂದ್ರ ಕೆಲವು ತೊಂದರೆಗಳನ್ನು ಅನುಭವಿಸುತ್ತಿದೆ. ಬಳ್ಳಾರಿ ಜಿಲ್ಲೆಯ ಕೆಲವು ಭಾಗಗಳಿಗೆ ಈ ಕೇಂದ್ರದ ಕಾರ್ಯಕ್ರಮ ಕೇಳಿಸುತ್ತಿಲ್ಲ. ಮುಖ್ಯವಾಗಿ ಸಂಡೂರು, ಸಿರಗುಪ್ಪಗಳಲ್ಲಿ ಎಫ್.ಎಂ. ಬ್ಯಾಂಡಿನ ರೇಡಿಯೋಗಳಲ್ಲಿ ಕೇಳಲಾಗದು. ಆಕಾಶವಾಣಿಯಲ್ಲಿ ಕಾರ್ಯಕ್ರಮ ನೀಡಿದ ಕಲಾವಿದರಿಗೆ ಸಂಭಾವನೆ ತಕ್ಷಣ ಕೊಡದೆ ಮದ್ರಾಸ್‌ನಿಂದ ಚೆಕ್ ಬಂದ ಮೇಲೆ ಸುಮಾರು ಒಂದು ತಿಂಗಳ ನಂತರ ನೀಡಲಾಗುತ್ತಿದೆ. ಮುಖ್ಯವಾಗಿ ಈ ಆಕಾಶವಾಣಿ ನಿಲಯಕ್ಕೆ ತಲುಪಲು ಸರಿಯಾದ ನೇರ ರಸ್ತೆ ಇಲ್ಲವಾಗಿದೆ. ನಗರದ ಒಂದು ಮೂಲೆಯಲ್ಲಿ ನಿಲಯ ಇರುವುದರಿಂದ ಕಲಾವಿದರು ಕೇಂದ್ರಕ್ಕೆ ಹೋಗಲು ತುಂಬಾ ತೊಂದರೆಯಾಗುತ್ತಿದೆ. ನಾಟಕಗಳ ಪ್ರಸಾರವೂ ಈ ಕೇಂದ್ರದಿಂದ ಸಿದ್ಧವಾಗಿ ಪ್ರಸಾರವಾಗುತ್ತಿಲ್ಲ.
ತೊಂದರೆಗಳನ್ನು ನೀಗಿಸಿಕೊಂಡು ಮನರಂಜನೆಯ ಜೊತೆಗೆ ಜ್ಞಾನದ ಬೆಳಕನ್ನು ಬಳ್ಳಾರಿ ಜಿಲ್ಲೆಯ ಮನೆ ಮನೆಗೂ ಈ ಬಾನುಲಿ ಕೇಂದ್ರ ಬೆಳಗುವಂತಾಗಲಿ ಎಂದು ಆಶಿಸೋಣವೇ?
ಅಭಿವೃದ್ದಿ ಪತ್ರಿಕೋದ್ಯಮ ಮತ್ತು ಹಂಪಿ ಪರಿಸರ: ೨೮. ಗತವೈಭವ ಗಳಿಸುವ ಹಂಪಿ ಉತ್ಸವ ೧೯೯೫
(ಪ್ರಜಾವಾಣಿ ೨೪.೧೧.೧೯೯೫)
ಹಂಪಿ ಉತ್ಸವ ೧೯೯೫ ಒಂದು ಹೊಸ ಸಾಂಸ್ಕೃತಿಕ ನೆಲೆಗಟ್ಟಿನ ಮೇಲೆ ಆಚರಿಸಲು ರಾಜ್ಯ ಸರ್ಕಾರ ಯೋಜನೆ ಹಮ್ಮಿಕೊಂಡಿದೆ. ಈ ಮೊದಲು ವಿಜಯನಗರ ಸಾಮ್ರಾಜ್ಯದ ದಸರಾ ಸಂದರ್ಭದಲ್ಲಿ ಆಚರಿಸುತ್ತಿದ್ದ ನವರಾತ್ರಿಯಂತೆ ನಾಡಹಬ್ಬ ಸಜ್ಜುಗೊಳ್ಳುತ್ತಿದೆ. ರಾಜ್ಯ ಸರ್ಕಾರ ಪ್ರತಿ ವರ್ಷ ನವೆಂಬರ್ ಒಂದರಿಂದ ಮೂರು ದಿನಗಳ ಕಾಲ ಹಂಪಿಯಲ್ಲಿ ಉತ್ಸವವನ್ನು ನಡೆಸಬೇಕೆಂದು ಆಜ್ಞೆ ಹೊರಡಿಸಲಿದೆ.
ಕನ್ನಡ ನಾಡಿನ ಗತಕಾಲದ ಹಾಗೂ ಇಂದಿನ ಕಲೆ ಸಂಸ್ಕೃತಿಗಳ ಉತ್ಸವವನ್ನು ಎಲ್ಲ ಭಾಗದ ಕಲಾವಿದರಿಂದ ರೂಪುಗೊಳ್ಳುವಂತೆ ಮಾಡಿ ಕಲಾ ವೈಭವವನ್ನು ಜನತೆಯ ಮುಂದೆ ಪ್ರದರ್ಶಿಸುವ ಯೋಜನೆ ಇದಾಗಿದೆ. ಇದರಿಂದ ಲಲಿತ ಕಲೆಗಳ ಏಳಿಗೆ, ಕಲಾವಿದರಿಗೆ ಅವಕಾಶ, ಪ್ರೇಕ್ಷಕರಿಗೆ ರಸ ದೌತಣ ಲಭಿಸಲಿದೆ.
ಖಚಿತವಾದ ರೂಪರೇಷಗಳು ಹಂಪಿ ಉತ್ಸವದ ಬಗ್ಗೆ ಇನ್ನೂ ಮೂಡಿ ಬರಬೇಕಾಗಿದೆ. ಮೂರು ದಿನಗಳ ಕಾಲ ಮೂರು ವೇದಿಕೆಗಳ ಮೇಲೆ ನಾಡಿನ ಹಾಗೂ ಹೊರನಾಡಿನ ಕಲಾವಿದರಿಂದ ಸಾಕಷ್ಟು ಕಾರ್ಯಕ್ರಮಗಳನ್ನು ಏರ್ಪಡಿಸಲಾಗಿದೆ. ಈ ಬಾರಿ ನವೆಂಬರ್ ೨೫ ರಂದು ಬೆಳಿಗ್ಗೆ ೯.೩೦ಕ್ಕೆ ರಾಜ್ಯದ ಮುಖ್ಯಮಂತ್ರಿ ಹೆಚ್.ಡಿ. ದೇವೇಗೌಡರು ಉತ್ಸವವನ್ನು ಉದ್ಘಾಟಿಸಲಿರುವರು. ಸಮಾರೋಪದ ಸಮಾರಂಭ ನವೆಂಬರ್ ೨೭ ರಂದು ಜರುಗುವುದು. ಉಪಮುಖ್ಯಮಂತ್ರಿ ಜೆ.ಹೆಚ್. ಪಟೇಲ್, ಡಾ. ಚಂದ್ರಶೇಖರ ಕಂಬಾರ ಮುಂತಾದವರು ಭಾಗವಹಿಸುವರು.
ಪುಸ್ತಕ ಮಾರಾಟ, ಕುಸ್ತಿಪಂದ್ಯ, ಚಾನುವಾರು ಜಾತ್ರೆ ಮುಂತಾದವುಗಳನ್ನು ಕನ್ನಡ ಮತ್ತು ಸಂಸ್ಕೃತಿ ಇಲಾಖೆ, ಜಿಲ್ಲಾ ಆಡಳಿತ, ದಕ್ಷಿಣಮಯ ಸಾಂಸ್ಕೃತಿಕ ಕೇಂದ್ರ ತಂಜಾವೂರು ಪ್ರವಾಸೋದ್ಯಮ ಇಲಾಖೆ ಸಂಯುಕ್ತವಾಗಿ ಹಂಪಿ ಉತ್ಸವ ವ್ಯವಸ್ಥೆಗೊಳಿಸಿವೆ. ನಾಡಿನ ನಾನಾ ಭಾಗಗಳಿಂದ ಬರುವ ಉತ್ಸವ ಪ್ರೇಮಗಳಿಗೆ ಸರ್ವ ರೀತಿಯ ಸೌಲಭ್ಯಗಳನ್ನು ಸಿದ್ಧಗೊಳಿಸಲಾಗುತ್ತಿದೆ.
ಹೊಸ ಅಲಂಕಾರ
ಉತ್ಸವದ ಅಂಗವಾಗಿ ಹೊಸಪೇಟೆ ನಗರವನ್ನು ಸರ್ವಾಂಗ ಸುಂದರಗೊಳಿಸಲು ರಸ್ತೆಗಳ ದುರಸ್ತಿ ಕಾರ್ಯ, ಕಟ್ಟಡಗಳಿಗೆ ಸುಣ್ಣ ಬಣ್ಣ ಬಳಿಯುವ ಕಾರ್ಯ, ರಸ್ತೆ ಬದಿ ಅನಧಿಕೃತವಾಗಿ ಆವರಿಸಿಕೊಂಡ ಸ್ಥಳದ ತೆರವು, ಗಿಡ ಮರಗಳ ಬಡ್ಡಿಗೆ ಬಣ್ಣ ಹಾಗೂ ಸ್ವಾಗತ ಕಮಾನುಗಳು ಭರದಿಂದ ನಿರ್ಮಾಣಗೊಳ್ಳುತ್ತಿವೆ. ಒಟ್ಟಿನಲ್ಲಿ ನಗರದ ತುಂಬ ಹಂಪಿಯ ಉದ್ದಗಲಕ್ಕೂ ಉತ್ಸವದ ಉತ್ಸಾಹ ಕಾಣಬಹುದಾಗಿದೆ. ಕಳೆದ ಅನೇಕ ವರ್ಷಗಳಿಂದ ದುರಸ್ತಿ ಕಾಣದ ಹೊಸಪೇಟೆ ನಗರದ ಅನೇಕ ರಸ್ತೆಗಳು ಮೈತುಂಬಿ ವಾಹನಗಳ ಓಡಾಟಕ್ಕೆ ಸಜ್ಜಾಗುತ್ತಿವೆ.
ರಸ್ತೆಗಳ ಅತಿಕ್ರಮಣ ಮಾಡಿದ ಎಲ್ಲಾ ಕಟ್ಟಡಗಳನ್ನು ತೆಗೆಸಲು ಕ್ರಮಕೈಗೊಳ್ಳಲಾಗುತ್ತಿದೆ. ರೈಲ್ವೆ ನಿಲ್ದಾಣದ ಬಳಿ ಹಂಪಿ ಗೋಪುರದ ಎಡಬಲ ಬದಿಗಳಲ್ಲಿ ಅನಧಿಕೃತ ಕಟ್ಟಡಗಳನ್ನು ತೆಗೆಸಿ ಹಾಕಲಾಗಿದೆ. ಹಂಪಿ ಹೇಮಕೂಟದ ರಸ್ತೆಯ ಪಕ್ಕದಲ್ಲಿ ಕಲ್ಲು ಹಾಸಿಗೆಯ ಪಾದಚಾರಿ ಗಳ ರಸ್ತೆಯನ್ನು ನಿರ್ಮಾಣ ಮಾಡಲಾಗಿದೆ.
ಹೊಸಪೇಟೆ-ಹಂಪಿಗೆ ಹೊಸರೂಪ ಕೊಡುವ ಕೆಲಸ ರಾಜ್ಯ ಸರ್ಕಾರದಿಂದ ಹೆಚ್ಚಿನ ರೂಪದಲ್ಲಿ ಆರ್ಥಿಕ ನೆರವು ಪಡೆದು ಮಾಡಿಸಲಾಗುತ್ತಿದೆ. ಬಳ್ಳಾರಿ ಜಿಲ್ಲಾ ಉಸ್ತುವಾರಿ ಸಚಿವ ಎಂ.ಪಿ. ಪ್ರಕಾಶ ಅವರಿಗೆ ಸ್ಥಳೀಯ ಶಾಸಕರು, ನಾಗರಿಕರು ಮೆಚ್ಚುಗೆ ವ್ಯಕ್ತಪಡಿಸಿ, ಉತ್ಸವದ ನೆಪದಲ್ಲಿ ಅನೇಕ ಜನಹಿತ ಕಾರ್ಯಗಳು ನಡೆಯುತ್ತಿರುವುದನ್ನು ಸ್ವಾಗತಿಸಿದ್ದಾರೆ. ಅಧಿಕಾರಿಗಳು ರಾಜಕಾರಣಿಗಳು, ಸಂಘ-ಸಂಸ್ಥೆಯವರು, ಪತ್ರಕರ್ತರು ಈ ಕಾರ್ಯಕ್ಕೆ ನೆರವಾಗಿದ್ದಾರೆ.
ಹಂಪಿ ಗ್ರಾಮವನ್ನು ಮಾದರಿ ಗ್ರಾಮ ಮಾಡಲು ಈಗಾಗಲೇ ರೂ. ೨೫.೭೦ ಲಕ್ಷ ಬಿಡುಗಡೆಯಾಗಿದೆ. ಆದರೆ ಹಂಪಿಯಲ್ಲಿ ತುಂಗಭದ್ರ ನದಿಯ ದಂಡೆಯಲ್ಲಿ ಸ್ನಾನಘಟ್ಟ ಆಗಬೇಕಿದೆ. ಅದು ಶೀಘ್ರವಾಗಿ ಆಗಬೇಕು. ಹಂಪಿಯ ಗೋಪುರದ ಬಳಿ ಅನಧಿಕೃತವಾಗಿ ಮೇಲೆ ಬಂದಿರುವ ಕಟ್ಟಡಗಳನ್ನು ತೆಗೆಸಬೇಕು. ಶ್ರೀ ವಿರೂಪಾಕ್ಷ ದೇವಸ್ಥಾನಕ್ಕೆ ಕುಡಿಯುವ ನೀರಿನ ವ್ಯವಸ್ಥೆ, ಜನರೇಟರ್ ವ್ಯವಸ್ಥೆ ಆಗಬೇಕು. ದೇವಸ್ಥಾನದಲ್ಲಿ ದಾಸೋಹ ಪ್ರಾರಂಭಿಸಿದರೆ ಭಕ್ತಾದಿಗಳಿಗೆ ಅನುಕೂಲವಾಗುವುದು. ಹಂಪಿ ಗೋಪುರಕ್ಕೆ ಶಾಶ್ವತ ದೀಪಾಲಂಕಾರ ವ್ಯವಸ್ಥೆ ಆಗಬೇಕಾಗಿದೆ.
 

image3.jpeg




image4.jpeg




image5.jpeg




image6.jpeg




image7.jpeg




image8.jpeg




image1.jpeg




image2.jpeg




